
Penubuhan Wanita Berdaya Selangor (“WBS”) telah diilhamkan pada tahun 2020 bagi 

merealisasikan Dasar Wanita Selangor untuk mendayaupaya wanita menerusi tiga (3) teras 

utama iaitu Badan Pemikir, Pembinaan Kapasiti dan Program Pemberdayaan Wanita. 

Komitmen kerajaan negeri selama 13 tahun bagi mendayaupaya wanita dizahirkan menerusi 

inisiatif penubuhan Pusat Wanita Berdaya (dulu dikenali sebagai Pusat Komuniti Wanita), 

Insititut Wanita Berdaya dan Akademi Kepimpinan Wanita. Hasrat WBS adalah menjadi 

peneraju kepada usaha pendayaupayaan wanita dan masyarakat yang diiktiraf serta 

terkemuka dalam sektor; Kepimpinan, Pendidikan, Kekeluargaan, Ekonomi, Kesihatan dan 

Sosial. Untuk maklumat lanjut, sila layari laman rasmi www.wbselangor.com.my 

 

VISI 

Peneraju pemberdayaan wanita dan masyarakat terkemuka. 

 

MISI 

Mengungguli usaha pemberdayaan wanita dan masyarakat dalam sektor kepimpinan, 

pendidikan, ekonomi, kesihatan dan sosial. 

 manusia itu 

adalah anugerah tuhan yang cukup berharga; 

berkapasiti intelek cukup untuk 

mengilham,mencipta, mereka, memikir,    

mengolah dan mengubah. 

 

Di atas aspirasi inilah kami wujudkan buat julung kalinya 

Persidangan Wanita Selangor Hibrid 2021, sebuah platform 

untuk para ilmuwan di negeri Selangor yang bertuah ini 

berkongsi ilmu dan buah fikiran, memulakan dialog dan 

perbualan, mencari titik tumpuan dan persefahaman; 

membicarakan perihal topik intelek daripada pelbagai aspek 

untuk memajukan, memberdayakan dan mendayaupayakan 

semua umumnya dan wanita khususnya. Sekalung 

penghargaan saya tujukan buat pasukan Wanita Berdaya 

Selangor yang sentiasa komited dalam mengilhamkan dan 

merealisasikan misi dan visi pendayaupayaan Wanita. 

 

Dr Mariah 

Yang Berhormat Dr Siti Mariah binti Mahmud  

Pengerusi Jawatankuasa Tetap Kesihatan Awam, Perpaduan, dan Pembangunan 

Wanita & Keluarga Selangor merangkap Pengerusi Wanita Berdaya Selangor 

itu ada di mana-mana.  

 

Semuanya terpulang kepada kita untuk mempelajari 

dan menerokai; sama ada daripada helaian sebuah 

buku, atau dalam pertemuan dan titik temu. 

Persidangan Wanita Selangor Hibrid 2021 adalah 

sebuah majlis ilmu, sebuah titik temu minda intelek 

yang membicara dan berkongsi rasa perihal isu yang 

mendepani semua umumnya dan wanita khususnya di 

mata negeri dan juga negara. Setiap topik pilihan 

diolah dan dipilih melalui konsultasi dengan setiap ahli 

ilmu dan pakar bidang khusus berkredibiliti dalam 

bidang masing-masing. Tahun ini mempamerkan 

barisan ilmuwan yang cukup hebat; mengetengahkan 

topik akademik seperti Impak Seni Kepada 

Masyarakat, Perkahwinan Transnasional, 

Pemberdayaan Wanita Inklusif dan Kesejahteraan 

Emosi Peranan Wanita Bekerjaya antaranya.  

 

Siti  

Siti Kamariah Ahmad Subki  

Ketua Pegawai Eksekutif Wanita Berdaya Selangor  

BERKAITAN VAKSIN COVID-19 DALAM KALANGAN   WANITA 

ABSTRAK 

 
Walaupun Malaysia telah melancarkan kempen imunisasi kepada rakyat Malaysia namun masih 

ada sesetengah pihak cuba mempertikaikan keabsahan dan kehalalan vaksin. Selain terdapat juga 

rakyat Malaysia yang tidak mempercayai keberkesanan vaksin tersebut dan takut untuk 

mengambilnya secara sukarela. Kajian tinjauan awal ini dijalankan melibatkan 8 peserta wanita 

muda (Melayu, India, Cina) dalam golongan 18-35 tahun yang bekerja dalam awam dan swasta. 

Pengaruh kepelbagaian budaya, agama dan implementasi kempen komunikasi kesihatan oleh 

pihak kerajaan dan negeri berkaitan keberkesanan vaksin Covid-19 telah memberikan pandangan 

yang pelbagai dan menarik terutama dalam sumber maklumat yang digunakan oleh para peserta 

bagi menerapkan tahap kefahaman dan persepsi terhadap keberkesanan vaksin Covid-19. Kajian 

ini bertujuan untuk (i) untuk meneroka pemahaman wanita muda Malaysia terhadap kempen 

komunikasi kesihatan berkaitan vaksin Covid-19. (ii) untuk meninjau sumber maklumat yang 

digunakan oleh peserta kajian bagi mendapatkan maklumat berkaitan vaksin dan Covid-19 (iii) untuk 

meneroka sikap peserta kajian terhadap penerimaan mereka terhadap vaksin Covid-19. Kajian 

tinjauan awal ini menggunakan kaedah pengumpulan data kualitatif melalui wawancara mendalam 

(in-depth interview) dan menggunakan Atlas Ti10 untuk analisa. Kajian mendapati terdapat peserta 

kajian yang tidak akan menerima vaksin berkenaan kerana tidak yakin dari sumbernya. Kempen 

imuninasi kebangsaan dikatakan kurang berkesan terutama kepada golongan yang berada di luar 

bandar dan pendalaman. Majoriti peserta kajian mendapatkan sumber maklumat berkaitan vaksin 

dan covid-19 adalah melalui medium sosial media berbanding media massa utama seperti 

televisyen, radio ataupun suratkhabar. Media daripada luar negara dikatakan lebih memberikan 

maklumat yang sahih berbanding media tempatan. Walaubagaimanapun,maklumat oleh pihak 

Majlis Keselamatan Negara (MKN) dan Kementerian Kesihatan Malaysia (KKM) adalah sahih dan 

sentiasa dirujuk. Wanita Malaysia amat mementingkan keluarga dan penerimaan vaksin covid-19 

merupakan satu dilema kepada mereka. 

Kata Kunci: Komunikasi Kesihatan, Vaksin Covid-19, Tinjauan awal wanita Muda Malaysia 

PENGENALAN 

Peranan komunikasi kesihatan dalam menentukan status kesihatan individu banyak ditentukan oleh 
tingkah laku aktiviti fizikal, pemakanan dan juga gaya hidup individu berkenaan. Memandangkan 
kebanyakan penyakit berpunca daripada amalan gaya hidup manusia, maka komunikasi kesihatan 
mempunyai peranan besar untuk menyampaikan pelbagai maklumat agar individu dapat 
mengamalkan gaya hidup sihat dan seterusnya mempunyai tahap kesihatan yang baik (Rimal & 
Lapinski, 2009). 
 
Walaupun kempen komunikasi kesihatan telah banyak menyampaikan maklumat mengenai 
kepentingan penjagaan kesihatan, namun perubahan tingkah laku kesihatan yang diharapkan 
adalah terlalu kecil (H. et al., 2009; Snyder et al., 2004). Tidak semua maklumat yang disampaikan 
oleh kempen komunikasi kesihatan diterima oleh khalayak dan digunakan untuk mengubah amalan 
kesihatan (Pasick & Wallack, 1990). Walaupun Malaysia telah melancarkan kempen imunisasi 
kepada rakyat Malaysia namun masih ada sesetengah pihak cuba mempertikaikan keabsahan dan 
kehalalan vaksin. Selain itu, terdapat juga rakyat Malaysia yang tidak mempercayai keberkesanan 
vaksin tersebut dan takut untuk mengambilnya secara sukarela. Maklumat yang disalurkan kepada 
mereka dipertikaikan kesahihannya dan dikatakan dimanipulasi sumber tersebut oleh media 
tempatan (Hasimi Muhamad, 2021). 
 
Selain itu, Kementerian Kesihatan Malaysia (KKM) memberi amaran kepada mana-mana pihak yang 
tidak bersetuju dengan suntikan vaksin COVID-19 supaya tidak menjalankan kempen menolak 
suntikan tersebut. Wanita Malaysia juga mempunyai sikap yang lebih berhati-hati untuk menerima 
vaksin tersebut memandangkan mereka mempunyai anak dan suami untuk dijaga. Manakala, 
laporan Reuters telah memaklumkan bahawa wanita hamil terdedah dengan risiko tinggi untuk 
mengalami jangkitan COVID-19 yang teruk dan banyak pegawai kesihatan umum mencadangkan 
wanita mengandung yang terlibat dalam sektor pekerjaan berisiko tinggi mengambil suntikan vaksin 
walaupun tidak diketahui tahap keselamatannya. 
 
Justeru itu, Institut Kesihatan Kebangsaan Amerika Syarikat (AS) menggesa supaya kajian teliti 
dilakukan mengenai kesan vaksin COVID-19 terhadap wanita hamil dan mereka yang menyusukan 
bayi (Adlinahani Khalil, 2021). Kajian oleh Gray et al., (2021) mengusulkan ketika 
mempertimbangkan vaksinasi pada kehamilan, bukti mengenai manfaat ibu dan janin, sebagai 
berpotensi bahaya kepada ibu dan janin dan kesan hasil kehamilan harus ditimbangkan dengan 
berhati-hati. Ia adalah kerana risiko COVID-19 adalah teruk kepada wanita hamil dan kehamilan. 
Oleh itu kajian ini mengenal pasti sejauh mana tahap pemahaman dan penerimaan vaksin COVID-19 
dalam kalangan wanita muda berkerjaya. Melalui kajian ini mampu mengenalpasti faktor-faktor 
penerimaan dalam kalangan wanita yang mempunyai alasan yang unik dan tersendiri. 
 

OBJEKTIF KAJIAN 

i. Meneroka pemahaman wanita muda Malaysia terhadap kempen komunikasi 
kesihatan berkaitan vaksin COVID-19 

ii. Meninjau sumber maklumat yang digunakan oleh wanita bagi mendapatkan 
maklumat berkaitan vaksin COVID-19 

iii. Mengenal pasti penerimaan wanita terhadap vaksin COVID-19. 

METODOLOGI KAJIAN 

Kajian ini membabitkan pemilihan sampel secara persampelan bertujuan serta dibantu    oleh criterion-

based selection, serta melaksanakannya secara persampelan teoritikal. Dalam kajian ini, sampel dipilih 

dengan sengaja kerana ia mempunyai ciri-ciri yang berupaya membolehkan pengkaji mendapat 

maklumat yang banyak, terperinci serta kefahaman yang mendalam tentang permasalahan dan 

persoalan yang dikaji. Kajian ini memastikan semua sampel mampu memberi jawapan kepada perkara-

perkara yang menjadi objektif kajian. Sampel juga harus mengambilkira faktor kepelbagaian yang 

wujud bagi setiap sampel dengan harapan agar ianya memberi kesan yang berbagai- bagai pada data 

yang bakal diperolehi (Ritchie, Lewis, dan Elam, 2003).   

Proses ini akan berjalan secara berterusan sehinggalah pengkaji berpuas hati bahawa sampel-sampel 

yang dipilih sudah menghasilkan data yang dapat membantunya menjana satu perkembangan teori 

atau membentuk hipotesis baru. Apabila data dikutip secara berterusan dan konstruk-konstruk 

berbentuk teoritikal semakin muncul maka penyelidik cuba pula untuk mengecualikan kes-kes terpencil 

yang melencong (negative- case selection dan discrepant-case selection) dalam hasil kajian yang 

diperolehi. Peserta bagi kajian ini juga dipilih menggunakan persampelan bertujuan tetapi di bawah 

jenis variasi maksimum serta melalui proses persampelan kritikal seperti yang dijelaskan sebelum ini. 

Persampelan variasi maksimum (maximum variaton sampling) bermaksud walaupun sampel yang 

dipilih adalah kecil, namun ianya dipilih daripada pelbagai karektor supaya hasil kajiannya menjadi 

pelbagai (Meriam, 1998). Informan yang terdiri daripada audien remaja dipilih berdasarkan beberapa 

kriteria (criterion-based selection) seperti berikut: 

i) Wanita hendaklah berumur antara 18 sehingga 35 tahun 

ii) Terdiri daripada keturunan Melayu, Cina atau India. 

iii) Tahap pendidikan yang tinggi dan memahami terma-terma saintifik 

iv) Sanggup dan dengan rela hati mengambil bahagian di dalam kajian ini 

Teknik mengumpul data bagi kajian ini ialah secara wawancara atau temubual mendalam. Sebanyak 

lapan peserta terbabit dalam kajian dan proses persampelan teoritikal digunakan bagi menentukan 

jumlah peserta terbabit. 

 

Jadual 1: Peserta Kajian 

 
Peserta 
Kajian 

Negeri Tahap Pendidikan Bidang Bangsa 

P1 Selangor Ijazah Sarjana Muda Teknologi Maklumat Cina 

P2 Sarawak Ijazah Sarjana Pendidikan India 

P3 Selangor Ijazah Sarjana Muda Perniagaan Melayu 

P4 Perak Ijazah Sarjana Muda Pendidikan Melayu 

P5 Johor Diploma Pemasaran Melayu 

P6 Selangor Ijazah Sarjana Muda Perakaunan Cina 

P7 Negeri 

Sembilan 

Diploma Pentadbiran Awam Melayu 

P8 Putrajaya Ijazah Sarjana Muda Kejuruteraan Awam India 

Data dianalisis secara serentak dengan proses kutipan data. Selepas sahaja selesai proses kutipan 
data bagi kumpulan pertama, data ditranskripsi dengan bantuan bahan rakaman audio dan visual. 
Pada setiap kali selesai proses kutipan, dan transkripsi, data telah dianalisis dengan menggunakan 
teknik perbandingan berterusan (constant comparative method). Tema dan kategori dibentuk 
berdasarkan persoalan kajian. Bagi memperoleh tahap kesahan dalaman, pengkaji telah 
menggunakan strategi peer examination. Bagi memperolehi kesahan luaran pula, pengkaji telah 
memilih cara membuat laporan yang terperinci dan kaya dengan maklumat atau rich and thick 
description. Laporan terperinci telah diberikan dalam bahagian reka bentuk kajian sehinggalah 
kepada proses analisis data. Strategi kebolehpercayaan bagi kajian ini dicapai menerusi kaedah 
audit trail. 
 

Kajian menggunakan kaedah kualitatif ini melalui wawancara ini dijalankan di Malaysia melibatkan 
8 peserta wanita muda (Melayu, India, Cina) dalam golongan 18-35 tahun yang bekerja dalam sektor 
teknologi, pendidikan dan perniagaan di Selangor, Perak, Negeri Sembilan, Putrajaya, Johor dan 
Sarawak. Pengaruh kepelbagaian budaya, agama dan implementasi kempen komunikasi kesihatan 
oleh pihak kerajaan dan negeri berkaitan keberkesanan vaksin COVID-19 serta pencegahan COVID-
19 telah memberikan pandangan yang pelbagai dan menarik terutama dalam sumber maklumat 
yang digunakan oleh para peserta bagi menerapkan tahap kefahaman terhadap keberkesanan 
vaksin. Data yang dikeluarkan dalam bentuk transkrip kemudiannya akan dibentuk verbatim data. 
Verbatim data ini akan dimasukkan dalam perisian komputer Atlas ti 10 untuk mengesan tema utama 
dan sub-tema yang terlibat dan analisis yang digunakan adalah analisis tematik (Othman Talib, 
2019). Kajian tinjauan awal ini dilaksanakan dari 22 Februari 2021 sehingga 15 Mac 2021 secara 
bersemuka dan secara dalam talian menggunakan aplikasi google meeting.

HASIL KAJIAN 

 
Pemahaman wanita terhadap Covid-19 

Secara keseluruhannya peserta mengetahui persoalan Covid-19 mereka juga memahami keperluan 
vaksin sebagai langkah pencegahan dan kawalan penyakit ini (P1, P3, P5,P6, P7, P8). Antara perkara 
yang berkaitan dengan Covid-19 adalah apakah punca penyakit berkenaan, apakah kesan penyakit 
ini kepada masyarakat dan gejala yang akan dihadapinya. Tema-tema bagi kategori ini adalah 
seperti dalam jadual 2. 
 
Antara lain kajian ini juga mendapati peserta patuh dengan langkah kerajaan memperkenalkan 
normal baharu iaitu Perintah Kawalan Pergerakan (PKP) serta SOP iaitu prosedur yang perlu 
dipatuhi bagi langkah pencegahan. Mereka juga mengakui bahawa pertama kali memahami kawal 
pergerakan dan jarak fizikal dan sosial, keperluan menggunakan pelitup muka di tempat sesak dan 
penggunaan satitasi tangan dari masa ke semasa (P1, P2, P4, P6). Mereka juga memahami bahawa 
rakyat perlu mematuhi Perintah Kawalan Pergerakan yang berkuat kuasa sehingga 31 Mac 2020 
untuk mengekang wabak tersebut. Langkah kawalan ini melibatkan prosedur dan kawalan ketat yang 
diletakkan di bawah Majlis Keselamatan Negara (MKN) yang menuntut semua pihak memberikan 
komitmen yang tinggi. 
 
Dalam masa sama, peserta kajian ini juga mematuhi setiap arahan agar sentiasa berada di rumah 
(P1, P2, P3, P4, P5 P6, P7). Suatu yang tidak pernah dialami sebelum ini iaitu apabila pejabat, 
sekolah dan semua aktiviti perniagaan serta industri tidak dibenarkan beroperasi semasa PKP. 
Orang ramai yang gagal mematuhi arahan PKP boleh dikenakan hukuman penjara. 
 
Mereka juga mengatakan bahawa kuarantin tidak bermakna mereka tidak melakukan sesuatu untuk 
meningkatkan produktiviti. Bekerja dari rumah sudah menjadi new normal dan inilah masa keemasan 
untuk menumpukan kerja dalam masa yang sama mengeratkan jalinan dan kasih sayang bersama 
di rumah (P2, 4, P8). 

 
Jadual 2: Tema-tema Kategori Pemahaman COVID-19 

 
Tema 

1. Peningkatan kes dari semasa ke semasa menakutkan 
2. Banyak maklumat yang mengelirukan khususnya dalam media sosial 
3. Banyak berita palsu Ketika Covid-19 
4. Covid menyebabkan banyak hilang perkerjaan 
5. Covid menyebabkan perniagaan dan kilang ditutup 
6. Covid menyebabkan ekonomi terjejas 
7. Peningkatan jualan atas talian ketika covid 
8. Coronavirus (CoV) adalah sejenis virus yang boleh menyebabkan jangkitan saluran pernafasan. 
9. Coronavirus terbaru yang ditemui di China adalah Coronavirus 2019 (COVID-19). 
10. Jangkitan Coronavirus boleh menyebabkan spektrum gejala daripada selesema biasa kepada 

radang paru-paru (pneumonia) yang teruk. 
11. Cara penularan Coronavirus (COVID-19) masih belum dikenalpasti. Walau bagaimanapun 

jangkitan daripada manusia kepada manusia yang lain telah disahkan berlaku. 
12. Orang ramai dinasihatkan supaya sentiasa berwaspada dan mengamalkan kebersihan diri yang 

baik. 

Bagi mereka inilah juga masa untuk mereka reset, relook dan review segala kerja yang tertangguh 
dek kekangan masa (P1, P3, P6). Mereka juga mengatakan mereka boleh meningkatkan aktiviti 
kekeluargaan, membaiki kerosakan kecil, atau meneliti dokumen percukaian dan bayaran bil secara 
atas talian (P7,P8). Banyak kerja tertangguh boleh dilakukan ketika ini. Bagi mereka yang diarahkan 
bekerja dari rumah, keutamaan adalah untuk melakukan tugas seolah-olah kita bekerja di pejabat. 
Kita perlu patuhi amalan terbaik sebagai penjawat awam atau apa juga kerjaya. Kita perlu 
mengutamakan produktiviti dalam apa juga keadaan (P2,P4,P5). 

Bagi sesetengah peserta mengatakan sebenarnya, pengumuman yang dibuat Perdana Menteri 
adalah lockdown atau separa berkurung bukanlah perintah berkurung sepenuhnya atau complete 
lockdown (P2,P5. P7, P8). Mereka juga sedar bahawa tindakan yang diambil oleh kerajaan 
Malaysia dalam PKP itu menimbulkan kesulitan dan kesukaran untuk menjalani kehidupan seharian 
(P4,P5) Tindakan ini mesti diambil oleh kerajaan untuk membendung penularan wabak COVID-19
 Peserta kajian ini mengatakan keadaan pandemik COVID-19 telah meningkatkan beban 
kerja bagi wanita di rumah 9P1,P2,P3,P5,P6). Beban kerja untuk wanita meningkat tiga kali ganda, 
termasuk mencari nafkah untuk seisi keluarga. Ternyata COVID-19 telah menjejaskan sebilangan 
besar pendapatan keluarga dan wanita telah berperanan untuk membantu mencari rezeki bagi 
kelangsungan kehidupan. 
 
Pemahaman Mengenai Vaksin 

Secara keseluruhan kajian ini menunjukkan peserta mengatakan tahap pelbagai mengenai vaksin. 
Namun perlu mendapatkan perinciannya dari semasa kesemasa. Tema-tema yang timbul dalam 
wawancara adalah seperti dalam jadual 3. Antara lain tema kajian ini mengatakan kegunaan 
maklumat yang sahih berkaitan vaksin adalah merupakan satu keperluan (P1, P2, P5, P4). 
Berdasarkan kepada dapatan kajian ini didapati bahawa kegunaan maklumat vaksin boleh 
dirumuskan untuk keperluan diri sendiri dan keluarga wanita berkenaan (P2,P3). Para peserta 
kajian memahami bahawa jika tidak mengambil vaksin boleh mendatangkan bahaya kepada 
kesihatan tubuh badan dan boleh membawa maut (P1,P2P3,P4,P5,P6,P7,P8). 
 
  

13. Pemakaian penutup mulut dan hidung surgical atau 3-ply face mask adalah disyorkan kerana ia 
membantu mengurangkan penyebaran virus dan lebih praktikal untuk digunakan oleh orang 
awam. 

14. Ia bagi menghalang pendedahan orang lain kepada titisan dan percikan air liur orang yang 
memakai penutup mulut dan hidung ini. 

15. Gejala radang paru-paru COVID-19 adalah demam, batuk dan sukar bernafas. 
16. Di peringkat awal tiada rawatan khusus atau ubat antivirus untuk jangkitan COVID-19. 
17. Rawatan diberikan hanya untuk mengurangkan gejala yang dialami pesakit. 
18. COVID-19 berpotensi menyebabkan penyakit yang teruk dan kematian, terutamanya dalam 

kalangan orang tua dan orang yang mempunyai masalah kesihatan atau sistem imun yang 
rendah. 

19. Rakyat perlu patuh arahan pemerintah untuk kawalan Covid-19 
20. Perlu patuhi SOP 
21. Duduk di rumah 
22. Kawalan oleh pihak berkuasa 
23. Tiada rentas daerah dan negeri 
24. Normal baharu Relook Reset 
25. Tahu apa yang sepatutnya yang dibuat dalam kehidupan seharian semasa PKP 
26. Kuarantin, kerja dari rumah 
27. Operasi pentadbiran dan industri terhenti seketika 
28. Rumah ibadah juga tidak boleh dikunjungi Ketika PKP 
29. Masih ada yang degil dan engkar dengan arahan 
30. Jauhi tempat jangkitan Covid kerana membahaya 
31. Proses mutasi Covid perlu diambil tahu 
32. Kesan Covid menyebabkan takut berdepan dengan orang ramai. 

Tingkahlaku Terhadap Vaksin 
 
Majoriti peserta kajian adalah bersetuju seandainya semua rakyat untuk menerima vaksin kerana 
mereka faham bahawa vaksin tersebut adalah penting untuk meningkatkan imunisasi diri dan 
komuniti (P4, P5, P6, P8). Para peserta kajian juga ada yang tidak sabar untuk menerima vaksin 
tersebut dan bersifat positif untuk menerimanya (P1, P2). Namun ada segelintir netizen telah 
memutarbelitkan berita dan menyalurkan maklumat tidak sahih serta wujud kumpulan anti-vaksin 
menyebabkan ada peserta kajian bersikap “tunggu dan lihat” dan tidak bersetuju untuk tidak 
mengambil suntikan tersebut (P3). Apabila perkara ini berlaku, ia menyebabkan tingkahlaku yang 
pelbagai dalam kalangan peserta kajian apabila berada di antara garisan positif, tidak pasti dan 
negatif. Sebahagian nya juga kerana takut dengan risikonya (P1). Manakala seorang tidak perlu 
mengambil vaksin kerana sedang menyusukan anak (P3). Namun peserta kajian mencadangkan 
agar vaksin ini diwajibkan kepada semua rakyat Malaysia kecuali mereka yang mempunyai risiko 
tinggi. 

 
Jadual 3: Tema-tema Kategori Pemahaman Vaksin 

 
Tema 

1. Vaksin COVID-19 diberikan untuk mengawal penularan penyakit COVID-19. 
2. Semakin ramai penduduk menerima vaksin akan membentuk antibodi dan seterusnya 

mengurangkan kebarangkalian kejadian penyakit COVID-19 yang lebih teruk. 
3. Secara tidak langsung ia boleh melindungi golongan yang berisiko yang tidak layak menerima 

vaksinasi. 
4. Semua penduduk Malaysia berusia 18 tahun yang layak boleh menerima vaksin COVID-19 
5. Keutamaan diberikan kepada petugas barisan hadapan, mereka yang berisiko tinggi untuk 

mendapat jangkitan COVID-19 seperti warga emas, pesakit dengan masalah perubatan seperti 
pesakit jantung, kencing manis, darah tinggi, asthma, kanser dan sebagainya. 

6. Vaksin tidak perlu bagi mereka yang mempunyai sejarah kemasukan ke hospital akibat dari 
alahan yang teruk; 

7. Siapa yang mengalami reaksi alahan yang teruk setelah menerima dos pertama vaksin jenama 
ini; dan mempunyai reaksi alahan yang teruk terhadap mana-mana vaksin yang pernah diterima 
sebelum ini juga tidak perlu ambil vaksin 

8. Mereka yang sedang hamil; atau sedang menyusukan bayi tidak digalakkan mengambil vaksin 

9. Secara keseluhan peserta bersetuju mengambil vaksin kecuali yang bermasalah 
10. Namun ada juga menganggap vaksin menakutkan. 
11. Vaksin tidak wajib pada semua rakyat Malaysia 
12. Mereka yang ingin mendapat suntikan vaksin perlu mendaftar di MySejahtera. 
13. Perlu bantu mereka yang tiada akses terutamanya di pedalaman. 
14. Masih ada keraguan sumber vaksin yang dikatakan tidak halal 
15. Vaksin boleh diberikan dahulu kepada banduan sebagai eksperimen 
16. Ambil vaksin perlu untuk bergerak bebas 
17. Vaksin menyebabkan kadar kejangkitan virus covid19 akan rendah 
18. Ambil vaksin boleh meningkatkan keyakinan diri 
19. Vaksin tidak menjamin keselamatan. Masih lagi perlu patuhi SOP. 

 
Namun vaksin bagi mereka tidak menjamin keselamatan dan masih perlu mematuhi SOP dan 
amalan cara hidup sihat. Tahap pemahaman vaksin adalah baik apabila majoriti peserta memahami 
perlu mengambil vaksin. Dua peserta pula kurang memahami vaksin dan seroang peserta dalam 
keadaan tidak pasti (P6, P4). Ini kerana terlalu banyak maklumat mengenai vaksin sehingga 
membingungkan . 

Jadual 4: Tema Tingkahlaku Terhadap Vaksin 

 
Tema 

1. Peserta bersetuju untuk mengambil vaksin 
2. Ada peserta tidak bersetuju untuk mengambil vaksin 
3. Akur dengan arahan untuk menerima vaksin 

4. Sepatutnya kerajaan mewajibkan vaksin kecuali bermasalah kesihatan 
5. Vaksin minta disegerakan 
6. Beberapa peserta mencari maklumat sahih mengenai vaksin 
7. Rujukan vaksin perlu sahih dan tepat 
8. Ramai yang tidak sabar untuk memerima vaksin 
9. Sementara menerima vaksin, SOP perlu dipatuhi 

10. Agak kecewa dengan pihak yang anti vaksin 
11. Netizen juga yang memutar belitkan maklumat mengenai vaksin 
12. Keseluruhan bersikap positif dengan adanya vaksin 
13. Langkah kerajaan menanggani vaksin perlu dipuji 
14. Kurang setuju yang potong barisan menerima suntikan. 
15. Barisan hadapan patut terima dahulu vaksin 
16. Pemberian vaksin kalau tidak berjaya boleh menamatkan legasi keluarga 
17. Vaksin tiada tanda halal kerana keluaran luar negara 
18. Unsur vaksin perlu diterangkan dan diperjelaskan 
19. Hukum vaksin adalah harus 
20. Vaksin untuk perlindungan diri 
21. Ada peserta tidak setuju untuk syor vaksin kepada ahli keluarga 
22. Vaksin perlu diwajibkan kepada semua rakyat 
23. Kempen vaksin khas untuk pendalaman 

 
Sumber Maklumat 

Kajian ini mendapati kebanyakkan peserta mendapat maklumat daripada sumber media massa dan 
media sosial. Mereka perlu mendapatkan maklumat berkenaan kerana bagi mereka Covid-19 akan 
membawa maut. Sumber utama yang dirujuk adalah Kementerian Kesihatan Malaysia dan 
pengumuman dan laporan harian di televisyen dan radio (P1, P2, P3, P4, P5, P6, P7, P8). 

Sumber maklumat juga diperolehi daripada saluran lain seperti media sosial seperti Facebook, 
Twitter, Youtuber dan Instagram yang turut menyumbang kepada penyaluran maklumat berkaitan 
Covid-19 dan vaksin ini (P1, P2,, P4, P5, P6, P8). Bagaimanapun, perkembangan teknologi pesat 
ini mempunyai cabaran tersendiri kerana masyarakat perlu dididik agar mempunyai kemampuan 
menapis maklumat dan memastikan maklumat itu adalah benar, Oleh itu, terdapat segelintir peserta 
kajian mendapatkan sumber maklumat dari rakan sekerja, pihak sekolah dan frontliner yang dikenali 
untuk mendapatkan maklumat yang tidak tertapis (P2, P4). 
Peserta kajian juga menggunakan sumber maklumat daripada media antarabangsa serta WHO 
untuk mendapatkan maklumat yang berkaitan kerana dikatakan pelaporan media tempatan dan luar 
negara adalah berbeza (P3, P5). Apapun, majoriti peserta kajian adalah bergantung kepada pihak 
KKM melalui MySejahtera Application untuk mendapatkan maklumat yang cepat dan terkini berkaitan 
Covid-19 dan vaksin (P4, P5, P7. P8). 

 
Pemilihan Sumber Maklumat 

Kajian ini mendapati sumber utama yang dirujuk adalah Kementerian Kesihatan Malaysia (KKM). 
Apatlah lagi KKM membuat kenyataan media setiap petang selama PKP berjalan sehingga kini (P1, 
P2, P3, P4, P5, P6, P7, P8). Majoriti peserta kajian memilih sumber utama KKM kerana berlandaskan 
kepada integriti pelaporan berita berkenaan dilaporkan dan yakin terhadap maklumat yang 
disampaikan adalah sahih (P1, P2, P3, P4, P5, P6, P7, P8). Peserta kajian memilih media luar negara 
dan WHO kerana untuk meningkatkan keyakinan mereka terhadap berita-berita yang disampaikan 
oleh media tempatan berkaitan Covid-19 dan vaksin (P2, P4, P8). 

Jadual 6: Tema Pemilihan Sumber Maklumat 

 
Tema 

1. Kementerian Kesihatan menjadi sumber utama 
2. Peserta sering mengikuti perkembangan dari masa ke semasa mengenai jumlah kes 
3. Maklumat Covid di peringkat awal berkurangan 
4. Lama kelamaan banyak maklumat diperoleh 
5. Media massa televisyen lebih sahih dan lengkap berbanding lain 
6. Banyak maklumat mengelirukan dan palsu khususnya di media sosial 
7. Maklumat mengelirukan menyebabkan keresahan 
8. Maklumat yang tidak benar kesahihannya tersebar luas 
9. Maklumat khusus untuk wanita kurang diperoleh 
10. Maklumat kesan vaksin kepada wanita hamil dan bermasalahan kurang diperoleh 
11. Cadang agar wujudkan sesi khas vaksin untuk wanita 
12. Media tempatan kadangkala sedia maklumat asas sahaja 
13. Media luar negara lebih dipercayai 
14. Maklumat Pertubuhan antarabangsa seperti WHO lebih tepat 

 
Walau apapun pemilihan sumber maklumat yang digunapakai, ia adalah untuk keyakinan diri 
masing-masing dalam menghadapi wabak Covid-19 dan juga penerimaan terhadap vaksin tersebut 
(P4, P5, P6). Peserta juga mengatakan banyak maklumat yang salah dan viral sehingga 
menimbulkan keresahan dan menakutkan masyarakat (P2, P4, P5 P6). Majoriti mahukan agar 
maklumat khas mengenai vaksin dibuat untuk wanita kerana memerlukan kempen pendidikan 
kesihatan yang khusus terutamanya untuk wanita hamil dan sedang menyusukan anak (P1, P2, P3, 
P4, P5, P6, P7, P8). 
 

Kajian ini mendapati sumber maklumat mengenai vaksin dari luar negara lebih tepat, lengkap sahih 
dan boleh dipercayai berbanding dengan maklumat dari dalam negara. Keseluruhannya kajian ini 
mendapati bahawa untuk meningkatkan keyakinan rakyat khususnya wanita bergantung kepada 
kualiti maklumat mengenai vaksin yang disampaikan secara lebih menyeluruh. 

 
PERBINCANGAN DAN KESIMPULAN 

Keberkesanan kempen imunisasi vaksin perlu dianalisa secara berperingkat dan dibahagikan 
kepada beberapa fasa penilaian untuk melihatkan kelompongannya. Berdasarkan kepada dapatan 
kajian, pemahaman peserta terhadap COVID-19 adalah berada di tahap yang baik apabila 
penyataan-penyataan yang diberikan menunjukkan bahawa para peserta kajian memahami kesan 
COVID-19 dan vaksin kepada diri mereka, keluarga dan komuniti setempat. Oleh itu, dapatan kajian 
berkaitan pemahaman golongan wanita ini berkaitan COVID-19 dan penerimaan vaksin perlu 
diambil perhatian pihak bertanggungjawab untuk mengenalpasti kumpulan sasar dengan lebih jelas 
bagi menyalurkan maklumat dan kempen kesihatan yang lebih agresif kepada golongan wanita 
muda. 
 
Kadar pendaftaran untuk mendapatkan suntikan vaksin yang kurang memberangsangkan ketika ini, 
berpunca daripada sikap 'tunggu dan lihat' dalam kalangan rakyat negara ini. Maka usaha kempen 
secara berterusan dan bersistematik menggunakan “pemasaran sosial” perlu menjadi keutamaan. 
Kajian ini juga mencadangkan agar kempen mengikut segmentasi khas untuk wanita diwujudkan 
kerana keunikan wanita yang berhadapan risiko jika tidak mengetahui keperluan dan kegunaan 
vaksin bagi mereka secara lebih khusus. Perancang komunikasi kesihatan pandemik perlu 
mengenal pasti segmentasi bakal penerima vaksin terlebih dahulu sebelum melaksanakan sesuatu 
kempen promosi kesihatan.Segmentasi khalayak sasaran dan tingkah laku manusia ialah 
komponen penting untuk mengambil kira apabila merangka kempen komunikasi kesihatan. 
Penggunaan media sosial dan media massa seperti perkhidmatan pengumuman awam melalui 
papan kenyataan, radio dan televisyen, maklumat pendidikan dalam bentuk cetak seperti pamplet 
perlu digunakan untuk menyampaikan mesej kesihatan (Ismail Sualman, 2021). 

Oleh yang demikian, kajian ini juga menyusulkan cadangan komunikasi kesihatan yang berkesan 
dengan memberi tumpuan kepada Dasar Wanita Negara (Kementerian Pembangunan Wanita, 
2009)– Pelan inisiatif terhadap perkara V : Wanita dan Kesihatan dan perkara VIII: Wanita dan Media 
iaitu cadangan untuk mengadakan klip promosi kempen kesihatan berkaitan vaksin Covid-19 
melibatkan wanita dan kanak-kanak dalam bahasa yang mudah serta mengambil inisiatif “turun 
padang” secara berfokus kepada kumpulan sasar tersebut. 

ABSTRAK 

Kajian ini dijalankan untuk mengenalpasti cabaran yang dialami oleh wanita kurang upaya fizikal dalam 

keluarga. Mereka dikatakan mengalami diskriminasi berganda iaitu sebagai wanita dan juga orang 

kurang upaya. Wanita kurang upaya sering mengalami pelbagai halangan persekitaran dan sikap 

termasuk daripada ahli keluarga mereka sendiri. Sungguhpun begitu, kebanyakan kajian yang 

dijalankan ke atas wanita kurang upaya dilakukan di negara yang membangun dan masih kurang 

dilakukan ke atas wanita di negara yang sedang membangun seperti Malaysia. Oleh itu, kajian kualitatif 

ini dijalankan untuk meneroka pengalaman wanita kurang upaya dalam interaksi mereka bersama 

keluarga. Penyelidikan ini dijalankan ke atas 33 orang wanita kurang upaya fizikal di Malaysia yang 

terdiri daripada kumpulan etnik Melayu, Cina dan India dalam lingkungan usia 21 hingga 57 tahun. 

Setiap peserta ditemubual secara mendalam sebanyak dua kali dalam tempoh enam bulan. Dapatan 

kajian mendapati, sebahagian besar informan mengalami pelbagai cabaran dalam interaksi mereka 

bersama keluarga. Antaranya mereka mengalami cabaran aksesibiliti di rumah, pengasingan fizikal dan 

psikologi, penolakan keluarga ke atas kekurangupayaan diri, bebanan emosi dan identiti sebagai 

wanita. Lima cabaran utama yang dialami dalam keluarga ini membuatkan wanita yang ditemubual 

mengalami tekanan psiko-emosi yang mendalam sehingga memberi kesan jangka masa panjang 

dalam hidup mereka. Justeru itu, cabaran dalam keluarga dan diskriminasi berganda yang dialami oleh 

wanita kurang upaya perlu ditangani secara bersepadu melibatkan perubahan dasar yang pragmatik 

dan inklusif untuk menjamin hak dan kesejahteraan mereka.  

 

Kata kunci: cabaran, keluarga, wanita kurang upaya, fizikal, Malaysia 

 

PENGENALAN 

Pertubuhan Kesihatan Sedunia dan Bank Dunia dalam ‘World Report on Disability’ menjangkakan 
terdapat lebih daripada satu billion atau 15 peratus penduduk dunia mempunyai kekurangupayaan 
(WHO, 2011).  Sejumlah 80 peratus daripada jumlah ini dikatakan berada di negara-negara yang 
berpendapatan rendah atau sedang membangun dan kekurangupayaan lebih kerap berlaku dalam 
kalangan mereka yang miskin (WHO, 2011). Walaupun kadar kekurangupayaan lebih tinggi di negara-
negara yang sedang membangun, kajian empirikal melibatkan Orang Kurang Upaya (OKU) masih lagi 
kurang dan terhad (Shakespeare, 2012). Sehingga tahun 2020, Malaysia mencatatkan seramai 
581,265 OKU yang berdaftar dengan Jabatan Kebajikan Masyarakat (JKM, 2020) Jumlah ini hanya 
mewakili sebahagian daripada golongan OKU di negara ini kerana dijangkakan lebih ramai OKU tidak 
berdaftar atas pelbagai faktor.  
 
Selain itu, kekurangupayaan didapati lebih meluas dalam kalangan wanita berbanding lelaki (WHO, 
2011). The Global Burden Disease dan The World Health Survey menganggarkan bahawa wanita 

mempunyai peratusan kekurangupayaan yang lebih tinggi daripada lelaki (WHO, 2011). Ini 
menunjukkan bahawa negara-negara membangun seperti Malaysia menjangkakan peratusan 
kekurangupayaan yang lebih tinggi dalam kalangan wanita berbanding lelaki. Walau bagaimanapun, 
penyelidikan yang melibatkan wanita kurang upaya di Malaysia sangat terhad dan pengetahuan 
bagaimana mereka menjalani kehidupan kurang diketahui. 
 
Secara umumnya OKU dikatakan mempunyai tahap sosio-ekonomi yang rendah berbanding bukan 
OKU akibat daripada halangan akses kepada kesihatan, pengangkutan, pendidikan, pekerjaan dan 
maklumat (Chan & Zoellick, 2011) terutamanya di negara-negara yang sedang membangun 
(Shakespeare, 2012). OKU di negara yang sedang membangun seperti Malaysia contohnya 
menghadapi cabaran untuk mendapatkan penjagaan kesihatan yang baik terutamanya bagi mereka 
yang tinggal di kawasan luar bandar. Akses kepada perkhidmatan perubatan pemulihan dikatakan 
tertumpu di kawasan bandar dan di kawasan yang mempunyai penduduk yang ramai (Kuno 2007). 
Mereka yang berada jauh daripada bandar-bandar besar menghadapi kesukaran untuk mendapatkan 
rawatan perubatan awal dan mempunyai risiko tinggi untuk menjadi kurang upaya. 
 
Kekurangupayaan sering dikaitkan dengan kemiskinan tetapi hanya sebahagian kecil sahaja kajian 
dilakukan untuk melihat hubungan ini secara empirikal di negara yang sedang membangun (Braithwaite 
& Mont, 2009). Walaupun tidak terdapat data sedia ada yang mencukupi untuk menyokong fenomena 
ini, penilaian yang dilakukan oleh ‘The World Bank Poverty Asessements’ mendapati banyak negara 
sedang membangun mengakui bahawa kemiskinan mempunyai hubungan yang kuat dengan 
kekurangupayaan (Braithwaite & Mont, 2009). Bank Dunia contohnya menganggarkan terdapat 20 
peratus orang yang hidup di bawah paras kemiskinan di negara-negara sedang membangun adalah 
kurang upaya (Levinsohn, 2002). Elwan (1999) mencadangkan bahawa terdapat hubungan dua-hala 
di antara kemiskinan dan kekurangupayaan – semakin tinggi kemiskinan semakin tinggi risiko untuk 
mendapat kekurangupayaan dan sebaliknya (Sen, 2009).  
 
Sungguhpun begitu, data jangkamasa panjang yang melihat hubungan di antara kekurangupayaan dan 
kemiskinan sangat kurang walaupun di negara-negara membangun (WHO, 2011). Oleh itu, hubungan 
langsung bagi fenomena kemiskinan-kekurangupayaan masih lagi kekurangan kajian empirikal 
terutamanya dalam konteks negara yang sedang membangun seperti Malaysia. Selain daripada faktor 
kemiskinan, kekurangupayaan juga dikatakan berkait rapat dengan faktor geografi – luar bandar. 
Shakespeare (2012) mengatakan masyarakat yang tinggal di kawasan luar bandar mempunyai limitasi 
akses kerana perkhidmatan-perkhidmatan yang ditawarkan selalunya tertumpu di kawasan bandar 
disebabkan oleh isu pengangkutan yang terhad. Implikasinya masyarakat di luar bandar sering 
mengalami kesukaran untuk mendapat akses yang sempurna bagi penjagaan kesihatan, 
pengangkutan, pendidikan dan pekerjaan terutamanya bagi OKU. 
 

Selain itu, kajian lepas mendapati ramai ahli keluarga dilaporkan mengalami kesukaran dan isu-isu 

yang kompleks dalam menyediakan penjagaan dan sokongan kepada anak kurang upaya (Santamaria, 

et.al, 2012; Cuzzocrea, Larcan & Westh, 2013). Keluarga anak kurang upaya didapati selalu 

berhadapan dengan isu-isu psikologi, fizikal dan kewangan serta pada masa yang sama sering merasa 

bimbang mengenai masa depan anak kurang upaya mereka (Kilic et.al, 2013). Selain itu, konflik adik-

beradik sering dilaporkan berlaku yang menunjukkan anak bukan OKU mempunyai kesukaran untuk 

membentuk hubungan kekeluargaan dengan kakak/abang/adik mereka yang kurang upaya (Cuzzocrea, 

Larcan dan Costa, 2014). Justeru itu, kajian ini bertujuan untuk mengenalpasti cabaran yang dihadapi 

oleh wanita kurang upaya fizikal dalam keluarga. 

METODOLOGI 

Kajian ini dijalankan di tiga buah negeri di Semenanjung Malaysia: Kuala Lumpur, Selangor dan Negeri 

Sembilan. Walaubagaimanapun, kebanyakan peserta kajian berasal daripada pelbagai negeri di 

Semenanjung dan bukan Semenanjung Malaysia dan majoriti mereka datang dari kawasan luar bandar. 

Seramai 33 orang wanita dengan pelbagai bentuk kekurangupayaan mobiliti telah menyertai kajian ini. 

Peserta kajian berumur di antara 21-57 tahun yang merangkumi tiga kumpulan etnik utama di Malaysia: 

17 Melayu, lapan Cina dan lapan India. 

Kajian ini menggunakan kaedah penyelidikan kualitatif sepenuhnya di mana majoriti peserta telah 

ditemubual sebanyak dua kali dalam tempoh 6 bulan untuk memahami kehidupan mereka berhubung 

dengan pengalaman sebagai wanita kurang upaya. Data yang diperolehi telah dianalisis dengan 

menggunakan analisis tema dan disusun dengan menggunakan perisian komputer iaitu QSR NVivo 9. 

DAPATAN KAJIAN 

Hasil analisis kajian mendapati terdapat lima cabaran utama yang dialami oleh wanita OKU fizikal 

dalam keluarga iaitu cabaran aksesibiliti di rumah, pengasingan fizikal dan psikologi, penolakan 

keluarga ke atas kekurangupayaan diri, bebanan emosi dan identiti sebagai wanita. Bahagian 

seterusnya membincangkan lima cabaran utama ini.  

Aksesibiliti di Rumah 

Majoriti wanita yang ditemu bual datang daripada keluarga berpendapatan rendah dan hidup dalam 

kemiskinan dan di luar bandar semasa zaman kanak-kanak. Kebanyakan wanita yang ditemubual 

dibesarkan pada zaman di mana Malaysia masih lagi bergelut untuk membangunkan ekonominya 

selepas mendapat kemerdekaan pada tahun 1957. Oleh yang demikian, beberapa wanita terpaksa 

membesar di institusi kabajikan bagi orang kurang upaya (OKU) pada usia yang sangat muda kerana 

keluarga mereka tidak mampu untuk menyediakan kediaman yang boleh diakses oleh mereka.  

Penduduk di kawasan luar bandar sering ketinggalan dalam arus pembangunan negara dan kurang 

mendapat kemudahan infrastruktur yang baik. Rancangan Malaysia ke-3 dikatakan telah menjadi tanda 

aras polisi negara dengan mengambil kira kawasan luar bandar sebagai salah satu agenda 

pembangunan negara dan ia telah membuka banyak peluang bagi penduduk di kawasan luar bandar 

(Abdul Hadi et.al., 2011). Walaubagaimanapun, sebahagian daripada penduduk luar bandar masih 

tidak dapat menikmati kemudahan infrastruktur yang baik termasuk kediaman mereka sendiri sehingga 

memaksa kanak-kanak kurang upaya tinggal di institusi kebajikan demi memenuhi keperluan fizikal 

mereka. 

Dua daripada wanita menceritakan bagaimana mereka terpaksa menghabiskan sebahagian besar 

daripada zaman kanak-kanak dan remaja tinggal di institusi OKU kerana rumah mereka tidak boleh 

diakses. Huifang1 menerangkan: 

Awak tahu, kami tinggal di estet. Takde kemudahan langsung untuk saya. Jadi saya terpaksa 

tinggal di rumah kebajikan kanak-kanak [yang dikendalikan oleh JKM] berhampiran kawasan 

rumah saya sejak kecil lagi. 

Begitu juga Rupa menjelaskan bagaimana kemiskinan memberi kesan mendalam dalam hidupnya. 

Dia kehilangan bapanya sebelum dilahirkan dan yang menjadikan kehidupan ibunya sukar adalah 

kerana keluarganya tidak mempunyai pendapatan yang tetap. Dengan pendapatan yang amat sedikit, 

ibunya hanya mampu menyewa sebuah bilik kecil di sebuah estet: 

Saya tinggal di rumah kebajikan tu kerana satu insiden. Satu hari ibu saya tinggalkan saya 

di sebuah kedai makan sebab dia tidak dapat bawa saya ke tempat kerjanya [sebagai 

pembantu rumah mencuci pakaian, memasak dan membersih]. Selepas beberapa jam, 

saya menangis sebab dia tak balik-balik. Kemudian pekedai tu laporkan pada polis dan 

diaorang bawa saya pusing seluruh estet untuk cari mak saya tapi tak jumpa. Kemudian, 

mereka bawa saya ke Jabatan Kebajikan Masyarakat dan mereka letakkan saya di rumah 

kebajikan. Lepas seminggu camtu mak saya datang sebab dia baru tahu saya ada kat situ. 

Tapi sebab mak saya pun tak mampu, dia sewa bilik kecil je so dia pun suruh saya duduk 

je kat rumah kebajikan tu dan datang lawat saya setiap dua sekali.  

Situasi di atas jelas menunjukkan isu aksesibiliti di rumah telah menghalang peluang wanita-wanita 

tersebut untuk hidup bersama ahli keluarga dan merasai pengalaman hidup berkeluarga. Kekangan 

 
1 Nama semua informan merupakan nama samaran untuk melindungi identiti mereka. 

kewangan dalam keluarga dan halangan persekitaran di rumah bukan hanya memisahkan wanita-

wanita ini daripada ahli keluarga tetapi ia juga mempengaruhi kesejahteraan psiko-emosi mereka 

sebagai kanak-kanak kurang upaya. 

Pengasingan Fizikal dan Psikologi 

Pengalaman hidup jauh dari keluarga telah memberi kesan yang besar terhadap wanita kurang upaya 

dan keluarga mereka. Bukan sahaja ini menyebabkan mereka terpaksa mengalami pemisahan fizikal 

tetapi ia juga menyebabkan pengasingan psikologi dalam perhubungan keluarga. 

Rupa (seperti yang dibincangkan di atas), telah menghabiskan sebahagian besar masa kecil dan 

remajanya di sebuah institusi kebajikan yang dikendalikan oleh kerajaan. Beliau tidak pernah tinggal 

menetap di rumah bersama ibunya sehingga menyebabkan mereka tidak pernah menghabiskan masa 

bersama dalam tempoh yang lama. Pemisahan secara fizikal di antara ibu dan anak ini telah membawa 

implikasi psikologi dalam perhubungan mereka:  

Mak saya datang lawat saya setiap dua minggu sekali di rumah kebajikan tu sampailah 
saya habis sekolah menengah. Saya jarang sangat balik ke rumah mak sebab susah untuk 
saya. Mak sewa sebuah bilik je di kampung dan bilik tu memang tak accessible lah tuk saya. 
So setiap kali Deepavali pekerja kat rumah kebajikan tu suruh saya balik kampung untuk 
sambut Deepavali dengan emak. Setiap kali tu juga saya rasa bimbang sangat. Saya rasa 
susah hati sebab takde kemudahan untuk saya kat bilik sewa mak. Memang susahlah. Tapi 
saya kena ikut juga mak balik sebab saya kesianlah pada dia.  

 

Kekurangupayaan beliau, kemiskinan ibunya, dan kediaman yang tidak boleh diakses telah mencipta 

jarak psikologi antara Rupa dan ibunya, sesuatu yang boleh dielakkan. Jika Rupa mendapat bantuan 

yang mencukupi daripada kerajaan dalam bentuk faedah kewangan dan kediaman yang boleh diakses, 

Rupa dan ibunya boleh hidup bersama-sama dan akan mempunyai lebih peluang untuk membina 

hubungan ibu dan anak yang lebih intim dalam persekitaran keluarga. 

Pengalaman hidup di institusi kebajikan semasa zaman kanak-kanak bukan sahaja memberi 

kesan kepada hubungan ibu bapa dan anak, tetapi juga hubungan dengan ahli keluarga yang lain. 

Pemisahan keluarga seperti ini boleh merosakkan bukan sahaja kesejahteraan psikologi kanak-kanak 

kurang upaya tetapi juga dinamika sesebuah keluarga. Sebagai contoh Huifang menggambarkan 

bagaimana dia tidak gembira untuk pulang ke rumah selepas tamat tempoh beliau menetap di sebuah 

institusi kebajikan: 

Pada mulanya saya rasa gembira dapat hidup bersama adik-beradik dan ibu bapa saya di 
rumah. Tapi lepas tu saya rasa sunyi sangat dan terasing daripada adik-beradik saya. 
Sebabnya diaorang ada ramai kawan-kawan dan selalu keluar pergi jumpa kawan lah 
birthday parties lah. Diaorang pergi shopping sana sini tapi saya tak boleh. Susah sangat 
saya nak keluar dari rumah sebab takde kenderaan. Saya pun tak boleh nak naik bas 
sebab tak accessible kan untuk orang ‘cacat’. So saya hanya duduk rumah jelah. Saya 
rasa sedih sangat dan terasing. Masa tu saya terfikir kenapa saya ni jadi ‘cacat?’ 

 

Kekurangupayaan dan isu aksesibiliti di rumah telah membuat Huifang berasa terpencil daripada adik-

beradiknya; sesuatu yang dia tidak alami di institusi kebajikan. Oleh kerana bertahun-tahun tinggal jauh 

dari keluarganya, beliau menghadapi kesukaran untuk menyesuaikan diri dengan persekitaran 

keluarga. Ia membuat Huifang merasakan dirinya bukanlah sebahagian daripada keluarga dan 

mengakibatkan beliau merasa marah dengan situasi tersebut. Beliau menjadi panas baran dan 

sentiasa melahirkan kebencian terhadap adik-beradiknya; suatu tindakan yang membawa kepada 

ketegangan dalam perhubungan mereka. Beliau menuntut perhatian yang lebih daripada ibunya yang 

membuatkan hubungan dengan adik-beradik menjadi bertambah tegang dan mencetuskan suasana 

tidak harmoni di rumah. Selepas tinggal di rumah selama beberapa bulan, Huifang meminta 

keluarganya untuk menghantar beliau melanjutkan pengajian di sebuah institusi vokasional bagi OKU. 

Beliau menggunakan alasan untuk belajar di institusi vokasional itu sebagai satu cara untuk 

meninggalkan keluarganya: 



 
 

23 

 

 

Saya nak lari dari tempat tu [rumah keluarganya] sebenarnya sebab tu saya bagitahu 

mereka yang saya nak belajar menjahit di pusat tu. 

 

Keadaan ini bertentangan dengan norma sosial masyarakat Malaysia yang menekankan kepada 

perpaduan dan rasa dipunyai dalam keluarga. Kekurangupayaan, kemiskinan dan halangan 

infrastruktur telah menghalang Huifang dan Rupa untuk menjadi ahli penuh dalam keluarga mereka. 

Bagi sebahagian besar rakyat Malaysia, keluarga memainkan peranan utama; terutama hubungan 

dengan ibu bapa. Oleh itu, limitasi yang dihadapi wanita kurang upaya untuk menghabiskan masa 

dengan keluarga mereka terutamanya semasa awal kanak-kanak telah menyebabkan mereka 

mengalami pengasingan fizikal dan psikologi yang mendalam sehingga boleh menjejaskan 

kesejahteraan hidup mereka. 

Penolakan Keluarga ke atas Kekurangupayaan Diri 

Sebahagian wanita mendedahkan bahawa keluarga mereka mempunyai sikap negatif terhadap 

kekurangupayaan diri mereka. Contohnya Dilah berkongsi pengalaman bila beliau didiagnosis 

menghidap barah tulang pada usia 14 dan dua tahun kemudian salah satu kakinya terpaksa diamputasi. 

Ini menimbulkan ketegangan hubungannya dengan ayah dan neneknya kerana mereka tidak dapat 

menerimanya kehilangan kakinya dan menjadi kurang upaya: 

Bila doktor kata nak potong kaki kanan saya, nenek dan ayah langsung tak boleh terima 

(Dilah tinggal bersama nenek setelah ibu dan bapanya bercerai). Saya lemah sangat waktu 

tu. Saya selalu pengsan sebab terlalu lemah. Tapi ayah saya taknak bertanggungjawab. 

Dia tak nak ikut nasihat dkctor untuk benarkan doktor potong kaki saya. Lepas tu bila dah 

selalu sangat pengsan dan saya pun dah tak tahan sangat sakit, saya sendiri tandatangan 

borang pembedahan. Ayah dan nenek saya langsung tak nak tandatangan. Saya terpaksa 

buat camtu sebab doktor kata kanser tu boleh merebak dan saya boleh mati. Saya masih 

ingat lagi ayah saya cakap kalau saya setuju untuk potong kaki, saya bukan anak dia lagi 

(menangis). Dia tak boleh terima. Masa hari pembedahan tu ayah cakap pada kami ‘kalau 

dia potong kaki siapa nak ambil dia ambillah aku tak boleh terima dia’ 

Amat sukar untuk membayangkan seorang gadis seawal usia 14 tahun terpaksa melalui pengalaman 

traumatik seperti Dilah. Bukan hanya beliau terpaksa berhadapan dengan kenyataan kehilangan 

sebelah kaki tetapi juga turut kehilangan ahli keluarga yang amat disayanginya hanya kerana bergelar 

OKU. Berlainan pula bagi Yana yang sering merasa dirinya tidak dapat diterima sepenuhnya oleh ibu 

dan bapanya: 

Saya masih ingat lagi sejak kecil mak ayah saya selalu suruh saya masuk dalam bilik bila 

ada orang dating ke rumah. Mungkin dia orang rasa malu kalau orang tahu yang saya ni 

anak dia orang. Mereka tak pernah bawa saya pergi kenduri kahwin ke atau apa-apa majlis 

keluarga pun. Saya tak pernah jumpa jiran-jiran saya. Saya tak tahu pun sesiapa dalam 

kawasan perumahan saya tu. Bila pergi shopping diaorang nampak tak happy.  

Walaupun penolakan ke atas Yana tidak ditunjukkan secara jelas oleh ibu dan bapanya, Yana tetap 

merasakan dirinya berbeza berbanding adik beradik yang lain dan seperti anak yang tidak diingini 

dalam keluarga. Keadan ini menunjukkan penolakan ahli keluarga ke atas kekurangupayaan diri wanita 

OKU boleh berlaku secara langsung mahupun tidak langsung dan memberi kesan terhadap harga diri 

dan kedudukan mereka dalam keluarga.   

Beban Emosi 

Walaupun sesetengah wanita mendapat layanan negatif daripada ahli keluarga kerana sukar untuk 

menerima kekurangupayaan diri mereka, sebahagian yang lain pula merasa 'bersalah' kerana telah 

menjadi beban kepada keluarga. Sebagai contoh Cuifen melahirkan rasa bersalah kerana ibu dan 

bapanya telah menghabiskan harta mereka untuk membayar perbelanjaan perubatan beliau: 

Ayah saya banyak sangat berkoban untuk saya. Dia jual rumah dan kereta demi saya. Dia 

jual semuanya supaya dapat bayar rawatan pembedahan saya. Saya rasa amat bersalah 

disebabkan saya ayah dan ibu saya dah hilang banyak benda 

Contoh di atas menunjukkan bahawa tanpa sokongan dan bantuan yang mencukupi daripada agensi 

kebajikan negara boleh memberi kesan yang mendalam kepada kesejahteraan keluarga yang 

mempunyai anak kurang upaya. Khususnya bagi keluarga yang mempunyai taraf sosio-ekonomi yang 

rendah. Ketiadaan atau kekurangan bantuan kewangan dan perubatan untuk memenuhi keperluan 

anak kurang upaya membawa kepada masalah kewangan dalam keluarga dan ini bukan sahaja 

memberi kesan kepada kesejahteraan fizikal anak, tetapi juga memberi implikasi kepada 

perkembangan psiko-emosi mereka. Namun begitu, perasaan 'bersalah' dan menjadi 'beban' kepada 

keluarga bukan hanya disebabkan oleh isu kewangan dalam keluarga tetapi juga disebabkan oleh 

limitasi pendidikan seperti yang dijelaskan oleh Alice Chong: 

Saya rasa bersalah sangat pada kakak saya. Disebabkan saya dia terpaksa berhenti 

sekolah untuk tolong saya. Mak dengan ayah suruh kakak sulung saya tolong angkat beg 

dan barang-barang saya semasa saya berada di sekolah. Jadi disebabkan saya dia 

terpaksa berhenti sekolah dan saya tak mampu nak buat apa-apa pun untuk dia 

Kekurangupayaan Alice Chong bukan sahaja memberi kesan kepada dirinya tetapi juga kepada 

kakaknya yang tidak mendapat akses kepada pendidikan. Oleh kerana memiliki tahap pendidikan yang 

rendah, kakak Alice Chong mempunyai peluang pekerjaan yang terhad dan tidak berkahwin sehingga 

ke usia tua. Walaubagaimanapun ini bukan sahaja persoalan mengenai limitasi sistem kebajikan negara, 

tetapi ia juga adalah mengenai keadaan hubungan penjagaan yang saling bergantungan dalam 

keluarga. Beberapa penulis feminis berhujah bahawa sikap berdikari perlu digantikan dengan konsep 

saling bergantung (Hughes et al., 2005) kerana konsep timbal-balik (memberi dan menerima) adalah 

faktor penting dalam perhubungan sosial (Shakespeare, 2006). Manusia selalunya menerima bantuan 

dan dalam masa yang sama juga memberi bantuan dalam keluarga dan masyarakat sebagai 

sebahagian daripada sumbangan produktif mereka dalam hidup. Oleh itu, apabila wanita-wanita kurang 

upaya ini hanya boleh menerima bantuan tetapi tidak dapat memberikan bantuan kepada ahli keluarga 

mereka, mereka berasa terhutang budi (Shakespeare, 2006) dan keadaan ini meninggalkan kesan 

psiko-emosi kepada mereka dalam jangka masa panjang.  

Identiti Sebagai Wanita 

Cabaran wanita OKU dalam keluarga bukan hanya melibatkan isu aksesibiliti di rumah, pengasingan 

fizikal dan psikologi, penolakan keluarga ke atas kekurangupayaan diri dan bebanan emosi tetapi juga 

merangkumi cabaran identiti sebagai wanita kurang upaya. Dapat diperhatikan bahawa dalam 

kebanyakan keluarga di Malaysia, terdapat pembahagian gender dan kuasa yang jelas di antara lelaki 

dan wanita. Lelaki sering dianggap sebagai 'tokoh dominan' dalam keluarga dan memegang lebih 

banyak kuasa dan kawalan terhadap ahli keluarga wanita. Keadaan ini boleh mempengaruhi 

bagaimana sesuatu keputusan dalam keluarga dibuat sehingga memberi kesan kepada wanita kurang 

upaya. Contohnya Ainul menyuarakan kekecewaan terhadap sikap abang sulung terhadap dirinya:  

Setelah ibu bapa saya meninggal dunia, abang sulung saya memainkan peranan penting 

dalam kalangan adik-beradik kami. Kami mengadakan beberapa perbincangan tetapi, pada 

akhirnya, kami tidak pernah bersetuju untuk menggunakan wang arwah ibu bapa saya 

untuk membuat pengubahsuaian di rumah keluarga kami [kerana ia tidak dapat diakses 

olehnya yang berkerusi roda]. Walaupun ibu bapa saya telah membincangkan perkara ini 

dengan kami semasa mereka masih hidup, abang sulung saya adalah orang yang sangat 

membantah rancangan ini. Dia mengatakan bahawa mereka [adik-beradiknya] ingin 

menggunakan wang itu kerana mereka juga mempunyai masalah. Saya hanya diam tetapi 

hanya Tuhan yang tahu betapa sakitnya saya. Sejak itu, saya jarang pulang ke rumah 

keluarga kami.  

Sebagai ahli keluarga perempuan, Ainul mempunyai kurang kuasa berbanding abangnya. Menjadi 

kebiasaan di Malaysia bagi anak lelaki untuk lebih banyak bersuara dalam keluarga. Wanita kekal di 

kedudukan kedua setelah tokoh lelaki dalam keluarga (Noraini, 1999) dan sesetengah wanita Malaysia 

dibatasi oleh budaya Asia yang menekankan kepada perilaku khusus dan peranan wanita yang terhad 

dalam keluarga (Ng et al., 2006). Akibat daripada keadaan ini, Ainul dinafikan hak untuk menyertai 

keluarganya secara penuh akibat kekangan akses fizikal di rumah keluarganya. 

Selain itu, wanita OKU juga terdedah kepada persepsi negatif daripada bakal keluarga mertua yang 

sering melihat mereka sebagai tidak berupaya untuk menjadi seorang isteri dan ibu. Penolakan bakal 

keluarga terhadap wanita kurang upaya dalam kajian ini berlaku ke atas semua tiga kumpulan etnik 

yang ditemu bual. Sebagai contoh, Nisa, seorang wanita Melayu dengan kerusi roda menjalin 

hubungan dengan lelaki bukan OKU selama lima tahun, tetapi tidak diterima oleh ibu teman lelakinya 

ketika mereka memutuskan untuk berkahwin: 

Saya berpisah dengannya pada tahun 2010. Saya cuba mencari punca mengapa ini 

berlaku. Kemudian, saya menyedari bahawa ibunya mempunyai calon isteri untuknya. 

Calon ‘sempurna’, wanita ‘normal’ bukan wanita kurang upaya seperti saya. 

Walaupun perkahwinan yang diatur semakin kurang popular dalam masyarakat Malaysia, ia tetap 

berlaku seperti mana seorang wanita India, Deepa menceritakan: 

Dia melihat saya setelah saya menjadi kurang upaya. Dia mengatakan bahawa dia akan 

meyakinkan ibunya. Ibunya tidak setuju, dan mengatakan bahawa dia akan membunuh 

diri jika dia berkahwin dengan saya. Saya katakan kepadanya tidak mengapa, awak 

teruskan berkahwin dengan wanita pilihan ibu awak. 

Deepa tidak meneruskan hubungan dengan kekasihnya dan kekal bujang sehingga kini - lebih daripada 

20 tahun telah berlalu. Wanita Cina juga menghadapi halangan yang sama apabila menjalin hubungan 

istimewa dengan lelaki bukan OKU. Lijuan menerangkan:  

Pada awal hubungan kami, ibu bapanya enggan menerima saya kerana saya OKU. Saya 

kecewa kerana saya fikir kami tidak akan dapat berkahwin. Dan kemudian perlahan-lahan 

selepas itu mereka menerima saya seadanya.  

Selain itu, wanita OKU yang menjalin hubungan istimewa dengan lelaki yang juga OKU turut tidak 

diterima oleh keluarga lelaki tersebut seperti dinyatakan oleh Ainul: 

Bekas teman lelaki saya juga seorang OKU tetapi dia tidak menggunakan kerusi roda 

seperti saya. Ibu bapanya sangat membantah rancangan perkahwinan kami kerana 

mereka mahu dia mengahwini wanita yang bukan OKU. 

Keadaan ini menunjukkan, keluarga lelaki sukar untuk menerima wanita OKU sebagai menantu 

walaupun anak lelaki mereka juga seorang OKU. Masyarakat Malaysia kurang didedahkan dengan 

kemampuan wanita OKU untuk menjadi seorang isteri dan ibu sehingga membuatkan wanita OKU 

didiskriminasi dalam memenuhi hak mereka sebagai seorang wanita. Ini kerana media sering 

memaparkan imej wanita sebagai seorang yang cantik dan sempurna dalam melakukan kerja-kerja 

rumah dan ia amat berbeza dengan persepsi ke atas wanita OKU fizikal yang dilihat kurang berupaya. 

Implikasinya, ramai ibu bapa lelaki enggan menerima wanita OKU sebagai menantu perempuan dan 

ini menyekat prospek perkahwinan dan peluang mereka untuk menjadi seorang isteri dan ibu.  

PERBINCANGAN DAN KESIMPULAN  

Dapatan kajian ini menunjukkan hakikat bahawa sokongan dan bantuan untuk anak kurang upaya dan 

keluarga mereka adalah sangat sedikit dan selalunya tiada. Kebanyakan wanita yang telah mendapat 

kekurangupayaan semenjak awal usia melaporkan bahawa mereka mempunyai akses yang terhad 

kepada kehidupan bersama keluarga kerana faktor kemiskinan dan geografi serta didorong oleh 

kekurangan sistem penjagaan sosial dan ketiadaan pengurusan kebajikan negara yang baik. Akses 

kediaman yang terhad menyebabkan sesetengah wanita terpaksa menghabiskan zaman kanak-kanak 

di rumah-rumah kebajikan dan dinafikan hak mereka untuk kehidupan berkeluarga.  Walaupun keluarga 

adalah penting bagi ramai wanita, termasuk peranan penjagaan tradisional yang kebanyakannya 

disediakan oleh keluarga, sokongan dan bantuan terhadap keluarga yang mempunyai anak kurang 

upaya amat sedikit diperolehi. Kesan yang lebih besar adalah terhadap ibu dan ahli keluarga 

perempuan yang terpaksa mengorbankan masa, tenaga, dan juga prospek pendidikan dan pekerjaan 

untuk menjaga anak/adik-beradik mereka yang kurang upaya. 

Pelbagai agensi kebajikan negara perlu bekerjasama dalam menyokong keupayaan anak kurang 

upaya untuk hidup sejahtera bersama keluarga mereka dengan memenuhi keperluan asas yang 

memerlukan bantuan kewangan seperti: kediaman yang boleh diakses, bantuan alat pemulihan dan 

mobiliti serta sokongan psiko-emosi untuk penjaga dan anak kurang upaya. Ini boleh dilakukan melalui 

kerjasama aktif di antara Kementerian Perumahan Dan Kerajaan Tempatan, Kementerian 

Pembangunan Wanita, Keluarga dan Masyarakat, Kementerian Kesihatan dan Kerajaan Negeri. 

Sekiranya bantuan yang lebih sistematik dilakukan, beban terhadap keluarga dalam menjaga anak 

kurang upaya dapat dikurangkan tanpa menafikan hak anak kurang upaya untuk menikmati kehidupan 

sejahtera bersama keluarga. 

Selain itu, cabaran wanita OKU tidak hanya terhad dalam situasi keluarga mereka sahaja tetapi ia 

membawa kepada diskriminasi secara sistematik dalam mendapatkan hak dan peluang untuk membina 

keluarga. Mereka bukan hanya dinafikan hak untuk menjalani kehidupan secara penuh dalam keluarga 

sendiri tetapi juga dinafikan hak untuk berkahwin dengan pasangan pilihan mereka. Penolakan 

terhadap kekurangupayaan diri wanita OKU ini membawa kepada diskriminasi berganda sebagai 

seorang individu kurang upaya dan sebagai seorang wanita. Wanita OKU masih sukar untuk diterima 

sepenuhnya dalam masyarakat yang kurang empati terhadap hak dan keperluan mereka menjalani 

hidup sama seperti wanita lain. Hak untuk berkahwin dan memiliki anak merupakan hak asasi seorang 

wanita dania  tidak boleh dinafikan atas faktor kekurangupayaan.  

Oleh itu, satu usaha bersepadu perlu dilakukan melibatkan perubahan dasar yang lebih pragmatik dan 

inklusif untuk OKU disemua peringkat dalam masyarakat. Agensi-agensi kerajaan negeri dan 

persekutuan perlu menjalankan program outreach bagi OKU yang hidup dalam kemiskinan dan jauh 

dari bandar-bandar besar supaya mereka tidak akan tercicir daripada menerima sokongan dan bantuan 

yang diberikan. Pendedahan tentang OKU juga perlu dilakukan seawal usia kanak-kanak dengan 

memperkenalkan silibus atau kurikulum sekolah yang inklusif dan cakna OKU untuk menangani 

persepsi negatif dan diskriminasi terhadap OKU. 

Perubahan khusus dalam aspek perundangan juga perlu dilakukan dalam menjamin kebajikan dan 

kesejahteraan OKU di negara ini. Akta Orang Kurang Upaya 2008 perlu diperhalusi dengan menambah 

elemen penalti (hukuman) kepada pihak yang gagal untuk menyediakan kemudahan dan perkhidmatan 

untuk OKU. Elemen anti diskriminasi juga perlu dimasukkan dalam Akta OKU 2008 supaya semua 

pihak sedar akan hak OKU dalam masyarakat sama seperti orang lain. Perundangan yang jelas 

mengiktiraf status OKU dan wanita OKU akan mendidik OKU itu sendiri akan hak mereka. Seterusnya, 

masyarakat akan lebih cakna akan kepentingan untuk menerima OKU sepenuhnya tanpa sebarang 

prejudis mahupun diskriminasi. Kesimpulannya, semua pihak perlu memainkan peranan dalam 

memperkasa OKU khususnya wanita OKU agar Malaysia dapat menjadi sebuah negara yang inklusif 

untuk semua. 

ABSTRAK 

Walaupun sumbangan bidang sains, teknologi, kejuruteraan dan matematik (STEM) adalah besar 
terhadap ekonomi Malaysia, tetapi penyertaan wanita dalam pasaran buruh di bidang STEM masih 
rendah sedangkan graduan wanita dalam bidang ini adalah ramai. Implikasinya, sudah pasti bilangan 
wanita yang menjadi ketua dalam STEM juga turut rendah. Justeru, objektif kajian ini adalah untuk 
mengenalpasti jenis persekitaran kerja yang diperlukan oleh wanita untuk mereka menerajui bidang 
STEM. Rentetan itu, menerusi analisis yang dilakukan terhadap soal selidik yang diedarkan kepada 
wanita yang menjadi ketua dalam bidang STEM, didapati wanita memerlukan persekitaran kerja yang 
memoivasikan mereka serta waktu kerja yang anjal untuk mereka terus berkhidmat dan menjadi ketua 
dalam bidang STEM. Maka jelaslah faktor motivasi ini adalah faktor yang sangat penting untuk wanita 
terus menerajui bidang STEM dan untuk memastikan wanita lain juga lebih termotivasi untuk menceburi 
bidang ini maka penglibatan wanita sebagai pemimpin dalam bidang STEM perlu ditingkatkan. Dapatan 
ini amat penting untuk majikan di sektor awam mahupun swasta agar mereka mereka dapat 
menyediakan persekitaran kerja yang diperlukan oleh wanita seperti menyediakan latihan tahunan, 
pusat asuhan, baik pulih sistem gaji & bonus serta menyediakan inisiatif untuk memberi kesedaran 
kepada ibu bapa. 

Kata kunci: wanita, STEM, ketua, terajui, persekitaran kerja 

PENGENALAN 

 

Penyertaan wanita dalam bidang STEM masih berada pada peringkat yang rendah di Malaysia. Hal ini 
merupakan satu kerugian kepada ekonomi yang mana tenaga kerja wanita dalam bidang STEM tidak 
digunakan sepenuhnya dan hal ini menghalang objektif negara untuk mencapai pertumbuhan ekonomi 
yang mampan serta untuk mencapai objektif kearah ekonomi digital. Selain itu, penyertaan wanita 
dalam STEM ini mampu membantu mereka meningkatkan taraf hidup melalui perolehan pendapatan 
yang akan membantu ekonomi keluarga mereka serta ekonomi negara secara keseluruhan (Dialogue, 
2017). Walaubagaimanapun, Penglibatan wanita dalam pekerjaan di bidang STEM masih sangat 
rendah berbanding lelaki di peringkat atasan samaada di Malaysia ataupun di Amerika Syarikat. Di 
Amerika Syarikat merekodkan kurang daripada 25% wanita memegang jawatan di dalam pekerjaan 
yang melibatkan STEM, tetapi mereka lebih memilih untuk bekerja didalam bidang Kesihatan dan 
Pendidikan ( Beede et.al, 2011) Hal ini kerana wanita merasakan STEM adalah perjalanan yang sukar 
untuk mereka lalui disebabkan oleh cabaran yang pelbagai yang perlu mereka hadapi seperti sikap 
stereotaip, stigma masyarakat dan halangan budaya yang akan mematahkan semangat wanita untuk 
meneruskan kerjaya mereka dan mengetuai bidang STEM. Akhirnya mereka lebih selesa dan memilih 
untuk melakukan rutin harian dan menguruskan rumah tangga mereka dirumah (Dialogue, 2017). 
Wanita yang cemerlang dalam bidang akademik sahaja tidak mampu untuk mengetuai bidang STEM 
mereka perlu mempunyai kepercayaan dan kemampuan yang kuat untuk menjadi ketua didalam 
industri yang dipelopori oleh lelaki (Hill et al., 2010).Oleh sebab itu wanita memerlukan lebih banyak 
wakil didalam bidang STEM untuk memastikan mereka mempunyai role model untuk membimbing 
mereka ke peringkat yang lebih tinggi, tanpa wakil ketua didalam karier ini sukar untuk mereka 
menyertai dan mengetuai bidang ini sejurus itu menjadi role model kepada wanita-wanita lain ( Prof & 
Mustaffa, 2019).  

Persekitaran kerja yang baik merupakan salah satu dari faktor pendorong untuk pilihan kerjaya dalam 
STEM seperti persekitaran kerja fizikal, keselamatan kerja, hubungan rakan sekerja dan teknologi. 
Dalam era industri revolusi ke 4 ini, faktor teknologi amatlah penting terutama untuk generasi millenial 
dan generasi Z. Semakin berkait suatu industri dengan teknologi semakin tinggi minat untuk mengejar 
kerjaya dalam industri tersebut. Kesemua aspek persekitaran kerja ini mempunyai hubungan dengan 
prestasi kerja, komitmen kerja dan kepuasan kerja. Justeru, Persoalan tentang kehendak wanita 
terhadap kualiti dan jenis persekitaran kerja adalah signifikan untuk dikaji agar wanita lebih cenderung 
untuk kekal dan menerajui didalam pekerjaan masing-masing. Kesamarataan gender dalam pekerjaan 
melibatkan STEM ini adalah perlu bagi memastikan saintifik akan kekal relevan dan memenuhi 
kehendak masyarakat. Objektif kajian adalah untuk mengkaji persekitaran pekerjaan bagi wanita yang 
ingin menerajui bidang STEM. Apakah kualiti dan jenis persekitaran kerja yang dikehendaki oleh wanita 
untuk menerajui bidang STEM? 

Sehubungan dengan itu,impak penyelidikan ini adalah untuk rujukan pelbagai pihak, Bagi pembuat 

dasar dapatan kajian ini akan menjadi input kepada pembentukan dasar guna tenaga agar wanita 

cenderung untuk menerajui bidang STEM di Malaysia. Manakala bagi majikan, dapatan kajian ini dapat 

menjadi asas untuk majikan menawarkan dan menambahbaik persekitaran kerja agar ia selari dengan 

kehendak dan keinginan wanita bagi membolehkan guna tenaga wanita kekal dan meningkat dalam 

bidang STEM disamping produktiviti pekerja turut meningkat. Untuk pekerja wanita sendiri dapatan 

kajian ini dapat membolehkan pekerja wanita memperoleh persekitaran kerja yang lebih baik dan 

kondusif lantas ia memotivasikan wanita untuk terus meningkatkan sumbangan kepada negara 

menerusi peranan aktif mereka sebagai pekerja dalam bidang STEM. 

KAJIAN LEPAS 

 

Terdapat beberapa kajian yang telah dibuat untuk mengkaji persekitaran kerja yang wanita inginkan 

untuk mereka menerajui bidang STEM dan apa halangan dalam persekitaran kerja yang menyukarkan 

mereka untuk mengetuai bidang ini. Menerusi 12 jurnal yang diperolehi menggunakan kaedah 

Systematic Literature Review (SLR) dengan menggunakan sumber jurnal dari Scopus dan Web of 

Science (WOS), beberapa tema utama telah ditemui iaitu motivasi, diskriminasi jantina, diskriminasi 

kaum, keseimbangan kerja dan kehidupan, beban kerja, perkembangan peribadi & sosial dan ketelitian 

atau kerumitan. 

Motivasi adalah salah satu faktor penting yang mempengaruhi keputusan wanita samaada ingin 

mengetuai bidang STEM ataupun tidak. Motivasi dalam sesetengah kajian merujuk kepada Kerjasama 

ataupun kemampuan untuk bekerja atau berkolaborasi dengan rakan sekerja kearah tujuan yang sama. 

Seperti yang telah diteliti dalam beberapa kajian bahawa kolaborasi ataupun keserakanan adalah 

penting untuk memberikan wanita rasa untuk dihargai, dihormati, diterima apabila mereka berada 

dalam industri STEM (Amon, 2017; Chau & Quire, 2018; Denend et al., 2020; Griffith & Dasgupta, 2018; 

Hart, 2016; McWhirter & Cinamon, 2020; Minnotte & Pedersen, 2019; D. P. Myers & Major, 2017; K. 

Myers et al., 2019). Faktor ini membantu wanita untuk menguruskan tugasan yang pelbagai. Role 

model juga merupakan sebahagian daripada faktor yang memberikan motivasi untuk wanita mengetuai 

bidang ini. Dorongan dari mentor akan membantu wanita untuk menangani pengalaman yang negatif 

sepanjang perjalanan mereka dalam bidang STEM serta boleh menyediakan peluang yang lebih baik 

untuk mereka (Amon, 2017; Chau & Quire, 2018; Ward et al., 2019). 

Diskriminasi jantina adalah faktor lain yang selalu dikaitkan dengan isu kekurangan pemimpin wanita 

dalam industri STEM dan sejumlah 5 kajian lepas telah ditemui berkaitan isu ini.  Wanita berpendapat 

bahawa mereka perlu lebih mengawal emosi mereka apabila bekerja didalam organisasi yang 

didominasi oleh lelaki supaya tidak terlalu sensitive dan perlu keyakinan diri yang lebih berbanding 

apabila mereka bekerja didalam bidang yang dipelopori oleh wanita (Amon, 2017). Wanita juga 

berpendapat bahawa lelaki menerima layanan yang lebih baik  berbanding wanita ( Griffith & Dasgupta, 

2018) dari segi kenaikan pangkat dan pengambilan kerja yang mana lelaki lebih mudah mendapat 

peluang untuk mendapatkan kerja dan dinaikkan pangkat berbanding wanita (Chau & Quire, 2018; 

Griffith & Dasgupta, 2018; Hart, 2016; Ward et al., 2019) Hal ini disebabkan oleh institusi yang tidak 

memberi sokongan kepada wanita selepas mereka pulang dari tempoh bersalin atau berpantang yang 

menyebabkan mereka lebih sukar untuk dinaikkan pangkat kerana institusi melihat wanita mempunyai 

kemajuan kerja yang lambat berbanding lelaki. Selain itu, Jurang jantina ini memberi kesan yang besar 

kepada persepsi lelaki dan wanita dalam membuat keputusan dan hal ini seterusnya membawa kepada 

diskriminasi terhadap wanita yang mana wanita merasakan keputusan yang dibuat oleh jabatan mereka 

adalah kurang telus berbanding lelaki ( Griffith & Dasgupta 2018 ). Isu lain seperti gangguan seksual 

juga menjadi halangan untuk wanita mengetuai industri STEM ini sama ada gangguan seksual secara 

lisan, fizikal, bertulis dan sebagainya, Hal sebegini akan menggangu keputusan wanita untuk bekerja 

dalam bidang STEM ( Ward et al., 2019). 

Selain itu, Keputusan wanita untuk menjadi pemimpin didalam industri STEM dilihat berkait rapat 

dengan keseimbangan kerja dan kehidupan. Wanita melihat keluarga sebagai sokongan yang 

penting untuk mereka menyeimbangkan kerja dan kehidupan seharian mereka. Keseimbangan dalam 

kerja dan kehidupan membantu wanita untuk membahagikan masa mereka di antara kerja dan keluarga, 

Hal ini membantu mereka untuk mencapai makna dalam kehidupan dan kerja (Amon,2017). Hal ini 

menjadi perhatian wanita kerana mereka direkodkan mempunyai tahap konflik kerja dan kehidupan 

yang lebih tinggi berbanding lelaki (Minnotte & Pedersen, 2019; D. P. Myers & Major, 2017), Hal ini 

disebabkan oleh perasaan keibuan dan tanggungjawab wanita sebagai surirumah ataupun budaya di 

Malaysia itu sendiri yang menunjukkan bahawa peranan dan kerja dirumah adalah tanggungjawab 

mereka yang hakiki sepertimana disebut didalam teori kongruiti (Congruity Theory). Oleh itu institusi 

perlu menawarkan waktu kerja yang anjal, supaya wanita dapat menguruskan urusan kerja dan 

keluarga mereka dengan baik (Ward et al, 2019). 

Faktor lain yang menjadi pertimbangan wanita adalah mereka menginginkan perkembangan dari segi 

kemahiran, potensi dan sosial. Wanita tidak melihat kepimpinan sebagai pencapaian peribadi 

semata-mata tetapi juga sebagai cara untuk membantu orang lain membangun dan maju dan wanita 

juga menginginkan hubungan yang positif bersama rakan sekerja. Selain itu, wanita juga bekerja, 

memimpin dan dalam masa yang sama berfikir untuk menyumbang kepada masyarakat menerusi 

pekerjaan mereka (Amon, 2017). Dalam situasi yang mana wanita mendapat akses yang terhad untuk 

perkembangan peribadi mereka disebabkan institusi lebih mengutamakan lelaki menjadikan wanita 

merasa terpinggir dan sukar untuk memegang jawatan sebagai pemimpin (Hart, 2016). 

Tambahan pula, di dalam industri STEM wanita kurang mendapat kuasa dalam membuat keputusan 

dan lebih tertumpu kepada mengikut arahan semata-mata. Wanita merasakan kesukaran untuk 

menjadi ketua di dalam industri yang didominasi oleh lelaki kerana mereka kurang dihargai dan 

dihormati oleh rakan sekerja mereka. Wanita juga merasakan orang bawahan kurang menurut arahan 

mereka dengan betul sebaliknya wanita perlu fokus kepada membina hubungan yang baik dengan 

pekerja yang membuatkan mereka kurang berkuasa sebagai pemimpin (Amon, 2017). Kekurangan 

peluang dalam membuat keputusan ini lah yang membantutkan usaha wanita untuk menjadi ketua dan 

membawa kepada kekurangan wanita dalam industri ini. Malah wanita dianggap menggangu 

keputusan ataupun penyibuk apabila mereka memberi pendapat atau terlibat dalam membuat 

keputusan bukannya dilihat sebagai ketua (Chau & Quire, 2018). 

Selain itu, Beban kerja adalah salah satu halangan yang menutup jalan wanita untuk maju dalam 

kareer mereka khususnya didalam bidang STEM. Kesukaran wanita untuk menguruskan masa mereka 

dengan beban kerja yang diberikan menghalang mereka untuk terus maju dan menjadi pemimpin. 

Tambahan pula ada wanita yang mengatakan bahawa terdapat pembahagian kerja mengikut jantina 

didalam jabatan mereka (Hart,2016). Bidang kerja wanita dilihat lebih sukar kerana wanita perlu bekerja 

keras untuk dibayar lebih tinggi atau dinaikkan pangkat (Sandberg, 2015) ini menunjukkan bagaimana 

wanita itu terlibat dengan  isu berkaitan beban kerja ( Chau & Quire, 2018). 

Tambahan pula, diskriminasi bangsa juga menjadi isu dalam bidang STEM yang mana kajian di 

Amerika Syarikat mendapati wanita berkulit putih menerima layanan yang baik didalam jabatan mereka 

berbanding orang berkulit hitam (Griffith & Dasgupta, 2018). Tambahan pula, Orang yang berkulit hitam 

juga dipandang rendah akan kemampuan mereka untuk belajar dalam bidang STEM, ini juga menjadi 

penghalang untuk orang berkulit hitam maju didalam kerjaya mereka. Penasihat dan pensyarah di 

Amerika Syarikat dikatakan tidak memberi semangat dan kepercayaan kepada orang kulit hitam untuk 

berada didalam bidang STEM. Diskriminasi sebegini terjadi di Amerika Syarikat yang seterusnya akan 

melimitkan jumlah wanita untuk mengetuai bidang STEM (K.myers et al., 2019). 

Seterusnya, Wanita dianggap mempunyai sifat atau personaliti yang rumit yang lebih menyukarkan 

mereka untuk menyesuaikan diri dengan industri STEM. Sifat lelaki yang dianggap lebih mudah dalam 

berurusan akan menghadapi masalah untuk menyesuaikan diri dengan cara wanita yang lebih sulit dan 

teliti. Hal ini akan menjadi halangan untuk wanita dan lelaki bekerjasama. Wanita dianggap mengambil 

berat tentang banyak perkara seperti pendapat dan perasaan, tanggapan dan sebagainya yang mana 

tidak perlu untuk diambil berat (Amon, 2017) 

 

METODOLOGI KAJIAN  

 

Persampelan 

Kajian ini mengaplikasikan kaedah kuantitatif berbentuk tinjaun iaitu survei. Kaedah persampelan yang 

digunakan adalah kaedah persampelan bertujuan memandangkan kajian ini memfokuskan ciri-ciri yang 

tertentu yang perlu ada pada sampel. Ciri-ciri kajian yang telah ditetapkan oleh pengkaji ialah 

responden terdiri daripada golongan wanita yang menjadi ketua didalam bidang STEM di Malaysia. 

Sejumlah 50 responden wanita yang mempunyai ciri-ciri ‘menerajui’ seperti yang didefinasikan oleh 

teori Jim collins yang mana ketua itu terdiri dari 5 tahap ketua iaitu individu yang sangat cekap, anggota 

kumpulan yang menyumbang, ketua yang kompeten, ketua yang efektif dan yang terakhir ketua pada 

tahap eksekutif seperti CEO ataupun wanita yang menjadi ketua dari tahap tertinggi. 

 
Instrumen kajian 

Borang soal selidik ini diagihkan kepada responden secara atas talian (online) dan dikumpulkan 
kembali melalui aplikasi Google form. Borang soal selidik terbahagi kepada DUA (2) bahagian utama. 
Bahagian A melibatkan latar belakang responden, bahagian B pula merangkumi soalan tentang 
persekitaran pekerjaan yang wanita inginkan untuk mereka menerajui bidang STEM. Soalan di 
bahagian A lebih berbentuk close-ended manakala soalan di bahagian B kebanyakkannya 
menggunakan soalan skala likert dengan empat mata darjah persetujuan iaitu ῾1᾿untuk Sangat Tidak 
Setuju hingga ῾4᾿untuk Sangat Setuju’. Data dianalisis dengan menggunakan software SPSS. 

KEPUTUSAN KAJIAN 

 

Perbincangan keputusan empirical dibahagikan kepada dua bahagian iaitu demografi responden dan 

min bagi persekitaran kerja yang wanita ingikan untuk menerajui bidang STEM. Jadual 1 menunjukkan 

maklumat latar belakang responden. Sejumlah 50 orang responden telah menjawab soalan soal selidik 

yang diberikan dan kesemua responden adalah wanita yang bekerja didalam bidang STEM. Manakala 

lingkungan usia responden adalah berusia 20 hingga 60 tahun dan responden yang tertinggi jumlahnya 

adalah datang dari responden yang berumur 41 hingga 45 tahun dengan jumlah 14 orang responden 

(28.0%). manakala jumlah yang terendah adalah responden yang berumur 20 hingga 24 tahun dengan 

kekerapan sebanyak 4 (8.0%). Kebanyakkan bangsa responden adalah terdiri daripada bangsa Melayu 

(84.0%), bangsa cina (4.0%), bangsa india (4.0%) dan lain-lain bangsa (4.0%). Selain itu, status 

perkahwinan responden adalah sudah berkahwin (62.0%), bujang (36.0%) dan lain-lain status 

sebanyak (2%) 

 

Jadual 1 : Latar belakang responden 

 
Latar belakang Kekerapan Peratus (%) 

Umur 20-24 tahun 4 8.0 

25-30 tahun 10 20.0 

31-35 tahun 10 20.0 

36-40 tahun 6 12.0 

41-45 tahun 14 28.0 

46-50 tahun - 0 

51-55 tahun 5 10.0 

56-60 tahun 1 2.0 

61 tahun ke atas - 0 

Bangsa Melayu 42 84.0 

Cina 2 4.0 

India 2 4.0 

Lain-lain 4 8.0 

Status perkahwinan Bujang 18 36 

Berkahwin 31 62 

Lain-lain 1 2 

 
Seterusnya jadual 2 menunjukkan maklumat lain mengenai responden. Dari segi sektor perkerjaan 

kebanyakkan responden berkerja dalam sektor swasta (56.0%) berbanding sektor awam (44.0%). 

Selain itu, kebanyakkan responden berada didalam bidang Sains (50%) teknologi (26.0%), 

kejuruteraan (20.0%) dan matematik (4.0%). Responden mempunyai kelayakan akademik yang 

tertinggi diperingkat ijazah sarjana muda (46.0%), sarjana (34.0%) dan diikuti dengan doktor falsafah 

(20.0%). Tambahan lagi, responden mempunyai tempoh pengalaman dengan syarikat semasa selama 

lebih 4tahun (56.0%), 1- hingga 2 tahun (24,0%), 2 hingga 3 tahun (10%), dan kurang dari 1 tahun 

(10.0%). Julat gaji responden kebanyakkannya menerima RM 8,700 – RM 10,959 (18.0%), RM 3,970- 

RM 4,849 (16.4%), RM 7,110- RM 8,699 (10%), RM 10,960 – RM15,039 (10.0%), RM15,040 (10.0%), 

RM 2,501 – RM 3,169 (8.0%), RM 3,170 – RM 3,969 (8.0%), RM 4,850 – RM 5,879 (8.0%), RM 5,880 

– RM 7,099 (8.0%) dan respondent yang menerima gaji kurang dari RM 2,500 (4.0%). Selain itu, 

kebanyakkan responden tidak mempunyai pembantu rumah (90,0%), Namun begitu sejumlah 5 orang 

responden (10.0%) mempunyai pembantu rumah. 

Jadual 2: Maklumat lain mengenai responden 

 
 Kekerapan Peratus 

Sektor pekerjaan Swasta 28 56.0 

Awam 22 44.0 

Bidang Sains 25 50.0 

Teknologi 13 26.0 

Kejuruteraan 10 20.0 

Matematik 2 4.0 

Kelayakan akademik Matrikulasi - 0 

Diploma - 0 

Ijazah sarjana muda 23 46.0 

Sarjana 17 34.0 

Doktor Falsafah (PHD) 10 20.0 

Sijil: - 0 

Tempoh pengalaman 
dengan syarikat semasa 

<1 tahun   5 10.0 

1-2 tahun 12 24.0 

2-3 tahun 5 10.0 

>4tahun 28 56.0 

Julat gaji < RM2500 2 4.0 

RM 2,501 – RM 3,169 4 8.0 

RM 3,170 – RM 3,969 4 8.0 

RM 3,970 – RM 4,849 8 16.0 

RM 4,850 – RM 5,879 4 8.0 

RM 5,880 – RM 7,099 4 8.0 

RM 7,110 – RM 8,699 5 10.0 

RM8,700 – RM 10,959 9 18.0 

RM 10,960 – RM 15,039 5 10.0 

RM 15,040 5 10.0 

Kewujudan pembantu 
rumah 

Ya 5 10.0 

Tidak 45 90,0 

 

Jadual 3 menunjukkan min bagi persekitaran kerja yang wanita inginkan untuk menerajui bidang STEM. 
Berdasarkan jadual 3 ini, semua min telah disusun mengikut sususan min tertinggi kepada min yang 
terendah untuk mengetahui susunan faktor terpenting kepada faktor yang paling kurang penting. 
Berdasarkan nilai min dibawah faktor yang pertama tertinggi adalah “Wanita menjadi ketua kerana 
kebolehan mereka sendiri untuk menghadapi situasi kerja, menyelesaikan masalah kerja, kemampuan 
berfikir secara kritikal, pengalaman serta kelayakan” (3.64) diikuti dengan faktor “Cabaran dalam bidang 
STEM ini memotivasikan wanita untuk menerajui bidang STEM terutamanya dari segi kemahiran, 
pengetahuan, komunikasi, kemahiran berfikir aras tinggi dan cara untuk menyelesaikan masalah.” 
(3.46), Seterusnya faktor yang ketiga tertinggi adalah “Wanita merasa termotivasi untuk menerajui 
bidang STEM apabila berpuas hati dapat melakukan kerja dengan baik dan menyumbang kepada 
masyarakat.” (3.46), Selain daripada itu “Waktu kerja yang anjal membantu wanita untuk fokus dalam 
urusan keluarga dan kerja.” (3.46) dan faktor kelima tertinggi adalah “Minat untuk memegang 
tanggungjawab, mengelola dan mengurus kerja memotivasikan wanita untuk menerajui bidang STEM.” 
(3.42). Hal ini menunjukkan bahawa faktor motivasi adalah sangat penting untuk memberikan 
persekitaran kerja yang baik untuk wanita menerajui bidang STEM ini. Motivasi yang dimaksudkan 
adalah dari sudut efikasi kendiri yang positif dari persekitaran yang menyakinkan mereka tentang 
kebolehan mereka untuk melakukan kerja serta menyelesaikan masalah. Selain itu motivasi dari sudut 
memberikan mereka peluang untuk berkomunikasi dengan selesa, terlibat dengan pembuatan 
keputusan supaya mereka dapat peluang untuk menggunakan kemahiran mereka untuk berfikir. 
Seterusnya motivasi yang dimaksudkan adalah dari sudut minat yang mendalam serta kepuasan hati 
apabila dapat melakukan kerja dengan baik didalam suasana yang penuh dengan keselesaan dan 
positif hasil dari motivasi yang wujud, dapatan ini menyokong kajian (Amon, 2017; Chau & Quire, 2018; 

Denend et al., 2020; Griffith & Dasgupta, 2018; Hart, 2016; McWhirter & Cinamon, 2020; Minnotte & 
Pedersen, 2019; D. P. Myers & Major, 2017; K. Myers et al., 2019).Selain itu, wanita juga merasakan 
faktor keanjalan masa ini membantu wanita untuk menyeimbangkan kerja dan komitmen keluarga, 
dapatan ini menyokong kajian (Ward et al, 2019). 

Tambahan pula faktor yang menjadi perhatian adalah dorongan ibu bapa untuk menggalakkan anak-
anak mereka menceburi bidang STEM seperti yang dinyatakan oleh pernyataan nombor 9 iaitu 
“Dorongan ibu bapa yang membimbing anak - anak, motivasi dari ibu bapa dan persekitaran kerja itu 
sendiri menjadikan wanita lebih termotivasi untuk menerajui bidang STEM”. Selain itu, role model, 
coaching dan sponsorship juga merupakan faktor yang perlu ditekankan kerana coaching, role model 
dan sponsorship dapat membantu wanita untuk berada di peringkat yang lebih tinggi. Dengan efikasi 
kendiri yang tinggi dan sokongan dari mentor wanita akan dapat menyesuaikan diri dengan 
persekitaran kerja STEM dan menghadapi cabaran dengan lebih mudah. Manakala bagi wanita yang 
sudah berjaya diperingkat atasan mereka perlu menjadi role model dan mentor supaya dapat mereka 
memotivasikan wanita lain dan menyebarkan ilmu berkaitan STEM supaya lebih ramai wanita tertarik 
untuk menerajui bidang ini seperti yang dinyatakan dalam pernyataan 6,8,10,12 dan 15 yang 
mempunyai mean yang tertinggi. Sejajar dengan itu, sokongan institusi juga penting untuk membantu 
wanita seperti menyediakan pusat jagaan anak di pejabat supaya dapat memudahkan peranan seorang 
wanita sebagai seorang ibu dan pekerja seperti kenyataan 13 yang menyatakan bahawa “Taska perlu 
disediakan untuk memudahkan wanita mengurus urusan keluarga dan kerja. Hal ini memudahkan 
wanita untuk menerajui bidang STEM”. Disamping itu, Faktor kewangan juga memainkan peranan 
untuk memotivasikan wanita sesuai dengan kenyataan “Gaji dan bonus juga merupakan faktor yang 
menjadi dorongan untuk wanita ke peringkat lebih atas.” (3.36). Jadi jelaslah faktor motivasi seperti 
efikasi kendiri, mentor, role model. Coaching dan sponsorship adalah penting untuk membantu wanita 
memajukan diri dalam bidang ini dan lain-lain faktor seperti keanjalan masa, sokongan institusi dan 
faktor kewangan juga antara faktor yang sangat relevan untuk dititikberatkan. 

 

ANALISIS MIN 

Jadual 3: Min persekitaran pekerjaan bagi wanita yang ingin menerajui bidang STEM 

No Item Min 

1. Wanita menjadi ketua kerana kebolehan mereka sendiri untuk menghadapi situasi kerja, 
menyelesaikan masalah kerja, kemampuan berfikir secara kritikal, pengalaman serta 
kelayakan. 

3.64 

2. Cabaran dalam bidang STEM ini memotivasikan wanita untuk menerajui bidang STEM 
terutamanya dari segi kemahiran, pengetahuan, komunikasi, kemahiran berfikir aras 
tinggi dan cara untuk menyelesaikan masalah. 

3.46 

3. Wanita merasa termotivasi untuk menerajui bidang STEM apabila berpuas hati dapat 
melakukan kerja dengan baik dan menyumbang kepada masyarakat. 

3.46 

4.. Waktu kerja yang anjal membantu wanita untuk fokus dalam urusan keluarga dan kerja. 3.46 
5. Minat untuk memegang tanggungjawab, mengelola dan mengurus kerja memotivasikan 

wanita untuk menerajui bidang STEM. 
3.42 

6. Pakaian bukan penghalang untuk wanita menerajui bidang STEM. 3.40 
7 Coaching yang saya berikan kepada orang bawahan dapat membantu mereka 

mempelajarai kemahiran baru dan mempraktikkan kemahiran baru itu (Reskilling 
upskilling) 

3.38 

8. Saya memberi coaching kepada staf bawahan seliaan saya 3.38 
9. Dorongan ibu bapa yang membimbing anak - anak, motivasi dari ibu bapa dan 

persekitaran kerja itu sendiri menjadikan wanita lebih termotivasi untuk menerajui bidang 
STEM. 

3.38 

10. Maklumat mengenai wanita yang berjaya dalam bidang STEM ini perlu diketahui umum 
supaya menjadi motivasi kepada wanita lain untuk menyertai bidang ini. 

3.36 

11. Gaji dan bonus juga merupakan faktor yang menjadi dorongan untuk wanita ke peringkat 
lebih atas. 

3.36 

12. Wanita yang berjaya dalam bidang STEM perlu dilatih agar mereka dapat menjadi role 
model secara dalam talian (online) seperti Dr. Noor Hisham 

3.34 

13. Taska perlu disediakan untuk memudahkan wanita mengurus urusan keluarga dan kerja. 
Hal ini memudahkan wanita untuk menerajui bidang STEM. 

3.34 

14. Wanita akan lebih termotivasi untuk menerajui bidang STEM jika pekerja mereka 
menerima arahan dengan baik. 

3.34 

15. Mentorship sangat membantu untuk membimbing staf baru dan menyumbang idea yang 
membantu wanita untuk menerajui bidang STEM. 

3.34 

16. Sifat suka melakukan sesuatu yang luar biasa yang mempunyai kelainan menjadikan 
motivasi untuk wanita terus menerajui bidang STEM 

3.32 

17. Wanita akan lebih termotivasi untuk terajui bidang STEM jika mempunyai hubungan yang 
baik dengan rakan sekerja. 

3.32 

18. Sifat kompleksiti diperlukan oleh wanita apabila menguruskan kerja/ dokumentasi supaya 
pekerja tidak mengambil mudah dan lebih teliti dalam melakukan kerja. 

3.32 

19. Coaching ini memberi kepercayaan kepada para pekerja untuk saya kekal menjadi ketua 3.30 
20. Sokongan dari syarikat untuk urusan keluarga adalah sangat membantu wanita untuk 

menerajui bidang STEM. 
3.30 

 

 

 

Rajah 1: Faktor persekitaran kerja yang mempengaruhi wanita umtuk menerajui 

bidang STEM 

 

KESIMPULAN 

 

Sebagai kesimpulan dari kajian ini adalah wanita sangat memerlukan motivasi yang tinggi dari diri 

sendiri, manakala mentor, role model dan sponsorship juga sangat diperlukan untuk menjadi sistem 

sokongan untuk membolehkan mereka bertahan lama dalam industri STEM dan seterusnya 

mempertingkatkan kedudukan mereka sebagai wanita yang menerajui bidang STEM. Maka jelaslah 

faktor motivasi ini adalah faktor yang sangat penting untuk wanita terus menerajui bidang STEM diikuti 

dengan faktor lain seperti sokongan institusi, keanjalan masa dan kewangan. Selari dengan itu untuk 

memastikan wanita lain juga lebih termotivasi untuk menceburi bidang ini maka penglibatan wanita 

sebagai pemimpin dalam bidang STEM perlu ditingkatkan. Maka pihak kerajaan dan majikan perlu 

memainkan peranan yang berkesan untuk memotivasikan mereka seperti mewujudkan dasar yang 

mewajibkan majikan untuk mengadakan latihan tahunan untuk melatih wanita menjadi mentor kepada 

pekerja-pekerja lain serta melatih mereka menjadi role model dengan melibatkan diri mereka di institusi 

pengajian tinggi ataupun di sekolah untuk memberi pencerahan kepada pelajar tentang kemampuan 

wanita untuk berada didalam bidang STEM. Selain dari itu, kerajaan juga perlu menyediakan pusat 

asuhan kanak-kanak atau memberi insentif kepada majikan untuk menyediakan kemudahan untuk 

memudahkan urusan wanita yang bekerjaya. Tambahan lagi, kerajaan boleh membaik pulih skim gaji 

dan bonus untuk mengalakkan penyertaan dan kepimpinan wanita selain memberi kesedaran kepada 

ibu bapa supaya mengalakkan anak-anak mereka menceburi bidang STEM. Dengan harapan lebih 

ramai wanita akan tertarik untuk mencipta kemajuan dalam kerjaya di dalam bidang STEM ini. 

ABSTRAK 

 

Masjid merupakan pusat komuniti bagi umat Islam untuk menjalankan aktiviti keagamaan dan 
kemasyarakatan. Islam tidak menyekat kaum wanita untuk sama-sama terlibat dalam aktiviti di masjid, 
dengan menjaga adab-adabnya. Namun, kemudahan yang tidak mesra wanita akan menyukarkan 
mereka untuk menyertai pelbagai aktiviti di masjid sambil menjaga adab dan hukum-hakam dalam 
Islam dan budaya Melayu. Maka, timbul keperluan untuk meninjau kemudahan mesra wanita di masjid 
bagi mengetahui tahap semasa dan penambahbaikan yang diperlukan. Kawasan Kuala Terengganu 
utara dipilih sebagai kerana kedudukannya sebagai ‘pusat pendidikan’ dengan adanya beberapa 
sekolah berasrama penuh, kolej dan universiti. Kajian ini bertujuan untuk melaporkan tahap kemudahan 
mesra wanita di dua belas masjid di Kuala Terengganu utara. Penilaian dibuat di masjid-masjid terpilih 
antara tahun 2011 hingga 2017 berdasarkan senarai semak kemudahan mesra wanita yang 
mempertimbangkan ajaran Islam dan budaya Melayu. Tiada masjid yang memenuhi semua kriteria 
mesra wanita dalam senarai semak tersebut. Walaubagaimanapun, penambahbaikan berterusan 
terlihat di dari semasa ke semasa. Kemudahan mesra wanita di masjid masih lagi kurang dan 
memerlukan penambahbaikan bagi memudahkan wanita untuk turut serta dalam aktiviti keagamaan 
dan kemasyarakatan di masjid. Oleh itu, usaha berterusan wajar dijalankan bagi mencetus kesedaran, 
meningkatkan pengetahuan dan menambahbaik sikap umat Islam (terutamanya di kalangan pihak 
pengurusan masjid) tentang kepentingan kemudahan mesra wanita. Kajian ini menunjukkan 
pentingnya kemudahan mesra wanita dijadikan kriteria wajib dalam Standard Penarafan Masjid 
Malaysia bagi membolehkan wanita menjaga aurat di masjid.   

Kata kunci: Masjid, mesra wanita, kesaksamaan gender, wanita dalam Islam 

PENGENALAN 

 

Masjid ibarat jantung umat Islam, di mana ahli masyarakat berkumpul bukan sahaja untuk aktiviti 
keagamaan, malah pelbagai aktiviti kemasyarakatan. Islam membenarkan wanita untuk ke masjid, 
malah wanita yang hidup bebas digalakkan ke masjid untuk memperolehi pelbagai manfaat (Al-Qardawi, 
1997, hlm. 33-45). Namun, wanita perlu menjaga adab berkaitan hukum-hakam wanita dalam Islam 
dan budaya Melayu ketika di masjid, antaranya menjaga aurat (seluruh tubuh kecuali muka dan tapak 
tangan) daripada dilihat oleh lelaki. Maka, prasarana mesra wanita amat penting bagi membantu 
mereka menjaga adab dan hukum tersebut.  

Kemudahan yang tidak mesra wanita di masjid telah dilaporkan di pelbagai negara. Di Istanbul, 
masalah yang dihadapi oleh wanita termasuklah ruang solat kotor yang kecil, tiada tandas wanita dan 
tiada ruang wuduk (Jones, 2011). Adanya ruangan solat khusus untuk wanita dianggap sebagai ciri 
mesra wanita dan 95 masjid di United Kingdom yang menyediakannya (Faith Matters, 2010, hlm.17-
116) manakala sebahagian yang lain tidak menyediakannya (Shannahan, 2013). Wanita Kanada 
melaporkan bahawa mereka tidak dapat mendengar atau melihat imam atau pengajar di sebahagian 
masjid (Safi, 2005). Di Amerika Syarikat, hanya 52 peratus masjid yang menyediakan ruang solat 
khusus untuk wanita dan peratusannya pada tahun 2001 dan 2011 adalah 66 peratus sahaja (Bagby, 
Perl dan Froehle 2001, hlm. 11; Sayeed, Al- Adawiya dan Bagby, 2013, hlm. 4). Tidak seperti penyelidik 
lain, Bagby, Perl, dan Froehle (2001) tidak bersetuju dengan penggunaan langsir atau pembahagi 
antara kawasan solat lelaki dan wanita di masjid-masjid Amerika kerana percaya perkara itu tidak 
diamalkan pada zaman Rasulullah S.A.W. Sebaliknya, garis panduan yang dikeluarkan oleh 6 
persatuan Muslim di Kanada dan Amerika Syarikat mengesyorkan ruang solat khusus untuk wanita, 
pintu masuk yang selamat untuk wanita, sistem pembesar suara yang membolehkan imam didengari 
dari ruangan wanita, ruang kuliah di luar ruang solat utama sekiranya terdapat kemudahan yang 
mencukupi dan membenarkan wanita menyertai solat Jumaat (Islamic Social Services Association Inc. 
and Women in Islam Inc., n.d., hlm. 12). 

Fenomena masjid yang tidak mesra wanita juga berlaku di Malaysia. Wanita dalam kajian di Universiti 
Teknologi Malaysia, Johor Bharu menyatakan bahawa kadangkala kemudahan ruang wuduk di ruang 
solat, telekung, cermin, penyangkut baju dan mesin menjual tuala wanita di tandas tidak disediakan di 
surau atau masjid (Ab Rahman et al., 2004). Di Masjid Universiti Teknologi Tun Hussein Onn pula, 
ruang wuduk dan laluan ke ruang solat boleh dilihat oleh lelaki (Suratkon et al., 2017). Kajian di 
Cyberjaya pula mendapati masjid tidak menjaga privasi wanita di dewan solat dan laluan ke ruang 
wuduk (Choo, Husain dan Jamaludin, 2020). 

Usaha untuk meningkatkan kualiti masjid di Malaysia dapat dilihat apabila Jabatan Kemajuan Islam 
Malaysia memperkenalkan Standard Penarafan Masjid Malaysia (SPMM) pada tahun 2010 bagi 
membantu penilaian dan penambahbaikan masjid Malaysia. SPMM juga digunakan sebagai kriteria 
penilaian untuk Anugerah Masjid Malaysia. SPMM terbahagi daripada empat komponen: pengurusan, 
pengimarahan, prasarana dan persekitaran. Ruang wuduk khas wanita, ruang solat khas wanita, 
kemudahan telekung, tanda arah khusus untuk kawasan wanita dan pencahayaan yang mencukupi 
adalah kriteria yang disenaraikan dalam komponen kemudahan. Namun, ketiadaan kriteria mesra 
wanita ini tetap membolehkan masjid mendapat skor tertinggi untuk komponen tersebut kerana mereka 
hanya perlu memiliki sekurang-kurangnya lima kemudahan (tidak terbatas kepada kemudahan mesra 
wanita) untuk memperoleh skor tertinggi (Jabatan Kemajuan Islam Malaysia, 2010, hlm. 37-40). Ini 
menunjukkan bahawa SPMM dapat ditambahbaik dalam dua aspek iaitu dari segi sistem penilaian dan 
kriteria kemudahan untuk wanita. 

Dengan itu, timbul keperluan untuk meninjau kemudahan mesra wanita di masjid bagi mengetahui 
tahap semasa dan penambahbaikan yang diperlukan. Sebanyak 12 masjid (Gambarajah 1) dipilih di 
utara Kuala Terengganu (yang kemudiannya menjadi daerah Kuala Nerus pada tahun 2014) kerana 
kawasan ini adalah ‘pusat pendidikan’ (Kerajaan Negeri Terengganu, 2008) dengan adanya beberapa 
sekolah berasrama penuh, kolej dan universiti. Maka, ahli jawatankuasa masjid dan pengguna masjid 
diandaikan mempunyai tahap pendidikan yang tinggi kerana guru, pensyarah dan mahasiswa 
merupakan sebahagian penduduk. Penyelidik menggunakan senarai semak yang dibangunkan oleh 
Siti Rokyah Md Zain et al. (2017) dengan menumpukan kepada kriteria terpilih (rujuk Lampiran 1) untuk 
menilai tahap kemudahan mesra wanita yang melibatkan pemerhatian sekurang-kurangnya setahun 
sekali pada waktu siang dan malam (dilakukan antara 2011 hingga 2017). Untuk pembentangan hasil 

kajian, masjid akan digelar sebagai Masjid A hingga Masjid L yang tidak disusun mengikut urutan 
geografi bagi menjaga kerahsiaan. 

 

 

 

 

Gambarajah 1: Lokasi masjid di kawasan kajian 

 

KEMUDAHAN MESRA WANITA DALAM KONTEKS MASYARAKAT MELAYU 

Kehadiran wanita di masjid adalah perkara biasa dalam budaya orang Melayu. Wanita Melayu biasanya 
mengambil bahagian (walaupun pada kurang berbanding lelaki Melayu) dalam solat lima waktu dan 
solat tarawih di bulan Ramadan. Menghadiri solat Jumaat belum menjadi sebahagian daripada budaya 
Melayu kerana kebanyakan masjid tidak dapat menampung bilangan jemaah wanita. Selain solat, 
wanita Melayu sering mengikuti kelas agama, aktiviti berbuka puasa dan aktiviti kemasyarakatan lain 
yang diadakan di masjid. Norma, masalah yang sering berlaku dan kemudahan mesra wanita 
dibincangkan di bawah. 

Suasana luaran 

Untuk memastikan keselamatan pengguna wanita, kawasan wanita dan laluan ke arahnya wajar 
mendapat pencahayaan yang baik pada waktu malam.Petunjuk arah dan pelabelan kawasan wanita 
(tandas, ruang wuduk, ruang persalinan dan ruang solat) adalah ciri penting untuk memudahkan wanita 
pergi ke tempat yang diingini dan mencegah lelaki memasuki kawasan tersebut secara tidak sengaja.  

Oleh kerana wanita haid tidak dibenarkan untuk duduk di dalam ruang solat, penyediaan tempat duduk 
berbumbung di luar ruang solat (sama ada bilik, beranda atau pondok) dengan capaian sistem 
pembesar suara membolehkan mereka menunggu dengan selamat dan mendengar ceramah yang 
berlangsung.  

Tandas 

Tandas wanita biasanya terpisah bagi menjaga kebersihan dan mengelakkan bau. Kemudahan laluan 
tertutup dari tandas ke ruang wuduk akan memudahkan wanita untuk pergi ke tandas tanpa perlu 
menutup aurat sepenuhnya. 

Petunjuk: 

         Jalan utama 

         Masjid 

Masjid Al-Ehsan Mosque, Institut Teknologi Petroleum PETRONAS  

Masjid Kampung Mengabang Lekor  

Masjid As-Salam Batu Rakit  

Masjid Mengabang Telong 

Masjid Jamek Mengabang Telipot  

Masjid Universiti Malaysia Terengganu 

Masjid Padang Nenas 

Masjid Jamek Gong Pak Jin  

Masjid Universiti Sultan Zainal Abidin  
Masjid Tok Jembal  

Masjid Nur Bakti Wakaf Baru 

Masjid Wakaf Tembesu  

Kebiasaannya, masjid di Malaysia menyediakan selipar khas untuk memasuki tandas. Wanita mungkin 
ingin menanggalkan stoking sebelum memakai selipar tandas yang basah. Sekiranya penggunaan 
selipar tandas khas diwajibkan oleh pihak masjid, disarankan agar pintu masuk tandas terlindung untuk 
membolehkan pengguna menanggalkan stoking mereka tanpa terlihat aurat mereka oleh lelaki. 

Dinding pembahagi unit tandas individu dan pintu yang tidak menutup sepenuhnya dari lantai hingga 
ke siling boleh menyebabkan percikan air di antara unit tandas individu, membuka peluang untuk 
pengintipan dan membolehkan individu di luar unit melihat ke dalam unit melalui refleksi air, kerana 
kebanyakan lantai tandas di Malaysia basah. Dinding pembahagi, pintu, dan tingkap yang rendah pula 
memungkinkan pengintipan dari atas.  

Ketersediaan tandas duduk dan cangkung sangat penting kerana individu yang berbeza mempunyai 
keperluan yang berbeza. Contohnya, wanita mengandung mungkin lebih selesa menggunakan tandas 
duduk berbanding tandas cangkung. 

Adanya tong sampah di setiap unit tandas individu adalah mustahak untuk mengelakkan situasi 
memalukan dan kotor apabila perlu membawa sampah sendiri (misalnya tuala wanita) untuk 
membuangnya ke dalam tong sampah di luar unit tandas individu. Ketiadaan tong sampah di setiap 
unit akan meningkatkan kemungkinan pengguna yang tidak bertanggungjawab membuang sampah ke 
dalam mangkuk tandas, sehingga tersumbat. Ketersediaan mesin layan diri untuk tuala wanita dan tisu 
di tandas akan lebih memudahkan pengguna. 

Penyangkut di dalam unit tandas individu akan memudahkan wanita menggantung beg semasa 
menggunakan tandas. Ini penting untuk mengelakkan membasahi beg ketika diletakkan di lantai basah. 

 

Ruang wuduk 

Semasa berwuduk, wanita perlu membuka tudung, menggulung lengan baju dan menanggalkan 
stoking. Cangkuk atau para untuk meletakkan pakaian dan beg tangan berguna untuk bagi 
mengelakkannya basah. Memastikan ruang wuduk terlindung dari pandangan orang ramai adalah 
penting untuk membantu wanita melindungi aurat mereka daripada dilihat oleh lelaki.  

Selepas berwuduk, wanita akan pergi ke ruang persalinan (jika ada) atau ruang solat. Setelah 
membasahi anggota wuduk, tidak selesa bagi mereka untuk memakai stoking, membuka gulungan 
lengan dan memakai tudung (sedangkan anggota masih basah) untuk pergi ke ruang persalinan atau 
ruang solat. Ruang wuduk yang berada di dalam ruang solat atau bersambung dengan ruang solat 
dengan laluan tertutup memudahkan wanita untuk pergi ke ruang solat tanpa perlu risau aurat mereka 
terlihat oleh lelaki. 

 

Ruang persalinan 

Wanita di Malaysia biasanya memakai telekung untuk solat. Oleh itu, masjid wajar menyediakan 
telekung untuk kegunaan orang ramai. Malah penting untuk memastikan bahawa ruang persalinan 
tertutup sepenuhnya dari pandangan lelaki (sama ada dilihat secara langsung atau melalui kamera litar 
tertutup) untuk mengelakkan pendedahan aurat ketika menukar tudung kepada telekung. Biasanya, 
wanita Melayu bertukar kepada telekung di dalam ruang solat tetapi dalam keadaan di mana ruang 
solat wanita tidak tertutup sepenuhnya dari pandangan lelaki, maka ada keperluan untuk menyediakan 
ruang persalinan yang tertutup. 

Penyangkut telekung disarankan untuk disediakan agar setiap telekung (yang disediakan oleh masjid 
untuk kegunaan umum) kering dengan betul setelah dipakai untuk mengelakkan pembentukan tahi lalat 
dan berbau. Penyediaan cermin panjang tidak wajib tetapi disyorkan bagi membolehkan wanita 
memastikan bahawa mereka telah menutupi aurat dengan sempurna untuk bersolat atau sebelum 
keluar. 

Ruang solat 

Sekiranya ruang solat wanita berada di sebelah ruang solat lelaki, pembahagi tebal lebih sesuai 
digunakan berbanding tirai kain untuk mengelakkan sentuhan secara tidak sengaja dengan lelaki. Oleh 
kerana pergerakan rukuk dan sujud wanita tidak sesuai dilihat oleh lelaki, ruang solat wanita disarankan 
untuk ditutup sepenuhnya di bahagian belakang dan sisi daripada dilihat secara langsung atau melalui 
kamera litar tertutup. Amalan tidak memisahkan ruang solat lelaki dan wanita tidak sesuai dalam 
budaya orang Melayu kerana: 

1. Ramai wanita tidak selesa rukuk dan sujud ketika lelaki dapat melihatnya. 
2. Wanita tidak selesa untuk berada di masjid (terutamanya masjid yang kecil) dengan lelaki lain 

di satu tempat tertutup yang sama. 
3. Jika masjid tidak mempunyai ruang persalinan khusus, wanita akan menukar telekung di ruang 

solat dan lelaki mungkin dapat melihat aurat mereka. 
 

Walaupun ruang solat lelaki dan wanita terpisah, perlu ada kemudahan untuk membolehkan wanita 
melihat bahagian solat lelaki sama ada secara langsung atau melalui televisyen. Ini memudahkan 
mereka untuk solat berjemaah sekiranya sistem pembesar suara rosak dan memudahkan mereka 
melihat demonstrasi yang dilakukan oleh penceramah ketika kelas agama berlangsung. 

Kemudahan lain 

Kemudahan lain tidak dikira mustahak tetapi sangat berguna seperti sistem penyaman udara dan 
mesin penapis air minuman panas dan sejuk. Sekiranya kemudahan ini disediakan untuk lelaki, 
wajarlah ia disediakan juga untuk wanita. 

 

DAPATAN KAJIAN DAN PERBINCANGAN 

Hasil penilaian di dua belas masjid terpilih menunjukkan bahawa tiada masjid yang memenuhi ciri-ciri 
kemudahan mesra wanita dalam ruang lingkup kajian (rujuk Lampiran 1). Selain itu, terdapat juga 
masjid-masjid yang gagal untuk memastikan aurat wanita terlindung daripada pandangan lelaki ketika 
berwuduk. Walaubagaimanapun, penambahbaikan kemudahan mesra wanita dapat dilihat dari semasa 
ke semasa.  

Dapatan kajian ini menambah data berkaitan kurangnya kemudahan mesra wanita di masjid Malaysia 
yang menyebabkan kesukaran untuk wanita menjaga aurat, seperti yang dilaporkan oleh Ab Rahman 
et al. (2004), Suratkon et al. (2017) dan Choo, Husain dan Jamaludin (2020). Malah, turut menyumbang 
kepada data tentang kurangnya sensitiviti umat Islam terhadap keperluan wanita di masjid di serata 
dunia, seperti yang telah dinyatakan oleh Jones (2011), Shannahan (2013). Safi (2005), Bagby, Perl 
dan Froehle (2001) dan Sayeed, Al- Adawiya dan Bagby (2013).  

Dapatan ini menimbulkan beberapa persoalan lanjut, seperti yang dibincangkan di bawah.  

Kesedaran, pengetahuan, dan sikap individu yang terlibat dalam merancang, meluluskan, 
membina dan menguruskan masjid  

Reka bentuk masjid yang tidak memenuhi keperluan mesra wanita ini menimbulkan persoalan 
berkenaan kesedaran, pengetahuan dan sikap individu yang terlibat (dalam merancang, meluluskan, 
membina dan menguruskan masjid) terhadap keperluan wanita untuk menjaga adab dan hukum hakam 
berkaitan di masjid. Contohnya ialah ruang wuduk wanita yang tidak terlindung sepenuhnya dari 
pandangan lelaki di beberapa masjid dalam kajian ini. 

Setelah pembinaan masjid selesai, pasukan pengurusan masjid bertanggungjawab menjaga, 
memperbaiki dan menaik taraf kemudahan tersebut. Sebagai contoh, reka bentuk awal ruang wuduk 
wanita di Masjid D membolehkan lelaki di kawasan tempat letak kenderaan melihat ke dalam ruang 
wuduk tersebut, terutama pada waktu malam. Setelah menerima aduan daripada pengguna, 
jawatankuasa pengurusan menutup ruang tersebut agar tidak boleh dilihat dari luar. Sebaliknya, wuduk 
wanita di tingkat bawah Masjid L mungkin dilihat oleh lelaki dari tingkat satu tetapi jawatankuasa 
pengurusan tidak mengambil tindakan untuk menutup ruang wuduk daripada dilihat dari luar walaupun 
terdapat aduan daripada wanita yang hadir. Dalam contoh lain, tandas wanita Masjid B terletak kurang 
dari lima meter tepat di hadapan pintu ruang wuduk. Walaubagaimanapun, pintu ruang wuduk ditutup 
dan hanya boleh diakses melalui ruang solat wanita yang jaraknya dua kali ganda dan terbuka 

sepenuhnya kepada orang ramai yang memerlukan seseorang untuk menutup aurat sempurna ketika 
berjalan di antara tandas dan ruang solat. Di Masjid D, ia direkabentuk untuk memiliki ruang persalinan 
tertutup antara ruang wuduk wanita dan ruang solat. Walaubagaimanapun, jawatankuasa pengurusan 
menggunakan bilik itu sebagai stor walaupun label di pintu menunjukkan bilik persalinan. Oleh itu, tidak 
ada ruang persalinan khas dan wanita perlu menukar telekung di bahagian belakang ruang solat yang 
tidak tertutup sepenuhnya dari pandangan lelaki. Oleh itu, wanita di masjid menghadapi kesukaran 
untuk menukar ke telekung sambil tetap memastikan bahawa aurat mereka ditutup. 

Seperti yang telah dibincangkan sebelumnya, kehadiran CCTV di kawasan wanita tidak sesuai kerana 
aurat wanita sering terdedah ketika berada di tandas, ruang wuduk, ruang persalinan dan ruang solat. 
Masjid A, C dan G mempunyai CCTV di kawasan wanita. Di Masjid C dan G, kamera menghadap ruang 
solat wanita dari arah hadapan, yang kurang bermasalah berbanding dengan melihat para hadirin dari 
belakang ketika rukuk dan sujud dalam solat. Namun, kamera diletakkan untuk memantau tabung 
masjid yang terletak di sebelah pintu masuk ke ruang wuduk, oleh itu ia mungkin merakam video wanita 
yang tidak menutup dengan sempurna selepas berwuduk sekiranya mereka tidak menyedari kehadiran 
kamera. Di Masjid A, kamera menghadap ke ruang persalinan wanita dan ruang solat dari arah 
belakang tetapi ia dikeluarkan setelah mendapat aduan daripada wanita. 

Terdapat beberapa masjid yang gagal menyediakan kemudahan serupa di kawasan lelaki dan wanita, 
seperti sistem penyaman udara dan mesin penapis air minuman panas dan sejuk. Walaupun bukanlah 
suatu kewajipan untuk menyediakan kedua-dua kemudahan, namun menyediakannya hanya untuk 
pengguna lelaki merupakan suatu yang tidak adil. Malah wanita lebih memerlukannya berbanding lelaki 
kerana batasan aurat wanita lebih banyak dan tugas membancuh minuman atau susu untuk anak 
merupakan tugas yang sering dilakukan oleh wanita berbanding lelaki.  

 

Kualiti pendidikan keagamaan di masjid dalam mengetengahkan isu-isu ini 

Pendidikan keagamaan kerap diadakan di masjid secara harian, mingguan atau berkala oleh imam 
atau penceramah jemputan. Oleh kerana penceramah mengajar masyarakat setempat mengenai Islam 
serta penceramah berurusan secara langsung dengan jawatankuasa pengurusan, ia menimbulkan 
pertanyaan mengenai peranan mereka dalam menyarankan usaha penambahbaikan untuk menjadikan 
masjid itu mesra wanita. Penceramah lelaki yang bukan ahli kariah yang tidak membawa ahli keluarga 
perempuan mereka ke masjid mungkin tidak menyedari keadaan itu tetapi isi kandungan umum kelas 
agama seharusnya cukup untuk mendidik para hadirin setempat mengenai isu-isu tersebut. 

Usaha pengguna dalam melaporkan ciri wanita yang tidak mesra 

Sebagai pengguna masjid yang kerap, wanita yang tidak selesa dengan kekurangan kemudahan yang 
mesra wanita mungkin membuat aduan kepada jawatankuasa pengurusan untuk diperbaiki. Sebagai 
contoh, di Masjid D seperti yang dinyatakan di atas, ruang wuduk wanita sebelum itu dapat dilihat oleh 
mereka yang berada di luar ruang wuduk termasuk yang berada di tempat letak kereta tetapi kemudian 
mereka menutup ruang tersebut sepenuhnya setelah mendapat aduan daripada hadirin. Ini 
menunjukkan bahawa pengguna mempunyai peranan dalam mempengaruhi pengurusan walaupun 
keputusan akhir berada di tangan jawatankuasa pengurusan. 

 

BATASAN KAJIAN DAN CADANGAN 

Berdasarkan dapatan kajian, SPMM dapat ditingkatkan lagi dengan membahagikan kriteria penilaian 
menjadi kriteria wajib dan kriteria tambahan. Adalah wajar sekiranya kemudahan mesra wanita yang 
telah disenaraikan dalam makalah ini diletakkan sebagai kriteria mesra wanita dalam penilaian SPMM 
dan Anugerah Masjid Malaysia pada masa akan datang. Kemudahan yang diperlukan untuk melindungi 
aurat dan keselamatan wanita wajar disenaraikan sebagai kriteria wajib, sementara kemudahan lain 
boleh disenaraikan di bawah kriteria tambahan. Sekiranya masjid tidak dapat memenuhi salah satu 
kriteria wajib, ia tidak boleh diberi mendapat markah yang baik sekiranya walaupun semua kriteria 
tambahan dipenuhi. Ini akan mengelakkan masjid yang tidak menyediakan kemudahan wajib 
memperoleh markah yang sangat baik dan memenangi Anugerah Masjid Terbaik. 

Kemudahan mesra wanita dalam budaya Melayu dipilih sebagai fokus kajian ini. Penyelidikan lanjut 
wajar dijalankan untuk menilai kriteria masjid yang lain seperti kemudahan mesra alam, aktiviti 

pendidikan, kemudahan mesra lelaki, kemudahan mesra orang kelainan upaya, kemudahan mesra 
anak-anak dan kemudahan mesra warga bukan beragama Islam. Kajian ini hanya terbatas pada 
pemerhatian dan bukan wawancara pengguna dan pengurus masjid kerana ia hanya mengkaji ciri-ciri 
institusi dalam tempoh kajian. Kajian lanjut disarankan untuk mempelajari tahap kesedaran, 
pengetahuan, dan sikap pengguna dan jawatankuasa pengurusan masjid yang berkaitan dengan isu 
yang telah dibindangkan. Terdapat juga jurang penyelidikan yang signifikan untuk penyelidikan serupa 
yang melibatkan masjid di kawasan lain dalam budaya yang serupa atau berbeza. 

 

KESIMPULAN 

Kertas kerja ini telah melaporkan kemudahan mesra wanita di masjid terpilih di Terengganu dan 
menyumbang data baharu yang mengecilkan jurang geografi dalam literatur kajian berkenaan isu ini. 
Dapatan kajian menegaskan kejanggalan yang wujud apabila masjid yang merupakan syiar bagi 
agama Islam di Malaysia tidak menyediakan kemudahan yang memudahkan wanita menjaga adab dan 
hukum hakam berkaitan, terutamanya dari segi penjagaan aurat. Fenomena tersebut menimbulkan 
persoalan mengenai individu yang terlibat dalam merancang, meluluskan, membina, mengurus, 
mengadakan kelas agama atau menggunakan masjid. Memastikan masjid mesra wanita bukan sahaja 
memberi manfaat kepada wanita tetapi juga kaum lelaki kerana lelaki tidak akan bimbang tentang 
keselamatan dan keperluan ahli keluarga wanita mereka yang menghadiri masjid. Walaupun banyak 
masjid tidak menyediakan kemudahan yang mesra wanita, penambahbaikan secara beransur-ansur 
yang berlaku adalah petunjuk positif ke arah situasi lebih baik di masjid di masa hadapan. 

LAMPIRAN 1 : KEMUDAHAN MESRA WANITA DI MASJID-MASJID TERPILIH 

 

 Ciri Masjid A Masjid B Masjid C Masjid D Masjid E Masjid F Masjid G Masjid H Masjid I Masjid J Masjid K Masjid L 

S
u
a
s
a
n
a
 l
u

a
ra

n
 

Tanda arah dan 

label kawasan 

wanita 

Tidak 

mencukupi 

Tidak 

mencukupi 

Mencukupi Label 

yang 

salah 

Tidak 

mencukupi 

Tiada Mencukupi Tidak 

mencukupi 

Tidak 

mencukupi 

Tidak 

mencukupi 

Mencukupi Mencukupi 

Pencahayaan yang 

mencukupi 

Ada Ada Ada Ada Ada Ada Ada Ada Tidak Ada Tidak Ada 

Kawasan duduk 

khas di luar ruang 

solat 

Ada Ada Ada Ada Tiada Tiada Ada Ada Ada Tiada Ada Ada 

T
a

n
d
a
s
 

Laluan tertutup ke 

tandas 

Tiada Tiada Tiada Tiada Tiada Tiada Tiada Tiada Tiada Tiada Tiada Tiada 

Jika wajib memakai 

selipar khas, ada 

ruang terlindung 

untuk membuka 

stoking 

Tiada 

ruang 

terlindung  

Tiada 

ruang 

terlindung 

Tiada 

ruang 

terlindung 

Tidak 

wajib 

Tidak 

wajib  

Tidak 

wajib  

Tidak 

wajib  

Tidak 

wajib  

Tiada 

ruang 

terlindung 

Tidak 

wajib  

Tidak 

wajib  

Tidak 

wajib  

Terlindung dari 

pandangan dari luar 

unit tandas dari 

bawah, atas, atau 

lain 

Tidak  Tidak Tidak Tidak Tidak  Tidak Tidak Tidak Tidak  Tidak Tidak Tidak 

Tandas duduk dan 

cangkung 

Kedua-

dua 

Kedua-

dua 

Kedua-

dua 

Kedua-

dua 

Cangkung  Kedua-

dua 

Kedua-

dua 

Cangkung Kedua-

dua 

Kedua-

dua 

Cangkung Kedua-

dua 

Bakul sampah dalam 

setiap unit tandas 

individu 

Tiada Tiada Tiada Tiada Tiada Tiada Tiada Tiada Tiada Tiada Tiada Tiada 

Penyangkut dalam 

tandas 

Ada Ada Ada Tiada Tiada Tiada Tiada Tiada Tiada Tiada Ada Ada 

Mesin menjual tuala 

wanita 

Tiada Tiada Tiada Tiada Tiada Tiada Tiada Tiada Tiada Tiada Tiada Tiada 

Laluan tertutup yang 

tidak mungkin dilihat 

lelaki 

Tiada Ada Ada Tiada Ada Tiada Tiada Tiada Tiada Ada 

selepas 

2014 

Tiada Tiada 

Terlindung dari 

pandangan lelaki 

ketika berwuduk 

Tidak Ya Tidak Ya 

selepas 

2011 

Tidak Tidak Tidak Tidak Tidak Ya 

selepas 

2014 

Ya Ya 

Cangkuk atau para 

untuk meletakkan 

pakaian 

Ada Ada Ada Ada Ada Ada Ada Ada Ada Ada Ada Ada 

a
n
g
 p

e
rs

a

a
n

 

Terlindung dari 

pandangan lelaki 

ketika menyalin  

Tidak Ya  Ya  Tidak Tidak Tidak Tidak Tidak Tidak Tidak Tidak Tidak 

Telekung disediakan Ada Ada Ada Ada Ada Ada Ada Ada Ada Ada Ada Ada 

Penggantung 

telekung 

Ada Ada Ada Ada Ada Tiada Ada Tiada Ada Ada Ada Ada 

Cermin Ada Ada Ada Tiada Ada Tiada Ada Tiada Ada Ada Ada Ada 

n

s
o

t 

Terlindung dari 

pandangan lelaki 

dari belakang  

Tidak  Tidak Tidak Tidak Tidak  Tidak Tidak Tidak Tidak  Tidak Tidak Tidak 

Boleh melihat imam  Ya Ya Ya 

selepas 

2013 

Ya Tidak Tidak Tidak Tidak Ya Ya Tidak Ya 

L
a
in

-l
a

in
 Penyaman udara Tiada Tiada Tiada Tiada Tiada Lelaki 

sahaja 

Tiada Ada Tiada Tiada Ada Tiada 

Mesin air panas dan 

sejuk 

Tiada Tiada Lelaki 

sahaja 

Tiada Lelaki 

sahaja 

Lelaki 

sahaja 

Tiada Tiada Tiada Tiada Tiada Ada 

ABSTRAK 

Media baharu, khususnya Internet digunakan secara meluas pada masa kini dalam semua aspek 

kehidupan. Pengguna internet juga menunjukkan peningkatan dari tahun ke tahun. Dari aspek politik, 

ia mendorong penyertaan politik secara tidak langsung tanpa mengira jantina, umur, latar belakang 

pendidikan, dan sebagainya. Namun, wujud persoalan mengenai bagaimana mereka menggunakan 

media baharu bagi tujuan politik, khusunya pengguna wanita. Ini kerana wujud jurang kajian mengenai 

penggunaan media baharu bagi tujuan politik dalam kalangan wanita. Oleh itu, makalah ini akan 

mengkaji penyertaan politik melalui media baru dalam kalangan wanita di Selangor. Secara khusus, 

kajian ini akan melihat sejauh mana wanita di Selangor terlibat dalam aktiviti politik melalui media 

baharu dan adakah terdapat hubungan antara demografi dan penyertaan politik melalui media baharu. 

Untuk tujuan kajian ini, pendekatan kuantitatif dengan reka bentuk tinjauan digunakan. Responden 

kajian merupakan wanita di Selangor yang berumur di antara 18 hingga 40 tahun dan dipilih secara 

rawak bagi menjawab borang soal selidik dan dapatan kajian dianalisis dengan menggunakan SPSS. 

Secara umum, tinjauan mendapati bahawa responden menggunakan Internet untuk memperoleh berita 

dan maklumat politik, dan laman rangkaian sosial adalah media yang paling banyak digunakan dalam 

memperoleh maklumat politik. Hasil kajian ini menunjukkan bahawa media baharu mempunyai kesan 

positif terhadap politik kerana mendorong masyarakat, terutama wanita untuk terlibat dalam politik. 

Sebagai kesimpulan, artikel ini menggambarkan kesan penggunaan media baharu terhadap politik dan 

mencadangkan lebih banyak kajian dilakukan pada masa akan datang. Kerajaan juga boleh merangka 

program yang bersesuaian terutamanya untuk wanita bagi meningkatkan literasi politik mereka melalui 

media baharu, seterusnya dapat memperkasakan penglibatan politik wanita.  

 

Kata Kunci: Penyertaan Politik, Media Baharu, Wanita, Selangor.  

PENGENALAN 

Pada abad ke-21, masyarakat di seluruh dunia terdedah kepada penggunaan internet. Dapat dikatakan 

bahawa ia meliputi setiap aspek kehidupan termasuk sosial, ekonomi, dan politik. Dalam aspek politik, 

internet digunakan oleh semua pihak, tidak kira pemimpin, parti politik mahupun rakyat biasa. Pemimpin 

dan parti politik menggunakan internet sebagai medium perantaraan antara mereka dengan rakyat, 

manakala rakyat pula menggunakannya untuk pelbagai tujuan. Penggunaan internet dalam kalangan 

rakyat ini dilihat dapat meningkatkan penyertaan politik mereka secara tidak langsung. Ini kerana media 

baharu menawarkan pelbagai platform untuk melibatkan diri dalam politik.  

Penyertaan politik pada masa kini perlu dilihat dalam konteks yang lebih besar meliputi penglibatan 

politik secara tradisional dan bukan tradisional. Terdapat banyak kajian yang dilakukan oleh pengkaji 

tempatan dan luar negara yang berkaitan dengan penyertaan politik tradisional namun kebanyakannya 

hanya mengukur sikap dan tingkah laku, khususnya pengundian. Terdapat juga kajian yang melihat 

penyertaan politik bukan tradisional seperti penyertaan politik atas talian dan aktiviti politik melalui 

media baharu. Namun, masih terdapat jurang tentang bagaimana wanita menggunakannya untuk 

tujuan politik. Justeru, secara khususnya kajian ini merneroka sejauh mana wanita di Selangor terlibat 

dalam aktiviti politik melalui media baharu dan adakah terdapat hubungan antara demografi dan 

penyertaan politik melalui media baharu. 

WANITA, INTERNET DAN POLITIK 

Terdapat pelbagai definisi penyertaan politik yang dikemukakan oleh sarjana sains politik. Huntington 

& Nelson (1976) mendefinisikan penyertaan politik sebagai aktiviti yang bertujuan mempengaruhi 

pemilihan pegawai pemerintah dan / atau tindakan yang mereka lakukan. Sarjana lain pula 

mendefinisikannya sebagai aktiviti yang dirancang untuk mempengaruhi tindakan pemerintah dan 

bertujuan mempengaruhi keputusan pemerintah (Verba & H.Nie, 1987). Oleh itu, penyertaan politik 

biasanya dapat difahami sebagai aktiviti warganegara yang bertujuan mempengaruhi proses 

pemerintahan dan dasar awam (Suruhanjaya Pilihan Raya, 2004). Penyertaan politik boleh 

dibahagikan kepada dua iaitu penyertaan politik secara tradisional dan penyertaan politik bukan 

tradisional. Aktiviti-aktiviti atau tingkah laku yang kebiasaannya dilakukan dan diamalkan dalam 

sesebuah masyarakat dikategorikan sebagai penyertaan politik secara tradisional, seperti mengundi, 

berkempen, dan keahlian dalam parti politik; manakala penyertaan politik bukan tradisional merujuk 

kepada penyertaan politik yang dilakukan melalui internet, iaitu aktiviti-aktiviti yang dilakukan dalam 

talian menerusi media baharu.  

Kajian mengenai penyertaan politik wanita bukanlah sesuatu yang baharu. Penyertaan wanita dalam 

politik di Malaysia dapat dikesan sejak zaman pra-kemerdekaan lagi. Mereka mula aktif dalam politik 

parti dengan menyertai organisasi tertentu. Angkatan Wanita Sedar (AWAS) dan Pergerakan Kaum Ibu 

UMNO (PKI) adalah antara organisasi wanita terawal yang ditubuhkan untuk mencapai objektif tertentu 

(Syaaibah & Wan Asna, 2014). Hingga kini, terdapat beberapa organisasi dan sayap parti politik yang 

aktif dan lantang untuk menegakkan hak wanita seperti Pergerakan Wanita UMNO dan Dewan 

Muslimat PAS. Dalam beberapa dekad kebelakangan ini, wanita mula melibatkan diri secara aktif dalam 

politik berbanding ketika di awal kemerdekaan dahulu. Jumlah wanita yang bertanding dalam pilihan 

raya dan memegang jawatan di Parlimen semakin meningkat. Walaupun jurang antara lelaki dan wanita 

masih ada, namun peningkatan penyertaan wanita ini menunjukkan bahawa mereka boleh bersaing 

dengan kaum lelaki di dalam politik.  

Selain melibatkan diri sebagai wakil pemimpin politik, pengundian merupakan jenis penyertaan politik 

yang paling tinggi, dan terdapat beberapa faktor yang mempengaruhi mereka untuk berpartisipasi 

dalam politik. Kajian yang dilakukan di Perak mendapati bahawa sokongan daripada jiran merupakan 

faktor utama yang mendorong mereka untuk melibatkan diri dalam politik (Syaaibah & Wan Asna, 

2011). Selain itu, kajian yang dilakukan di Pulau Pinang juga mendapati bahawa wanita mengundi 

dalam setiap pilihan raya yang diadakan (Wan Asna, Salfarina, Mohamad Zaini, & Zainon, 2014). Ini 

mungkin disebabkan oleh pemahaman mereka bahawa mengundi di dalam pilihan raya bukanlah 

indikator yang menentukan seseorang itu melibatkan diri secara aktif di dalam politik (Wan Asna, 

Salfarina, Mohamad Zaini, & Zainon, 2011). Namun, 

terdapat sebilangan kecil wanita yang tidak terlibat dalam politik, dan ini mungkin 

disebabkan oleh beberapa faktor seperti komitmen dengan keluarga dan lain-lain. Inilah merupakan 

antara halangan yang membataskan penyertaan politik wanita, kerana jika seseorang wanita menjadi 

pemimpin, mereka harus membahagikan waktu antara keluarga dan kerjaya (Khairunnisa & Zakaria, 

2013). 

Seiring dengan perkembangan Teknologi Maklumat dan Komunikasi (TMK), sarjana juga mula 

meneroka penyelidikan berkaitan Internet dan politik. Melalui internet, rakyat boleh mencari maklumat 

politik di pelbagai platform, berbincang mengenai isu politik melalui rangkaian laman sosial, memberi 

pendapat politik melalui blog, dan pelbagai aktiviti yang lain. Terdapat banyak kajian yang telah 

dilakukan untuk melihat aktiviti politik rakyat di dalam talian. Selain itu, penyelidik juga berminat 

mengkaji gender dan penggunaan Internet bagi tujuan politik. Fallon (2011) dalam kajiannya mendapati 

bahawa aktiviti politik dalam talian banyak dikuasai oleh lelaki. Kajian yang dilakukan di Amerika 

Syarikat itu mendapati bahawa wanita kurang mendapat maklumat politik melalui Internet (Vaccari, 

2013). Manakala dalam kajian yang lain pula mendapati bahawa penggunaan media sosial untuk tujuan 

politik di antara lelaki dan wanita adalah hampir sama, kerana aplikasi tersebut membolehkan mereka 

untuk berhubung dengan rakan-rakan dan berkongsi maklumat dengan orang yang mereka kenali 

(Gelber, 2011).  

Di Malaysia, masih terdapat jurang kajian yang meneliti bagaimana wanita menggunakan internet untuk 

tujuan politik. Justeru, kajian ini akan mengisi kelompangan tersebut dengan meneroka aktiviti politik 

melalui media baharu dalam kalangan wanita di Selangor.  

 

METODOLOGI 

Kajian ini menggunakan pendekatan kuantitatif dengan reka bentuk tinjauan. Sampel terdiri daripada 

211 responden wanita yang berumur di antara 18-40 tahun di Selangor dan dipilih secara rawak bagi 

menjawab borang soal selidik. Data yang diperolehi dianalisis dengan menggunakan SPSS 23.0, dan 

dipersembahkan dalam bentuk jadual. 

Daripada 211 responden yang menjawab borang soal selidik, majoriti responden terdiri daripada 

bangsa Melayu, iaitu 137 orang (64.9%), diikuti dengan responden berbangsa Cina seramai 56 orang 

(26.5%), India seramai 16 orang (7.6%), dan lain-lain kaum seramai 2 orang (0.9%). Dari segi kawasan 

kediaman responden, majoriti daripada mereka tinggal di kawasan bandar, iaitu seramai 158 orang 

(74.9%), diikuti dengan 53 orang responden *25.1%) tinggal di kawasan luar bandar. Dari segi latar 

belakang pendidikan, majoriti responden mempunyai STPM / Sijil / Diploma, iaitu seramai 72 orang 

(34.1%), diikuti oleh mereka mempunyai SPM dengan 71 responden (33.6%), dan mereka yang 

mempunyai Ijazah ke atas dengan 61 orang (28.9%). Hanya sebilangan kecil responden adalah 

lepasan SRP / PMR iaitu seramai 6 orang (2.8%); dan hanya seorang responden (0.5%) adalah lepasan 

sekolah rendah. Jadual 1 di bawah menunjukkan demografi responden bagi kajian ini.  

Jadual 1. Demografi Responden 

Demografi Kekerapan 

(N=211) 

Peratus 

(%) 

Kaum Melayu 

Cina 

India 

Lain-lain 

137 

56 

16 

2 

64.9 

26.5 

7.6 

0.9 

Kawasan 

Kediaman 

Bandar 

Luar Bandar 

158 

53 

74.9 

25.1 

Pendidikan 

 

Sekolah Rendah 

SRP/PMR  

SPM 

STPM/Sijil/Diploma 

Ijazah dan ke atas 

1 

6 

71 

72 

61 

0.5 

2.8 

33.6 

34.1 

28.9 

Pendapatan 

 

Tiada Pendapatan 

Bawah RM 1500 

RM1500 – RM 3000 

RM 3001 dan ke atas 

71 

62 

53 

25 

33.6 

29.4 

25.1 

11.8 

 

DAPATAN KAJIAN DAN PERBINCANGAN 

Bahagian ini membincangkan dapatan kajian dan perbincangan dapatan tersebut. Ia akan mengupas 

dahulu aktiviti politik melalui media baharu dan kemudiannya perbincangan mengenai hubungan di 

antara demografi dan aktiviti politik melalui media baharu.  

Aktiviti Politik melalui Media Baharu 

Pelbagai aktiviti boleh dilakukan di dalam talian kerana Internet dapat diakses di mana-mana dan di 

setiap masa. Seperti aspek yang lain, terdapat beberapa aktiviti politiik yang terdapat di media baharu.  

Untuk tujuan kajian ini, terdapat beberapa item yang ditanya mengenai aktiviti politik di Internet dan 

responden diminta untuk memilih skala jawapan kepada pernyataan yang diberikan. 

Jadual 2 menunjukkan bahawa aktiviti politik yang paling banyak dilakukan oleh responden adalah 

mencari berita politik dari Internet (83.9%), manakala aktiviti politik yang kurang dilakukan oleh 

responden adalah menghantar emel yang mempunyai maklumat politik (32.2%).  Lebih daripada 

separuh responden kerap membincangkan politik melalui laman sosial (55.9%), diikuti dengan 

menonton video politik (52.6%), dan membaca / mengulas blog politik (49.8%).  

 

Jadual 2. Aktiviti Politik melalui Media Baharu 

Aktiviti Politik melalui Media 

Baharu 

Tidak Setuju 

(%) 

Tidak Pasti 

(%) 

Setuju 

(%) 

Min 

Saya kerap mencari maklumat 

politik dari Internet 

5.2 10.9 83.9 4.07 

Saya kerap berbincang isu-isu 

politik melalui laman sosial 

29.0 25.1 55.9 3.47 

Saya kerap 

membaca/memberi komen di 

blog-blog politik 

26.5 23.7 49.8 3.36 

Saya kerap menghantar emel 

yang mengandungi maklumat 

politik 

45 22.7 32.2 2.82 

Saya kerap menonton video 

politik 

22.3 24.2 52.6 3.45 

Dapatan kajian ini menunjukkan bahawa responden menyertai politik secara tidak langsung. Dengan 

perkembangan TMK, rakyat mula melibatkan diri dengan aktiviti-aktiviti politik di media baharu, dan 

tanpa mereka sedari ia adalah aspek penyertaan politik. Aktiviti-aktiviti politik di media baharu ini 

merupakan sebahagian dari penyertaan politik bukan tradisional. Ini kerana penyertaan politik masa 

kini telah mengalami evolusi dan tidak tertumpu kepada mengundi, berkempen, atau penyertaan di 

dalam parti politik sahaja, iaitu bentuk penyertaan politik tradisional.  

Oleh kerana pencarian maklumat politik di internet merupakan aktiviti yang kerap dilakukan oleh 

responden di media baharu, kajian ini berminat untuk mengetahui medium apakah yang kerap 

digunakan untuk mencari maklumat politik tersebut. Hasil kajian menunjukkan bahawa 57.4% 

responden bersetuju bahawa mereka selalu menggunakan laman sosial dalam mencari maklumat 

politik. Ia diikuti oleh akhbar dalam talian (36.5%) dan laman web politik (34.5%). Data juga 

menunjukkan bahawa hanya 28.3% responden yang bersetuju bahawa mereka menggunakan blog 

politik dalam mencari maklumat politik. 

 

Jadual 3. Platform Carian Maklumat Politik 

Platform Carian Maklumat 

Politik 

Tidak Setuju 

(%) 

Tidak Pasti 

(%) 

Setuju 

(%) 

Min 

Saya kerap mencari maklumat 

politik melalui akhbar dalam 

talian 

38.3 25.2 36.5 1.98 

Saya kerap mencari maklumat 

politik melalui laman 

sesawang politik 

43.2 22.3 34.5 1.91 

Saya kerap mencari maklumat 

politik melalui blog politik 

51.7 20 28.3 1.77 

Saya kerap mencari maklumat 

politik melalui laman sosial 

27.1 14.5 57.4 2.31 

 

Laman sosial bukan sahaja berfungsi sebagai platform untuk bersosial tetapi ia juga digunakan untuk 

tujuan lain termasuklah politik. Facebook merupakan laman sosial yang mempunyai pengguna tertinggi 

di Malaysia. Pada masa kini, pemimpin politik turut menggunakan platform ini untuk mendekatkan diri 

dengan rakyat. Pelbagai hantaran (posting) dan status dimuat naik bagi membolehkan rakyat 

mengetahui perkembangan politik semasa menyebabkan rakyat gemar untuk menggunakan platform 

ini bagi mendapatkan maklumat politik terkini. 

Hubungan antara Demografi dan Aktiviti Politik melalui Media Baharu 

Hubungan antara latar belakang demografi responden dan aktiviti politik melalui media baharu juga 

dikaji dalam kajian ini. Untuk tujuan tersebut, ujian Kruskal-Wallis digunakan bagi melihat hubungan  di 

antara pemboleh ubah tersebut. 

Bagi pembolehubah kaum, terdapat empat kumpulan 

yang terlibat di dalam kajian ini iaitu Melayu, Cina, India dan lain-lain. Hasil 

analisis menunjukkan bahawa terdapat perbezaan yang signifikan di antara aktiviti politik melalui media 

baharu dan kaum, χ² (2, N = 211) = 17.18, p = .001. Pemeriksaan peringkat min bagi kumpulan 

menunjukkan bahawa mereka kaum Melayu merupakan pengguna Internet yang paling tinggi untuk 

aktiviti politik, manakala kaum India pula dilaporkan sebagai pengguna paling rendah. 

 

Bagi kawasan kediaman, hasil analisis menunjukkan bahawa terdapat perbezaan yang signifikan, χ² 

(2, N = 211) = 8.244, p = .004. Responden yang tinggal di bandar dilaporkan sebagai pengguna tertinggi 

yang melibatkan diri dengan aktiviti politik melalui media baharu berbanding responden yang tinggal di 

luar bandar.  

Hasil analisis bagi pendidikan pula mendapati bahawa terdapat perbezaan yang tidak signifikan, χ² (2, 

N = 211) = 11.62, p = .20. Responden yang mempunyai SPM dilaporkan sebagai pengguna tertinggi 

yang terlibat dengan aktiviti politik melalui media baharu, manakala responden yang mempunyai 

pendidikan sekolah rendah pula dilaporkan sebagai yang paling rendah melibatkan diri dalam aktiviti 

ini. 

Bagi pembolehubah pendapatan pula, hasil anailis menunjukkan bahawa terdapat perbezaan yang 

tidak signifikan d, χ² (2, N = 211) = 22.63, p = .001. Responden yang mempunyai pendapatan di antara 

RM1500 hingga RM3000 dilaporkan paling tinggi melibatkan diri dalam aktiviti politik melalui media 

baharu manakala responden yang tidak mempunyai pendapatan dilaporkan sebagai yang paling 

rendah melibatkan diri dalam aktiviti ini. Jadual 3 berikut menunjukkan hubungan antara demografi dan 

aktiviti politik melalui media baharu: 

 

Jadual 3.  Hubungan antara Demografi dan Aktiviti Politik melalui Media Baharu 
 

Demografi Aktiviti Politik 

(p) 

Kaum  .001 

Kawasan Kediaman  .004 

Pendidikan .20 

Pendapatan .00 

 

Kajian ini menunjukkan bahawa media baharu, iaitu Internet digunakan secara meluas dalam aspek 

politik. Secara tidak langsung, ia mendorong untuk memupuk penyertaan politik dalam kalangan rakyat 

iaitu melalui penyertaan bukan tradisional. Objektif utama kajian ini dilakukan adalah untuk melihat 

bagaimana rakyat Malaysia, khususnya wanita di Selangor menggunakan Internet sebagai alat untuk 

berpartisipasi dalam politik. Kajian ini mendapati bahawa responden kerap melibatkan diri dalam aktiviti 

politik untuk memperoleh maklumat politik dari Internet, dan hasil terperinci menunjukkan bahawa 

mereka mencari maklumat politik melalui laman sosial. Oleh itu, kajian ini menunjukkan bahawa wanita  

di Selangor turut melibatkan diri dalam politik, namun ia merupakan penyertaan politik dalam bentuk 

baru, iaitu melalui cara digital bersesuaian dengan perubahan persekitaran hari ini. 

KESIMPULAN 

Kesimpulannya, penglibatan wanita dalam politik adalah penting. Mereka boleh melibatkan diri dalam 

politik melalui pelbagai saluran. Internet merupakan antara saluran baru yang boleh digunakan oleh 

wanita dalam politik, dan ini dianggap sebagai kaedah penyertaan politik yang baharu. Penyertaan 

politik wanita, tidak kira penyertaan tradisional atau bukan tradisional adalah penting kerana ini 

merupakan antara langkah menuju kesamarataan gender sejagat, terutama dalam aspek politik. 

Sebagai ringkasnya, artikel ini menggambarkan kesan penggunaan media baharu terhadap politik dan 

mencadangkan lebih banyak kajian dilakukan pada masa akan datang. Kerajaan juga boleh merangka  

program yang bersesuaian terutamanya untuk wanita bagi meningkatkan literasi politik mereka melalui 

media baharu, seterusnya dapat memperkasakan penglibatan politik wanita. 

ABSTRAK 

Kajian ini bertujuan untuk melihat perbezaan gaya kepimpinan lelaki dan wanita di dalam konteks 

persepsi umum masyarakat. Kajian menggunakan data primer iaitu pengedaran soalselidik atas talian 

kepada responden yang terdiri dari ahli-ahli sebuah organisasi bukan kerajaan (IKRAM)  sebagai 

kajian awal. Penggunaan data sekunder juga dibuat berdasarkan kajian-kajian lepas. Dari data kajian 

awal didapati hanya lima dari dua puluh dua item soalselidik menunjukkan terdapat perbezaan yang 

signifikan di antara kepimpinan lelaki dan wanita. Dari kajian kajian lalu pula terdapat percanggahan 

keputusan yang  bermakna tidak terdapat bukti yang jelas yg menunjukkan perbezaan antara 

kepimpinan lelaki dan wanita. Perbezaan yang didapati lebih menunjukkan bahawa wanita 

mempunyai ciri ciri kepimpinan yang boleh di manafaatkn untuk menjadi pemimpin yg baik. Kurangnya 

usaha mengupayakan kepimpinan wanita adalah disebabkan pandangan-pandangan dan persepsi 

yang tidak benar mengenai keupayaan wanita untuk memimpin.Cabaran-cabaran ini perlu ditangani 

dengan baik . Wanita perlu menonjolkan diri dan mengasah bakat kepimpinan mereka untuk menjadi 

pemimpin dan persepsi-persepsi yang kurang tepat mengenai keupayaan wanita untuk memimpin 

perlu diperjelaskan kepada umum agar kepimpinan wanita dapat diangkat ke tempat yang sewajarnya 

dan gaya kepimpinan yang sinonim dengan kaum wanita dapat digunakan untuk kebaikan massa. 

Wanita juga perlu bersedia digerakkan untuk berada di dalam barisan kepimpinan. 

Kata kunci: Gaya kepimpinan, mengupayakan,kepimpinan wanita 

PENGENALAN  

Kepimpinan merupakan satu tanggung jawab dan amanah yang telah dipikulkan kepada manusia yang 

diberi tugas sebagai Khalifah Allah di muka bumi ini. Lelaki dan wanita mempunyai tanggungjawab 

kepimpinan samada pada peringkat negara, negeri, kawasan dan juga institusi-institusi atau organisasi  

di dalam masyarakat. Konsep kepimpinan adalah topik yang sentiasa menjadi subjek kajian sejak 

sekian lama. Ciri-ciri kepimpinan dan gaya kepimpinan berdasarkan gender juga telah melalui banyak 

kajian. Kepimpinan wanita di dalam sesebuah negara adalah juga isu yang sering diperbincangkan 

samada di peringkat kepimpinan parti-parti politik atau pun pimpinan organisasi-organisasi kerajaan 

dan  bukan kerajaan yang memperjuangkan prinsip kesamarataan gender di dalam kepimpinan.  

Statistik Pemerkasaan Wanita Dalam Domain Terpilih, Malaysia, 2019 oleh Jabatan Perangkaan 

Malaysia bersempena Hari Wanita 2020  menganggarkan peratusan wanita yang terlibat sebagai 

penggubal undang-undang, pegawai kanan dan pengurus adalah sebanyak 24.7%, manakala di 

peringkat profesional dan pekerja teknikal peratus penglibatan wanita adalah sebanyak 44.3%. Wanita 

yang menguasai parlimen adalah sebanyak 14.4% dan wanita yang diberikan jawatan Menteri adalah 

sebanyak 17.9%. Sasaran 30% wanita  pembuat keputusan di dalam sektor swasta pula belum 

mencapai sasaran yang ditetapkan. Hanya 17.2% sahaja dari 937 syarikat swasta yang telah mencapai 

sasaran tersebut (Utusan Malaysia Online) Jika dilihat dari statistik yang telah dibentangkan, 

memperlihatkan bahawa penglibatan wanita di dalam barisan kepimpinan yang berperanan sebagai 

pembuat dasar atau pun keputusan masih rendah samada di sektor awam, swasta atau pun dalam 

bidang politik.   

Wanita sebenarnya telah pun membuktikan mereka boleh menjadi pemimpin-pemimpin negara, 

organisasi atau institusi di dalam sesebuah negara. Namun sejauh manakah penerimaan masyarakat 

terhadap kepimpinan wanita masa kini di Malaysia. Walaupun anggapan bahawa kepimpinan wanita di 

Malaysia telah pun diterima oleh sebahagian besar masyarakat, namun secara praktisnya kita masih 

melihat kurangnya wanita yang dilantik menerajui barisan kepimpinan sesebuah organisasi atau 

institusi  kerajaan atau bukan kerajaan  yang berkait rapat dengan kebajikan dan pembelaan wanita. 

Kesedaran tentang pemilihan kepimpinan wanita  yang dapat memahami isu-isu berkaitan dengan 

wanita perlu ditingkatkan di kalangan ahli-ahli pimpinan supaya dapat mengangkat keupayaan 

kepimpinan wanita di dalam  sesuatu organisasi . Jika ahli-ahli pimpinan tidak mempunyai kesedaran 

tentang kepimpinan wanita, dasar kerajaan untuk meramaikan wanita di dalam kepimpinan pada 

semua peringkat tidak akan tercapai dan isu-isu yang melibatkan kaum wanita juga sukar untuk 

ditangani. 

Kertas kerja ini bertujuan membincangkan kepentingan mengkaji  perbezaan gaya kepimpinan wanita 

dan   lelaki.  Berdasarkan keputusan-keputusan kajian  yang telah dijalankan dan di susuli dengan 

kajian awal mengikut persepsi dan pengalaman ahli-ahli di dalam sebuah badan bukan  kerajaan  (NGO) 

IKRAM beberapa cadangan telah di buat  untuk mengupayakan kepimpinan wanita di dalam organisasi 

dan  masyarakat   Kajian ini hanyalah merupakan kajian awal untuk melihat kepentingan mengkaji 

dengan lebih mendalam persepsi tentang perbezaan gaya kepimpinan lelaki dan wanita  di dalam 

usaha mengupayakan kepimpinan wanita.  

LATAR BELAKANG  

Wanita merupakan aset penting negara di dalam setiap bidang terutama sekali bidang-bidang yang 

secara langsung menangani isu-isu berkaitan wanita seperti pendidikan, kesihatan dan yang 

seumpamanya. Statistik yang dikeluarkan oleh Jabatan Statistik di dalam Laporan Statistik Utama 

Tenaga Buruh Malaysia, Suku Kedua 2020 oleh Jabatan Statistik Malaysia menganggarkan bahawa   

wanita telah menyumbang sebanyak 38.9% dari tenaga buruh.  Keperihatinan terhadap isu-isu 

berkaitan kebajikan dan pembelaan wanita biasanya lebih mudah difahami dan diperjuangkan oleh 

kaum wanita sendiri. Justeru kepimpinan wanita perlu diberikan peluang di dalam organisasi atau 

institusi umum supaya isu-isu berkaitan wanita dapat ditangani dengan lebih berkesan. Namun jika 

masih terdapat persepsi yang kurang tepat mengenai kemampuan wanita untuk memimpin, ini akan 

menyebabkan kurangnya wanita yang dilantik menerajui  atau terlibat di dalam barisan kepimpinan 

sesuatu organisasi tersebut. 

Kepimpinan di takrif secara umum  sebagai keupayaan individu atau sekumpulan individu di dalam 

organisasi untuk mengetuai, mempengaruhi atau membimbing individu-individu lain, kumpulan atau 

keseluruhan organisasi. Northouse (2010) mentakrifkan kepimpinan sebagai proses di mana 

seseorang  individu mempengaruhi sekumpulan individu lain untuk mencapai matlamat yang tertentu. 

Namun kajian-kajian  mengenai konsep dan takrif  kepimpinan juga telah menghasilkan berbagai 

definisi mengikut keperluan kajian masing-masing. Definisi kepimpinan menurut Warren Bennis 

seorang konsultan organisasi Amerika yang terkenal ialah kebolehan seseorang untuk 

menterjemahkan visi menjadi realiti. Menurut Bill Gates, pemimpin ialah mereka yang dapat 

memperkasakan orang lain. Kepimpinan juga dapat ditakrifkan sebagai satu proses pengaruh sosial 

yang dapat memaksimumkan keupayaan orang lain ke arah pencapaian matlamat sesuatu organisasi 

(Kruse 2013).  Ulrich et al. (1999) mengatakan bahawa faktor kepimpinanlah yang membezakan antara 

sesebuah organisasi yang berjaya atau sebaliknya. 

Pemimpin mempunyai pengaruh yang penting untuk membentuk gelagat atau tingkah laku dan cara 

berfikir seseorang dalam sesebuah institusi keluarga, organisasi  mahupun  negara. Kehebatan 

mengurus dalam diri seorang pemimpin terserlah apabila kepimpinannya dapat mempengaruhi 

pengikutnya dari segi komitmen (Khan et al., 2013), kepuasan (Thamrin, 2012), kreativiti (Gumusluoglu 

& Ilsev, 2009), ketenangan (Amrozi, 2014) dan prestasi kerja (Thamrin, 2012) dalam mencapai 

matlamat organisasi.  

Konsep kepimpinan mengikut Al-Quran ialah berdasarkan ayat 68 Surah Ali Imran di mana perkataan 

al-wali, yang bermaksud penolong atau pelindung.  Ini menjelaskan pemimpin sebagai melindungi dan 

mempertahankan ahli-ahli di bawah pimpinannya.  Perkataan Khalifah (Al-Baqarah:30) juga 

menjelaskan maksud kepimpinan iaitu seorang yang mentadbir dan menjalankan tugas-tugas 

mentadbir yang diamanahkan kepadanya (Thalib, 2015). 

Gaya kepimpinan pula merujuk kepada ciri tingkah-laku seseorang pemimpin apabila mengarah, 

memotivasikan, membimbing dan mengurus sekumpulan pengikut atau ahli-ahli pimpinannya. Hersey 

dan Blancard (1988) mentakrifkan gaya kepimpinan sebagai tingkahlaku kepimpinan dengan dua 

dimensi bebas yang jelas: dimensi tugas yang merangkumi penetapan matlamat, organisasi, arah tuju 

dan kawalan manakala dimensi hubungan pula melibatkan sokongan, interaksi dan pendengaran aktif. 

Pendengaran aktif bermaksud keupayaan untuk menumpukan perhatian sepenuhnya kepada penutur, 

memahami mesej mereka, memahami maklumat dan bertindak balas dengan teliti. Terdapat berbagai 

gaya kepimpinan yang  sering diperbincangkan oleh para sarjana seperti gaya kepimpinan transformasi, 

transaksional, autokratik dan laissez-faire. 

Kajian mengenai perbezaan gaya kepimpinan antara lelaki dan wanita menghasilkan keputusan yang 

kadang kala bercanggah antara satu sama lain. Eagly, et al, (2003) telah menjalankan analisis untuk 

membandingkan gaya kepimpinan antara lelaki dan wanita mengikut gaya kepimpinan transformasi, 

transaksional dan laissez-faire. 

Pemimpin transformasional memotivasi dan menjelaskan visi masa depan bersama. Mereka 

berkomunikasi dengan baik. Mereka memberi inspirasi kepada ahli-ahli pimpinannya kerana mereka 

mengharapkan yang terbaik dari semua orang dan juga bersifat bertanggungjawab. Gaya 

kepemimpinan transaksional pula menganggap individu tidak termotivasi untuk melakukan tugas-tugas 

mereka. Oleh karena itu, untuk mengelola organisasi, pemimpin menggunakan hadiah dan hukuman 

sebagai alat untuk mendorong kepatuhan dari orang bawahan. Mereka juga mengembangkan struktur, 

peraturan dan pengawasan untuk mendorong bawahan untuk melaksanakan tugas dan pekerjaan. 

Kepimpinan Laissez-faire, yang juga dikenali sebagai kepemimpinan delegasi pula  adalah gaya 

kepimpinan di mana para pemimpin beralih dan membolehkan ahli kumpulan membuat keputusan. 

Penyelidik mendapati bahawa ini biasanya gaya kepimpinan yang membawa kepada produktiviti 

terendah di kalangan ahli kumpulan. 

Keputusan kajian telah menunjukkan terdapat perbezaan yang signifikan di dalam kebanyakan aspek 

di dalam ketiga-tiga gaya kepimpinan tersebut. Salah satu dapatan yang menarik dari kajian ini  ialah 

wanita mempunyai gaya kepimpinan yang lebih efektif, lebih bersifat transformasi terutama yang 

berkaitan aspek memberi sokongan dan motivasi kepada pekerja bawahan.  Pemimpin yang 

mengamalkan gaya transformasi ini akan berupaya memotivasikan pekerja mereka agar hasil kerja 

yang dilakukan lebih baik dari yang dijangkakan (Yammarino et al. 1993) serta dapat membangkitkan 

kesedaran tentang kepentingan bekerjasama di dalam kumpulan atau organisasi (Yammarino dan 

Dubinsky, 1994).  

Kajian Gardiner dan Tinggemann (1999)  pula  mendapati bahawa gaya kepimpinan seseorang 

pemimpin dipengaruhi oleh jantina. Walaubagaimana pun kajian oleh  Eagly & Karau (2002) dan 

Tahmincioglu (2007) mendapati bahawa wanita dan lelaki sebenarnya mempunyai kelayakan yang 

sama untuk dipilih menjadi pemimpin tetapi lelaki yang akan selalunya dipilih sebagai pemimpin yang 

disukai oleh ahli-ahli bawahan. 

PERNYATAAN MASALAH 

Persepsi umum terhadap gaya kepimpinan lelaki dan gaya kepimpinan wanita akan menentukan 

samada kepimpinan wanita akan diangkat menerajui sesuatu institusi atau organisasi samada kerajaan 

ataupun swasta terutama sekali jika pemilihan kepimpinan dilakukan secara pengundian oleh ahli-ahli 

sesebuah organisasi tersebut. Persepsi tentang adanya perbezaan gaya kepimpinan  di kalangan 

kepimpinan wanita dan lelaki kadang kala menidakkan kemampuan wanita untuk menerajui institusi 

atau pun organisasi tertentu di dalam masyarakat. Persepsi yang ditunjukkan juga dapat dikaitkan 

dengan kurangnya kecenderungan untuk memilih lebih ramai wanita menerajui atau terlibat di dalam 

barisan kepimpinan untuk bidang-bidang yang dirasakan lebih mencabar seperti di dalam bidang politik, 

kewangan  dan sebagainya. 

OBJEKTIF KAJIAN 

Kajian ini bertujuan untuk membincangkan dan  menilai  persepsi umum terhadap perbezaan gaya 

kepimpinan atau ciri-ciri kepimpinan di antara pemimpin lelaki atau wanita . Seterusnya perbincangan 

akan menjurus kepada gaya kepimpinan yang lebih menonjol dan sinonim dengan wanita menurut 

kajian-kajian yang lepas. Seterusnya kajian ini melihat kepada   cabaran-cabaran yang dihadapi di 

dalam mengupayakan kepimpinan wanita daan mencadangkan inisiatif yang boleh diambil oleh kaum 

wanita untuk lebih kedepan di dalam kepimpinan. Kepentingan untuk menguruskan persepsi ini 

memerlukan  kajian yang lebih terperinci dijalankan  untuk melihat persepsi masyarakat umum terhadap 

perbezaan gaya kepimpinan lelaki dan wanita supaya berdasarkan persepsi umum, langkah-langkah 

yang terancang dapat dilaksanakan untuk  mengangkat keupayaan kepimpinan wanita di dalam mana-

mana organisasi terutama yang melibatkan ramai pekerja atau ahli-ahli wanita. 

METODOLOGI 

Data sekunder digunakan untuk melihat keputusan-keputusan dari kajian yang lepas mengenai 

perbezaan di antara kepimpinan lelaki dan wanita. 

Tinjauan awal telah menggunakan soal selidik secara atas talian di kalangan ahli-ahli organisasi. Teknik 

pensampelan adalah secara teknik pensampelan kelompok di mana dari 11 kawasan , hanya 4 

kawasan sahaja yang dipilih dan responden di pilih secara rawak dari sub kelompok yang telah dikenal 

pasti. Untuk kajian awal bilangan sampel yang disasarkan ialah 35 responden sahaja . Analisis data 

ialah menggunakan kaedah statistik  deskriptif dan statistik inferens (ujian t).Responden dikehendaki 

memberikan nilaian skor dari 1 hingga 10 bagi ciri-ciri kepimpinan yang terdapat kepada pemimpin 

wanita dan pemimpin lelaki berdasarkan pengalaman masing-masing. Ciri-ciri kepimpinan yang dipilih 

adalah berdasarkan ciri-ciri kepimpinan umum yang telah dikenal pasti  di dalam kebanyakan kajian 

dan juga beberapa ciri-ciri kepimpinan Islam. 

DAPATAN KAJIAN 

Profil responden 

Responden terdiri dari 23 orang wanita dan 12 orang lelaki.  63% adalah terdiri dari responden yang 

berumur di antara 30 hingga 39 tahun manakala 20% adalah berumur di antara 40 hingga 49 tahun 

dan 8.6% adalah yang berumur di antara 20 hingga 29 tahun dan 50 hingga 59 tahun. 65.7 % pula 

adalah terdiri dari lulusan sarjana muda, 20% lulusan diploma, 8.6% lulusan ijazah sarjana dan 5.7% 

adalah lulusan SPM. 

Statistik deskriptif 

Jadual  1: Min skor antara kepimpinan lelaki dan wanita 

Gaya/Ciri kepimpinan Gender Min 

1. Mempunyai sifat penyayang dan empati Lelaki 5.31 

Wanita 7.20 

2.  Dapat menjadi "role model" kepada ahli-ahli bawahan Lelaki 6.43 

Wanita 6.74 

3. Mudah berkompromi Lelaki 6.06 

Wanita 6.37 

4. Bersikap jujur dan beretika Lelaki 6.63 

Wanita 6.8 

5. Bersikap memujuk Lelaki 5.4 

Wanita 6.51 

6. Boleh bekerja di bawah tekanan Lelaki 6.89 

Wanita 6.06 

7. Bersedia mengambil risiko Lelaki 6.09 

Wanita 6.86 

8. Menunjukkan  nada kesopanan dan rasa hormat Lelaki 6.29 

Wanita 6.80 

9.  Bersedia mendengar permasalahan ahli-ahli pimpinannya Lelaki 6.29 

Wanita 6.8 

10. Bersedia meneliti dan menimbang fakta sebelum membuat 

keputusan 

Lelaki 6.34 

Wanita 6.74 

11. Melaksanakan  mesyuarah secara meluas dengan melibatkan  

mereka yang berada di dalam susunan organisasi di dalam 

membuat sesuatu keputusan 

Lelaki 6.60 

Wanita 6.31 

12. Mengambil keputusan yang tegas di dalam berbagai situasi Lelaki 6,57 

Wanita 6.34 

13. Hikmah dan matang dalam sesuatu tindakan Lelaki 6.57 

Wanita 6.65 

14. Lebih bersikap mendidik berbanding hanya memberi arahan 

kepada ahli-ahli pimpinannya 

Lelaki 6.02 

Wanita 6.63 

15. Memberi peluang kepada individu lain untuk menyuarakan 

pendapat 

Lelaki 6.09 

Wanita 6.57 

16. Membangunkan kerjasama produktif dalam kumpulan Lelaki 6.25 

Wanita 6.63 

17. Kemampuan menggerakkan ahli-ahli pimpinannya Lelaki 6.37 

Wanita 6.6 

18. Pegangan kuat terhadap prinsip keadilan Lelaki 6.48 

Wanita 6.77 

19. Mempunyai keberanian untuk menyuarakan pendapat yang 

bertentangan arus 

Lelaki 6.71 

Wanita 6.6 

20. Memahami dan menguasai persekitaran Lelaki 6.45 

Wanita 6.62 

21. Mempamerkan perilaku yang baik Lelaki 6.63 

Wanita 6.91 

22. Memotivasikan ahli-ahli pimpinannya. Lelaki 6.37 

Wanita 6.54 

 

Berdasarkan data yang telah dianalisis menggunakan  Perisian SPSS menunjukkan bahawa tidak 

terdapat perbezaan ketara di antara min skor  pemimpin lelaki dan wanita bagi setiap ciri-ciri kecuali 

ciri bersikap penyayang dan empati di mana min skor bagi wanita ialah 7.0 dan min skor bagi lelaki 

ialah 5.31. 

Menggunakan ujian t berpasangan ,dapatan kajian menunjukkan terdapat perbezaan yang signifikan 

pada aras keertian 5% terhadap ciri-ciri mempunyai sifat penyayang dan empati, bersikap memujuk 

dan menunjukkan gaya kesopanan dan rasa hormat di mana pemimpin wanita lebih banyak memiliki 

ciri-ciri tersebut. Bagi pemimpin lelaki pula mereka lebih banyak memiliki ciri-ciri boleh bekerja di 

bawah tekanan dan bersedia mengambil risiko. 91.4% responden atau 32 orang dari jumlah 

responden akan memilih pemimpin yang dirasakan mampu memimpin dan mempunyai ciri-ciri 

kepimpinan tanpa mengira jantina, 5.7% atau dua orang cenderung untuk memilih lelaki dan hanya 

seorang yang akan memilih pemimpin wanita jika diberi peluang untuk memilih pemimpin. Hampir 

97.1%  responden atau 34 orang dari jumlah responden berpendapat bahawa memang terdapat 

perbezaan di dalam gaya kepimpinan antara pemimpin lelaki dan wanita. 

PERBINCANGAN DAN KESIMPULAN 

Berdasarkan kepada kajian-kajian yang lalu terdapat bukti yang  menunjukkan terdapat perbezaan  di 

dalam gaya kepimpinan yang diamalkan oleh lelaki atau wanita tetapi perbezaan itu adalah kecil (Eagly, 

2013).  

Chapman (1975) menyatakan tingkah laku kepemimpinan wanita menunjukkan bahawa wanita 

cenderung menggunakan strategi yang lebih akomodatif daripada pemimpin lelaki  di dalam 

mempengaruhi prestasi kumpulan dan pencapaian matlamat pekerja. Wanita cenderung membentuk 

gabungan secara akomodatif ketika melakukan aktiviti persaingan, sementara lelaki lebih eksploitatif, 

menggunakan koalisi untuk mendapatkan kelebihan individu.  Walaupun terdapat perbezaan jantina 

tertentu, gaya kepimpinan lelaki dan wanita dibentuk oleh tekanan sosial dan budaya untuk 

menerapkan corak tingkah laku yang sesuai dengan harapan masyarakat. Beliau juga menyatakan 

bahawa kebanyakan budaya mengaitkan sifat bergantung, pasif kepada wanita dan sifat dominan, 

agresif kepada lelaki. 

Pemimpin wanita juga dilihat lebih mengutamakan gaya yang lebih demokratik dan partisipatif 

berbanding dengan pemimpin lelaki yang lebih cenderung kepada gaya  “top-down”. 

Radu (2017) pula mendapati secara umumnya, wanita lebih  bermotivasi (mereka bertenaga dan 

bersemangat),sering berkomunikasi (mereka memastikan pekerja mereka mendapat maklumat), 

memberi maklum balas (mereka mengemas kini pasukan mereka dari segi prestasi mereka), dan 

beraspirasi (mereka menetapkan tujuan tinggi ). Lelaki lebih menyerlah dalam tradisi (membangun 

pengetahuan berdasarkan pengalaman masa lalu), inovasi (mereka terbuka untuk idea baru dan 

bersedia mengambil peluang), strategi (melihat gambaran besar), bersikap tenang (mereka cenderung 

menjaga emosi mereka) , mendelegasikan (mereka menetapkan objektif dan tanggungjawab), dan 

kerjasama (mereka adalah rakan sepasukan yang baik) 

Berdasarkan dapatan kajian awal yang dilakukan di kalangan ahli-ahli IKRAM di dapati  tiada perbezaan 

yang ketara di dalam kepimpinan samada lelaki dan wanita kecuali di dalam beberapa ciri-ciri yang 

agak berkaitan dengan naluri samada lelaki atau wanita. Wanita misalnya lebih cenderung untuk 

menunjukkan sikap kasih sayang dan empati, bersikap memujuk dan menunjukkan gaya kesopanan 

dan hormat kerana naluri wanita yang lebih lembut berbanding lelaki. Begitu juga bagi ciri boleh bekerja 

di bawah tekanan dan berani mengambil risiko juga lebih sinonim dengan sifat lelaki itu sendiri.  

Walaupun kebanyakan responden bersetuju bahawa terdapat perbezaan kepimpinan  lelaki dan 

wanita, analisis berpasangan t pulak menunjukkan tiada perbezaan di antara pemimpin lelaki dan 

wanita di dalam kebanyakan  item ciri atau gaya kepimpinan yang dinilai oleh responden. Jadi, 

kenapakah kepimpinan wanita tidak diberikan peluang yang lebih banyak untuk berada di dalam 

barisan kepimpinan yang terlibat dengan membuat dasar dan keputusan? 

 

Cabaran kepimpinan wanita 

Baron (1987) dalam kajiannya mendapati beberapa alasan yang diutarakan oleh lelaki kerana tidak 

mahu menerima wanita sebagai ketua adalah seperti berikut:  

(1) wanita tidak begitu yakin,  

(2) wanita mempunyai kurang pengaruh atau kuasa,  

(3) wanita kurang bijak berurusan, dan  

(4) wanita kadang-kadang terlalu mendesak. 

Diantara faktor lain yang mempengaruhi hubungkait antara kepimpinan dan gender ialah budaya 

patriaki. Patriaki mendakwa bahawa atas dasar jantina semata-mata, wanita adalah inferior daripada 

lelaki, dengan keyakinan sedemikian patriaki mendefinisikan wanita sebagai lemah dan kurang penting 

dalam pelbagai aspek (Saidon, 2017). 

Valentine dan Godkin (2000), mendapati bahawa wanita menghadapi stereotaip yang dibentuk secara 

sosial mengenai kelakian dan kewanitaan yang merosakkan kredibiliti mereka sebagai pemimpin 

organisasi. Namun kekuatan ciri-ciri dan gaya kepimpinan yang ada pada diri wanita tidak dapat juga 

disangkal dan perlu dimanafaatkan untuk kebaikan umum. Dr Roy Adler, seorang professor pemasaran, 

melaporkan pada tahun 2007  kajian yang mengesan keuntungan lebih dari 200 syarikat Fortune 500 

selama 19 tahun mendapati bahawa 25 syarikat yang paling agresif mempromosikan wanita ke jawatan 

eksekutif mempunyai keuntungan 34% lebih tinggi  daripada median industri. Apa yang lebih menarik 

lagi ialah 10 syarikat dengan rekod cemerlang memanafaatkan  wanita ke jawatan yang lebih tinggi  

termasuk Google, Apple dan Johnson & Johnson telah mencatatkan keuntungan yang jauh lebih tinggi 

daripada syarikat yang sebelumnya mempunyai rekod yang  sangat baik. Penyelidikan  yang dilakukan 

antara tahun 1996 dan 2002 juga menunjukkan korelasi yang kuat antara jumlah wanita dalam jawatan 

eksekutif tertinggi dan prestasi kewangan syarikat Fortune 500 mereka. 

Satu tinjauan baru-baru ini yang dilakukan oleh Biro Kegiatan Majikan ILO (ACT / EMP) (2013) di antara 

sekitar 1300 syarikat sektor swasta di 39 negara membangun menunjukkan syarikat tersebut 

mempunyai dasar dan langkah-langkah untuk menambahkan bilangan  wanita dalam pengurusan . Dan 

dasar-dasar ini tidak dibuat hanya sebagai hasil dari keperluan untuk meminimumkan masalah yang 

timbul akibat diskriminasi gender. Sebaliknya, mereka berdasarkan kepada  kesedaran bahawa wanita 

dapat memberikan hasil yang baik dalam organisasi yang mereka pimpin. 

Justeru, pengupayaan kepimpinan wanita adalah perlu dilakukan secara lebih terancang kerana 

kepimpinan wanita lebih memahami dan  dapat membantu dalam isu wanita dan kekeluargaan supaya 

produktiviti kerja tidak terjejas. Berdasarkan dapatan kajian, wanita sebagai pemimpin lebih kerap 

mempamerkan  gaya kepimpinan yang membolehkan pembinaan suasana kerja yang menyeronokkan 

dan memberi impak kepada prestasi/ produktiviti pekerja atau ahli organisasi. Gaya kepimpinan wanita 

yang lebih tinggi empati dan cara membuat keputusan yang lebih bersedia untuk melihat setiap aspek 

akan mengurangkan masalah tekanan emosi atau tekanan yg boleh menjejaskan kesihatan mental yg 

kini telah naik secara ketara. Keselamatan dan kesejahteraan pekerja perlu diberi keutamaan supaya 

ia tidak membantut prestasi pekerja atau ahli-ahli organisasi terutamanya wanita. 

CADANGAN 

Bagaimanakah mengupayakan kepimpinan wanita supaya ciri-ciri kepimpinan yang dimiliki kaum 

wanita dapat dilonjakkan untuk kebaikan wanita khususnya dan masyarakat secara umum? 

Kepimpinan dan ilmu kempimpin tidak  berat kepada mana-mana jantina atau gender.  

Justeru, mengikut Half (2021), wanita harus mengambil inisiatif merancang untuk mengambil tampuk 

kepimpinan.  Penonjolan diri sendiri harus diutamakan, supaya tidak tenggelam dalam mitos dan 

persepsi patriaki berterusan.  Usaha mesti datang dari wanita itu sendiri. 

Antara cadangan Half, wanita harus mengasah kemahiran kepimpinan mereka dengan 

memanfaatkan kekuatan sedia ada serta mengatasi kelemahan diri. Seterusnya wanita harus berani 

mengetengahkan ide dan pandangan melalui kemahiran komunikasi berkesan.  Wanita juga harus 

berani dan bangga dengan kemampuannya tanpa berperasaan lemah dan tawaduk. Cadangan ini 

bermaksud cabaran-cabaran yang dihadapi oleh kepimpinan wanita perlu ditangani dan 

mempersiapkan mereka dengan kemahiran-kemahiran kepimpinan  yang diperlukan.  

Keyakinan diri wanita harus terserlah bagi membantu membina masyarakat yang dinamik dan 

menyelesaikan permasalahan sosial yang banyak berkaitan dengan kekeluargaan.  Kehebatan dan 

kemampuan teknikal dan profesional yang tinggi yang telah ditunjukkan oleh ramai wanita profesional 

perlu dijadikan asas kebanggaan dan keberanian wanita menawarkan diri memimpin dan tidak 

menunggu dipilih. Wanita juga perlu bangun mencabar sistem dan andaian-andaian yang akan 

membantutkan peluang untuk mengupayakan kepimpinan wanita di setiap peringkat. Di samping 

cadangan-cadangan di atas, kajian yang lebih mendalam mengenai isu pengupayaan wanita perlu 

lebih ditingkatkan supaya persepsi-persepsi yang tidak tepat mengenai kepimpinan wanita di dalam 

masyarakat dapat diurus dengan baik. 

Perlu juga ditegaskan bahawa saranan  pengupayaan kepimpinan wanita bukanlah bertujuan untuk 

mengambil alih fungsi kepimpinan dari kaum lelaki tetapi lebih kepada melengkapkan barisan 

kepimpinan supaya masyarakat mendapat sebanyak-banyak manfaat dari gabungan kepimpinan dan 

sebaik-baik pemimpin dan cara kepimpinan adalah kepimpinan manusia teragung Nabi Muhammad 

S.A.W. 

  



 

69 

 

RUJUKAN 

Chapman, J. B. (1975). Comparison of male and female leadership styles. Academy  

of  Management Journal, 18(3), 645-650. 

Cherry, K. (2020). Leadership Styles and Frameworks You Should Know. verywellmind.com,    

  https://www.verywellmind.com/leadership-styles-2795312 

Eagly, A. H. (2013). Gender and Work: Challenging Convetional Wisdom. Harvard  

   Business School. 

Gardiner, M. and Tiggemann, M. (1999). Gender Differences In Leadership Style, Job Stress And 

Mental Health In Male-And Female Dominated Industries. Journal Of Occupational And 

Organizational Psychology. 72, 301-15. 

Half, R. (2021). Top tips for aspiring female leaders, roberthalf.com.au. 

https://www.roberthalf.com.au/blog/jobseekers/top-tips-aspiring-female-leaders 

Kruse, K. (2013). What is Leadership. Forbes   Online 

https://www.forbes.com/sites/kevinkruse/2013/04/09/what is leadership/?sh=53f205c95b90 

Radu, C., Deaconu, A., & Frasineanu, C. (2017). Leadership and gender differences-are men and 

women leading in the same way? In A. Alvinius (Ed.), Contemporary leadership challenges (pp. 

63–81). IntechOpen. https://doi.org/10.5772/657 

Saidon, NR (2017) Faktor Kepimpinan dan Gender dalam Penglibatan Politik ... Akademika 87(3), 

Oktober 2017:61-73 https://doi.org/10.17576/akad-2017-8703-05A 

Thalib.L (2015) Leadership An Islamic Perspective. 10-11 

Ulrich, D. and Smallwood, N. (2012), "What is Leadership?", in Mobley, W.H., Wang, Y. and Li, M. (Ed.) 

Advances in Global Leadership (Advances in Global Leadership, Vol. 7), Emerald Group 

Publishing Limited, Bingley, pp. 9-36. https://doi.org/10.1108/S1535-1203(2012)0000007005 

Valentine, S., & Godkin, L. (2000). Supervisor gender, leadership style, and  

perceived  job design. Women in management review 

https://www.dosm.gov.my/v1/index.php?r=column/cthemeByCat&cat=444&bul_id=QlliTUxPQ

nhrR2tVa2kyOFpkWmhaZz09&menu_id=L0pheU43NWJwRWVSZklWdzQ4TlhUUT09 

Yammarino, F. J., Spangler, W. D., & Bass, B. M. (1993). Transformational leadership and 

performance: A longitudinal investigation. The Leadership Quarterly, 4(1), 81–102. 

https://doi.org/10.1016/1048-9843(93)90005-E 

Yammarino, F. J., & Dubinsky, A. J. (1994). Transformational Leadership Theory: Using Levels of 

Analysis to Determine Boundary Conditions. Personnel Psychology, 47, 787-811. 

http://dx.doi.org/10.1111/j.1744-6570.1994.tb01576.x 

https://www.utusan.com.my/berita/2021/03/sasaran-30-peratus-wanita-pembuat-keputusan-swasta-

belum-dicapai/ 

https://courses.lumenlearning.com/wm-organizationalbehavior/chapter/leadership-styles/ 

https://cerdasco.com/kepemimpinan-transaksional/ 

https://www.pewresearch.org/social-trends/2018/09/20/women-and-leadership2018/ 

https://www.ccl.org/articles/leading-effectively-articles/5-proven-ways-develop-female-talent/ 
 

  

https://www.verywellmind.com/leadership-styles-2795312
https://www.roberthalf.com.au/blog/jobseekers/top-tips-aspiring-female-leaders
https://www.forbes.com/sites/kevinkruse/2013/04/09/what
https://doi.org/10.17576/akad-2017-8703-05A
https://www.emerald.com/insight/search?q=Dave%20Ulrich
https://www.emerald.com/insight/search?q=Norm%20Smallwood
https://www.emerald.com/insight/search?q=William%20H.%20Mobley
https://www.emerald.com/insight/search?q=Ying%20Wang
https://www.emerald.com/insight/search?q=Ming%20Li
https://doi.org/10.1108/S1535-1203(2012)0000007005
https://www.dosm.gov.my/v1/index.php?r=column/cthemeByCat&cat=444&bul_
https://doi.org/10.1016/1048-9843(93)90005-E
https://www.utusan.com.my/berita/2021/03/sasaran-30-peratus-wanita-pembuat-
https://courses.lumenlearning.com/wm-organizationalbehavior/chapter/leadership-
https://cerdasco.com/kepemimpinan-transaksional/
https://www.pewresearch.org/social-trends/2018/09/20/women-and-leadership2018/
https://www.ccl.org/articles/leading-effectively-articles/5-proven-ways-develop-


 

70 

 

KOD KEPIMPINAN PEREMPUAN: SEBUAH KERANGKA 

KONSEPTUAL KEPIMPINAN BERPENGARUH 
 

Suhaili Ikhsan 

ABS Education Sdn Bhd 

suhaili@abseducation.my 

 
ABSTRAK 

Kelompok masyarakat dewasa ini khususnya di Malaysia telah menerima dan memperakui 

kepimpinan perempuan di pelbagai strata sosial bermula dari peringkat keluarga nukleus sehinggalah 

ke peringkat organisasi korporat mahupun perniagaan. Kertas kerja ini bermatlamat untuk 

mengetengahkan kerangka konseptual kepimpinan berpengaruh melalui dapatan yang diterima di 

lapangan selama enam tahun. Walaupun penglibatan dan kepimpinan perempuan dilihat semakin 

meningkat saban tahun, tapi ianya masih berada pada tahap yang rendah. Berdasarkan pemerhatian 

yang dilakukan oleh Kumpulan Pendidikan ABS selama enam tahun melalui siri-siri bengkel dan 

latihan kepimpinan yang diberikan kepada pelbagai segmen perempuan bervariasi latarbelakang, 

aspek kepimpinan perempuan berpengaruh menjuarai isu dalam mana-mana peringkat organisasi 

termasuklah institusi kekeluargaan. Faktor utama ketidak berkesanan kepimpinan perempuan telah 

dikenalpasti iaitu kemahiran berkomunikasi, cara perempuan berfikir dan bertingkah laku. 

Berdasarkan faktor ini, pembentukan kod dalam kerangka konseptual ini disegmentasi kepada lima 

elemen utama iaitu kepimpinan, daya pengaruh, bahasa persuasif, penampilan, dan karisma 

kepimpinan berpengaruh. Daripada kerangka konseptual ini, Kumpulan Pendidikan ABS 

membangunkan modul kod kepimpinan perempuan untuk divalidasi dan ditentusahkan dalam siri-siri 

latihan kepimpinan yang dimulakan dengan barisan pemimpin dalam Kumpulan Pendidikan ABS 

sendiri. Daripada siri latihan ini, kumpulan ini telah mencapai perkembangan sebanyak 42 peratus 

dalam masa dua tahun sejak penubuhannya. Kod-kod kerangka ini sedikit sebanyak telah 

menunjukkan keberkesanannya. Dengan ini, demi merapatkan jurang gender dalam kepimpinan, 

adalah digalakkan untuk dipertengahkan lagi kod-kod ini kepada semua perempuan yang bervariasi 

latar belakang untuk dibuat ujian kebolehpercayaan. Penggunaan kod-kod ini diharap dapat 

membantu meningkatkan kepercayaan diri dalam setiap perempuan dan memperkasakan kepimpinan 

perempuan ke tahap yang terbaik. 

Kata Kunci: perempuan berpengaruh; perempuan memimpin; perempuan berkarisma; perempuan 

terdidik; kerangka konseptual; kepimpinan efektif

mailto:suhaili@abseducation.my

PENGENALAN 

“Tangan yang menghayun buaian mampu menggoncang dunia” adalah sebuah ungkapan yang cukup 
bermakna dan melambangkan kekuatan seorang perempuan yang bersifat lemah lembut mampu 
memberi impak dalam sesuatu pembangunan. Penglibatan perempuan dalam kepimpinan bukanlah 
sesuatu yang baru. Jika dijelajahi sejarah lampau, penglibatan perempuan telah diterima umum 
berabad-abad lamanya. Sebagai contoh, Ratu Balqis yang menerajui kepimpinan Kerajaan Saba’. 
Di Nusantara pula, terdapat beberapa kerajaan yang pernah dipimpin oleh seorang perempuan 
seperti Ratu Shima di era Kalingga, Sri Isyanatunggawijaya di Medang, Tribuwana dan Suhita di 
Majapahit. 

Di Malaysia, kepimpinan perempuan sudah mula diterima oleh masyarakat sejak akhir-akhir ini. 
Bermula dari peringkat kekeluargaan sehinggalah ke peringkat korporat, perniagaan dan pentadbiran 
negara. Impak kepimpinan perempuan ini dapat diperhatikan kepada manusia di sekitarnya. Sebagai 
contoh, pada peringkat kekeluargaan, kepimpinanan perempuan telah memberikan kelestarian 
hidup ahli keluarganya. Sekiranya isteri dan ibu di dalam sesebuah keluarga gagal untuk memimpin 
anak-anak, semestinya keadaan rumah dan anak-anak berantakan. 

Jika dilihat pada kepimpinan perempuan di peringkat dunia, sudah ramai yang dapat memimpin 
dengan jayanya. Sebagai contoh, negara Taiwan berjaya menangani kes Covid-19 (Berita Harian 
Singapura, 2020) di bawah pimpinan Presiden perempuan pertama negara itu; Tsai Ing-Wen (BH 
Online, 2016). Kepimpinan perempuan di Malaysia juga tidak kurang hebatnya di mana Datin Seri 
Wan Azizah Wan Ismail berjaya menggalas tanggungjawab sebagai Naib Perdana Menteri 
perempuan pertama di Malaysia sejak 2018 hingga 2020 dan beliau juga merupakan Presiden Parti 
Keadilan Malaysia (Saidon, Daud & Samsudin, 2017). 

Perempuan secara semula jadinya dilahirkan dengan sifat kepimpinan yang tinggi. Namun, 
disebabkan beberapa pandangan sinis, stigma dan dogma tentang kepimpinan perempuan masih 
membelenggu pemikiran masyarakat, sifat kepimpinan perempuan ini tidak dapat digunakan secara 
efektif. Namun begitu, terdapat banyak pertikaian bahawa kepimpinan itu adalah semulajadi (nature) 
atau boleh dibentuk (nurture) (Ibrahim, Hassan & Abdul Hamid, 2018). Tetapi kebanyakan ilmuan 
bersetuju bahawa kepimpinan merupakan sesuatu yang boleh dibentuk melalui pelbagai proses (Yukl 
& Van Fleet, 1992; Northouse, 2019; Chapman & O’Neil, 2000). 

Kepimpinan perempuan perlu dimulakan dengan penerimaan diri sendiri terlebih dahulu. Setelah 
mempunyai keyakinan diri dan mentaliti untuk berubah dan sentiasa memperbaiki diri, barulah 
kepimpinan perempuan dapat dibentuk dengan berkesan. Kertas kerja ini akan mengetengahkan 
konsep atau kod yang berkaitan untuk menjadi pemimpin perempuan dengan efektif. 

 
Objektif  

Kertas kerja ini bermatlamat untuk mengetengahkan kerangka konseptual kepimpinan berpengaruh 
melalui dapatan yang diterima di lapangan selama enam tahun. 
 

LATAR BELAKANG 

Maksud Kepimpinan Perempuan 

Kepimpinan adalah kata terbitan daripada perkataan “pimpin”. Pimpin boleh ditakrifkan sebagai 
bimbing, pandu atau tunjuk. Memimpin pula dieertikan sebagai memegang tangan dan membawa 
berjalan menuju ke sesuatu tempat, membimbing atau menuntun (Kamus Dewan Edisi Keempat, t. 
th.). Pemimpin pula membawa maksud orang yang memimpin, pedoman atau petunjuk (Kamus 
Dewan Edisi Keempat, t. th.). Secara umumnya, istilah kepimpinan didefinisikan oleh Kamus Dewan 
Edisi Keempat (t. th.) sebagai keupayaan memimpin atau daya seorang pemimpin. 

Para pengkaji ilmu kepimpinan telah mendefinisikan istilah kepimpinan dengan pelbagai cara mengikut 
tumpuan kajian masing-masing (Yukl & Van Fleet, 1992; Northouse, 2019; Chapman & O’Neil, 2000). 
Menurut penulisan Northouse (2019) dan Chapman dan O’Neil (2000), kepimpinan adalah suatu 
proses yang melibatkan seseorang mempengaruhi sekumpulan individu lain untuk mencapai 
matlamat yang sama. Dalam kajiannya, Northouse (2019) turut menggariskan empat komponen 
utama dalam kepimpinan iaitu: (1) kepimpinan adalah proses yang mana kepimpinan bukanlah suatu 
sifat atau karakter yang ada dalam diri pemimpin, (2) kepimpinan melibatkan pengaruh iaitu cara 

pemimpin mempengaruhi dan cara berkomunikasi dengan pengikutnya, (3) kepimpinan berlaku di 
dalam kumpulan iaitu adanya seorang yang memimpin sesebuah ahli kumpulan dan (4) kepimpinan 
melibatkan matlamat utama yang sama yang ingin dicapai iaitu pemimpin dan pengikut mempunyai 
tujuan yang sama. 

Manakala, maksud yang lebih kurang sama juga telah dilaporkan oleh Yukl dan Van Fleet (1992) di 
mana mereka menafsirkan kepimpinan sebagai proses yang melibatkan mempengaruhi objektif 
tugas dan strategi kumpulan atau organisasi, mempengaruhi pengenalan dan kelestarian kumpulan 
dan mempengaruhi budaya dalam sesebuah organisasi. Kepimpinan dipercayai adalah sebuah 
proses dan bukannya pemimpin sebagai individu yang stereotaip (Yukl & Van Fleet, 1992). 

Maka, dalam konteks kajian ini, kepimpinan boleh dieertikan sebagai suatu proses yang membentuk 
pemimpin dalam mempengaruhi pengikutnya untuk mencapai tujuan yang sama dengan cara yang 
betul. Proses ini melibatkan seni dalam berkomunikasi, memberi pengaruh, penampilan dan karisma 
seorang pemimpin. 
Perempuan pula dieertikan oleh Kamus Dewan Edisi Keempat (t. th.) sebagai wanita; lawan kepada 
lelaki. Menurut kajian Abdul Ghani dan Jabbar (t. th.), perempuan menurut Kamus Besar Bahasa 
Indonesia Edisi Pertama (1988) membawa maksud wanita. Manakala Kamus Besar Bahasa Indonesia 
Edisi Kedua (1991) seperti yang dilaporkan oleh Abdul Ghani dan Jabbar (t. th.), perempuan 
membawa maksud orang (manusia) yang mempunyai puki, dapat menstruasi, hamil, melahirkan 
anak, dan menyusui; wanita. 

Wanita menurut Kamus Dewan Edisi Keempat (t. th.) bermaksud orang perempuan; lawan kepada 
lelaki. Pegertian sedikit berbeza dilaporkan di dalam Kamus Pelajar Bahasa Malaysia (1987) yang 
mana wanita dieertikan sebagai orang perempuan (lebih halus); lawan kepada lelaki. Manakala 
Kamus Besar Bahasa Indonesia Edisi Pertama (1988) dan Edisi Kedua (1991) menafsirkan wanita 
sebagai perempuan dewasa (seperti yang dilaporkan oleh Abdul Ghani & Jabbar, t. th.). 

Maka, dalam konteks kajian ini, pengkaji memilih untuk menggunakan istilah perempuan dan 
bukannya wanita. Hal ini kerana, kekerapan istilah perempuan lebih banyak digunakan berbanding 
wanita (Abdul Ghani & Jabbar, t. th.). Walaupun menurut Kamus Dewan wanita adalah bersinonim 
dengan perempuan iaitu pada bahasa yang lebih halus bagi menunjukkan sifat keperempuanan yang 
halus seperti lemah lembut, namun mengambil kira maksud istilah wanita daripada Kamus Besar 
Bahasa Indonesia yang membawa maksud perempuan dewasa, ini membataskan penggunaanya 
bagi semua peringkat umur. 

Menurut Sudarwati & D.Jupriono (1997) pula wanita merupakan kata serapan daripada Bahasa 
Sansekerta yang bererti betina. Kata ini adalah merupakan hasil akhir daripada proses panjang 
perubahan bunyi (yang dalam studi linguistik disebut gejala bahasa, metatesis dan proses perubahan 
kontoid) daripada perkataan betina. Urutan prosesnya demikian, mula-mula kata betina menjadi 
batina; kata banita berubah melalui proses metatesis menjadi banita; kata banita mengalami proses 
perubahan bunyi konsonan (kontoid) dari [b]  [w] sehingga menjadi wanita. 
Oleh yang demikian, kepimpinan perempuan dalam konteks kajian ini boleh ditafsirkan sebagai suatu 
proses yang membentuk perempuan sebagai pemimpin dalam mempengaruhi pengikutnya untuk 
mencapai tujuan yang sama dengan cara yang betul. 
 

Kemahiran Asas Kepimpinan 

Mengikut tafsiran kepimpinan oleh kebanyakan pengkaji, ianya adalah sebuah proses iaitu ianya 
boleh dibentuk dan bukannya sebagai sifat atau karakter semula jadi. Maka ianya ada suatu 
kemahiran yang diperlukan oleh seorang pemimpin. Terdapat banyak pendapat tentang kemahiran 
pemimpin yang menjadi asas kejayaan sesebuah kepimpinan. 

Salah satu kemahiran asas yang sangat penting dalam kepimpinan adalah kemahiran berkomunikasi 
(Barret, 2018). Hal ini kerana, pemimpin berperanan untuk mempengaruhi pengikutnya dengan cara 
memberi motivasi, inspirasi, tunjuk ajar, galakan, dan sebagainya. Ini disokong oleh Hughes, Ginnet 
& Curphy (1999) di dalam penulisan Ibrahim, Hasan dan Abdul Hamid (2018), bahawa kemahiran 
asas yang diperlukan seorang pemimpin termasuk komunikasi berkesan, kemahiran mendengar, 
perlakuan asertif, keupayaan memberi maklum balas yang membina, memberi hukuman secara 
berhemah, pengurusan stres, kemahiran teknikal berkaitan bidang, pengendalian mesyuarat dan 
pembinaan hubungan positif dengan pengurusan atasan, orang bawahan serta rakan sekerja. 

Northouse (2019) telah mengelaskan kemahiran kepimpinan kepada 3 iaitu: (1) kemahiran teknikal, (2) 
kemahiran interpersonal, dan (3) kemahiran mengkonsepsi. Kemahiran teknikal berkait terus dengan 
peranan seorang pemimpin seperti memahami bidang tugas organisasi dan pengurusan sumber dan 
manusia. Kemahiran interpersonal pula meliputi kemampuan bekerja dengan orang lain. Antara 
kemahiran interpersonal yang baik meliputi keupayaan mengurus konflik, menunjukkan kecerdasan 
emosi yang tinggi dan mudah bergaul dengan orang ramai. Kemahiran ini jika dikuasai dengan baik 
oleh pemimpin sedikit sebanyak akan mempengaruhi iklim persekitaran pekerjaan sesebuah 
kumpulan ke arah yang lebih baik. Kemahiran mengkonsepsi pula merangkumi kemahiran yang lebih 
tinggi iaitu melibatkan kemampuan bekerja dengan idea seperti menetapkan visi, membuat 
perancangan strategik, dan penyelesaian masalah. 

Oleh itu, untuk mencapai kepimpinan yang baik dan berkesan, seorang pemimpin haruslah sentiasa 
berusaha untuk memperbaiki dirinya dengan kemahiran- kemahiran yang berkaitan supaya tidak 
ketinggalan. 

 
Penglibatan Perempuan dan Jurang Gender 

Penglibatan perempuan dalam sesebuah tampuk pimpinan organisasi telah wujud sejak dahulu lagi. 

Sebagai contoh, Ratu Balqis merupakan seorang perempuan yang telah memimpin kerajaan Saba’ 

sejak zaman Nabi Sulaiman a.s. lagi. Ia juga digambarkan di dalam al-Quran melalui surah an-Naml 

ayat 23 yang bermaksud: “Sesungguhnya aku (Nabi Sulaiman a.s.) menjumpai seorang perempuan 

(Ratu Balqis) yang memerintah mereka; dan dia dianugerahkan segala sesuatu serta mempunyai 

singgahsana yang besar” (al-Quran 27: 23). Walaupun ahli tafsir berpendapat ayat ini bukanlah 

bertujuan untuk menggambarkan kedudukan pemerintahan Ratu Balqis tetapi ianya jelas 

menunjukkan posisi perempuan yang pada suatu ketika lampau telah pun memainkan peranan 

pemimpin. 

Dalam konteks negara Malaysia, penglibatan perempuan dalam sesebuah organisasi cukup banyak. 
Majoriti yang bekerja dalam sektor awam adalah perempuan tetapi tidak ramai yang berada dalam 
kedudukan pengurusan tertinggi (Karisma & Berpengaruh, Seminar Kepimpinan Perempuan, 2020). 
Pemberdayaan kaum perempuan dalam aspek pengurusan dan kepimpinan yang melibatkan 
teknologi automasi adalah amat penting bagi mendepani Revolusi Industri 4.0 yang menekankan 
kepada keupayaan pelaburan dan pemilikan teknologi masa depan (Osman, 2018). Justeru itu, tahun 
2018 telah diangkat sebagai Tahun Memperkasa Wanita di peringkat kebangsaan sama ada secara 
langsung atau tidak langsung seiring dengan skala sumbangan kaum perempuan dalam konteks 
pembangunan negara (Karisma & Berpengaruh, Seminar Kepimpinan Perempuan, 2020). Takrifan 
perempuan ini bukanlah hanya terumpu pada golongan perempuan yang bekerja, malah meliputi 
pelajar perempuan, suri rumah juga memainkan peranan dalam menyumbang kepada pembangunan 
negara mengikut kapasiti masing-masing. 

Melihat kepada jurang penglibatan antara lelaki dan perempuan di dalam kepimpinan, ianya mula 
menampakkan pengurangan. Pada tahun 2018, penglibatan perempuan sebagai anggota lembaga 
pengarah telah meningkat berbanding 2017 iaitu 24.4 peratus berbanding 19.27 peratus (Sinar Harian, 
2019). Dalam sektor awam pula, Ketua Setiausaha Negara, Tan Sri Dr. Ali Hamsa seperti yang 
dilaporkan oleh Osman (2018) berkata bahawa “negara sudah melepasi sasaran kuota 30 peratus 
untuk meletakkan golongan perempuan dalam kumpulan pengurusan tertinggi apabila 1,419 pegawai 
perempuan atau 35.6 peratus golongan itu kini berada dalam peringkat pembuat dasar di dalam sektor 
awam”. Manakala, dalam bidang politik, penglibatan kaum perempuan juga semakin meningkat setiap 
tahun termasuk dilantik sebagai wakil rakyat mahupun menteri dalam barisan Kabinet (Mazalan & Mohd 
Yunus, 2019). Fatimi seperti yang dilaporkan Mazalan dan Mohd Yunus (2019) berkata “Pada 2013, 23 
Ahli Parlimen perempuan meningkat kepada 33 orang sekarang (tahun 2019)”. Norizan seperti yang 
dilaporkan Mohd Noor dan Shuib (2019) berkata penglibatan perempuan dalam dunia politik dilihat 
masih terlalu kurang, walaupun ada peningkatan tetapi ianya masih belum memuaskan. 

Oleh yang demikian, pelbagai pihak perlu berganding bahu untuk memperkasakan kepimpinan 
perempuan bermula dari institusi yang paling kecil iaitu keluarga sehinggalah ke peringkat yang 
lebih tinggi iaitu pimpinan negara. 

METODOLOGI 

Pernyataan masalah 

Melihat kepada jurang gender antara lelaki dan perempuan sememangnya ada peningkatan setiap 
tahun. Namun, Kementerian Pembangunan Wanita, Keluarga dan Masyarakat (KPWKM) (2009) 
melaporkan Malaysia mencatatkan jurang gender yang lebih besar dalam bidang ekonomi dan 
pengupayaan perempuan. Walaubagaimanapun, Indeks Jurang Gender Malaysia (MGGI) yang 
dilaporkan oleh Jabatan Perangkaan Malaysia (2019) telah menunjukkan tiada jurang antara lelaki 
dan perempuan dalam empat sub-indeks iaitu Peluang dan Penyertaan Ekonomi, Pencapaian 
Pendidikan, Kesihatan dan Kehidupan dan Penguasaan Politik. 

Usaha kerajaan dalam merapatkan jurang gender telah membolehkan perempuan di Malaysia 
mengecapi kemajuan dalam pelbagai bidang. Walaupun begitu, masih terdapat pelbagai cabaran 
yang dikenalpasti yang boleh menggugat peranan dan status perempuan. Antara cabaran yang 
melibatkan kepimpinan perempuan dikenalpasti oleh KPWKM (2009) termasuklah: 

1. Kemiskinan terutama dalam kalangan isi rumah yang diketuai oleh perempuan termasuk ibu 
tunggal yang khususnya tinggal di kawasan luar bandar; 

2. Penonjolan imej perempuan yang negatif di pelbagai media; 

3. Kesan perubahan iklim dunia ke atas perempuan; 

4. Perwakilan perempuan dalam bidang sukan terutamanya dari aspek kepimpinan, 
pengurusan, kejurulatihan, dan kepegawaian di peringkat atasan masih di tahap yang 
rendah; 

5. Tahap perempuan di peringkat pembuat keputusan dan politik masih rendah; dan 
6. Kekurangan keberkesanan usaha pengarusperdanakan gender yang melibatkan kerjasama 

antara agensi Kerajaan dan sektor swasta. 

Dengan ini, pihak Kumpulan Pendidikan ABS mengambil cabaran ini untuk memperkasakan lagi 
kepimpinan perempuan yang sekaligus akan membantu usaha kerajaan dalam membangunkan 
kaum perempuan yang sering dilihat sebagai kaum yang lemah yang tidak mampu memimpin. 

 
Metodologi kajian 

Pengumpulan data 

Kajian telah menggunapakai kaedah kualitatif melalui pemerhatian di lapangan melibatkan perempuan 
dari pelbagai latar belakang yang terdiri daripada pengusaha syarikat, rakan kongsi perniagaan, 
perempuan yang menjawat jawatan tertinggi di sesebuah organisasi serta perempuan-perempuan 
yang berminat untuk mempertingkatkan ilmu kepimpinan. Pemerhatian ini dilakukan secara berkala 
melalui seminar dan bengkel kepimpinan yang dijalankan oleh Kumpulan Pendidikan ABS selama 6 
tahun. 

Selain itu, kajian ini memerlukan banyak pengumpulan data sekunder bagi mengenalpasti status 
penglibatan perempuan dalam kepimpinan di Malaysia, ciri-ciri kepimpinan yang diperlukan oleh 
seorang perempuan dan pelbagai latar belakang dan perbincangan yang mendalam mengenai setiap 
aspek yang berkaitan dengan kajian ini. Data sekunder bagi kajian ini diperolehi melalui bahan kajian 
lepas berbentuk artikel, makalah jurnal, kertas kerja, keratan akhbar dan laporan yang 

berkaitan dengan tajuk dan tujuan kajian ini dijalankan. Pelbagai maklumat daripada buku, statistik 
serta data kuantitatif juga dikumpulkan melalui sumber yang dipercayai seperti Jabatan Perangkaan, 
Jabatan Perkhidmatan Awam Malaysia dan lain-lain, tesis-tesis dan kajian lepas juga dikumpulkan bagi 
melengkapkan dapatan mengenai teori dan konsep yang diperlukan dalam kajian ini. 

Pembentukan kod kerangka konseptual 

Menggunakan sumber data yang diperolehi, pembentukan kod dalam kerangka konseptual ini 
disegmentasikan kepada lima elemen utama iaitu kepimpinan, daya pengaruh, bahasa persuasif, 
penampilan, dan karisma kepimpinan berpengaruh. 

HASIL DAPATAN 

Penceburan perempuan dalam bidang profesional dan perkembangannya dalam memegang 
jawatan-jawatan tertinggi di peringkat pentadbiran semakin meningkat setiap tahun pada era 
modenisasi ini (Saidon, Daud & Samsudin, 2017). Jika diperhatikan, jumlah perempuan yang 
melanjutkan pelajaran ke peringkat pendidikan tinggi di universiti juga meningkat berbanding lelaki. 
Penerimaan masyarakat dan hak keistimewaan yang diberikan ini secara tidak langsung dapat 
merapatkan jurang antara jantina iaitu lelaki dan perempuan. 

Walaupun pencapaian perempuan telah melebihi lelaki dalam sub-indeks Pencapaian Pendidikan 
dengan skor 1.054 (Jabatan Perangkaan Malaysia), namun berpendidikan tinggi sahaja tidak cukup 
untuk menjadikan seorang perempuan ini pemimpin yang baik. Hal ini kerana, seperti yang ditafsirkan 
oleh kebanyakan ahli pengkaji ilmu kepimpinan, kepimpinan merupakan suatu proses iaitu ianya 
harus dibentuk, dilatih dan diasah bakatnya walaupun ada yang berpendapat bahawa sifat 
kepimpinan ini adalah semula jadi. 
 
Hasil pemerhatian terhadap peserta seminar dan bengkel kepimpinan perempuan yang telah 
dianjurkan oleh Kumpulan Pendidikan ABS, terdapat beberapa faktor yang menjadikan kepimpinan 
perempuan ini lemah dan tidak efektif. Faktor utama kelompongan dalam kepimpinan perempuan 
adalah pada kemahiran berkomunikasi. Hal ini disokong oleh Barret (2018) yang menyatakan faktor 
terpenting dalam kepimpinan yang berkesan adalah kemahiran berkomunikasi. 

Memimpin ahli kumpulan memerlukan seorang pemimpin menghadapi pelbagai cabaran yang 
berkaitan komunikasi. Ini kerana, pemimpin berperanan untuk memberikan arahan, tunjuk ajar, 
motivasi, inspirasi, jalan penyelesaian yang baik dan hukuman yang wajar dalam memimpin ahli 
kumpulannya untuk mencapai tujuan yang sama. Berdasarkan kajian yang dijalankan oleh pakar 
komunikasi, terdapat perbezaan antara gaya komunikasi lelaki dan perempuan (Students Repository 
of University of Malaya, t. th.). Salah satunya adalah dari segi gaya bahasa. Laporan penulis Student 
Repository of University of Malaya (t. th.) menyatakan bahawa perempuan merupakan golongan yang 
lebih cenderung menggunakan unsur bahasa yang emotif berbanding lelaki yang lebih berunsurkan 
rasional. Bercakap lebih banyak, bersifat lebih peribadi dalam unjuran, berdiplomatik, cakap bertindih 
dan memiliki pertuturan yang bersifat simetrik adalah antara ciri-ciri pertuturan perempuan (Student 
Repository of University of Malaya, t. th.). 

Faktor yang kedua adalah cara perempuan berfikir, bertingkah laku dan sifat  semula jadi perempuan 
itu sendiri. Ketiga-tiga hal ini memberi pengaruh yang besar 

kepada gaya kepimpinan. Berdasarkan pemerhatian, kebanyakan peserta pada awalnya menunjukkan 
cara mereka memimpin adalah seperti seorang ibu yang memimpin anaknya. Fitriani (2015) 
melaporkan gaya kepimpinan lelaki lebih menggunakan norma keadilan, manakala kepimpinan 
perempuan lebih menggunakan norma persamaan. 
 
Daripada dua faktor utama ini, kod kerangka konseptual kepimpinan perempuan telah dibentuk. Lima 
Kod Kepimpinan Perempuan ini dibentuk untuk memperbaiki ketempangan dalam kemahiran 
memimpin yang meliputi kod (1) kepimpinan, (2) daya pengaruh, (3) bahasa persuasif, (4) penampilan, 
dan (5) karisma kepimpinan berpengaruh. Kod-kod konseptual ini telah digunakan dalam latihan dan 
bengkel kepimpinan yang dianjurkan oleh Kumpulan Pendidikan ABS. 

 
Dalam kod yang pertama (kepimpinan), pemimpin akan dijelaskan mengenai 

(1) apa itu pemimpin, (2) mendidik anak perempuan dengan ciri kepimpinan dan (3) individu berkualiti 
mempunyai mentaliti juara. Hal ini penting untuk meningkatkan keyakinan para pemimpin dan 
kesedaran untuk sentiasa menjadi yang terbaik. Dengan mentaliti yang betul, barulah kepimpinan akan 
memberi kesan yang efektif. 
 
Kod yang kedua adalah daya pengaruh. Pentingnya melatih kaum perempuan meningkatkan daya 
pengaruh supaya mereka mampu mendorong transformasi tingkahlaku dan pemikiran orang di 
sekelilingnya. Kod ini penting kerana ia akan menjadi penarik perhatian orang yang dipimpin 
termasuklah orang yang lebih superior daripada mereka. 
 
Kod yang ketiga adalah bahasa persuasif di mana orang perempuan didedahkan kepada komponen-
komponen di dalam bahasa persuasif dan fungsi bahasa persuasif dalam komunikasi. Pemimpin perlu 
membuat pemilihan gaya komunikasi yang sesuai dengan konteks dan keadaan semasa. Perkara-

perkara yang menurunkan daya persuasif juga akan didedahkan agar mereka dapat menghentikan 
komunikasi yang tidak menyumbang kepada daya pengaruh mereka. 
 
Seterusnya, kod penampilan yang mana ianya selalu menjadi tanggapan pertama (first-impression) 
yang menggambarkan karisma seseorang melalui visual, vokal dan seterusnya verbal. Kod ini memberi 
penjelasan kepada pemimpin perempuan mengenai prinsip penampilan berpengaruh secara visual, 
vokal dan verbal. Selain itu, penjelasan mengenai cara memberikan tanggapan jangka masa panjang 
(long-lasting impression) agar dipandang sebagai orang yang sentiasa memberi kesan yang positif 
kepada orang sekeliling secara konsisten. 

 
Kod yang terakhir adalah karisma kepimpinan berpengaruh. Secara umumnya, kebanyakan manusia 
tidak asing dengan karisma kepimpinan Nabi Muhammad s.a.w. Nilai-nilai yang dibawa oleh Nabi 
Muhammad s.a.w ini adalah universal dan diterima oleh orang Islam serta bukan Islam. Michael H.Hart 
di dalam bukunya yang bertajuk The 100 A Ranking Of The Most Influential Persons In History 
menyenaraikan Nabi Muhammad s.a.w di tempat pertama manusia paling berpengaruh dalam sejarah. 
Kod terakhir ini menjelaskan tentang teknik-teknik kepimpinan yang berpengaruh dan berkarismatik 
mencontohi karisma Nabi Muhammad dalam memimpin. Ini termasuklah kajian kes yang melibatkan 
potongan-potongan hadis yang sahih untuk dianalisis bagaimana Nabi Muhammad s.a.w. memberi 
respon apabila berlaku satu- satu senario, samada secara verbal, tingkah laku mahupun ekspresi 
wajah. Kod ini juga menggalakkan pemimpin perempuan untuk membina skrip-skrip persuasif bagi 
meningkatkan karisma diri mereka dalam organisasi ataupun di rumah. 

 
Kod-kod kerangka ini telah digunapakai oleh Kumpulan Pendidikan ABS dalam latihan dan bengkel 
kepimpinan yang dianjurkan sejak tahun 2015 yang melibatkan rakan kongsi, staf, ketua-ketua 
perempuan dan pemilik-pemilik perniagaan perempuan. Pada tahun 2017, Kumpulan Pendidikan ABS 
yang diurus oleh hampir 80 peratus perempuan telah mencapai perkembangan sebanyak 42 peratus 
sejak dari awal penubuhannya pada tahun 2015. 
 

KESIMPULAN 

Cabaran kepimpinan perempuan di alaf digital dan modenisasi ini bukanlah sesuatu yang boleh 
dipandang sebelah mata. Apatah lagi jika ia melibatkan aspek kepimpinan perempuan yang berkesan 
dan berpengaruh. Untuk melahirkan pemimpin perempuan yang efektif, pemimpin-pemimpin organisasi 
daripada kalangan perempuan hendaklah sentiasa berdaya saing untuk memajukan diri dan 
menambah ilmu kepimpinan dari semasa ke semasa. Walaupun ada individu yang dilahirkan 
mempunyai sifat kepimpinan yang baik, namun pemimpin yang baik adalah pemimpin yang sentiasa 
mencari ilmu untuk membentuk kemahiran kepimpinannya. Pemimpin perempuan seharusnya tidak 
cepat berpuas hati dengan apa yang ada. Mereka perlu sentiasa perlu meningkatkan potensi diri ke 
tahap yang optimum. Kod-kod kerangka kepimpinan perempuan ini sedikit sebanyak telah 
menunjukkan keberkesanannya dengan perkembangan 42 peratus dalam pucuk pimpinan Kumpulan 
Pendidikan ABS. Demi merapatkan jurang gender dalam kepimpinan, adalah digalakkan untuk kod-kod 
kerangka ini diketengahkan kepada semua perempuan yang bervariasi latar belakang untuk divalidasi 
dengan lebih mendalam. Diharap, penggunaan kod-kod ini dapat membantu meningkatkan 
kepercayaan diri dalam setiap perempuan dan memperkasakan kepimpinan perempuan ke tahap yang 
terbaik. 

ABSTRAK 

 

Pelbagai dasar dan program pemerkasaan ekonomi rakyat telah diperkenalkan oleh kerajaan Negeri 
Selangor dan yang terkini adalah Skim Niaga Darul Ehsan (NaDI). Inisiatif-inisiatif ini diperkenalkan 
oleh pihak kerajaan dan diselaraskan oleh wakil rakyat di peringkat DUN serta dibantu oleh organisasi 
berkepentingan yang terletak dibawah DUN seperti Pusat Wanita Berdaya (PWB). Ia bertujuan 
memastikan inisiatif-inisiatif ini dapat disalurkan kepada rakyat dengan baik dan membantu ekonomi 
rakyat setempat. Negeri Selangor memiliki 56 kawasan DUN termasuk DUN Permatang yang terletak 
di bawah Daerah Kuala Selangor. Menurut Jabatan Statistik Malaysia (2019), daerah ini mencatatkan 
purata dan penengah pendapatan antara terendah dalam kalangan semua daerah Selangor iaitu 
RM5,855 (kedua terendah) dan purata pendapatan RM7,866 (ketiga terendah). Keadaan ini tentunya 
memerlukan tindakan proaktif bagi mengurangkan cabaran B-40 di DUN Permatang terutama dalam 
kalangan ketua keluarga wanita dan yang terlibat membantu menyara keluarga.  Kajian ini bertujuan 
untuk menilai usaha-usaha pemberdayaan wanita yang telah dilakukan oleh pihak kerajaan negeri 
Selangor dan impaknya kepada wanita-wanita di DUN Permatang. Peniaga dalam kalangan wanita 
menerusi komitmen Ahli Dewan Negeri Kawasan Permatang menerima manfaat daripada pelbagai 
inisiatif ekonomi Negeri Selangor terutama Pinjaman Mikrokredit HIJRAH, Dana Usahawan Mikro 
Selangor, Program Pembinaan Upaya Usahawan India dan skim latihan usahawan serta inisiatif dari 
PWB Permatang,  Jumlah usahawan wanita yang memulakan perniagaan kecil dan menceburi dalam 
Industri Kecil dan Sederhana (IKS) telah bertambah dan seterusnya menyumbang kepada peningkatan 
kualiti hidup wanita dan komuniti di DUN Permatang secara mampan. Inisiatif ekonomi yang 
menyasarkan bantuan kepada rakyat, memastikan kebajikan rakyat terjaga dan pemerkasaan ekonomi 
negeri telah menyumbang kepada pemberdayaan ekonomi wanita di seluruh Negeri Selangor termasuk 
DUN Permatang. 

 

Kata Kunci: Pemberdayaan Ekonomi, Wanita, DUN Permatang 

PENGENALAN 
 
Terdapat pengiktirafan yang semakin meningkat bahawa pemberdayaan wanita secara ekonomi 
adalah penting untuk merealisasikan hak wanita dan mencapai matlamat pembangunan yang lebih luas 
seperti pertumbuhan ekonomi, pengurangan kemiskinan, kesihatan, pendidikan dan kesejahteraan. 
(ICRW, 2012). CARE (2021) mendefinisikan pemberdayaan ekonomi wanita sebagai proses di mana 
wanita meningkatkan hak mereka terhadap sumber ekonomi dan kuasa untuk membuat keputusan 
yang menguntungkan diri mereka sendiri, keluarga dan juga masyarakat mereka. Menurut United 
Nation Women (2016), pemberdayaan ekonomi wanita adalah penting untuk mewujudkan hak wanita 
dan kesejahteraan mereka dalam masyarakat. Pemberdayaan wanita dalam ekonomi dan menutup 
jurang gender dalam dunia pekerjaan adalah kunci untuk mencapai Agenda Pembangunan Mampan 
2030 atau 2030 Agenda for Sustainable Development. Apabila lebih ramai wanita diberikan peluang 
untuk menceburi dalam bidang ekonomi dan keusahawanan, ekonomi negeri dan negara juga turut 
akan berkembang. Di peringkat masyarakat dan komuniti, wanita diperlukan untuk mempunyai kerjaya 
yang stabil supaya dapat menjana pendapatan dan menyumbang kepada peningkatan taraf ekonomi 
keluarga dan dalam masa yang sama melaksanakan tanggungjawab sebagai isteri dan ibu yang 
menyediakan penjagaan kepada keluarga mereka (Norsiah, 2010). Menurut Kabeer (2009), 
pemberdayaan ekonomi wanita dapat menyumbang kepada beberapa perubahan berikut: 

• pembangunan manusia 

• pengurangan kemiskinan 

• meningkatkan taraf pendidikan dan kemahiran 

• menerima manfaat hasil perundingan 
 
Pemberdayaan wanita melalui ekonomi menyumbang kepada pembangunan manusia dari 

pelbagai aspek seperti potensi diri, nilai, kemahiran, pengetahuan dan kualiti hidup. Pembangunan 
manusia secara berkesan akan mengubah kehidupan wanita daripada kemiskinan kepada mampu 
menyara diri dan keluarga juga. Mereka juga berpeluang mendapatkan perkhidmatan pendidikan dan 
kemahiran untuk anak-anak mereka. Di samping itu, wanita yang berkemampuan dari segi kewangan 
atau jawatan akan memiliki kuasa rundingan yang mempunyai peluang untuk berunding dengan pihak 
ketiga dalam apa-apa urusan yang berkaitan kehidupan harian dan seterusnya memberi manfaat 
kepada wanita atau ahli keluarganya. Pemerkasaan ekonomi wanita adalah memastikan wanita dapat 
mencapai potensi sepenuhnya (ICRW, 2016). Mereka memiliki kemahiran dan potensi diri untuk 
dikembangkan dan seterusnya menghasilkan output atau produk ekonomi yang boleh dipasarkan. 
Perkara ini sering berlaku dalam konteks wanita luar bandar yang membantu menyara kehidupan 
dengan menghasilkan pelbagai produk ekonomi dan menjalankan perniagaan kecil seperti gerai 
makanan, hasil pertanian, produk kraf tangan, kedai runcit, perkhidmatan pengasuh dan sebagainya. 
Pelbagai usaha dan inisiatif secara berterusan boleh diambil ke arah pemberdayaan wanita secara 
hoslitik dan inklusif. Kertas kerja ini akan membincangkan tentang usaha-usaha yang telah dilakukakan 
melalui Dewan Negeri Kawasan Permatang (DUN Permatang) Selangor dan organisasi wanita di 
kawasan ini dalam memberdayakan wanita melalui ekonomi. 
 
PERNYATAAN MASALAH 
 
Wanita terdiri daripada hampir separuh jumlah populasi Malaysia. Menurut Jabatan Perangkaan 
Malaysia (2020), sehingga tahun 2017, kadar penyertaan tenaga buruh mengikut jantina terdiri 
daripada 9.5 juta wanita dan 9.8 juta lelaki. Daripada jumlah tersebut, hanya 53.5 peratus wanita 
menyertai tenaga buruh, berbanding 77.7 peratus bagi lelaki. Walau bagaimanapun, jurang jantina 
dalam kadar penyertaan tenaga buruh telah berkurangan daripada 38.9 peratus pada tahun 1995 
kepada 24.2 peratus pada tahun 2017. Kadar penglibatan wanita pada sektor ekonomi masih lagi 
menunjukkan perbezaan dengan hanya 55.2% berbanding 80.4% peluang yang diberikan kepada lelaki 
pada tahun 2019 (Liyana, 2020). Bagi menangani isu penyertaan wanita dalam sektor ekonomi, 
Kerajaan Persekutuan pernah memperkenalkan beberapa inisiatif bagi menggalakkan penyertaan 
wanita dalam pasaran pekerjaan seperti dasar sekurang-kurangnya 30 peratus wanita di peringkat 
pembuat keputusan dalam sektor awam, 27 peratus daripada ahli lembaga pengarah di syarikat awam 
adalah wanita, penguasaan dalam politik dan sebagainya. Di samping itu, Belanjawan 2019 juga 
menyatakan komitmen kerajaan untuk menambah jumlah wanita sebagai pembuat dasar dan 
keputusan sebanyak 30 peratus. Selain itu, kerajaan juga berhasrat membabitkan wanita pada 
peringkat pembuat keputusan sektor swasta kepada 30 peratus (Balqis, 2018). Walau bagaimanapun, 

dasar dan inisiatif tersebut masih belum mengetahui keberkesanannya dan sejauhmana telah 
membantu golonga wanita terutamanya mereka yang berada dalam kelompok B-40. Inisiatif yang 
bersifat inklusif dan bersasar harus diperkenalkan bagi memastikan agenda pemberdayaan wanita 
benar-benar diletakkan di tempat yang betul dengan golongan sasaran yang tepat. 
 

Di peringkat negeri, pelbagai dasar dan program pemerkasaan ekonomi rakyat telah 
diperkenalkan oleh kerajaan Negeri Selangor dan yang terkini adalah Skim Niaga Darul Ehsan (NaDI). 
Inisiatif-inisiatif ini diperkenalkan oleh pihak kerajaan dan diselaraskan oleh wakil rakyat di peringkat 
DUN serta dibantu oleh organisasi lain yang terletak dibawah DUN seperti Pusat Wanita Berdaya 
(PWB). Ia bertujuan memastikan inisiatif-inisiatif ini dapat disalurkan kepada rakyat dengan baik dan 
membantu ekonomi rakyat setempat. Program-program yang dijalankan hasrulah menepati aspirasi 
dan keperluan semasa wanita setempat supaya mereka dapat menjana ekonomi sendiri dan menimba 
kemahiran serta ilmu pengetahuan baharu. Pendemik Covid-19 telah menjejaskan ekonomi rakyat dan 
Kerajaan Negeri Selangor mengambil tindakan proaktif memperkenalkan pelbagai inisiatif pemulihan 
ekonomi rakyat termasuk bantuan kepada wanita yang memerlukan dan sekaligus membantu 
permulihan ekonomi keluarga yang terjejas. Impak inisiatif-inisiatif ekonomi ini secara bersasar ini akan 
dapat dilihat dari segi pemberdayaan wanita dan pembangunan komuniti secara keseluruhan. 
 
LATAR BELAKANG 
 
Negeri Selangor mempunyai keluasan tanah 7951 kilometer persegi dengan anggaran penduduk 
seramai 6.5 juta orang pada tahun 2019. Di DUN Permatang, terdapat seramai 34,131 orang penduduk 
lelaki iaitu bersamaan 49% daripada jumlah populasi, manakala penduduk perempuan seramai 35,352 
orang atau 51%. Negeri ini memiliki 56 kawasan DUN termasuk DUN Permatang yang terletak di bawah 
Daerah Kuala Selangor. Menurut Jabatan Perangkaan Malaysia (2019), daerah ini mencatatkan purata 
dan penengah pendapatan antara terendah dalam kalangan semua daerah Selangor iaitu RM5,855 
(kedua terendah) dan purata pendapatan RM7,866 (ketiga terendah). Keadaan ini tentunya ini 
memerlukan tindakan proaktif bagi mengurangkan cabaran B-40 di DUN Permatang terutama dalam 
kalangan ketua keluarga wanita dan yang terlibat membantu menyara keluarga.   
 
OBJEKTIF 
 
Kajian ini bertujuan untuk menilai usaha-usaha pemberdayaan wanita yang telah dilakukan oleh pihak 
kerajaan negeri Selangor dan impaknya kepada wanita-wanita di DUN Permatang. Secara sepsifiknya, 
kajian ini mempunyai tiga objektif seperti berikut: 

1. Untuk mengenalpasti peranan dan fungsi Pejabat DUN dan Pusat Wanita Berdaya 
(PWB) DUN Permatang dalam proses pemberdayaan ekonomi wanita. 

2. Untuk mengenalpasti dasar dan program bantuan yang menyumbang kepada 
pemberdayaan ekonomi wanita di DUN Permatang. 

3. Untuk menilai impak dasar dan program pemberdayaan ekonomi terhadap 
pembangunan sosio-ekonomi dan kesejahteraan wanita dan komuniti setempat. 

 
METODOLOGI  
 
Kajian ini menggunakan kaedah penyelidikan secara kualitatif dimana kaedah kajian kes digunakan. 
Kawasan DUN Permatang di Daerah Kuala Selangor dipilih sebagai kawasan kajian. DUN Permatang 
mempunyai jumlah penduduk seramai 34,131 (49%) orang penduduk lelaki dan 35,352 (51%) orang 
penduduk perempuan. Penyelidik akan mengkaji dokumen-dokumen yang berkaitan dasar/ program/ 
skim ekonomi di Negeri Selangor. Di samping itu, data-data yang berkaitan seperti program, aktiviti, 
usahawan berjaya dan sebagainya akan diperolehi melalui permohonan rasmi dan seterusnya 
dianalisis dalam kajian.  
 
PERANAN PUSAT KHIDMAT DUN PERMATANG DAN PUSAT WANITA BERDAYA 
 
Pusat Khidmat DUN Permatang merupakan sebuah pusat khidmat rakyat yang ditubuhkan untuk 
memberi perkhidmatan DUN dan kerajaan kepada masyarakat setempat. Pusat Khidmat DUN 
merupakan institusi yang paling dekat dengan penduduk tempatan kerana kedudukannya yang 
strategik berada di tengah-tengah kawasan pentadbiran Dewan Negeri. Pusat ini menjadi pusat sehenti 
(one stop center) untuk mendapatkan dan menyebarkan maklumat terkini tentang dasar, program dan 
bantuan yang diberikan oleh kerajaan. Pusat ini menjadi pusat aduan dan membantu menyelesaikan 

isu kebajikan rakyat bersama agensi kerajaan yang lain. Ia juga berfungsi menjadi pusat perhubungan 
yang merapatkan hubungan baik antara pemimpin dan penduduk. Pusat Khidmat DUN Permatang 
menyampaikan perkhidmatan kepada penduduk setempat melalui pelbagai pendekatan termasuk 
lawatan ke rumah penduduk, penganjuran pelbagai program kemasyarakatan, aktiviti kerohanian, 
bantuan kebajikan dan sebagainya. Di samping itu, pelbagai inisiatif pemberdayaan wanita juga 
dilaksanakan melalui Pusat Khidmat DUN Permatang dalam usaha mengangkat peranan wanita dan 
sumbangannya kepada pembangunan keluarga dan masyarakat. 
 
PWB berperanan sebagai sebuah organsasi wanita yang penting di peringkat masyarakat setempat. 
PWB merupakan satu platform bagi mendidik dan memberdaya (empower) wanita dengan ilmu, 
kemahiran dan latihan yang diperlukan bagi melahirkan golongan wanita yang berkepimpinan, 
berketerampilan dan berdaya saing agar menjadi contoh tauladan kepada masyarakat setempat serta 
mampu menjadi pemimpin di peringkat masing-masing. Terdapat dua program utama yang menjadi 
matlamat utama PWB iaitu pertama Modul Pembinaan Kapasiti dan kedua Modul Kemahiran. Definisi 
PWB dari sejarah penubuhan adalah seperti berikut: 
 

“Pusat Wanita Berdaya atau dikenali PWB adalah program di bawah Kerajaan Negeri Selangor 
melalui Jawatankuasa Tetap Pemberdayaan Wanita dan Keluarga yang dirangka khas untuk 
memberdaya dan menggalakkan wanita di sesebuah komuniti bergiat aktif selain 
melaksanakan aktiviti yang boleh menjana pendapatan kepada komuniti tersebut.” 

 
Pusat Khidmat DUN Permatang telah memainkan peranannya secara proaktif dalam usaha 
pemberdayaan ekonomi wanita DUN Permatang dengan bantuan PWB sebagai barisan hadapan 
paling dekat dengan wanita setempat yang akan merancang program-program pembangunan wanita 
secara inklusif. 
 
INISIATIF PEMBERDAYAAN WANITA DUN PERMATANG 
 
Sejak 2018, terdapat pelbagai program pemberdayaan wanita yang telah dan sedang dijalankan di 
kawasan DUN ini meliputi program keusahawanan, pembangunan kapasiti, kemahiran, penambahan 
ilmu pengetahuan dan sebagainya. Program-program ini berbentuk pembangunan wanita dan advokasi 
supaya wanita di DUN ini mendapat pendedahan yang sewajarnya. Program-program pemberdayaan 
ini seterusnya akan meningkatkan keupayaan ekonomi wanita dan keluarga dalam menjalankan 
kehidupan harian mereka. Inisiatif-inisiatif ini dilaksanakan oleh Pusat Khidmat ADUN Permatang dan 
Pusat Wanita Berdaya (PWB) DUN Permatang dengan kerjasama dengan pelbagai organsasi kerajaan 
dan badan bukan kerajaan (NGO). Program-program yang telah dilaksanakan adalah seperti berikut: 

 
Program pemberdayaan wanita anjuran Pusat Khidmat ADUN Permatang: 

• Bengkel Pemberdayaan Wanita Sejahtera Siri 2 - (kerjasama dengan Ahli Majlis MDKS 
dan FAME) 

• Ziarah Ekonomi Permatang - (kerjasama dengan IMFAN dan Halal International 
Selangor) 

• Kursus Pengurusan Jenazah Muslimah - (kerjasama dengan Team Selangor) 

• Perindahkan Sebutanmu : Surah Al-Fatihah Siri 2 - (kerjasama dengan PEKAWANIS 
dan Asatizah Selangor) 

• SULAM - (kerjasama dengan UiTM Puncak Alam) 
 
Selepas selesai sesuatu program, pihak Pusat Khidmat DUN Permatang akan menyedikan khidmat 
bimbingan kepada wanita di DUN ini untuk meneruskan perniagaan mereka yang ingin diceburi. Pusat 
Khidmat DUN Permatang akan memberikan nasihat dan mencadangkan tindakan susulan yang boleh 
diambil oleh peserta melalui penyaluran maklumat berkaitan bantuan permulaan perniagaan seperti 
HIJRAH, NaDI, Dana Usahawan Mikro Selangor dan sebagainya. Contohnya bantuan modal 
perniagaan membolehkan wanita membeli peralatan dan bahan untuk memulakan perniagaan dan 
sekali gus menjana pendapatan tambahan kepada keluarga serta menghapuskan kemiskinan. Pada 
masa yang sama, Pusat Khidmat DUN Permatang sentiasa memberi nasihat dan sokongan moral yang 
sewajarnya kepada para wanita dalam memulakan perniagaan dan menjadi usahawan yang berjaya.  
 
Di DUN Permatang juga, semua keluarga akan menghasilkan produk yang boleh menjana pendapatan 
tambahan kepada wanita dan keluarga mereka. Perniagaan yang diusahakan juga memberi 
penekanan kepada konsep 4K iaitu Kualiti, Kuantiti, Kebersihan dan Kesihatan. 4K ini akan 

mendatangkan impak positif kepada wanita dan perniagaannya dari segi penghasilan produk berkualiti 
dan bersih dengan banyak untuk dijual dan menjamin kesihatan dan kebersihan pelanggan. Akhirnya 
usaha ini akan memberi impak kepada keluarga dan anak-anak mereka serta komuniti sekelilingnya. 
Contohnya, kewujudan peluang pekerjaan, usahawan anak muda, taraf pendidikan dan kesihatan.  

 
Bagi memastikan usaha pemberdayaan ini dilakukakn secara berterusan dan menghasilkan impak 
yang berterusan, pihak Pusat Khidmat DUN Permatang juga mengadakan pelbagai bengkel 
peningkatan kemahiran secara berkala terutamanya dari segi pengurusan kewangan kepada wanita 
dalam menguruskan kewangan secara bijak bagi mengelakkan pembaziran atau kerugian. Ini penting 
bagi memastikan sesuatu perniagaan itu dapat diteruskan dengan baik dan berkembang maju. Inisiatif 
pemberdayaan wanita di DUN Permatang ditambah lagi dengan penganjuran program-program 
pembangunan kapasiti dan kemahiran oleh PWB DUN Permatang: 

 
Program PWB DUN Permatang: 
Modul Pembangunan Kapasiti 

• Wanita dan Perundangan 

• Keselamatan dan Pembangunan Keluarga 

• Pengurusan Kewangan Peribadi dan Keluarga 
 
Modul Kemahiran 

• Bengkel Belajar Memasak Nasi Lemak Ayam Rendang  

• Bengkel Pasu Sabut Kelapa 

• Bengkel Kraf Decoupage 

• Bengkel Sabun DIY 

• Bengkel Kraf Potpouri 
 
Program-program yang dilaksanakan melalui Pusat Khidmat DUN dan PWB DUN Permatang adalah 
secara berkala dan memberi impak terus kepada semua peserta yang terlibat. Ilmu pengetahuan dan 
kemahiran yang dipelajari daripada bengkel boleh terus diaplikasi dalam kehidupan harian dan 
dimanfaatkan untuk menjana pendapatan.  
 
IMPAK PEMBERDAYAAN EKONOMI WANITA 
 
Peniaga dalam kalangan wanita menerusi komitmen ADUN Permatang menerima manfaat daripada 
pelbagai inisiatif ekonomi Negeri Selangor terutama Pinjaman Mikrokredit HIJRAH, Dana Usahawan 
Mikro Selangor, Program Pembinaan Upaya Usahawan India dan skim latihan usahawan serta inisiatif 
dari PWB Permatang,  Jumlah usahawan wanita yang memulakan perniagaan kecil dan menceburi 
dalam Industri Kecil dan Sederhana (IKS) telah bertambah hasil daripada program-program 
pembangunan ekonomi yang telah dilaksanakan. Bagi tempoh tahun 2015 sehingga 2020, jumlah 
peserta Pinjaman Mikrokredit HIJRAH bagi DUN Permatang terdiri daripada 51 peratus wanita dan 49 
peratus lelaki. Seramai 40 peratus peserta terlibat dalam sektor makanan dan masing-masing 20 
peratus dalam sektor pertanian, perikanan dan perkhidmatan. 
 
Pemerkasaan ekonomi wanita dapat meningkatkan produktiviti, meningkatkan kepelbagaian ekonomi 
dan persamaan pendapatan di samping hasil pembangunan positif yang lain (International Monetary 
Fund, 2018). Oleh kerana wanita lebih kuat dari segi kewangan dan berdikari mereka akan dapat 
memenuhi keperluan dan keinginan ahli keluarga mereka dan yang seterusnya akan memberi kesan 
kepada pertumbuhan ekonomi (Jadeja, 2020). Keseluruhannya, kualiti hidup wanita dan komuniti di 
DUN Permatang semakin baik dan mampan. Mereka mampu menjana pendapatan tambahan melalui 
perniagaan yang diceburi dan membantu ketua rumah untuk menyara keluarga. Dua contoh usahawan 
DUN Permatang yang berjaya hasil inisiatif program HIJRAH yang bermula dengan pinjaman modal 
sehingga perniagaanya berkembang untuk pembekalan produk ke luar negara: 
 

i. Usahawan Kuih Kapit Ratu di Sg. Terap Pasir Penambang 
ii. Projek Jualan Ikan dan Nelayan di Kg. Sg. Yu 

 
Inisiatif-inisiatif yang diperkenalkan oleh kerajaan Negeri Selangor dan disalurkan melalui Pejabat 
Khidmat DUN adalah strategik berkesan dalam membantu rakyat daripada masalah kemiskinan akibat 
peningkatan kos sara hidup dan ekonomi yang tidak menentu. Impaknya adalah menyeluruh kepada 
peringkat individu, keluarga, masyarakat sehingga negeri dan negara.  

KESIMPULAN 
 
Inisiatif ekonomi yang menyasarkan bantuan kepada rakyat, memastikan kebajikan rakyat terjaga dan 
pemerkasaan ekonomi negeri telah menyumbang kepada pemberdayaan ekonomi wanita di seluruh 
Negeri Selangor termasuk DUN Permatang. Pihak Pejabat DUN dan PWB perlu merancang program-
program pembangunan ekonomi wanita dari semasa ke semasa bagi memastikan wanita dilengkapi 
dengan pengetahuan dan kemahiran yang mampu berdaya saing. Isu-isu yang berkaitan kebajikan 
wanita di peringkat komuniti harus memetakan dengan segala dasar dan program yang sedang dan 
bakal diperkenalkan supaya inisiatif ini dapat menguruskan sesuatu isu dengan berkesan. 
 
CADANGAN DASAR 
 
Kajian ini mencadangkan supaya meneruskan pelaksanaan dasar dan program yang membantu 
ekonomi wanita seperti Hijrah, NaDI, Kasih Ibu Smart Selangor (KISS) dan sebagainya. Dasar dan 
program ini perlu dinilai dari semasa ke semasa dari segi keberkesanan dan impaknya secara 
menyeluruh kepada penerima manfaat supaya tindakan penambahbaikan dapat dilaksanakan.  
 
Di samping itu, adalah dicadangkan program pemberdayaan secara holistik iaitu Program ‘Safe, Heal, 
Empower and Strength’ (SHES) perlu dilaksanakan. Program ini adalah landasan terbaik dalam usaha 
membentuk usahawan wanita yang tahan uji dan penerapan holisitik kepada kaum wanita menerusi 
pembukaan peluang bagi mengatasi cabaran-cabaran yang dihadapi. Program seperti ini penting 
kerana kesemua latihan yang diberi perlu disulami dengan ketahanan diri dalam usaha untuk terus 
cemerlang dan berdaya. 

ABSTRAK 
 

Wanita memainkan peranan yang amat signifikan di dalam pembangunan komuniti yang 
sememangnya mempengaruhi corak landskap sosial negara. Selangor dengan jumlah penduduk 
wanita seramai 3.13 juta, telah mengankat usaha memberdaya wanita sejak 2008 terutama dengan 
penubuhan Pusat Wanita Berdaya (PWB). Objektif utama  kajian ini adalah untuk mengkaji peranan 
dan usaha PWB Kota Anggerik dalam menjadikan usaha pemberdayaan wanita benar-benar inklusif. 
Kajian ini menggunakan kaedah metidologi dengan penekanan khusus analisis dokumen. Analisis 
dilaksanakan ke atas aktiviti-aktiviti yang dilaksanakan antara tahun 2019 hingga bulan April 2021. 
Hasil analisis mendapati terdapat 47 program yang dilaksanakan oleh PWB Kota Anggerik yang 
membuktikan terdapat usaha holisitik untuk menjadikan usaha pemberdayaan wanita inklusif satu 
kenyataan. Kajian-kajian lanjut boleh dilaksanakan dalam melihat keberkesanan program secara 
keseluruhan, analisis keperluan latihan yang diperlukan oleh wanita setempat dan penekanan 
pelaksanan kepada golongan lebih mikro. 
 
Kata kunci: Pemberdayaan Wanita Inklusif, Pusat Wanita Berdaya (PWB), DUN Kota Anggerik. 

PENGENALAN 
 
Setakat 2019, negeri Selangor mencatatkan bilangan penduduk keseluruhan berjumlah 6.53 juta. Dari 
sejumlah itu, 47.9 peratus iaitu 3.13 juta penduduk merupakan wanita (Jabatan Perangkaan Malaysia, 
2019). Jumlah besar ini tentunya memerlukan satu usaha khusus bagi memberdaya wanita dalam 
semua aspek kehidupan dan kerjaya. 
 
Sejak 2008, Selangor telah menyedari akan pengaruh wanita dalam menghasilkan perubahan dalam 
pelbagai bidang dan peringkat yang merangkumi bidang sosio-ekonomi dan politik setempat. Dasar 
dan pelaksanaan khusus bagi memberdaya wanita telah dilaksanakan. Exco wanita Selangor dipetik 
menerusi Sinar Harian bertarikh 15 Januari 2019 menyatakan usaha pemberdayaan wanita dipergiat 
menerusi penubuhan 2 institusi iaitu Pusat Wanita Berdaya (PWB) dan kemudiannya Institut Wanita 
Berdaya (IWB). 

 
Sebagai tambahan, berdasarkan Hansard Dewan Selangor (2016), Pelan Tindakan Wanita Selangor 
2010-2018 yang mempunyai misi khusus Pemberdayaan Wanita Selangor ke arah pembinaan 
masyarakat madani. Antara paksinya adalah: 

 
(i) membina jati diri wanita yang dinamik. 
(ii) memupuk sifat daya saing wanita. 
(iii) membangun sifat berperi kemanusiaan. 
(iv) mengembang ilmu yang diperlukan. 
(v) melahirkan wanita yang berketerampilan dan berupaya mendorong individu sekeliling 

mereka ke arah menghayati prinsip-prinsip masyarakat madani. 
 
Usaha ini kemudiannya diperkasa menerusi Misi Pemberdayaan Wanita Selangor dengan pelaksanaan: 
 

(i) Peningkatan Tahap Kesihatan Wanita Selangor – termasuk pelaksanaan  
Program Mammogram Selangor (MammoSel). 
(ii) Program Pengupayaan Pendidikan – fokus kepada peranan PWB. 
iii)   Penglibatan Wanita Dalam Keusahawanan – termasuk menerusi Program HIJRAH. 
Dalam usaha mengangkat usaha ini, pelbagai aktiviti inklusif dilaksanakan. Berdasarkan 

Hansard Dewan Negeri (2016), sejumlah 50 program, Jun 2013 hingga Jun 2016, 59 program impak 
tinggi telah dilaksanakan dengan jumlah libatserta 34,453. 

 
SEKILAS PANDANG PUSAT WANITA BERDAYA (PWB) 
 
Secara ringkas, PWB merupakan” satu platform pemberdayaan wanita di peringkat akar umbi untuk 
memaksimumkan potensi dan mempelbagaikan kapasiti wanita bagi memperkasakan diri ke arah 
kemajuan sosial dan ekonomi, meningkatkan penglibatan wanita secara inklusif dalam semua program 
latihan dan kemahiran untuk pemberdayaan ekonomi keluarga dan masyarakat setempat.” (Mesyuarat 
Ketiga Penggal Kelima Dewan Negeri Selangor Tahun 2017). 
 
Justeru itu, bagi merealisasikan agenda pemberdayaan wanita ini Pusat Wanita Berdaya (PWB) yang 
ditubuhkan pada tahun 2009 telah dimasukkan di dalam struktur Jawatankuasa Tetap Hal Ehwal 
Wanita Negeri Selangor dalam kategori bukan kerajaan selari dengan NGO, Kumpulan Perniagaan dan 
Gabungan Berkepentingan (Ibu Tunggal). Sejak lama penubuhan PWB ini, pelbagai inisiatif telah 
diambil menerusi organisasi ini ke arah mengangkat peranan wanita sebagai aktor penting dalam 
pembangunan dan kemajuan negeri Sealngor. 

 
Ia ditubuhkan sebagai satu platform untuk semua wanita meningkatkan jati diri, kemahiran, ilmu 
pengetahuan mengenai hak dan tanggungjawap serta memberi pendidikan dalam pelbagai perspektif 
dan bidang fokus. Program-program dirangka khas untuk memberdaya dan menggalakkan wanita 
dalam komuniti bergiat aktif terlibat dalam kerja sosial dan melaksanakan aktiviti yang boleh menjana 
pendapatan kepada komuniti tersebut. Visi PWB adalah menjadi pusat aktiviti wanita yang utama dan 
komited dalam membentuk sebuah komuniti wanita yang berdaya dalam berbagai bidang dan 
mempunyai jati diri yang tinggi.  

 
Manakala misi PWB adalah untuk membina dan mengembangkan jaringan dalam kalangan wanita 
dalam komuniti, mensinergi tindakan dan membina jati diri wanita. Objektif PWB di antaranya 

memantapkan kepimpinan wanita dalam pembuatan keputusan di semua peringkat masyarakat, 
menggalakkan partisipasi wanita di dalam sosio-ekonomi dan kerja sosial dalam masyarakat, membina 
jati diri wanita yang dinamik, memupuk sifat kerjasama wanita untuk kerja berpasukan serta 
meningkatkan keupayaan dan kemahiran wanita terutama golongan B40.  

 
Sehingga tahun 2020 ,Negeri Selangor di bawah Jawatankuasa Tetap Kesihatan Awam, Perpaduan, 
Pembangunan Wanita dan Keluarga telah mempunyai 56 buah PWB di mana setiap kawasan Dewan 
Negeri wajib melantik seorang Penyelia (lantikan politik) untuk mengendalikan operasi PWB di DUN 
masing masing dengan peruntukan program sebanyak lima puluh ribu Ringgit Malaysia setahun. (tidak 
termasuk elaun penyelia dan kos pengurusan PWB Selangor. 

 
PWB Kota Anggerik merupakan salah satu pusat yang ditubuhkan atas usaha ini. Ia terletak di tengah-
tengah pusat bandar Shah Alam, dalam daerah Petaling. Pentadbiran PBT adalah di bawah jurudiksi 
Majlis Bandaraya Shah Alam (MBSA). Kerusi dewan negeri ini digazetkan pada 2003 dengan 20 daerah 
mengundi serta mula ditandingi pada Pilihanraya Umum 2004. 

 
OBJEKTIF KAJIAN 
 
Objektif Kajian ini bertujuan untuk mengkaji dan menilai peranan PWB dalam usaha pemerkasaan 
wanita DUN Kota Anggerik secara inklusif. Secara spesifiknya, kajian ini mempunyai tiga objektif seperti 
berikut:  

(i) Untuk mengenalpasti peranan dan fungsi Pusat Wanita Berdaya (PWB) DUN Kota 
Anggerik dalam proses pemberdayaan komuniti wanita.  

(ii) Untuk mengenalpasti bentuk program inklusif yang dilaksanakan untuk manfaat 
komuniti wanita setempat oleh PWB di DUN Kota Anggerik.  

(iii) Untuk menilai impak program yang dilaksanakan untuk manfaat komuniti wanita 
setempat oleh PWB di DUN Kota Anggerik.  

 
METODOLOGI 
 
Metodologi yang digunakan dalam penyelidikan ini adalah menggunakan protokol  kaedah kualitatif 
menerusi analisis dokumen. Analisis dokumen sesuai digunakan dalam penyelidikan ke atas organisasi 
kerana ia membolehkan para penyelidik mengkaji bahan-bahan yang ada secara terperinci. Ini juga 
memudahkan usaha mencari tema sesuatu dokumen dan bahan yang diperolehi. 
 
Kajian ini mengkaji dan menilai bukti-bukti dan dokumen-dokumen yang berkaitan program/ aktiviti/ 
modul pemberdayaan wanita di DUN Kota Anggerik secara sistematik. Di samping itu, data-data seperti 
penglibatan wanita dalam program, jumlah program pembangunan kapasiti dan kemahiran, jumlah 
pelantikan wanita ke jawatan dan sebagainya akan diperolehi melalui permohonan rasmi dan 
seterusnya dianalisis dalam kajian. 

 
Tumpuan kajian adalah aktiviti-aktiviti terkini yang dilaksanakan terutama bermula tahun 2019 dengan 
penekanan kepada 6 bulan terakhir iaitu antara Oktober 2020 hingga April 2021.  
 
DISKUSI & DAPATAN KAJIAN 
 
Cabaran terbesar melaksanakan program sejak tahun 2020 tentunya diakibatkan oleh penularan 
wabak Covid-19. Ini tentunya membataskan usaha menjalankan pelbagai program yang telah 
dirancang. Sehbungan dengan itu, PWB Kota Anggerik telah mengubah kaedah pelaksanaan dengan 
mengurangkan aktiviti bersemuka dan meningkatkan program dalam talian terutama menerusi 
Facebook. Program-program yang dianalisis dalam 6 bulan mutakhir merangkumi penekanan kepada 
program yang merangkumi penekanan kepada kaedah dalam talian dan pertemuan bersemuka yang 
mengikut prosedur SOP ketat. Hebahan juga tertumpu kepada medium Facebook dan WhatsApp.  

Jadual 1. Program PWB Terpilih (26 Okt 2020 – 3 April 2021) 
 

Bil. Program Tarikh Makluman 

1. Mari Buat Bonsai Kelapa 3 April 2021 Sosio-ekonomi 

2. Membuat Terrarium 21 Mac 2021 Sosio-ekonomi 

3. Program edaran bunga ros sempena 
sambutan Hari Wanita Sedunia 

11 Mac 2021 Pemberdayaan 

4. Bengkel Membuat Alas Kaki dari Perca 
Kain 

14 Mac 2021 Sosio-ekonomi 

5. Bengkel Cenderahati dari Sabun 28 Februari 2021 Sosio-ekonomi 

6. Quarantine Tea Talk Show – Cabaran 
Ibu Anak-Anak Istimewa Era Pandemik 

24 Februari 2021 Pemberdayaan Inklusif 

7. Bengkel Pembangunan Keusahawanan 
Kota Anggerik 

18 Februari 2021 Sosio-ekonomi 

8. Demostrasi Membuat Garlic Bread & 
Mushroom Soup 

20 Disember 2020 Sosio-ekonomi 

9. Bengkel membuat Tart Bengkulu 13 Disember 2020 Sosio-ekonomi 

10. Bicara Wanita Anggerik: Hentikan 
Keganasan Terhadap Wanita. 

7 Disember 2020 Pemberdayaan Inklusif 

11. Bengkel penanaman secara Hidroponik 29 November 20 Sosio-ekonomi 

12. Kempen Hentikan Keganasan Terhadap 
Wanita 

Sepanjang November 
2020 

Pemberdayaan Inklusif 

13. Bengkel Keterampilan Imej dan Solekan 15 November 2020 Penampilan 

14. Modul Program Program Kemahiran 
Pusat Wanita Berdaya. 

Konsep Modul Pemberdayaan Inklusif 

15. Modul Program Pembangunan Kapasiti 
Pusat Wanita Berdaya. 

Konsep Modul Pemberdayaan Inklusif 

16. Hebahan pwb 26 Oktober 2020 Pemberdayaan Inklusif 

 
Jika dilihat dari aspek keseluruhan, terdapat 16 program yang dipilih untuk analisis dalam 6 bulan 
terkebelakang. Tumpuan program telah mengambilkira kesan resam baru dan fokus tumpuan 
demografi Kota Anggerik yang merupakan kawasan pusat bandar. Terdapat tumpuan ketara kepada 
bengkel-bengkel mengangkat usaha keusahawana sara diri dan pemberdayaan sosio-ekonomi. Ini 
termasuk bengkel membuat makanan dan gubahan yang kemudiannya boleh dibuat di rumah. PWB 
Kota Anggerik juga turut meneruskan usaha pemberdayaan inklusif dengan pelaksanaan modul 
pembangunan kapasiti dan kempen-kempen advokasi. Program yang mikro dalam resam baru turut 
dilaksanakan terutama dalam usaha memberi makluman kepada wanita/ibu yang punya anak istimewa 
(Anis). Ini merupakan satu program inklusif terutama apabila melihat kesan besar kesihatan mental 
dalam kalangan ibu-ibu yang punya anak istimewa dalam era pandemik ini. AND Kota Anggerik, YB 
Najwan Halimi turut menjadi panelis program ini  yang ditonton secara langsung oleh 1,300 penonton 
(https://www.facebook.com /112489705493666/videos/176049874058878). 
 
Sebagai tambahan, program-program kemahiran tambahan turut dilaksanakan dengan memasukkan 
elemen pemberdayaan ekonomi dan usaha menangani pandemik. Ini termasuk program-program 
berikut: 

 
Jadual 2. Program PWB Semasa Pendemik 

 
Bil. Program Lokaliti Ikutserta 

1 Bengkel Pembuatan Air Soya dan Taufu Fa Seksyen 7 41 

2 Bengkel Pembuatan Aneka Cupcake dan 
Hiasan Butter 

Bukit Bandaraya 35 

3 Bengkel Pembuatan Pes Makanan Seksyen 7 46 

4 Bengkel T Shirt Batik Shibori Keseluruhan Dun Kota 
Anggerik 

31 

5 Bengkel Asas Kait Seksyen 8 15 

6 Bengkel anyaman Tudung Saji Seksyen 16 28 

7 Bengkel Memproses Bawang Goreng Bukit Subang 29 

8 Bengkel Mengikat Saree & Menhdi Mutiara Bukit Raja 19 

9 Sumbangan lampin dan susu kanak-kanak 
(Program sepanjang PKP) 
 

Keseluruhan Dun Kota 
Anggerik 

133 

10 Terapi seni lukisan 'tote bag'  Seksyen 13 20 

11 Kelas asas kait 'mask extender'  Seksyen 9 28 

12 Bengkel Makanan Berasaskan Kurma Bukit Jelutong 18 

13 Bengkel Ketrampilan Imej dan solekan FB LIVE  

14 Bengkel Penanaman Secara Hidroponik FB LIVE  

15 Demonstrasi Membuat Tart Bengkulu FB LIVE  

16 Demonstrasi Membuat Garlic Bread dan 
Mushroom Soup 

FB LIVE  

17  Bengkel cara membuat cenderahati dari  
sabun 

FB LIVE  

18  Bengkel membuat alas kain dari perca kain Pangsapuri Perdana 15 

19 Bengkel membuat terarium Setia Alam U13 24 

20 Bengkel Membuat Bonsai Kelapa Sri Mahligai Kondominium 26 

21 Kelas “Quick Bread & Cookies’ Keseluruhan Dun Kota 
Anggerik 

25 

 
Analisis sejak 2019 juga mendapati program-program impak tinggi yang berpaksi inklusif turut 
dilaksanakan. Usaha-usaha ini ternyata atas usaha memberdaya wanita di kawasan Kota Anggerik. 
Fokus program pembangunan kapasiti membuktikan usaha melaksanakan pemberdayaan wanita 
inklusif. Antara program yang dilihat mampu memberi impak adalah seperti ringkasan berikut: 

 
Jadual 3. Program Berimpak PWB 

 
Bil. Program Lokaliti Ikutserta 

1 Seminar Kesihatan Satu Rahim Satu wanita Keseluruhan Dun Kota 
Anggerik 

28 

2 Rahsia Kebahagiaan dan Kesihatan Mental Keseluruhan Dun Kota 
Anggerik 

30 

3 Program Kesedaran Kesihatan Mencegah 
Kanser 

Setia Alam 27 

4 Seminar Cantik Menawan Idamsn Suri Hati Keseluruhan Dun Kota 
Anggerik 

18 

5 Seminar Ancaman Jenayah Keseluruhan Dun Kota 
Anggerik 

15 

6 Seminar kemurungan:  
Sengsara dalam diam   
 

Keseluruhan Dun Kota 
Anggerik 

30 

7 Bengkel seni terapi minda Keseluruhan Dun Kota 
Anggerik 

20 

8 Rakaman Jejak Wanita Selangor Keseluruhan Dun Kota 
Anggerik 

9 Bicara Wanita Anggerik:Hentikan Kegansan 
Terhadap Wanita .Apa peranan kita? 

FB LIVE  

10  
Program literasi undang undang syariah 
(petaling) 
 

Applikasi Zoom 5 
(Ahli 

Jawatankuasa) 

 
Menuju era paska wabak Covid-19 dan mengambilkira demografi Kota Anggerik, program-program 
yang dilaksanakan boleh ditambahbaik dan diperkasa. Ini termasuk penambahan fokus program yang 
dirancang oleh PWB secara keseluruhan. Tumpuan program banyak kepada program berpaskikan 
kawasan luar bandar dan keadaan ini boleh ditambahbaik dengan mengadakan kajian berkaitan 
keberkesanan semua program yang dilaksanakan. Selain itu, keperluan program golongan bekerjaya 
M-40 dan T-10 juga perlu diambilkira andai usaha memberdaya wanita secara keseluruhan dan inklusif 
dapat dijadikan kenyataan. Ini boleh dilaksanakan dengan memulakan usaha menganalisis keperlua 
latihan golongan-golongan tumpuan.  

 
Terdapat juga keperluan penekanan khusus kepada usaha memberdaya ibu tunggal, ibu tinggal, 
pencari kerja dan mereka yang mempunyai anak istimewa. Usaha mewujudkan elemen “Tahan Uji” 
juga boleh dijadikan paksi tambahan disebalik mengadakan program-program keusahawanan wanita. 
Ini akan menambahnilai mereka yang menjadi peserta dan sekali gus menjadikan PWB benar-benar 
mengangkat pemberdayaan wanita inklusif. 
 
KESIMPULAN 
 
Program-program pemberdayaan wanita dilaksanakan secara inklusif dengan memberi peluang dan 
ruang kepada semua wanita di DUN ini. Program-program yang dirangka memenuhi keperluan semasa 
wanita supaya mereka tidak berasa tertekan dengan faktor ekonomi dan boleh berdikari untuk 
membantu keluarga. Cadangan Dasar Meneruskan peranan PWB sebagai sebuah institusi wanita yang 
penting dalam membawa pembangunan dan kemajuan kepada kaum wanita. Institusi PWB ini perlu 
dikekalkan dan peranan serta fungsinya perlu dinilai dari semasa ke semasa supaya ia kekal relevan 
mengikut peredaran masa. Di samping itu, dasar wanita di peringkat negeri Selangor harus mengiktiraf 
peranan PWB dan memberi autoriti tertentu serta menjadikan ia sebagai institusi yang dihormati dalam 
kalangan pentadbiran dan politik. Tambahan lagi, program-program pemberdayaan perlu mempunyai 
nilai kemampanan (sustainable), inklusif (inclusive) dan berkesan (effective) dalam menangani apa-
apa isu yang melibatkan wanita. Secara lebih spesifik, aktiviti-aktiviti yang dilaksanakan di PWB Kota 
Anggerik menampakkan usaha penekanan inklusif. Namun dalam masa yang sama terdapat ruang 
lebih mikro dengan mengambilkira profil demografi penduduk yang berada di kawasan bandar. Wanita 
di DUN Kota Anggerik dilibatkan secara langsung dalam proses pemberdayaan wanita. Penglibatan ini 
meliputi semua wanita daripada pelbagai latar belakang terutamanya wanita dalam golongan B40. 
Wanita-wanita pelbagai peringkat ini akan diintegrasikan dalam pelbagai program untuk mewujudkan 
komuniti wanita yang berilmu pengetahuan dan memiliki kemahiran ekonomi tertentu. Di samping itu, 
kemudahan fasiliti dan kewangan telah diberikan untuk program pemerdayaan wanita. Pendekatan 
bottom-up dengan penglibatan secara massa telah memberi impak positif kepada pembangunan 
wanita di negeri ini. 

ABSTRAK  

 

Karya kreatif penting bagi membangunkan minda masyarakat. Melalui karya kreatif, pelbagai 

pendekatan mampu dihidangkan sebagai bahan mendidik dan membuat lapisan masyarakat berfikir. 

Sumbangan usaha dalam memberi pendedahan, menyemai dan menanam nilai-nilai murni dalam jiwa 

pembaca dapat dilaksanakan dengan jaya. Objektif kertas kerja ini ialah mengutarakan yang wanita 

mampu diperkasakan peranannya dalam mengusahakan dan melaksanakan usaha menyumbang ke 

arah ini. Wanita yang diperkasakan ilmu, kemahiran dan kebolehannya ini mampu bergerak sebagai 

agen pengubah masyarakat sama ada sebagai individu mahupun berusaha secara kolektif melalui 

persatuan atau gabungan tenaga dengan pihak yang mempunyai cita-cita dan harapan yang sama. 

Wanita yang bersifat penyayang dan keibuan memang sesuai bertindak sebagai agen pengubah dan 

pencorak pemikiran masyarakat. Hanya wanita yang mengenali wanita, menghasilkan karya yang 

menyentuh isu-isu wanita terutama yang melibatkan isu harga diri dan memartabatkan kedudukan 

wanita. Begitu juga hasil karya yang memberi impak positif kepada golongan muda dalam era digital 

dan dunia tanpa sempadan. Sebagai seorang mantan ahli akademik yang berlatarbelakangkan bidang 

sains, teknologi dan kejuruteraan, penulis ingin berkongsi pengalaman sendiri dalam melaksanakan 

perkara ini, khususnya dalam usaha menggabungkan fakta dan maklumat sains, di samping 

dipersembahkan sebagai karya seni dengan suntikan aspek kemanusiaan sarat dengan unsur nilai-

nilai murni, berdasarkan konsep ‘STEM to STEAM’. Melentur buluh biar dari rebung. Usaha ini seelok-

eloknya dimulakan dari peringkat awal lagi, dalam penyediaan bahan bacaan peringkat kanak-kanak 

berbentuk Buku Bergambar (Picture Books), yang disajikan sebagai bahan bercerita. Golongan 

pendidik dan semua lapisan masyarakat pula mampu bertindak sebagai pencerita (storytelling). Usaha 

sebegini dapat berkembang secara meluas sekiranya dapat dilahirkan lebih ramai lagi penulis berfikiran 

mengikut paksi yang sama. Dengan itu, masyarakat akan lebih terdedah kepada unsur dan nilai positif. 

Tamadun bangsa dan negara juga mampu diangkat ke tempat yang lebih tinggi.  

Kata kunci: Seni karya, karya kreatif, agen perubah masyarakat, corak pemikiran masyarakat 

PENGENALAN  
 
Tidak seperti era 1960-an dan 1970-an, wanita Malaysia pada abad ke-21 ini turut memainkan peranan 

yang besar dalam menyumbang tenaga dan sumber tenaga untuk pembangunan negara. Ramai yang 

mampu meraih kejayaan dalam kelayakan masing-masing sehingga berkebolehan dan memegang 

jawatan di sektor kerajaan dan juga swasta.  Dalam erti kata lain, wanita dalam era dan zaman ini 

berdwikerjaya. 

 

Sungguhpun wanita berperanan penting dalam pelbagai kerjaya pada abad ini sebagai ibu, surirumah 

dan penjawat, wanita juga berperanan sebagai aktivis masyarakat. Anggapan yang kaum wanita hanya 

perlu menguruskan urusan rumahtangga harus dikikis. Ini selari dengan tema Hari Wanita 

Antarabangsa 2021, iaitu ‘Pilih untuk Mencabar’ manakala tema Hari Wanita peringkat nasional ialah 

“Pilih Untuk Mendepani Cabaran”. Malah wanita mampu melaksanakan pelbagai peranan lagi sebagai 

aktivis mengubah minda dan pemikiran masyarakat. Salah satunya ialah melalui penghasilan karya 

kreatif Anggoro (2020).  

  

Dengan perkembangan teknologi yang sedang pesat membangun, arus pembangunan ini turut 

memberi kesan kepada masyarakat terutamanya kepada golongan muda (Akram & Kumar, 2017). 

Meskipun kesan negatifnya ada seperti risiko yang terkait dengan alam siber dan budaya kurang sihat, 

impak positifnya membuka jalan penerokaan yang luas. Internet menjadi sebagai alat pemangkin 

orang-orang muda dalam kerja-kerja professional mereka, melebarkan kemahiran terutama dalam 

merebut peluang usahaniaga dan membina rangkaian serta membina komuniti. Manusia dari pelbagai 

latarbelakang kaum, pegangan hidup dan agama dapat sama-sama berhubung dan berkongsi pelbagai 

perkara. Ertinya, kemudahan teknologi komunikasi era masakini menjadi pelantar membawa 

perubahan positif dalam masyarakat, terutamanya dalam hal mendidik minda dan corak pemikiran.  

 

Di sinilah wanita mampu mengisi ketandusan bahan-bahan membina corak pemikiran masyarakat 

terutamanya golongan kanak-kanak, remaja dan orang muda. Wanita secara alaminya mempunyai sifat 

penyayang dan keibuan, mampu memainkan peranan sebagai sumber penggerak, memotivasi dan 

menginspirasi masyarakat termasuk golongan generasi pemimpin masa hadapan dan wanita-wanita 

lain. 

 

Wanita mampu melaksanakan usaha sumbangan ini sebagai individu mahupun berusaha secara 

kolektif melalui persatuan atau gabungan tenaga dengan pihak yang mempunyai cita-cita dan harapan 

yang sama. Sebelum diteruskan, masyarakat terutamanya wanita perlu diberi pendedahan tentang 

apakah yang dimaksudkan dengan pemerkasaan. 

 

PEMERKASAAN WANITA 
 
Wanita perlu diberi pendedahan tentang pemerkasaan (empowerment). Dengan itu, baharulah wanita 

dapat melaksanakan usaha-usaha sebagai agen pengubah corak pemikiran masyarakat secara efektif. 

Perkara ini dapat direalisasikan antaranya melalui dua langkah berturut-turut (Cornwall, 2016): 

 

a. Memahami apa itu pemerkasaan dan 

b. Melengkapkan diri dengan kemahiran yang perlu termasuk pembelajaran sepanjang hayat. 

 

Takrif pemerkasaan 

 

Menurut Brook dan Holland (2000) seperti yang disebut oleh Cornwall (2016): 

 

“Pemerkasaan ialah proses meningkatkan kemampuan individu ataupun kumpulan dalam 

membuat pilihan dan kemudian memindahkan pilihan itu kepada tindakan dan hasil yang 

dihasratkan. Intipati kepada proses ini ialah keberhasilan tindakan yang membina individu 

dan aset secara kolektif kumpulan, menambahbaik kecekapan dan keadilan dalam 

organisasi serta institusi yang mentadbir aset-aset ini.” 

 

Perlengkapkan diri dengan kemahiran 

Dengan kemahiran yang diperolehi dan sentiasa diperbaharui, wanita sudah tentunya mampu 

melaksanakan tugas sebagai aktivis ataupun agen pengubah masyarakat sama ada dalam cara corak 

pemikiran dan segala tindak tanduk, khususnya mengikut keperluan bidang yang ingin diceburinya. 

Dalam hal menghasilkan seni karya, bahan bacaan dan filem tontonan contohnya, sudah tentu wanita 

perlu menguasai bidang-bidang seperti penulisan, teknik terkini dalam perkembangan teknologi 

menghasilkan karya seni dalam era digital dan segala hal yang bersangkutan dengannya. 

 

AGEN PENGUBAH MASYARAKAT 

 

Dalam kertas ini, perbincangan memfokus kepada dua perkara, iaitu peranan wanita melalui karya 

kreatifnya sebagai agen pengubah corak pemikiran masyarakat dalam hal yang bersangkutan dengan 

isu-isu wanita dan sudut mendidik generasi masa hadapan. 

 

Memperjuangkan hak dan martabat wanita 
 
Keganasan dan penderaan terhadap wanita ialah suatu masalah global, merentas budaya, agama, 

sosial dan sempadan ekonomi. Masalah ini juga bertentangan dengan hak-hak kemanusiaan. Malah 

kesan dan impaknya sangat besar terhadap fizikal, emosi, kewangan dan sosial ke atas wanita, kanak-

kanak, keluarga dan komuniti (Human Rights Library (2021).  

 

Menurut kajian yang dijalankan dalam kalangan wanita Malaysia (Khaironisak H., Zaridah S., Hasanain 

F.G., Zaleha M. I., 2017), terdapat 35. 9%, satu peratusan yang dianggap tinggi dalam kes keganasan 

terhadap wanita walaupun dalam keadaan mereka yang sedang hamil. Jenis penderaan terhadap 

wanita hamil yang telah dikenalpasti didapati terdiri daripada penderaan secara psikologi (29.8%); 

penderaan secara fizikal (12.9%); dan keganasan dari sudut hubungan seksual (9.8%). Hanya wanita 

yang mampu memahami wanita. Oleh itu, perlu diadakan lebih banyak bahan-bahan yang dapat 

meningkatkan kefahaman wanita tentang hak-hak mereka. 

 

Usaha ini sedang berjalan dalam kalangan wanita di Malaysia. Contohnya penulis skrip dan pelakon 

terkenal Puan Rozie Rashid berkongsi bagaimana pembabitannya dalam penulisan skrip telah 

mengaspirasi dirinya untuk menghasilkan karya memperjuangkan hak wanita teraniaya. Wanita yang 

dilanda dugaan pula memperoleh inspirasi bagi bangkit semula, keluar dari kepompong penindasan 

dan mengangkat harga diri ke tahap yang lebih tinggi (Mazalan, 2018).  

 

Usaha sebegini harus ditingkatkan lagi. Menurut (Women’s Aids Organisation, 2016) yang disebut 

dalam kajian oleh Abdul Aziz et al (2018), kes-kes keganasan dan penderaan di Malaysia didapati terus 

meningkat dalam kadar 40 peratus setiap tahun. Hasil kajian oleh Mohd. Yusof et al (2020) pula 

mendapati tekanan masalah kewangan yang dihadapi dalam rumah tangga mendorong suami 

melakukan pelbagai bentuk penderaan terhadap isteri, iaitu mangsa keganasan rumah tangga. Apatah 

lagi dalam suasana gawat seluruh dunia akibat situasi pandemik sejak setahun kebelakangan ini. 

 

Mohamed Razalii N. & Kamal Azhari S. M. (2020) menyebut kata-kata Dr Firdaus Abd Ghani, 

Setiausaha Persatuan Psikiatri Malaysia (MPA). Kes keganasan rumahtangga dilihat meningkat 

sepanjang Perintah Kawalan Pergerakan (PKP). Ini melibatkan bukan sahaja perlakuan ganas 

terhadap pasangan yang melibatkan penderaan secara fizikal, seksual, psikologi serta sosial dalam 

rumahtangga. Kes-kes penyalahgunaan kewangan oleh pasangan juga dikategorikan sebagai 

keganasan rumahtangga. 

Mendidik generasi masa hadapan  
 
Memang tidak dapat dinafikan yang perkembangan sains dan teknologi amat penting bagi membina 

negara yang maju dan makmur. Namun sejak akhir-akhir ini, penekanan kepada pelajar dan generasi 

muda lebih tertumpu kepada Sains, Teknologi, Kejuruteraan (Engineering) dan Matematik (STEM) 

yang juga telah dijadikan sebagai agenda penting negara (STEM, 2021). Ini akan mengakibatkan 

pembinaan ahli masyarakat yang tidak seimbang dan menyeluruh ciri insannya. Sudut pandangan seni 

dan kemanusiaan seakan diabaikan. 

 

“STEM to STEAM” 

 

Perkembangan pendidikan di negara sebelah Barat telah mula mengubah pendekatan mereka kepada 

STEAM (Sains, Teknologi, Engineering, Arts, Matematik).  

 

Konsep penting melalui pembelajaran dengan pendekatan STEAM ialah menyediakan insan yang 

mampu menguasai kemahiran abad ke 22 iaitu 4Cs, iaitu ‘Collaboration, Communication, Creativity, 

Critical Thinking” (22ndCenturyCs, 2021). 

 

Mengambil kira perlunya persediaan sejak zaman kanak-kanak bagi menguasai kemahiran 4C ini 

dalam menghadapi cabaran Pembelajaran Abad 22, maka perlu digunapakai konsep ‘From STEM to 

STEAM’: “Science, Technology, Engineering, Maths (STEM) to Science, Technology, Engineering, 

Arts, Maths (STEAM)” 

 

STEM memfokus kepada penggunaan otak sebelah kiri. Gabungan otak sebelah kiri dan otak sebelah 

kanan menghasilkan perspektif lebih menyeluruh, iaitu kemahiran analitikal dan kreatif. Ini mampu 

dilaksanakan melalui pendekatan STEAM. “Art and Design” amat kritikal dalam mempromosikan 

Keyakinan Kreatif (ArtScience, 2021). Malah trend terkini menjurus kepada pendekatan STREAM 

(Mubarok, et al., 2020), dengan R sebagai unsur keagamaan (religion’).  

 

Bukti kajian penyelidikan mengapa perlunya subjek kesenian 

 

Kajian penyelidikan membuktikan bahawa melalui seni: 

a. Pelajar berpeluang mendemonstrasi konsep secara kreatif: mengguna graf, membina model 

ataupun melalui bahasa deskriptif, penceritaan dan sebagainya (ArtScience, 2019).  

b. Prestasi pelajar didapati lebih baik dalam ujian kemasukan IPT di USA dan juga dalam 

membina kualiti kepemimpinan (Bonnie, 2015). Bayangkan jika konsep ini mula digunapakai 

bermula daripada peringkat prasekolah?  

c. Membangun dan melatih minda pelajar sejak pada peringkat pra-sekolah sukakan 

penyelesaian masalah secara kreatif (creative problem-solving) juga melahirkan minda 

berinovatif, fikir secara kritikal dan menyemai sikap positif dalam penyelesaian masalah 

(Sochacka et al, 2016).  

 

Pengalaman melalui pembelajaran seni terutama perkembangan awal kanak-kanak juga (From 

STEM to STEAM, 2021; Sharappan, 2012, Understanding STEAM, 2021) mendapati: 

i. Kemahiran motor perinci (fine motor skills). Contoh: memegang pensil, krayon, kapur dan 

berus mampu membantu kanak-kanak dalam membina otot motor secara halus (contohnya 

dalam menulis, buka/tutup butang baju, mengikat tali kasut. 

ii. Perkembangan Kognitif. Contohnya proses menekan krayon, warna lebih gelap/keras. 

Menyediakan kemahiran berfikir secara kritikal; membuat pelan minda apa yang mahu 

dihasilkan, gambaran apa yang mahu dilakukan, melaksanakan mengikut apa yang dirancang.  

iii. Kemahiran Asas Matematik. Contohnya belajar mencipta, mula memahami konsep, 

berdasarkan konsep saiz, bentuk, membuat perbandingan, mengira ‘spatial reasoning’. 

iv. Kemahiran berkomunikasi Contohnya, menceritakan hasil kerja dan berkongsi kerja seni, 

proses hasilan memahirkan kanak-kanak dalam komunikasi. Ini mampu diperteguhkan melalui 

proses ‘mendengar secara aktif’ dan secara timbal-balik, menjawab soalan yang ‘open-ended’. 

Ia juga membuka peluang menambah perbendaharan kata berdasarkan hasil kerja seni 

masing-masing (corak, tekstur dan sebagainya). 

 
 
PERKONGSIAN 
 
Sebagai seorang mantan ahli akademik yang berlatarbelakangkan bidang sains teknologi dan 
kejuruteraan selama 34 tahun, penulis ingin berkongsi pengalaman sendiri dalam usaha yang 
dinyatakan. Usaha ini dilaksanakan oleh penulis secara individu atau perseorangan, menggunakan 
pelantar persatuan atau pertubuhan mahupun bergabung sebagai individu dalam usahasama dengan 
pihak lain, dalam merealisasikan cita-cita sebagai agen pengubah corak pemikiran masyarakat 
khususnya melalui karya seni. 
 

Sumbangan secara individu 

 

Penulis mula melibatkan diri sebagai penulis bahan-bahan bacaan untuk awal remaja dalam bentuk 

novel dan penulisan pojok dalam majalah sejak tahun 2005. Bagi memastikan hasil penulisan bermutu 

tinggi, seseorang itu perlu mempertajamkan diri dengan ilmu dan usaha pembelajaran sepanjang 

hayat. Menyedari kekurangan dalam kosa kata, bahasa dan kesusasteraan, penulis mengikuti bengkel-

bengkel menghasilkan karya yang betul dari segi laras bahasa, padat isinya dan mempunyai unsur 

persuasif bagi mempengaruhi masyarakat. Penulis amat bertuah kerana sempat berguru dengan 

Profesor Emeritus Abdullah Hassan dan isterinya Puan Ainon Mohd yang ketika itu aktif mengendalikan 

kelas-kelas penulisan secara gratis. Selain itu, tip-tip bagi menulis pantas, menulis banyak karya dalam 

satu masa (serentak) dan siap sepenuhnya (tuntas dalam masa yang ditetapkan) juga diajar oleh dua 

tokoh bidang penulisan ini.  

 

Menggabungkan diri dalam persatuan 

 

Segala ilmu yang dikutip penulis telah dipraktikkan dalam menghasilkan berbelas-belas karya awal 

remaja. Segala ilmu ini dkongsikan pula apabila penulis sama-sama membantu menubuhkan 

Pertubuhan Penulis Isu-isu Wanita Nasional (PenaWan). Keahlian pertubuhan ini terbuka kepada lelaki 

dan wanita. Penulis sendiri bertindak sebagai fasilitator mengongsikan teknik-tenik penulisan dalam 

bengkel yang dianjurkan persatuan mahupun jika dijemput oleh pihak-pihak tertentu.  

 

Selain melatih penulis-penulis baharu, antara projek-projek yang telah dilaksanakan oleh PenaWan 

ialah menghasilkan sebuah himpunan atau antologi cerpen ‘Saksiku Carnation’ (Dr. Umi Kalthum Ngah 

& Ir. Endok Sempo M. Tahir, 2018) berdasarkan isu-isu wanita. Ini termasuklah isu keganasan dan 

penderaaan terhadap wanita, persoalan LGBT dan kisah poligami bagi mendidik wanita khususnya dan 

masyarakat secara amnya. Saksiku Carnation (SC) lahir hasil daripada pertandingan cerpen yang 

dibuka kepada umum, anjuran PenaWan.  

 

Tujuan pertandingan cerpen itu antaranya lainnya ialah menyedarkan wanita tentang hak mereka dan 

betapa mereka harus sedar yang mereka mempunyai harga diri, bijak mencari jalan keluar dari 

terbelenggu dalam keadaan tertindas. Melalui himpunan antologi cerpen, SC memaparkan kisah-kisah 

yang mampu menyuntik semangat baharu dan dijadikan sebagai teladan kepada masyarakat termasuk 

generasi muda. Ramai penulis dalam SC terdiri daripada para doktor yang merawat kes-kes sebenar, 

iaitu wanita yang mendapatkan rawatan akibat penderaan secara fizikal dan emosi. 

 

Satu lagi projek bahan bacaan (juga diadakan pertandingan dan dibuka kepada orang awam) ialah 

antologi cerpen bertemakan suasana pandemik semasa (Lockdown). Himpunan ini sedang dalam 

peringkat akhir penerbitan. Dengan itu, ahli masyarakat yang sedang dilanda kemurungan atau 

terkesan dengan suasana pandemik memperoleh sedikit ruang bagi mengongsikan kisah mereka. 

Menulis ialah salah satu usaha menjadikan emosi manusia yang jiwanya bercelaru dan kacau bilau 

kembali menjadi positif dan stabil, sepanjang tempoh yang penuh dengan hal tidak menentu.  

 

Satu lagi buku dalam proses akhir penerbitan, (Dr. Umi Kalthum Ngah & Saari Sungip, 2021) atas 

usahasama antara PenaWan, YB Saari bin Sungib, ADUN Hulu Kelang dan Perbadanan Perpustakaan 

Shah Alam sedang dalam penerbitan. Buku ini mendokumentasikan usaha menyuburkan konsep 

‘Dalam Hati Ada Taman’ untuk tiga buah kebun komuniti iaitu Laman Herba Pusat Khidmat Masyarakat 

DUN Hulu Kelang, Laman Herba MPKK Kg. Kemensah dan Kebun Kouniti Keramat Pangsa, di samping 

memperkenalkan resipi herba amalan tokoh herba tempatan, Bonda Siti Fatimah Mohd. Nor sebagai 

alternatif pemakanan kesihatan umum.  

 

Usaha sebegini akan lebih berkesan sekiranya cara kerja dilakukan berdasarkan firman Allah s.w.t 

dalam Surah As-Saff: 4. 

 

“Sesungguhnya Allah mengasihi orang-orang yang berperang untuk membela agamaNya, dalam 

barisan yang teratur rapi, seolah-olah mereka sebuah bangunan yang tersusun kukuh.” 

 

Ahli ialah batu-bata berkualiti, diperlengkapkan dengan ilmu dan kemahiran dan gerak-kerja 

berpersatuan laksana bangunan yang kukuh. 

 

Bergandingan dengan pihak lain yang mempunyai cita-cita yang sama 

 

Penulis menyedari betapa pentingnya perumpamaan “melentur bulur biarlah dari rebung”. Sebagai 

seorang mantan ahli akademik yang berlatarbelakangkan bidang sains, teknologi dan kejuruteraan, 

penulis mendapati bilangan pelajar yang memasuki institusi pengajian tinggi dalam bidang ini semakin 

berkurangan setiap tahun. Perlu dilakukan usaha supaya anak sejak kecil cintakan subjek sains. 

Elemen kreatif dan inovatif juga mampu diperbaiki dengan memberikan pendedahan seni kepada 

pelajar sejak usia masih kecil. Bagaimana mahu menghasilkan sesuatu yang inovatif dalam 

kejuruteraan sekiranya pelajar tidak disemai dengan unsur-unsur seni kreatif sejak usia muda?  

 

Maka penulis bersedia mencuba hasilkan Buku Bergambar yang berasaskan konsep STEAM, 

menjadikan 4 tunjang ini dalam setiap buku yang terhasil iaitu:  

a. Disemai dengan rasa kagum akan Yang Maha Pencipta, 

b. Dididik dengan nilai-nilai murni (good universal values) dan unsur kemanusiaan 

c. Disuntik rasa minat terhadap alam dan konsep sains 

d. Mengapresiasikan seni lukisan sebagai alat mengembangkan kreativiti. 

 

Penulis juga mula belajar konsep Buku Bergambar daripada tokoh-tokoh Buku Bergambar tempatan 

yang tersohor di peringkat antarabangsa seperti Tuan Mohamad Yusof Ismail (atau dikenali sebagai 

Pak Yusof Gajah), Tuan Ustaz Mohamad Khairul Azman Ismail, pemenang pelbagai anugerah buku 

bergambar peringkat antarabangsa dan nasional serta Pak Jamal Tommy, salah seorang pelukis 

tersohor negara. Dengan kemahiran yang telah digilap semula, lahirlah buku Bergambar ‘Di Laman 

Herba’ (Dr. Umi Kalthum Ngah, 2021c in print) ilustrasinya oleh penulis sendiri, terbitan Oyez!Books. 

Buku ini memuatkan jenis-jenis herba di laman kediaman penulis, seiring teks pantun Melayu, bertujuan 

mendidik generasi masa hadapan mengenali herba Melayu tradisional. Pantun Melayu telah 

dinobatkan oleh UNESCO sebagai budaya warisan sedunia pada Disember 2020 (Berita Harian, 2021). 

Selain itu, penulis cuba mempelajari kemahiran menggunakan medium lukisan digital pada awal 

Januari 2021. 

Penulis juga mengorak langkah menjadi ahli Malaysia Board on Books for Young People (MBBY), 

Society of Children’s Book Writers & Illustrators Malaysia, di samping masih mahu mengikuti 

perkembangan dunia sains sebagai ahli Persatuan Saintis Muslim Malaysia (PERINTIS).  

 

Dalam usaha menggabungkan fakta dan maklumat sains serta menyuntik aspek kemanusiaan dan 

penggunaan lukisan dalam menyediakan bahan-bahan seni kreatif berbentuk buku bacaan umum, 

penulis telah dapat menghasilkan dua Buku-Buku Bergambar yang menggabungkan unsur ilmu sains, 

teknologi, kejuruteraan dan dalam masa yang sama memasukkan unsur kesenian dan kemanusian 

dalam hasil karya. 

 

Pertama ialah Namisia, (2017) berdasarkan subjek ‘Psikologi Silang Budaya’ yang dipelajari penulis 

sebagai pelajar Open Universiti Malaya (bakal dikongsikan) manakala kedua ialah kisah Pit anak ikan 

sumpit-sumpit (Umi Kalthum Ngah 2021a & b, Mimi Salleh, 2021). Ikan sumpit-sumpit ialah sejenis ikan 

tempatan yang pintar (intelligent). Ikan ini didapati di jeti-jeti dan muara sungai negara kita. Kajian 

tentang ikan ini dijadikan projek tahun akhir pelajar bertajuk ‘The Archer Fish Inspired Vision and 

Shooting System’.  

 

Projek ini telah memenangi anugerah Tesis Projek Tahun Akhir Terbaik 2014, bidang Kejuruteraan 

Mekatronik, Pusat Pengajian Kejuruteraan Elektrik & Elektronik (PPKEE), Universiti Sains Malaysia 

(USM). Kemudian dicalonkan ke peringkat nasional dan menerima Anugerah Innovation anjuran IEEE 

Signals & Systems, Malaysian Chapter bertempat di PutraJaya. Buku Pit terhasil dengan penglibatan 

pihak lain, yang mengusahakan Projek Buku Bergambar secara swaterbit dan Print-On-Demand (POD). 

 

Bagi memperbaiki segala usaha dan mutu penulisan selanjutnya, penulis telah mendaftar semula 

sebagai pelajar di Open University Malaysia (OUM) dalam bidang psikologi pada tahun 2014, sebelum 

bersara wajib pada 2015. Akhirnya usaha dalam pembelajaran sepanjang hayat ini, penulis 

memperolehi Ijazah Psikologi (Kepujian dengan Cemerlang) pada Disember 2020 pada usia 62 tahun. 

 

Halangan 

 

Dunia penerbitan amat terkesan dengan kelembapan ekonomi sedunia akibat kenaikan harga kos 

penerbitan (harga kertas dan cetakan antaranya). Bahkan, impaknya ialah merudumnya iklim 

penerbitan di negara kita. Penerbit juga amat memilih dalam menerbitkan karya mereka.  

 

Penulis terpaksa mencari mencari dan meneroka peluang-peluang yang telah diwujudkan. Contohnya, 

memohon geran MyKreatif (2021), iaitu Pelan Pemulihan Ekonomi Jangka Pendek (PENJANA) yang 

memberi tumpuan penting untuk membantu penggiat dan perniagaan industri kreatif yang terkesan 

akibat pandemik Covid-19. Pelan ini ditadbir dan diurus oleh MyCreative Ventures, di bawah kawalselia 

Kementerian Komunikasi dan Multimedia (KKM) dan Kementerian Kewangan Malaysia. Sukacita 

dikongsikan, di bawah skim ini, penulis telah berjaya memperoleh 2 geran, satu untuk projek manuskrip 

secara individu dan satu lagi untuk projek manuskrip secara berkumpulan. Ini bermakna, pengkarya 

seni, perlu senantiasa peka dan merebut peluang yang ada. 

 

4 KESIMPULAN 
 

Usaha pemerkasaan wanita harus dijadikan agenda negara. Pembabitan wanita dalam menggarap 

sudut karya kreatif sebagai bahan bagi disajikan kepada semua lapisan masyarakat, bermula dengan 

golongan kanak-kanak, remaja, dewasa mahupun generasi warga emas harus juga diberi perhatian 

dan diberikan galakan. Bahan-bahan ini mampu dimanfaatkan dan menjadi pengubah corak pemikiran 

masyarakat dalam memenuhi, membudayakan dan membina masyarakat yang berfikir. Sekiranya lebih 

ramai lagi wanita membabitkan diri, juga dapat dilahirkan lebih banyak lagi penulis-penulis wanita 

berfikiran begini maka lebih banyak usaha yang sama dapat berkembang secara meluas. Dengan itu, 

masyarakat akan lebih terdedah dengan unsur dan nilai-nilai positif hingga mampu mencorak pemikiran 

mereka. Tamadun bangsa dan negara juga mampu diangkat ke tempat yang lebih tinggi.  

ABSTRAK 

Artikel ini membincangkan isu perkahwinan transnasional dari konteks perkahwinan wanita 

warganegara Malaysia dengan pasangan warga negara asing berdasarkan literatur. Perkahwinan 

campur bermakna perkahwinan diantara agama, budaya, bangsa atau negara. Justeru, perkahwinan 

transnasional juga boleh dilihat sebagai salah satu cabang perkahwinan campur. Pada tahun 2005, 

dianggarkan, sebanyak 14.3% (8,733) perkahwinan di antara negara bagi pasangan bukan Islam telah 

didaftarkan (Heng, 2014). Bagi pasangan beragama Islam pula, statistik yang tepat masih tidak dapat 

dipastikan. Dari konteks sejarah, di Malaysia perkahwinan campur berlaku apabila Laksamana Cheng 

Ho dan Puteri Hang Li Po datang bersama 500 orang pengiring. Perkahwinan campur yang bersifat 

transnasional telah berlaku antara Sultan Melaka dan Puteri Hang Li Po, begitu juga dengan pengiring 

dengan rakyat tempatan. Dari perkahwinan transnasional ini lahirnya keturunan Baba dan Nyonya.  

Perkahwinan dalam kebanyakan masyarakat adalah bercorak en-dogamous iaitu perkahwinan berlaku 

diantara anggota-anggota dalam kumpulan etnik yang sama. Sebaliknya, perkahwinan diantara 

anggota-anggota kumpulan etnik yang berlainan jarang berlaku. Justeru, perkahwinan campur; lebih-

lebih lagi perkahwinan transnasional dilihat sebagai satu perlencongan dari norma perkahwinan. 

Perlencongan ini telah menyebabkan kerajaan membuat peraturan bagi perkahwinan transnasional. 

Walaubagaimanapun peraturan ini berbeza diantara perkahwinan transnasional lelaki warga Malaysia-

wanita warga asing dengan perkahwinan transnasional wanita warga Malaysia- lelaki warga asing. 

Oleh sebab itu, ianya dilihat sebagai satu ketidaksaksamaan gender dalam peraturan perkahwinan 

transnasional. Justeru, artikel ini akan membincangkan ketidaksaksamaan gender ini dan kesannya 

kepada wanita Malaysia yang memiliki perkahwinan transnasional.   

Kata kunci: Keluarga transnasional; perkahwinan campur; Wanita dan ketidaksaksamaan; 

ketidaksaksamaan gender; Malaysia  

PENGENALAN 

Salah satu peristiwa yang menjadi sejarah terawal perkahwinan antara dua benua berlaku pada tahun 

1511 di antara orang Sepanyol; Gonzalo Guerrero dengan puteri raja Mayan. Kisahnya bermula apabila 

Gonzalo Guerrero sedang dalam pelayaran dari Panama ke Santo Domingo apabila kapalnya pecah. 

Akibatnya beliau dan rakan-rakan telah terdampar di Mexico.  Mereka kemudian telah ditangkap oleh 

penduduk Mayan dan dijadikan hamba. Disebabkan desakan untuk menyelamatkan diri menyebabkan 

Gonzalo Guerrero telah mempelajari bahasa dan mengajar cara berperang kepada penduduk Mayan. 

Beliau kemudiannya diterima oleh masyarakat Mayan dan dianggap sebagai Tuhan. Beliau juga 

kemudiannya telah berkahwin dengan puteri raja Mayan, Zazil HA dan memperolehi tiga orang anak 

hasil daripada perkahwinan transnasional itu. Menurut Jones (1998) perkahwinan tersebut mungkin 

merupakan perkahwinan transnasional yang pertama di rantau Amerika Latin. Manakala perkahwinan 

transnasional terawal di Asia pula berlaku di India pada sekitar 1800. Perkahwinan transnasional yang 

berlaku pada ketika itu adalah di antara diplomat Inggeris; Kolonel James Achilles Kirkpatrick dengan 

puteri raja Mogul; Khair un-Nissa (Darlymple, 2021). Walaupun Kolonel James Achilles Kirkpatrick pada 

ketika itu merupakan Duta British di Hyderabad tetapi perkahwinan ini telah menyebabkan beliau 

dibuang kerja. Di Malaysia pula, perkahwinan transnasional terawal yang popular berlaku apabila 

Dinasti Ming menghantar Laksamana Zheng He dan Puteri Hang Li Po bersama 500 pengiring ke 

Melaka. Puteri Hang Li Po kemudiannya telah berkahwin dengan Sultan Mansor Shah dan melahirkan 

seorang anak yang membawa gelaran Paduka (Yuanzhi Kong, 2000). Pengiring Puteri Hang Li Po 

tinggal di Bukit Cina yang kemudiannya berkahwin dengan rakyat tempatan dan melahirkan keturunan 

Baba dan Nyonya. Maklumat sejarah ini menunjukkan bahawa perkahwinan transnasional bukanlah 

sesuatu yang asing dalam masyarakat sejak  dahulu lagi dan mengundang  pelbagai reaksi penerimaan 

oleh masyarakat terhadap fenomena ini.  

Perkahwinan dalam kebanyakan masyarakat lazimnya bercorak 'en-dogamous' iaitu perkahwinan itu 

berlaku di antara anggota-anggota dalam kumpulan etnik yang sama. Justeru, apabila berlakunya 

pekahwinan campur apatah lagi perkahwinan transnasional ianya dilihat sebagai satu perlencongan 

dari norma perkahwinan. Satu peristiwa dalam  sejarah moden pula, perkahwinan campur menyaksikan 

pasangan Richard dan Mildred Loving telah ditangkap polis pada tahun  1958, iaitu  di rumah pasangan 

ini kerana didapati bersalah berkahwin campur. Mereka kemudiannya dihukum penjara selama 

beberapa hari.  Pada ketika itu juga , 24 negeri di Amerika Syarikat melarang perkahwinan campur 

sehinggalah undang-undang itu tersebut dibatalkan pada ytahun 1967 (Sue, Rasheed & Rasheed 

2016).  

Di Malaysia, dianggarkan pada tahun 2005, sebanyak 14.3% (8,733) perkahwinan di antara negara 

bagi pasangan bukan Islam telah didaftarkan (Heng, 2014). Bagi pasangan beragama Islam pula, 

statistik yang tepat masih tidak dapat dipastikan. Perkahwinan antara negara ini dilihat semakin 

bertambah bilangannya berkemungkinan disebabkan oleh faktor mobiliti rakyat antara negara, 

globalisasi dan faktor-faktor yang lain. Perkara ini dapat dilihat berdasarkan kepada pengikut sebuah 

akaun Facebook; Foreign Spouses Support Group yang berjumlah seramai sekitar 23,000 orang 

walaupun akaun tersebut baharu bermula pada tahun 2009. Begitu juga akaun Facebook; Love is Not 

Tourism Malaysia, Malaysian Mixed Marriages yang masing-masing mempunyai keahlian sekitar lima 

ribu dan seribu orang. Berdasarkan pemerhatian awal keatas keahlian akaun Facebook ini dapat dilihat 

bahawa berlaku peningkatan bilangan perkahwinan transnasional di Malaysia 

Perkahwinan transnasional ini membawa impak kepada kewujudan keluarga transnasional; iaitu 

sesebuah keluarga nuklear; samada pasangan, ayah, ibu atau anak; kadangkala termasuk juga datuk 

dan nenek yang mempunyai kerakyatan negara yang berbeza (Mazzucato 2014). Kajian membuktikan 

ahli keluarga transnasional sentiasa memastikan kesejahteraan bersama dan kesatuan walaupun 

dipisahkan secara geografi (Bryceson & Vuorela 2002). Kajian lepas juga mendapati keluarga 

transnasional lazimnya mempunyai permasalahan kewangan, perumahan, pendidikan dan tekanan 

disebabkan perubahan gaya hidup dan kekangan perundangan sesebuah negara. Contohnya seorang 

kanak-kanak dari perkahwinan transnasional yang tidak memiliki kewarganegaraan Malaysia akan 

mengalami kesukaran untuk bersekolah di sekolah bantuan kerajaan. Kanak-kanak itu juga 

memerlukan visa pelajar atau pas lawatan sosial jangka panjang yang perlu diperbaharui setiap tahun 

atau tempoh tertentu yang ditetapkan oleh Jabatan Imigresen. Terdapat juga kes balu kepada 

seseorang warga negara Malaysia yang perlu pulang ke negara asal setelah pas lawatan sosial jangka 

panjang tidak diperbaharui disebabkan beberapa perkara contohnya ketiadaan anak bertaraf warga 

negara Malaysia, anak berusia lebih 18 tahun ataupun ketiadaan penaja yang layak. Justeru artikel ini 

cuba merungkai perkahwinan transnasional dari perspektif penguatkuasaan undang-undang Malaysia 

terhadap perkahwinan transnasional wanita warga Malaysia- lelaki warga asing dan lelaki warga 

Malaysia-wanita warga asing.   

Ketidaksaksamaan Gender dalam Peraturan Undang-undang Persekutuan Malaysia  

Penentuan Kewarganegaraan Anak 

Bagi kebanyakan pasangan perkahwinan transnasional, penentuan kewarganegaraan anak adalah 

antara isu utama dan sangat penting. Maklumat Ringkasan Kaedah Penentuan Kewarganegaraan 

Secara Kuat Kuasa Undang-undang ini telah dikeluarkan di akaun Facebook rasmi Jabatan 

Pendaftaran Negara pada 17 Januari 2019 (Jabatan Pendaftaran Negara, 2019). Pujian patut diberikan 

kepada pihak Jabatan Pendaftaran Negara kerana menyediakan jadual yang mudah difahami sebegini. 

 

Jadual ini juga turut diedarkan di laman-laman rasmi Kedutaan Malaysia di luar negara contohnya 

Kedutaan Malaysia di Santiago pada 25 Januari 2021. Bersama-sama jadual tersebut dinyatakan 

pernyataan ‘Jadual ini tidak terpakai bagi kes-kes yang tertentu’. Walaubagaimanapun tiada penjelasan 

lanjut apakah kes-kes tertentu yang maksudkan.  

Oleh kerana pasangan perkahwinan transnasional mungkin tinggal di luar negara, jadual ini 

berkemungkinan besar akan menjadi rujukan kepada mereka. Berdasarkan jadual yang dikeluarkan 

secara rasmi oleh Jabatan Pendaftaran Negara tersebut seolah-olah semua anak yang lahir dari 

perkahwinan yang sah diantara warganegara Malaysia; tidak kira lelaki atau perempuan dengan 

warganegara asing akan mendapat taraf kewarganegaraan Malaysia. Masalah akan timbul apabila 

wanita warganegara Malaysia berkahwin dengan warga asing dan melahirkan anak di luar negara. Ini 

adalah kerana Perkara 14 (1)(b)(1) – (b) dan (c) Undang-undang persekutuan memperuntukkan 

kewarganegaraan melalui kuat kuasa undang-undang seperti berikut –  

(b) tiap-tiap orang yang lahir di luar Persekutuan yang bapanya  
pada masa kelahiran itu seorang warganegara dan sama ada telah  
lahir di Persekutuan atau pada masa kelahiran itu berada dalam  
perkhidmatan Persekutuan atau perkhidmatan sesuatu Negeri; dan 
 
(c) tiap-tiap orang yang lahir di luar Persekutuan yang bapanya pada 
masa kelahiran itu seorang warganegara dan dalam masa satu tahun 
selepas kelahiran itu berlaku atau dalam masa apa-apa tempoh yang 

lebih lanjut sebagaimana yang dibenarkan oleh Kerajaan Persekutaun 
dalam mana-mana hal tertentu, kelahiran itu didaftarkan di suatu 
konsulat Persekutuan atau, jika kelahiran itu berlaku di Brunei atau 
du sesuatu wilayah yang ditetapkan bagi maksud ini melalui perintah 
Yang di-Pertuan Agong, didaftarkan dengan Kerajaan Persekutuan; 

 

Jelas pada kenyataan Perkara 14 (1)(b)(1) – (b) dan (c) ini hanya istilah bapa digunakan. Kenyataan 

ini menyebabkan anak-anak yang dilahirkan di luar negara hasil perkahwinan transnasional wanita 

warganegara Malaysia dengan warga asing seolah-olah dinafikan hak mereka untuk mendapat status 

warganegara Malaysia. Manakala hal ini tidak berlaku kepada anak-anak yang dilahirkan di luar negara 

hasil perkahwinan transnasional lelaki warganegara Malaysia dengan warga asing. Bagi memastikan 

anak mendapat status kewarganegaraan Malaysia, tidak sedikit wanita warga Malaysia yang terpaksa 

menempuh perjalanan yang jauh samada melalui jalan darat atau udara ketika sedang sarat hamil 

untuk kembali ke Malaysia bagi proses melahirkan anak. Sudah pasti ini membahayakan keselamatan 

wanita dan bayi yang dikandung. Terdapat juga wanita Malaysia yang tidak dapat pulang ke Malaysia 

untuk melahirkan anak atas nasihat pegawai perubatan disebabkan risiko yang tinggi yang 

membahayakan keselamatan diri dan bayi. Walaubagaimanapun anak yang lahir bagi kes yang amat 

berisiko juga tidak boleh didaftar sebagai warganegara Malaysia walaupun mendapat sokongan 

pegawai perubatan. 

Malahan Timbalan Menteri Dalam Negeri, Datuk Seri Dr Ismail Mohamed Said di Dewan Rakyat pada 

2 Disember 2020 menyatakan bahawa perlunya  ketelitian dalam pemberian kewarganegaraan kepada 

anak wanita warga Malaysia yang berkahwin dengan warga asing dan dilahirkan di luar negara bagi 

mengelak kes dwi kerakyatan kepada kanak-kanak terbabit. Menurut beliau lagi perkara ini dilakukan 

demi keselamatan dan kedaulatan negara yang mesti pertahankan dan jaga (Mohd Azlim Zainury. 

2020). Persoalannya adakah anak yang lahir dari perkahwinan transnational lelaki warga Malaysia 

dengan wanita warga asing tidak memungkinkan dwikerakyatan? Adakah anak dari perkahwinan 

transnational lelaki warga Malaysia dengan wanita warga asing tidak menjadi ancaman kepada negara? 

Jika anak yang lahir dari perkahwinan transnational lelaki warga Malaysia dengan wanita warga asing 

tidak menjadi ancaman negara, bagaimana mungkin anak yang lahir dari wanita Malaysia dilihat 

sebagai ancaman negara? Semua persolan ini memerlukan penelitian yang ampuh bagi memastikan 

setiap satu kes diberi ruang adil tentang kerakyatan.  

Pemberian Taraf Kewarganegaraan  

Pemberian taraf kewarganegaraan didapati berbeza bagi perkahwinan transnational lelaki warga 

Malaysia dengan wanita warga asing dan perkahwinan transnational wanita warga Malaysia dengan 

lelaki warga asing. Bagi perkahwinan transnational lelaki warga Malaysia dengan wanita warga asing, 

permohonan kewarganegaraan hanyalah melalui proses pendaftaran sebagaimana yang dinyatakan 

melalui Perkara 15 (Undang-undang Persekutuan 2009) seperti berikut: 

Kewarganegaraan melalui pendaftaran (isteri dan anak warganegara)  

(a) bahawa dia telah bermastautin di Persekutuan sepanjang tempoh dua tahun sebelum 

tarikh permohonan itu dan berniat hendak berbuat demikian secara tetap; dan 

(b) bahawa dia berkelakuan baik. 

Manakala bagi perkahwinan transnational wanita Malaysia dengan lelaki warga asing, pemberian taraf 

kewarganegaraan berkemungkinan boleh diperolehi melalui proses penaturalisasian. Perkara 19 

(Undang-undang Persekutuan, 2009) menyatakan seperti berikut:  

19. (1) Tertakluk kepada Fasal (9), apabila permohonan dibuat oleh mana-mana orang yang 

berumur dua puluh satu tahun atau lebih yang bukan warganegara, maka Kerajaan 

Persekutuan boleh memberi orang itu suatu perakuan naturalisasi jika Kerajaan Persekutuan 

berpuas hati— 

(a) bahawa— 

(i) dia telah bermastautin di Persekutuan selama tempoh yang dikehendaki dan berniat hendak 

berbuat demikian secara tetap jika diberi perakuan itu; 

(b) bahawa dia berkelakuan baik; dan 

(c) bahawa dia mempunyai pengetahuan yang memadai dalam bahasa Melayu. 

Perkara 19 (1) ini dibaca bersama Perkara 19 (3) yang menyatakan tempoh naturalisasi seperti berikut:  

(3) Tempoh kemastautinan di Persekutuan atau bahagiannya yang berkaitan yang dikehendaki 

bagi pemberian suatu perakuan naturalisasi ialah tempoh yang pada agregatnya berjumlah 

tidak kurang daripada sepuluh tahun dalam masa dua belas tahun sebaik sebelum tarikh 

permohonan bagi perakuan itu, dan tempoh itu termasuklah tempoh dua belas bulan sebaik 

sebelum tarikh itu. 

Selain pertambahan syarat pengetahuan dalam Bahasa Melayu, pasangan warga asing lelaki 

juga perlu menjalani tempoh sebanyak lima kali ganda berbanding pasangan warga asing wanita.  

Walaubagaimanapun perbezaan syarat ini boleh menimbulkan tanda tanya berkaitan justifikasi 

ia ditetapkan. Apakah rasional keatas diskriminasi seperti ini? Mengapakah terdapat perbezaan tempoh 

sebanyak lima kali ganda atau lebih bagi proses naturalisasi pemberian taraf kewarganegaraan kepada 

pasangan lelaki warga asing? Sekiranya isu marriage of convenience menjadi persoalan, bukankah 

ianya juga boleh berlaku dalam perkahwinan transnasional lelaki warganegara Malaysia dan wanita 

warga asing. Justeru sewajarnya peraturan yang sama digunakan bagi perkahwinan transnasional 

lelaki dan wanita warganegara Malaysia. 

 

Pas Lawatan Sosial Jangka Panjang 

Lazimnya, pasangan kepada warganegara akan memohon pas lawatan sosial jangka panjang untuk 

terus tinggal bersama-sama pasangan di Malaysia. Tercatat bersama-sama pas tersebut adalah 

maklumat pasangan dan nota: Any form of employment is strictly prohibited. Walaupun pasangan 

transnasional boleh memohon keizinan dari Jabatan Imigresen untuk bekerja sekiranya mendapat 

peluang pekerjaan, hakikatnya ramai majikan yang tidak akan mahu mengambil risiko disebabkan nota 

ini.  

Justeru, ramai pasangan warga asing yang tidak bekerja walaupun mereka mempunyai 

kelayakan dan berada dalam umur yang produktif. Situasi ini telah menyebabkan pembaziran modal 

insan dalam pasaran pekerjaan dan menyebabkan ramai pasangan perkahwinan transnasional yang 

hanya mempunyai satu mata pencarian. Perkara ini mungkin tidak sukar bagi perkahwinan 

transnasional lelaki warganegara Malaysia, tetapi ianya berkemungkinan besar menjadi bebanan 

kepada perkahwinan transnasional wanita warganegara Malaysia. Ini adalah kerana peranan menjadi 

pencari nafkah utama terpaksa dipikul oleh si isteri (wanita warganegara Malaysia). Ianya tentu sahaja 

boleh mencetuskan konflik peranan seterusnya perselisihan yang boleh membawa kepada penceraian. 

KESIMPULAN 

Peruntukan undang-undang seharusnya samarata tanpa wujud apa sahaja bentuk  diskriminasi atau 

warganegara kelas kedua yang dinafikan haknya. Ia seharusnya selaras dengan Perkara 8 (1) dan (2) 

yang menyatakan bahwa hak kesamarataan di sisi undang-undang. Penulis percaya Kerajaan Malaysia 

dan semua pihak yang terlibat sedang berusaha untuk memartabatkan undang-undang supaya tiada 

diskriminasi terhadap warganegara semata-mata atas alasan agama, ras, keturunan, tempat lahir atau 

jantina dalam mana-mana undang-undang.   

Justeru, sudah sampai masanya bagi pihak pemegang taruh untuk mengangkat isu 

ketidaksamarataan gender ini supaya perundangan Malaysia dilihat ‘berdiri sama tinggi dan duduk 

sama rendah’ dengan negara-negara maju yang lain selaras dengan Artikel 9, Konvensyen 

Penghapusan Semua Bentuk Diskriminasi Terhadap Wanita (Suruhanjaya Hak Asasi Manusia 

Malaysia, 2009). Bagi penghapusan ketidaksamaan gender, dicadangkan pindaan Bahagian II dalam 

Jadual Kedua Perlembagaan Persekutuan dengan menggantikan perkataan “bapa” kepada “ibu bapa” 

supaya anak hasil perkahwinan transnasional tidak didiskriminasi hanya disebabkan mereka 

mempunyai ibu warganegara Malaysia. Dengan pindaan itu, ia akan selaras dengan aspirasi Perkara 

8(2) Perlembagaan Persekutuan, di mana tiada diskriminasi berdasarkan gender. 

Begitu juga bagi dengan pemberian taraf kewarganegaraan. Siasatan perlu diperhalusi dalam 

memastikan perkahwinan transnasional benar-benar berlaku tidak kira samada perkahwinan 

transnasional lelaki ataupun wanita warganegara Malaysia. Pemberian taraf kewarganegaraan 

seharusnya berdasarkan kepada keupayaan pasangan kepada warganegara Malaysia dalam 

memahami dan menghayati kewarganegaraan sebagai rakyat Malaysia dan bukanlah berasaskan 

kepada gender pasangan semata-mata. Pihak berwajib wajar meneliti kebenaran bekerja kepada 

pemegang pas lawatan sosial jangka panjang kerana kesannya bukan hanya kepada pasangan warga 

asing itu sahaja, tetapi melibatkan kesejahteraan pasangan warganegara Malaysia serta anak-anak 

mereka.  

Kesimpulannya, sekiranya ketidaksamarataan ini tidak diperhalusi serta ditangani, maka undang-

undang bagi perkahwinan transnasional bagi wanita warganegara Malaysia adalah lebih bersifat 

seakan-akan hukuman (kerana berkahwin dengan lelaki warga asing) berbanding pelaksaannya 

sebagai peraturan yang mensejahterakan rakyatnya.  

ABSTRAK 

Keganasan rumah tangga sering menjadikan wanita dan kanak-kanak sebagai mangsa, tanpa 
menidakkan bahawa ada juga wanita sebagai pemangsa. Perlakuan ganas terhadap pasangan yang 
melibatkan penderaan secara fizikal, seksual, psikologi, kewangan serta sosial adalah antara isu yang 
telah dilaporkan. Kes keganasan rumah tangga telah meningkat sewaktu dan pasca Perintah Kawalan 
Pergerakan (PKP) akibat pandemik Covid-19. Laporan Kementerian Pembangunan Wanita, Keluarga 
dan Masyarakat menunjukkan panggilan yang diterima oleh Talian Kasih bertambah sebanyak 57 
peratus sejak PKP. Objektif kajian ini adalah untuk melaksanakan dan menganalisis kaedah untuk 
meningkatkan kesedaran masyarakat tentang isu keganasan rumah tangga oleh IKRAM dan TERATAI 
yang merupakan Pertubuhan Bukan Kerajaan (NGO). Kajian ini juga bertujuan untuk menganalisis kes-
kes keganasan rumah tangga yang diterima melalui talian perkhidmatan hotline TERATAI sepanjang 
tahun 2020. Analisis kajian diperoleh melalui kaedah kualitatif berdasarkan temubual dengan 
responden yang merupakan pemanggil talian TERATAI dan laporan maklum balas Kempen Hentikan 
Keganasan Terhadap Wanita sepanjang November dan Disember 2020 melalui media sosial. Daripada 
32 panggilan yang diterima melalui talian perkhidmatan TERATAI, pemanggil telah memohon bantuan 
rumah perlindungan, bantuan kaunseling, bantuan kewangan dan khidmat guaman. Namun begitu 
hanya tujuh orang pemanggil bersedia membuat laporan polis. Kempen menukarkan bingkai gambar 
profil Facebook telah mendapat sambutan daripada hampir 4000 orang pengguna laman sosial ini 
sepanjang kempen “Hentikan Keganasan Terhadap Wanita” dan webinar “Wanita Disayangi Bukan 
Dikasari” yang berlangsung secara ‘live’ menunjukkan capaian sehingga lebih 5000 orang. Sekitar 98% 
peserta webinar bersetuju bahawa program ini membantu mereka memahami isu keganasan rumah 
tangga. Berdasarkan dapatan kajian ini, beberapa cadangan turut dinyatakan. Pelbagai usaha 
bersepadu untuk meningkatkan kesedaran masyarakat tentang isu keganasan rumahtangga dan 
penyediaan pelbagai platform untuk mangsa mendapatkan bantuan adalah diperlukan untuk 
memastikan kes keganasan rumahtangga di Malaysia dapat ditangani dengan berkesan. 

Kata Kunci: Keganasan Rumah Tangga, Talian Perkhidmatan, Kempen Kesedaran, Pandemik Covid-
19 

PENGENALAN  

Institusi kekeluargaan memainkan pelbagai peranan penting sebagai tempat yang selamat dalam 
memberi sokongan emosi, material dan perkembangan diri ahli-ahli keluarga. Keluarga merupakan 
suatu sistem di mana individu perlu menghormati antara satu sama lain dan saling mewujudkan 
suasana yang harmoni dan sejahtera. Namun begitu, isu keganasan rumah tangga yang wujud menjadi 
masalah kepada ahli keluarga dan boleh melemahkan peranan institusi kekeluargaan (Muslihah, 
Rojanah & Sa‟odah, 2016; Bogeanu, 2012). 

Keganasan melibatkan sentuhan, serangan, gangguan, kekejaman fizikal dan mental, atau apa-apa 
tingkah laku yang memberi kesan kepada mangsa dan boleh membawa kepada masalah kesihatan 
yang serius kepada mereka. (Ayob & Rauf, 2019). Manakala menurut Mariny, Sabasiah dan Azizul 
(2016) keganasan rumah tangga membawa erti penyalahgunaan kuasa gender dalam perhubungan 
intim antara seseorang individu yang kebiasaannya golongan lelaki, dengan cara mengawal dan 
mendominasi pasangan yang kebiasaaannya adalah wanita.  

Tindakan kuasa ini yang dilakukan dalam bentuk fizikal, seksual, ekonomi, sosial dan psikologikal 
mampu memberi kesan negatif terhadap wanita. Antara kesan negatif yang mungkin dialami oleh 
wanita yang menjadi mangsa pelbagai bentuk jenayah keganasan rumah tangga ialah gangguan emosi 
sehingga menyebabkan kemurungan, menjejaskan hubungan dan interaksi sosial dengan orang lain 
dan boleh membawa kepada tindakan membunuh diri (Yusof, 2017; Sullivan et. al., 2018). Keganasan 
rumah tanggga juga memberikan kesan negatif kepada kanak-kanak yang sedang membesar 
memandangkan mereka secara langsung dan/atau tidak langsung turut didera dalam insiden-insiden 
yang berlaku (Ghani, 2019). Hyde-Nolan dan Juliao (2012) mendapati anak-anak yang terdedah 
dengan keganasan rumah tangga berisiko lebih tinggi mempunyai perilaku yang agresif dan turut 
mencetuskan keganasan dalam perhubungan apabila mereka dewasa kelak.  

Di Malaysia, terdapat peruntukan undang-undang khusus yang mengawal kes keganasan rumah 
tangga seperti Akta Keganasan Rumah Tangga 1994. Namun statistik kes ini tetap meningkat dari 
tahun ke tahun. Statistik Polis Diraja Malaysia (PDRM) dari tahun 2010 hingga Mac 2017 mendapati 
bahawa sebanyak 23212 kes keganasan rumah tangga dilaporkan melibatkan wanita sebagai mangsa. 

 

LATAR BELAKANG  

Kebelakangan ini terdapat banyak perbincangan mengenai isu keganasan rumah tangga sewaktu dan 
pasca Perintah Kawalan Pergerakan (PKP) akibat pandemik Covid-19 ekoran berlakunya peningkatan 
kes keganasan rumah tangga yang dilaporkan hampir di seluruh dunia. Pandemik COVID-19 telah 
membawa kepada norma baharu apabila individu perlu mengamalkan penjarakan sosial dan berlindung 
di rumah masing-masing. Pelaksanaan PKP oleh kerajaan Malaysia telah menetapkan supaya semua 
rakyat Malaysia tidak keluar daripada rumah melainkan atas urusan yang dibenarkan oleh kerajaan. 
Peningkatan dalam pengasingan keluarga, kehilangan pekerjaan dan tekanan ekonomi mempunyai 
potensi untuk meningkatkan kes keganasan rumah tangga (Leslie & Wilson, 2020). Apabila berada 
dalam keadaan terlalu tertekan, individu mungkin mendera ahli keluarga sebagai langkah mengatasi 
tekanannya di samping memenuhi keperluan pendera untuk rasa berkuasa dan mengawal. Laporan 
bahagian Komunikasi Korporat Kementerian Pembangunan Wanita, Keluarga dan Masyarakat 
menunjukkan panggilan yang diterima oleh Talian Kasih bertambah sebanyak 57 peratus sejak PKP 
(Razali & Azhari, 2020). 

Pelaksanaan PKP berkemungkinan meningkatkan ancaman berlakunya keganasan rumah tangga 
kerana pasangan yang berisiko atau mangsa terperangkap di dalam rumah, tidak boleh lari dari situasi 
tersebut, tiada akses untuk mendapatkan sokongan daripada orang lain dan tiada tempat untuk 
mengadu kerana banyak perkhidmatan sosial yang tidak beroperasi atau sukar untuk diperolehi 
(Bradbury-Jones & Isham, 2020). Kebergantungan mangsa kepada pendera juga boleh memburukkan 
lagi situasi ini. Malahan perintah tinggal di rumah ini mempunyai bentuk yang sama dengan penderaan 
pasangan yang berlaku seperti memaksa pengasingan daripada rakan-rakan dan keluarga, 
menghalang mangsa daripada bekerja atau menghadiri sekolah dan secara amnya mengawal 
hubungan sosial, pergerakan, dan aktiviti mangsa (Piquero et. al., 2020). Dengan pelaksanaan PKP, 
mereka yang berisiko menghadapi keganasan rumah tangga tidak dapat memperolehi bantuan 
daripada keluarga, rakan-rakan atau penyedia perkhidmatan. 

Kurangnya kesedaran masyarakat terutama wanita tentang masalah ini kerana kurang pendedahan 
terhadap ciri-ciri keganasan rumah tangga, hak serta tindakan yang perlu diambil, termasuklah dari 
aspek perundangan sekiranya berada dalam persekitaran keluarga yang terdedah dengan keganasan 
mengakibatkan kemungkinan mereka terjerat dengan penderaan yang berlaku (Yusof, 2017). Begitu 
juga dengan kurangnya pengetahuan masyarakat sekeliling tentang cara untuk memberi bantuan 
mungkin menyukarkan lagi usaha membantu mangsa. Sebelum berlakunya PKP akibat pandemik 
Covid-19, kajian lepas menunjukkan tahap kesedaran masyarakat terhadap keganasan rumahtangga 
masih di tahap sederhana (Ayob & Rauf, 2019).  

Usaha untuk meningkatkan kesedaran dan pengetahuan masyarakat tentang isu keganasan rumah 
tangga telah dijalankan oleh pelbagai pihak seperti kerajaan, agensi-agensi kerajaan dan pertubuhan 
bukan kerajaan (NGO) (Yusof, 2017). Talian-talian perkhidmatan atau hotline juga telah diwujudkan 
sebagai satu saluran kepada mangsa untuk mendapatkan bantuan dan sokongan antaranya Talian 
Kasih, WAO Hotline dan Hotline TERATAI. Namun begitu, PKP telah memberikan satu cabaran kepada 
usaha untuk menyampaikan maklumat dan kempen kesedaran kepada masyarakat secara bersemuka. 
Medium perhubungan atau sebaran maklumat kini bertukar kepada platform di atas talian dan media 
sosial. 

Oleh itu, kajian ini dijalankan bertujuan untuk melaksanakan dan menganalisis kaedah untuk 
meningkatkan kesedaran masyarakat tentang isu keganasan rumah tangga menggunakan media 
sosial oleh Pertubuhan IKRAM Malaysia (IKRAM) dan Pertubuhan Teratak Rahmah Wanita Islam 
(TERATAI) yang merupakan dua buah NGO. Kajian ini juga bertujuan untuk menganalisis kes-kes 
keganasan rumah tangga yang diterima melalui talian perkhidmatan hotline TERATAI sepanjang tahun 
2020. 

METODOLOGI 

Analisis kajian diperoleh melalui kaedah kualitatif berdasarkan temubual dengan 32 orang responden 
yang merupakan pemanggil talian TERATAI sepanjang tahun 2020 bermula dari April 2020. Talian 
perkhidmatan TERATAI telah dibuka kepada umum dan dihebahkan sebagai talian sokongan kepada 
individu yang terlibat dengan keganasan rumahtangga.  

Sambutan terhadap kempen kesedaran tentang keganasan rumah tangga kepada umum yang 
dipanggil Kempen Hentikan Keganasan Terhadap Wanita sepanjang November dan Disember 2020 
melalui media sosial anjuran IKRAM dan TERATAI juga dianalisis berdasarkan jumlah individu yang 
mengambil bahagian di dalam kempen tersebut. Kempen telah melibatkan empat orang selebriti yang 
telah menyediakan video kempen dan hebahan kempen dibuat oleh media sosial IKRAM di peringkat 
pusat, negeri dan kawasan. Satu pertandingan ‘Foto Kreatif’ bersama placard ‘’Hentikan Keganasan 
Terhadap Wanita” telah turut dijalankan bersempena Hari Menghapuskan Keganasan Terhadap 
Wanita. Selain itu, data kajian juga diperolehi melalui laporan maklum balas daripada penonton-
penonton Webinar “Wanita Disayangi Bukan Dikasari” yang telah dijalankan pada 5 Disember 2020. 

DAPATAN KAJIAN 

Kempen Kesedaran 

Kempen menukarkan bingkai gambar profil facebook telah mendapat sambutan daripada 3906 orang 
pengguna laman sosial ini sepanjang kempen “Hentikan Keganasan Terhadap Wanita” yang 
berlangsung sepanjang November hingga Disember 2020. Bilangan ini mencapai 65.1% daripada 
bilangan yang disasarkan iaitu sebanyak 6000 orang.  

Webinar “Wanita Disayangi Bukan Dikasari” yang berlangsung pada 5 Disember 2020 secara langsung 
di facebook menunjukkan capaian sehingga 5341 orang. Sekitar 98% peserta bersetuju bahawa 
program ini membantu mereka memahami isu keganasan rumah tangga. 

Seramai 65 orang telah mengisi borang soal selidik kehadiran webinar secara langsung dan 
mencatatkan kehadiran penonton dalam kalangan usia 20 -29 tahun sekitar 41.5%, 30-39 tahun 
sebanyak 16.9%, 40-49 tahun sekitar 14.8% dan 50 tahun ke atas sebanyak 29.2%.  93.8% (61 orang) 
responden soal selidik adalah wanita dan 6.2% (4 orang) adalah lelaki. 

Talian Perkhidmatan Hotline TERATAI 

Sepanjang tempoh Mac 2020 sehingga Disember 2020, sebanyak 32 panggilan telah diterima oleh 
talian perkhidmatan Hotline TERATAI. Talian ini baru sahaja dibuka pada bulan Mac 2020 sebagai 
usaha menambah saluran bantuan kepada mangsa keganasan rumah tangga. Daripada 32 pemanggil, 
8 orang adalah dari Selangor, 3 orang dari Sabah, 2 orang dari Johor, Terengganu dan Negeri Sembilan, 
1 orang dari Kuala Lumpur, Kedah, dan Perak manakala 12 orang lagi tidak memberitahu di mana 
tempat tinggal mereka.  

Bentuk aduan keganasan yang dibuat adalah melibatkan penderaan fizikal (dipukul dan diludah), 
penderaan emosi dan mental (dimarah, diugut, dihina dan tidak diberi makan) serta penderaan 
kewangan (tidak memberi duit belanja, memegang semua duit pendapatan). Majoriti pemanggil telah 
mengalami penderaan fizikal dan emosi/mental, hanya 4 orang pemanggil mengadu didera dari segi 
kewangan. 

  

Jadual 1: Bentuk bantuan yang dipohon 

Bentuk Bantuan Bilangan Pemanggil 

Rumah perlindungan 20 

Kaunseling 18 

Kewangan 15 

Khidmat nasihat guaman 6 

 

Daripada 32 panggilan yang diterima melalui talian perkhidmatan TERATAI, 20 orang pemanggil 
memohon bantuan rumah perlindungan, 18 panggilan meminta bantuan kaunseling, 15 orang 
pemanggil hendak mendapatkan bantuan kewangan dan enam orang pemanggil memohon khidmat 
guaman. Namun begitu hanya tujuh orang atau 21.9% pemanggil bersedia membuat laporan polis. 
Terdapat pemanggil-pemanggil yang memohon lebih daripada satu bentuk bantuan dalam menghadapi 
krisis keganasan yang mereka alami. 

PERBINCANGAN  

Perintah Kawalan Pergerakan (PKP) dan langkah penjarakan sosial telah menyulitkan perhimpunan 
awam dan kontak secara bersemuka di antara ahli masyarakat. Namun begitu, kewujudan internet dan 
media sosial telah memudahkan mobilisasi sosial dan aktivisme seperti kempen “Hentikan keganasan 
terhadap wanita” yang telah dijalankan oleh IKRAM dan TERATAI. Pengasingan fizikal tidak 
bermaksud pengakhiran kepada usaha-usaha meningkatkan kesedaran dan pengetahuan masyarakat 
dalam isu-isu sosial (Bao, 2020). Semangat kolektif dan keamatan emosi yang terhasil sewaktu 
menghadapi krisis boleh dimobilisasikan oleh organisasi untuk tujuan aktivisme dan kesannya mungkin 
akan menjadi lebih hebat daripada masa-masa biasa. Capaian seramai hampir 4000 orang dalam 
menyatakan sokongan terhadap kempen hentikan keganasan terhadap wanita adalah satu kenyataan 
awam yang baik dalam meningkatkan kesedaran kepada lingkungan sosial mereka. Bao (2020) juga 
menyatakan dalam waktu pandemik ramai orang hendak melakukan perkara yang bermanfaat untuk 
membantu dan menyumbang kepada orang lain tetapi tidak dapat mencari cara yang sesuai. Strategi 
kempen seperti menukarkan bingkai profil facebook untuk menyatakan sokongan kepada usaha 
menghentikan keganasan rumah tangga adalah satu peluang untuk mereka menghulurkan bantuan 
dalam kempen kesedaran ini.  

Mereka bentuk strategi kempen juga adalah satu aspek yang sangat penting. Dalam menjayakan 
kempen-kempen kesedaran, penglibatan orang awam adalah satu faktor yang kritikal (Bao, 2020). 
Apabila mereka perlu mengambil tindakan seperti yang dijalankan di dalam kempen ini dengan 
menukar bingkai profil facebook atau menyertai pertandingan foto kreatif bersama placard ‘’Hentikan 
Keganasan Terhadap Wanita”, orang awam akan secara langsung atau tidak langsung mendapat 
pendedahan kepada isu keganasan rumah tangga. Penonjolan empat orang selebriti dalam video-video 
kempen yang telah dibuat juga adalah satu strategi yang baik untu digunakan dalam kempen kesedaran. 

Hughes, Swaminathan & Brooks (2019) mendapati penglibatan pempengaruh media sosial atau 
selebriti meningkatkan keberkesanan iklan sesuatu kempen kesedaran. Kerjasama dengan pelbagai 
agensi (kerajaan dan NGO) sebagai satu usaha bersepadu untuk melaksanakan kempen kesedaran 
juga mungkin dapat meningkatkan capaian pelbagai lapisan masyarakat. 

Mesej yang disampaikan melalui webinar “Wanita Disayangi Bukan Dikasari” dianggap berjaya kerana 
sekitar 98% peserta bersetuju bahawa program ini membantu mereka memahami isu keganasan 
rumah tangga. Capaian penonton seramai 5341 orang untuk webinar juga adalah satu nombor yang 
besar untuk satu forum jika dibandingkan dengan sesi bersemuka. Kerjasama dengan lebih banyak 
agensi dan NGO di masa hadapan akan dapat menambahkan bilangan saluran untuk disiarkan dan ini 
boleh meningkatkan bilangan penonton.  

Bilangan penonton wanita yang jauh lebih ramai daripada penonton lelaki untuk webinar ini adalah 
selari dengan dapatan kajian oleh Johnson (2020) yang mendapati bilangan wanita yang mempunyai 
kesedaran tentang keganasan rumah tangga adalah dua kali ganda lebih tinggi daripada lelaki.  Kajian 
data yang lebih mendalam tentang profil penonton boleh dilaksanakan supaya sasaran yang lebih tepat 
dapat diperolehi untuk meningkatkan kesedaran tentang isu ini. Kempen kesedaran keganasan 
rumahtangga secara bersasar perlu dipergiatkan untuk meningkatkan kepekaan dan pengetahuan 
semua lapisan masyarakat. Usaha kempen kesedaran kepada orang awam yang tidak mempunyai 
akses internet juga perlu dirangka dan dilaksanakan. 

Dapatan kajian yang menunjukkan hanya 6 daripada 32 pemanggil talian perkhidmatan TERATAI yang 
bersedia untuk membuat laporan polis adalah satu keadaan yang membimbangkan. Antara faktor yang 
menyebabkan mangsa tidak bersedia atau tidak tahu untuk membuat keputusan adalah kerana 
kekurangan ilmu pengetahuan mengenai keganasan rumah tangga, hak mereka dan tindakan yang 
boleh diambil (Ayob & Rauf, 2019). Terdapat mangsa yang tidak menyedari bahawa mereka sedang 
mengalami penderaan emosi atau mental yang berterusan kerana kurangnya ilmu tentang bentuk 
keganasan rumah tangga (Yusof, 2017). Mangsa yang bergantung kepada pasangan dari segi 
kewangan dan kurang percaya terhadap masalah ini juga lazimnya sukar untuk mengambil keputusan 
untuk meninggalkan pasangan. Khidmat bantuan dan sokongan yang komprehensif oleh semua pihak 
harus diberikan kepada mangsa keganasan rumah tangga supaya mereka berani untuk membuat 
laporan polis dan berusaha menyelamatkan diri. 

Pelbagai pihak dan agensi terlibat dan memainkan peranan dalam menangani isu keganasan rumah 
tangga. Pekerja-pekerja kebajikan (kerajaan dan NGO) sentiasa bersedia untuk melindungi dan 
memberi khidmat nasihat serta kaunseling kepada mangsa penderaan, polis dan pegawai 
penguatkuasa undang-undang ditugaskan melindungi mangsa, termasuk menangkap dan mendakwa 
pelaku, pegawai kesihatan juga merawat kecederaan fizikal, mental, emosi dan psikologikal mangsa 
dan pendera mereka, namun begitu, agensi-agensi ini secara umumnya bekerja bersendirian dan 
meninggalkan jurang dalam menguruskan kes keganasan rumah tangga (Razali et. al., 2018). Satu 
platform kerjasama yang dianggotai oleh setiap agensi perlu diwujudkan supaya pengurusan kes 
keganasan rumah tangga dapat dikoordinasi dengan baik dan penggunaan sumber manusia serta 
material dapat dioptimumkan.  

Seramai 20 orang (62.5%) pemanggil talian memohon bantuan rumah perlindungan kerana hendak 
tidak tahan dengan situasi penderaan yang berlaku di rumah. Data ini menunjukkan keperluan kepada 
pengoperasian rumah perlindungan untuk pemandiri keganasan rumah tangga. Gregory, Nnawulez & 
Sullivan (2021) menyatakan bahawa rumah perlindungan bukan hanya berfungsi sebagai tempat 
tinggal selamat sementara tetapi pekerja dan sukarelawan juga memberikan khidmat kaunseling, 
nasihat guaman, rawatan kesihatan, mencari rumah baru dan pekerjaan, menjalankan aktiviti 
pemberdayaan serta membina pelan keselamatan kepada pemandiri secara individu dan kepada anak-
anak mereka berdasarkan keunikan keperluan kes masing-masing. Demi membantu pemandiri 
keganasan rumah tangga, fungsi rumah perlindungan adalah sangat signifikan supaya mereka boleh 
memulakan hidup yang baru. Di Malaysia terdapat NGO yang mewujudkan dan menguruskan rumah-
rumah perlindungan untuk membantu kerajaan menangani masalah keganasan rumah tangga yang 
merupakan salah satu masalah sosial di negara kita(Ayob & Rauf, 2019). Oleh itu, bajet khas kepada 
pertubuhan bukan kerajaan yang mempunyai rumah perlindungan kepada pemandiri keganasan 
rumahtangga perlu diwujudkan supaya lebih ramai mangsa dapat dibantu. 

KESIMPULAN 

Kesedaran masyarakat yang tinggi tentang isu keganasan rumahtangga dan penyediaan pelbagai 
platform untuk mangsa mendapatkan bantuan adalah diperlukan untuk memastikan kes keganasan 
rumahtangga di Malaysia dapat ditangani dengan berkesan. Walaupun pandemik yang melanda 
menyukarkan pelaksanaan usaha meningkatkan kesedaran dan pengetahuan tentang isu keganasan 
rumah tangga tetapi peningkatan kes yang berlaku menuntut gerak kerja bersepadu semua pihak untuk 
mencari jalan serta menggiatkan usaha untuk menyampaikan maklumat kepada masyarakat dan 
bantuan kepada mangsa.  

ABSTRAK 

 
Wanita di Lembah Klang mempunyai pelbagai tuntutan dan jangkaan untuk dipenuhi. Bagi yang telah 
berkahwin, cabaran kehidupan di Lembah Klang memaksa mereka untuk turut menempatkan diri dalam 
sektor pekerjaan sama seperti pasangan mereka. Justeru, mereka berhadapan dengan konflik peranan, 
iaitu sebagai pekerja, isteri dan ibu dalam masa yang sama. Wanita sering kali menggalas tanggung 
jawab yang lebih berat daripada lelaki. Justeru, prosiding ini akan membincangkan persepsi terhadap 
sokongan sosial dan konflik peranan yang dialami oleh wanita bekerjaya di Lembah Klang. Kajian ini 
telah dijalankan secara kuantitatif dengan menggunakan borang soal selidik. Seramai 283 orang wanita 
telah dipilih melalui persampelan bertujuan. Mereka terpilih berdasarkan kriteria-kriteria inklusif yang 
telah ditetapkan. Hasil kajian mendapati bahawa majoriti wanita bekerjaya bersetuju bahawa mereka 
mengalami pelbagai bentuk konflik peranan yang menjejaskan kesejahteraan mereka. Konflik sebagai 
ibu vs pekerja, konflik sebagai isteri vs pekerja dan tekanan kerja memberi kesan yang besar kepada 
hidup mereka. Dari aspek sokongan sosial, responden yang dikaji mengakui menerima sokongan lebih 
banyak daripada keluarga berbanding dengan rakan-rakan. Persepsi responden terhadap ketersediaan 
sokongan adalah di tahap yang memuaskan. Oleh itu, cadangan-cadangan akan dikemukakan kepada 
kementerian berdasarkan kepada dapatan kajian untuk menambah baik Dasar Keluarga Negara dan 
Dasar Wanita Negara. Program dan intervensi yang relevan perlu dijalankan bagi mengurangkan konlik 
peranan yang dihadapi oleh wanita bekerjaya.  
 
Kata kunci: wanita bekerjaya, kesejahteraan emosi, sokongan sosial, konflik peranan 

PENGENALAN 

Kebelakangan ini, isu keseimbangan kerjaya dan keluarga menjadi agenda yang penting dalam 
organisasi kerajaan dan bukan kerajaan. Menyeimbangi tanggung jawab sebagai pekerja dan ibu atau 
isteri merupakan cabaran terbesar kebanyakan wanita bekerjaya di Kuala Lumpur. Malaysia sebagai 
negara yang sedang membangun sedang melalui pelbagai perubahan demografi, sosial dan ekonomi. 
Perubahan-perubahan dalam aspek ini turut merubah situasi kehidupan keluarga masa kini (Lapierre-
Adamcyk et al., 2006). Perubahan ini telah menyumbang kepada anjakan peranan jantina, 
menggalakkan lebih ramai wanita untuk terlibat sama dalam pasaran kerja, seterusnya merubah 
pengagihan kerja domestik (Tezli & Gauthier, 2009).  

Wanita di Lembah Klang, terutamanya wanita yang telah berkahwin memilih untuk bekerja bagi 
membantu pasangan. Dalam situasi ekonomi yang semakin tertekan, ramai pasangan berkahwin yang 
memilih untuk sama-sama bekerjaya. Justeru, wanita berkerjaya di bandar-bandar besar, terutamanya 
di Kuala Lumpur telah menjadi satu kebiasaan. Penglibatan wanita dalam pasaran kerja semakin 
meningkat dari tahun ke tahun (Luffman, 2006). Wanita berkahwin juga menunjukkan peningkatan 
dalam pasaran kerja, walaupun memiliki anak-anak yang masih kecil. Tenaga buruh wanita pada bulan 
Februari 2021 meningkat sebanyak 2.7 ribu orang kepada 6.23 juta orang berbanding Januari 2021 
(Jabatan Perangkaan Malaysia, 2021). Ramai daripada pekerja wanita bekerja di sektor pembuatan, 
perdagangan, pendidikan, pertanian dan pentadbiran awam.  

Penyertaan wanita dalam pasaran tenaga buruh juga meningkat dari 55.2% pada tahun 2018 kepada 
55.6% pada tahun 2019. Pada tahun 2019, seramai 1536 200 orang wanita di Selangor menyertai 
pasaran tenaga buruh, berbanding dengan 1953 300 orang lelaki. Mereka berperanan sebagai majikan, 
pekerja, bekerja sendiri atau pekerja keluarga tanpa gaji (Jabatan Perangkaan Malaysia, 2020). Umur 
yang diambil kira bermula dari 15 tahun hingga 64 tahun. Di Selangor, sejumlah 355 800 daripada 
wanita yang bekerja memegang jawatan professional, berbanding dengan hanya 283 900 professional 
dari golongan lelaki. 

Kajian-kajian tentang wanita bekerja cenderung untuk memberi fokus kepada pengurusan konflik 
peranan, tekanan ibu-ibu bekerjaya, kesan psikologi ibu-ibu bekerjaya, dan kesan kepada anak-anak 
apabila kedua-dua ibu bapa bekerjaya di luar (Sumra & Schillaci, 2015; Janzen & Muhajarine, 2003). 
Kajian-kajian yang telah dijalankan ini telah banyak menyumbang kepada khazanah rujukan tentang 
wanita bekerjaya. Namun, kajian yang telah dijalankan masih belum menyeluruh untuk mengenalpasti 
tahap konflik peranan, bagaimana ibu bekerjaya mengurus tekanan dan tahap kesihatan mental ibu-
ibu yang bertarung antara kerjaya dan keluarga. Kajian mengenai isu tersebut sangat penting untuk 
mewujudkan wanita Malaysia yang sihat sejahtera. Kesejahteraan ibu bapa akan menyumbang kepada 
kesejahteraan anak-anak kecil, remaja mahu pun dewasa. 

Kajian lepas menunjukkan wanita yang bekerja menanggung bebanan yang lebih dalam pengurusan 
rumah tangga dan keluarga berbanding dengan suami mereka. Penjagaan anak-anak selalunya 
menjadi tugas hakiki isteri, terutamanya anak-anak di awal usia (Hays, 1996). Selain daripada itu, 
wanita juga menanggung tugas yang berat menguruskan hal ehwal rumah tangga (Sumra & Schillaci, 
2015). Justeru, senario ini boleh mencetus tekanan dalam kalangan ibu-ibu bekerja. Sikap suami yang 
tidak memberi kerjasama dan tidak prihatin akan memburukkan lagi kesihatan emosi dan fizikal ibu-ibu 
bekerja. Keadaan akan lebih kronik sekiranya ibu-ibu bekerja tidak sihat, berada dalam pantang atau 
sedang menjalani rawatan. 

Beberapa dapatan kajian yang lepas turut menunjukkan bahawa wanita selalunya mengorbankan 
kerjaya mereka, dengan menolak kenaikan pangkat, bertukar kerjaya dan bekerja dalam masa yang 
lebih singkat kerana bimbang tidak dapat memberi fokus kepada keluarga (Lapierre-Adamcyk et al., 
2006). Apabila tanggung jawab di tempat kerja bertambah, tekanan dan konflik yang dihadapi oleh 
wanita juga bertambah. Situasi menjadi lebih buruk apabila mereka mempunyai anak yang berumur 6 
tahun ke bawah. Sokongan sosial yang kurang seterusnya akan membuka ruang kepada pelbagai 
simptom penyakit mental seperti insomnia, kurang selera makan, kebimbangan, dan kemurungan (Alex, 
2015). Kajian yang dilakukan di New York menunjukkan bahawa ada sebilangan wanita yang memilih 
untuk tidak memiliki anak atau menangguhkan hasrat untuk memiliki anak kerana bimbang tidak dapat 
memberikan tumpuan kepada keluarga. Kebelakangan ini, senario ini turut berlaku di Malaysia dengan 
bilangan anak yang dimiliki oleh wanita bekerjaya semakin menurun. Ramai wanita bekerjaya memiliki 
hanya seorang atau dua orang anak sahaja. 

Justeru, prosiding ini akan membincangkan persepsi sokongan sosial dan konflik peranan yang 
dihadapi oleh wanita bekerjaya di Lembah Klang. Sokongan sosial dan konflik peranan merupakan 
indikator kepada kesejahteraan emosi. Oleh itu, untuk meningkatkan kesejahteraan emosi wanita, 
kedua-dua elemen tersebut perlu dinilai. Maklumat tentang elemen psikologi ini akan meningkatkan 
kesedaran semua pihak tentang kesejahteraan wanita bekerjaya. Ia akan membuka jalan kepada 
sokongan yang lebih baik kepada wanita bekerjaya bagi membantu pencapaian kemakmuran negara.  

 

SOROTAN LITERATUR 

Sokongan sosial merupakan aspek yang amat penting dan diperlukan oleh setiap individu dan tidak 
terkecuali juga untuk wanita bekerjaya. Lazimnya, sokongan sosial diperlukan daripada orang terdekat 
seperti pasangan, ahli keluarga dan rakan-rakan. Siti Marziah Zakaria et al. (2016) telah mengkaji 
pengaruh kepuasan kerjaya dan sokongan sosial terhadap kepuasan hidup wanita bekerjaya. Seramai 
234 orang responden wanita yang memenuhi kriteria telah dipilih untuk menjawab soal selidik dari 
Barrett dan Murk mengenai kepuasan hidup (Life Satisfaction Index-Short Form, 2006), sokongan 
sosial dari Zimet et al (Multidimensional Scale of Perceived Social Support, 1988), dan kepuasan 
kerjaya dari MacDonald dan MacIntyre (The Generic Job Satisfaction Scale, 1997).   

Kajian mendapati wanita pertengahan usia bekerjaya dan menetap di Kelantan ini tidak memperolehi 
sokongan sosial yang mencukupi atau memuaskan daripada rakan-rakan mereka. Sokongan sosial 
yang dimaksudkan adalah dari aspek emosi di mana mereka tidak dapat berkongsi kesedihan dan 
kegembiraan berikutan tidak mempunyai ramai rakan. Responden juga turut merasakan bahawa 
mereka tidak boleh mengharapkan rakan-rakan mereka jika dilanda masalah (Siti Marziah Zakaria et 
al., 2016). Sokongan sosial daripada rakan adalah sangat penting dan memberi makna bagi golongan 
wanita bekerjaya. Mereka boleh saling bertukar pendapat, nasihat, memberi kekuatan emosi dan moral 
terutama jika dilanda masalah keluarga, kerjaya mahupun masalah peribadi. 

Noraini Mohd Noor (1999) mengkaji hubungan antara konflik peranan kerjaya-keluarga dengan 
kesejahteraan. Bagi kebanyakan responden, mereka bekerja kerana keperluan ekonomi selain diikuti 
dengan minat dan keperluan bekerja selepas tamat pengajian. Namun begitu, kesibukan bekerja telah 
menyebabkan wanita bekerjaya ini terpaksa meninggalkan anak-anak mereka di bawah jagaan orang 
lain sewaktu mereka bekerja. Perasaan bersalah dirasakan disebabkan masa, kasih sayang dan 
perhatian yang kurang diberikan kepada anak-anak. Rasa bersalah ini menunjukkan kurangnya 
kesejahteraan emosi yang dihadapi oleh wanita bekerjaya ini. Ia bertambah kronik apabila suami 
langsung tidak memainkan peranan sebagai seorang bapa dan suami di rumah, tidak memberi 
sokongan emosi kepada isteri dan terdapat juga keluarga mentua yang mendatangkan masalah 
kepada mereka (Ahrens & Ryff, 2006). 

Kajian-kajian lepas menunjukkan bahawa konflik peranan di rumah dan di tempat kerja mempengaruhi 
satu sama lain terhadap wanita bekerjaya (Sumra & Schillaci, 2015; Alex, 2015). Masalah yang 
melanda mereka di tempat kerja boleh menyebabkan mereka menjadi seorang yang mudah marah di 
rumah. Kebanyakan responden bersetuju bahawa masalah di tempat kerja adalah lebih banyak 
berbanding masalah perkahwinan dan masalah keluarga. Namun begitu, masalah perkahwinan dan 
keluarga akan menyebabkan tekanan psikologikal yang lebih dahsyat kepada mereka. Responden 
wanita majoritinya lebih memilih keluarga berbanding pekerjaan mereka, oleh sebab itu wanita 
bekerjaya ini tidak mengabaikan urusan di rumah seperti anak-anak, suami dan juga kerja rumah. 
Sokongan sosial dan bantuan daripada pasangan akan membantu mereka mengalami kurang tekanan 
atau keletihan dalam memainkan peranan sebagai ibu dan pekerja dalam masa yang sama.  

Selain mengharapkan sokongan daripada pasangan dan keluarga, kebanyakan wanita menggunakan 
agama sebagai coping mechanism atau strategi daya tindak ketika mengalami tekanan. Seperti 
beberapa kajian terdahulu, aspek agama merupakan coping mechanism bagi seseorang individu yang 
berada dalam keadaan tidak terkawal, tidak terurus dan mengalami masalah (Williams et al., 1991). 
Ringkasnya, walaupun wanita mempunyai banyak peranan seperti menjadi pekerja, ibu, anak dan isteri 
namun mereka tetap menjalankan tanggungjawab mereka sebaiknya. Wanita bekerjaya ini juga akan 
mencari strategi daya tindak untuk mengurangkan tekanan mereka untuk mencapai kesejahteraan 
emosi. 

Seterusnya, kajian mengenai konflik kerja-keluarga dalam kalangan penjawat awam wanita telah 
dijalankan oleh Siti Hajar Ibrahim dan Zaimah Ramli (2021) di Putrajaya. Objektif kajian ini dilakukan 

adalah untuk mengenalpasti tahap konflik kerja-keluarga dan mengkaji hubungan bagi faktor berkaitan 
kerja, keluarga, individu dan kewangan dengan konflik kerja-keluarga dalam kalangan penjawat awam 
di Putrajaya. Seramai 274 orang penjawat awam berumur 26 hingga 41 tahun ke atas telah bersetuju 
untuk menjadi responden kajian ini selepas pengedaran soal selidik secara atas talian dan serahan 
tangan dilakukan terhadap 384 orang penjawat awam. Teknik persampelan rawak mudah telah 
dilakukan untuk pemilihan sampel kajian.  

Hasil daripada kajian kuantitatif ini menunjukkan bahawa majoriti responden bersetuju dengan 
penyataan kerja di pejabat menuntut banyak masa, tenaga dan perhatian mereka diikuti dengan 
penyataan bahawa mereka diberi banyak kerja di pejabat. Kesibukan kerja di pejabat membuatkan 
responden cenderung untuk berasa letih dan sukar untuk menjalankan peranan sebagai seorang isteri, 
ibu dan anak di rumah sehingga boleh menyebabkan tercetusnya konflik kerja-keluarga (Siti Hajar 
Ibrahim & Zaimah Ramli, 2021). Responden yang bekerja dalam kategori pengurusan dan profesional 
mengalami konflik kerja-keluarga yang lebih tinggi daripada kumpulan sokongan. Ini menunjukkan 
bahawa pekerja berjawatan lebih tinggi berisiko untuk mengalami konflik kerja-keluarga yang lebih 
tinggi berbanding pekerja berjawatan rendah.  

Selain itu, kajian juga membuktikan bahawa responden yang mempunyai peringkat pengajian yang 
lebih tinggi seperti Ijazah Sarjana Muda dan Ijazah Lanjutan mengalami konflik kerja-keluarga yang 
lebih tinggi berbanding responden yang hanya mempunyai kelayakan Sijil Pelajaran Malaysia (SPM). 
Begitu juga dengan responden yang mempunyai pendapatan bulanan yang lebih tinggi iaitu RM4501 
hingga RM5501 dan ke atas mengalami konflik kerja-keluarga yang lebih tinggi berbanding responden 
yang mempunyai pendapatan bulanan sekitar RM1000 hingga RM2500 sebulan (Siti Hajar Ibrahim & 
Zaimah Ramli, 2021). Justeru, tahap pendidikan dan pendapatan yang tinggi tidak menyekat responden 
daripada mengalami konflik kerja-keluarga, malahan konflik yang dilalui adalah lebih mencabar.   

 

METODOLOGI 

Kajian ini telah melibatkan seramai 283 orang responden di sekitar Kuala Lumpur dan Selangor dengan 
menggunakan kaedah persampelan purposif memandangkan beberapa kriteria perlu ditetapkan 
sebagai syarat menjadi sampel kajian. Kriteria inklusif yang telah ditetapkan oleh pengkaji adalah 
wanita yang bekerja di Lembah Klang, berumur dalam lingkungan 20 tahun hingga 60 tahun sahaja, 
berwarganegara Malaysia, sudah berkahwin dan mempunyai anak serta tinggal bersama pasangan 
dan anak. Seterusnya, soal selidik diedarkan kepada sampel kajian yang menepati kriteria-kriteria 
kajian.  

Soal selidik merangkumi bahagian demografi, persepsi terhadap sokongan sosial menggunakan alat 
pengukuran dari Zimet dan rakan-rakan iaitu Multidimensional Scale of Perceived Social Support 
(MSPSS) dan pengukuran konflik peranan menggunakan alat pengukuran yang telah dibangunkan 
sendiri oleh para pengkaji.  MSPSS merangkumi 12 item secara keseluruhannya. Responden perlu 
menandakan kadar persetujuan mereka terhadap penyataan yang diberikan dengan pilihan 4 skala 
Likert iaitu 1= sangat tidak setuju, 2= tidaksetuju, 3= setuju dan 4= sangat setuju (Zimet et al., 1988).  

Skala konflik peranan mengukur konflik peranan yang dialami oleh responden, sebagai seorang isteri, 
ibu serta pekerja di tempat kerja mereka. Kesemua item ini telah dibangunkan oleh pengkaji dan 
kesahan kandungan terhadap 16 item ini telah dilakukan oleh pakar bidang yang berkaitan. 
Pengukuran bahagian ini menggunakan skala Likert 4 poin (1= sangat tidak setuju, 2= tidak setuju, 3= 
setuju dan 4= sangat setuju). Skala konflik peranan ini dibina bagi melihat bagaimana penyesuaian diri 
wanita bekerjaya dalam 3 peranan yang berbeza, sebagai seorang isteri, ibu dan juga pekerja. 

Pengumpulan data kajian mengambil masa selama tiga (3) bulan. Data seterusnya dianalisis dengan 
menggunakan perisian SPSS. Analisis deskriptif telah dijalankan ke atas data dengan memberi fokus 
kepada min, sisihan piawai, kekerapan dan peratus.  

DAPATAN KAJIAN 

Data telah dianalisis secara deskriptif terlebih dahulu untuk melihat pola persetujuan terhadap 
pernyataan-pernyataan berhubung dengan sokongan sosial dan konflik peranan. Dua elemen atau 
konstruk ini telah melalui proses validasi dan kebolehpercayaan sebelum diedarkan kepada responden. 
Analisis faktor yang telah dijalankan ke atas item mendapati bahawa konstruk sokongan sosial boleh 
dibahagikan kepada tiga (3) domain iaitu sokongan rakan, sokongan keluarga dan ketersediaan 
sokongan. Sokongan rakan diukur daripada item B4, B5, B7, dan B10. Manakala sokongan keluarga 
diukur daripada item B2, B6, B9, dan B12. Ketersediaan sokongan diukur daripada item B1, B3, B8, 
dan B11.  

Antara contoh item bagi domain sokongan rakan ialah: “Rakan-rakan saya sedaya upaya membantu 
ketika memerlukan”, “Saya boleh mengharap rakan-rakan jika terdapat masalah.” Analisis ke atas 
domain serta item menunjukkan bahawa responden menerima sokongan yang agal baik daripada 
rakan-rakan. Item B4 menunjukkan peratusan yang tinggi (88.3%) daripada responden bersetuju 
bahawa rakan berusaha untuk membantu mereka ketika memerlukan. Manakala sebanyak 83% pula 
bersetuju bahawa mereka boleh mengharap rakan-rakan jika mempunyai masalah. Majoriti juga 
bersetuju bahawa mereka mempunyai rakan untuk berkongsi kesedihan dan kegembiraan.  

Bagi domain sokongan keluarga, contoh item adalah seperti “Saya boleh bercerita tentang masalah 
kepada keluarga”. Analisis ke atas item mendapati sebanyak 83.4% responden bersetuju bahawa 
mereka boleh bercerita tentang masalah kepada keluarga. Sejumlah besar (92.3%) mengakui bahawa 
mereka mendapat sokongan emosi daripada keluarga. keluarga juga dikatakan bersedia untuk 
membantu mereka membuat keputusan. Mereka turut melaporkan bahawa keluarga cuba sedaya 
upaya untuk membantu mereka.  

Domain ketersediaan sokongan juga menunjukkan dapatan yang konsisten iaitu, peratusan yang tinggi 
pada tahap persetujuan. Majoriti responden bersetuju bahawa mereka mempunyai seseorang yang 
sentiasa bersama di saat memerlukan. Mereka juga bersetuju bahawa terdapat individu yang 
mengambil berat mengenai perasaan mereka (87.9%) dan mereka mempunyai seseorang untuk 
berkongsi kisah suka dan duka (85.2%). Ini menunjukkan persepsi mengenai tahap ketersediaan 
sokongan (availability of support) yang baik. Majoriti responden melahirkan persetujuan dalam semua 
item berkaitan ketersediaan sokongan (rujuk jadual 1).  

Jadual 1: Analisis deskriptif sokongan sosial 

Bil  Item 
Sangat 
tidak 

setuju 

Tidak 
setuju 

Setuju  
Sangat 
setuju 

      

 Domain: Sokongan rakan     

B4 
Rakan-rakan saya sedaya upaya membantu 
ketika memerlukan. 

5  
(1.8%) 

28 
(9.9%) 

162 
(57.2%) 

88 
(31.1%) 

B5 
Saya boleh mengharap rakan-rakan jika 
terdapat masalah. 

13  
(4.6%) 

35 
(12.4%) 

160 
(56.5%) 

75 
(26.5%) 

B7 
Saya mempunyai rakan yang boleh berkongsi 
kegembiraan dan kesedihan. 

8  
(2.8%) 

26 
(9.2%) 

144 
(50.9%) 

105 
(37.1%) 

B10 
Saya boleh bercakap tentang masalah saya 
bersama rakan-rakan. 

9   
(3.2%) 

56 
(19.8%) 

145 
(51.2%) 

73 
(25.8%) 

      

 Domain: Sokongan keluarga     

B2 
Saya mendapat sokongan emosi daripada 
keluarga. 

6  
(2.1%) 

16 
(5.7%) 

95 
(33.6%) 

166 
(58.7%) 

B6 
Saya boleh bercerita tentang masalah kepada 
keluarga. 

11  
(3.9%) 

36 
(12.7%) 

113 
(39.9%) 

123 
(43.5%) 

B9 
Keluarga saya bersedia membantu saya 
membuat keputusan. 

8 
 (2.8%) 

20 
(7.1%) 

123 
(43.5%) 

132 
(46.6%) 

B12 
Keluarga saya berusaha bersungguh-sungguh 
menolong saya. 

6  
(2.1%) 

26 
(9.2%) 

105 
(37.1%) 

146 
(51.6%) 

      

 Domain: Ketersediaan sokongan     

B1 
Saya mempunyai seseorang yang bersama 
dengan saya di saat memerlukan. 

4  
(1.4%) 

16 
(5.7%) 

106 
(37.5%) 

157 
(55.5%) 

B3 
Saya mempunyai seseorang yang sangat 
selesa bersama. 

4  
(1.4%) 

15 
(5.3%) 

100 
(35.3%) 

164 
(58.0%) 

B11 
Saya mempunyai seseorang yang istimewa 
yang saya boleh berkongsi suka dan duka. 

10  
(3.5%) 

32 
(11.3%) 

99 
(35.0%) 

142 
(50.2%) 

B8 
Terdapat seseorang yang mengambil berat 
tentang perasaan saya. 

8  
(2.8%) 

26 
(9.2%) 

115 
(40.6%) 

134 
(47.3%) 

 

Analisis seterusnya dijalankan ke atas konstruk konflik peranan. Bagi wanita bekerjaya, mereka sering 
melaporkan konflik antara kerjaya dan keluarga. Analisis faktor telah dijalankan ke atas data bagi 
menentukan domain bagi konstruk ini. Terdapat tiga (3) domain yang dapat dikeluarkan iaitu, konflik 
ibu vs pekerja, konflik isteri vs pekerja dan tekanan kerjaya. Item bagi domain konflik ibu vs kerjaya 
ialah: C8, C9, C12, C13, C14, dan C16. Konflik isteri vs pekerja pula ditentukan oleh item C4, C6, C7, 
C10, C11, dan C15. Untuk domain tekanan kerjaya, ia diwakili oleh item C1, C2, C3, dan C5. Semua 
item dibangunkan bagi menggambarkan kadar konflik peranan yang dialami oleh responden.  

Analisis ke atas domain pertama, konflik ibu vs pekerja mendedahkan hasil yang mengejutkan. Ramai 
responden mengakui bahawa mereka mengalami konflik ini dan sangat terkesan. Contoh item bagi 
konflik ini ialah: “Saya tidak dapat menjadi ibu yang terbaik kerana bebanan tugas sebagai pekerja”, 
“Saya tidak mampu lagi menyeimbangkan masa antara kerja dan keluarga”. Ramai yang mengeluh 
tidak dapat menjadi ibu yang terbaik (daripada perspektif mereka) kerana bebanan tugas di tempat 
kerja (28.3%). Walaupun ia bukanlah peratusan yang sangat tinggi, persepsi ini perlu diberikan 
perhatian kerana ia akan mengancam institusi keluarga. Sebahagian responden juga mengakui 
bahawa mereka tidak dapat menyeimbangkan masa antara kerja dan keluarga. Pada kebanyakan 
masa, mereka perlu mengorbankan keluarga untuk kerjaya. Ini dibuktikan daripada item C12 iaitu tidak 
dapat membina hubungan baik dengan anak kerana kekangan masa (23.4%). Responden juga 
melaporkan tidak mempunyai masa yang cukup untuk berehat kerana perlu memenuhi tuntutan kerja 
dan rumahtangga (40.3%) (C14). Ia adalah luahan yang harus diberikan perhatian kerana boleh 



 

121 

 

memberi petunjuk kepada tahap kesejahteraan emosi wanita bekerjaya. Ini diperkukuhkan lagi dengan 
item C16 yang meluahkan kesedaran bahawa anak mereka kurang mendapat perhatian.   

Domain isteri vs pekerja tidak menunjukkan keputusan yang kritikal berbanding dengan domain ibu vs 
pekerja. Sebanyak 15.9% bersetuju bahawa hubungan mereka dan suami bermasalah kerana 
komitmen kerja (C4). Responden juga melaporkan bahawa mereka dan suami sering bergaduh kerana 
isu-isu berkaitan dengan kerjaya (14.2%). Mereka juga mengakui bahawa suami mereka sering 
mempertikaikan masa mereka bersama keluarga. Sebahagian kecil responden melaporkan bahawa 
perkahwinan mereka bermasalah kerana kesibukan mereka bekerja (7.5%). Ini menunjukkan bahawa 
konflik peranan telah memberi kesan kepada peranan mereka sebagai ibu lebih daripada peranan 
mereka sebagai isteri. Oleh itu, anak-anak merupakan golongan yang lebih terkesan kerana kesibukan 
ibu mereka bekerja dan konflik peranan yang dihadapi oleh wanita.  

Domain terakhir yang telah berjaya dikeluarkan daripada analisis faktor ialah tekanan kerjaya. Tekanan 
kerjaya diukur melalui keletihan, bebanan kerja dan ketidakstabilan emosi. Sejumlah besar responden 
(61.4%) meluahkan bahawa mereka sering kali pulang ke rumah dalam keadaan yang amat letih. Ini 
boleh menjadi halangan kepada mereka untuk memperuntukkan masa yang berkualiti bersama 
keluarga, kerana keletihan. Sebanyak 42.1% juga melaporkan bahawa mereka mempunyai beban kerja 
yang banyak sehingga menganggu masa bersama keluarga. Lebih membimbangkan lagi apabila 33.3% 
daripada responden mengakui bahawa mereka menjadi mudah marah ketika di rumah kerana tekanan 
kerja (rujuk jadual 2). Ini menunjukkan bahawa tekanan kerja telah menganggu emosi dan peranan 
mereka sebagai isteri dan ibu di rumah. Responden mengalami simptom-simptom gangguan emosi 
yang boleh menjadi lebih kronik jika tidak ditangani. Justeru, semua gejala dan indikator ini perlu 
ditangani segera untuk membantu wanita bekerja mencapai kesejahteraan emosi.  

Jadual 2: Analisis deskriptif konflik peranan 

 

Bil Item 
Sangat 
tidak 

setuju 

Tidak 
setuju 

Setuju 
Sangat 
setuju 

      

 Domain: Konflik isteri vs pekerja     

C4 
Hubungan saya dengan suami selalu bermasalah 
kerana komitmen kerja saya. 

109 
(38.5%) 

129 
(45.6%) 

37 
(13.1%) 

8 (2.8%) 

C15 
Kerjaya merupakan keutamaan saya berbanding 
dengan keluarga. 

131 
(46.3%) 

127 
(44.9%) 

19 
(6.7%) 

6  
(2.1%) 

C6 
Saya dan suami sering bergaduh atas isu-isu 
berkaitan dengan kerjaya. 

129 
(45.6%) 

114 
(40.3%) 

31 
(11%) 

9 (3.2%) 

C7 
Suami saya sering mempertikaikan masa saya 
bersama keluarga. 

142 
(50.2%) 

101 
(35.7%) 

33 
(11.7%) 

7 (2.5%) 

C10 
Suami saya tidak menyokong kerjaya saya. 166 

(58.7%) 
93 

(32.9%) 
16 

(5.7%) 
8 (2.8%) 

C11 
Perkahwinan saya bermasalah kerana kesibukan 
saya bekerja. 

170 
(60.1%) 

92 
(32.5%) 

16 
(5.7%) 

5 (1.8%) 

      

 Domain: Konflik ibu vs pekerja     

C8 
Saya tidak dapat menjadi ibu yang terbaik kerana 
bebanan tugas sebagai pekerja. 

101 
(35.7%) 

102 
(36.0%) 

62 
(21.9%) 

18 
(6.4%) 

C9 
Saya tidak mampu lagi menyeimbangkan masa 
antara kerja dan keluarga. 

105 
(37.1%) 

119 
(42.0%) 

47 
(16.6%) 

12 
(4.2%) 

C12 
Saya tidak dapat membina hubungan baik dengan 
anak kerana kekangan masa. 

124 
(43.8%) 

93 
(32.9%) 

48 
(17%) 

18 
(6.4%) 

C13 
Kebajikan anak-anak terabai setiap kali saya ‘out 
station’. 

149 
(52.7%) 

96 
(33.9%) 

27 
(9.5%) 

11 
(3.9%) 

C14 
Saya tiada masa untuk berehat kerana perlu 
memenuhi tuntutan kerja dan rumahtangga. 

72 
(25.4%) 

97 
(34.3%) 

83 
(29.3%) 

31 
(11%) 

C16 
Saya sedar anak saya kurang mendapat perhatian 
saya. 

85 (30%) 104 
(36.7%) 

72 
(25.4%) 

22 
(7.8%) 

      

 Domain: Tekanan kerja     

C1  
Jadual tugasan saya sentiasa bertindih dengan 
percutian yang telah dirancang. 

49 
(17.3%) 

124 
(43.8%) 

79 
(27.9%) 

31 
(11%) 

C2 
Saya selalu pulang ke rumah dalam keadaan yang 
amat letih. 

18 (6.4%) 
90 

(31.8%) 
104 

(36.3%) 
71 

(25.1%) 

C3 
Saya mempunyai beban kerja yang banyak 
sehingga menganggu masa bersama keluarga. 

32 
(11.3%) 

132 
(46.6%) 

76 
(26.9%) 

43 
(15.2%) 

C5 
Saya mudah marah ketika di rumah kerana 
tekanan kerja. 

72 
(25.4%) 

117 
(41.3%) 

63 
(22.3%) 

31 
(11%) 

 

PERBINCANGAN  

Bagi memastikan kesejahteraan emosi dalam kalangan wanita bekerjaya, mereka memerlukan 
sokongan sosial yang tinggi dan konflik peranan yang rendah. Sokongan sosial seharusnya diberikan 
oleh pasangan, anak-anak, rakan serta majikan. Suami harus memikul tanggungjawab yang sebaiknya 
di rumah dengan tidak membiarkan isteri mereka menguruskan segala urusan rumah sendirian. Konflik 
peranan seperti ini akan menyebabkan wanita menjadi tertekan, burnout, tidak cukup rehat dan 
seterusnya mengganggu kesejahteraan emosi mereka. 

Siti Marziah Zakaria, Muhammad Izzat Ebrahim dan Hawa Rahmat (2020) juga telah meneroka 
sokongan yang diterima dan diperlukan oleh wanita bekerjaya di Selangor. Sebelas orang informan 
telah dipilih untuk melibatkan diri dalam kajian ini melalui teknik temu bual mendalam. Dapatan kajian 
menunjukkan bahawa informan memerlukan sokongan sosial seperti sokongan emosi, sokongan 

penjagaan anak, sokongan informasi, sokongan jaringan dan sokongan kewangan demi menjamin 
kesejahteraan emosi mereka. Kebiasaannya, wanita cuba untuk mendapatkan sokongan emosi 
dengan meluahkan perasaan dan berkongsi masalah mereka dengan sahabat baik. Masalah utama 
yang sering dikongsikan adalah seperti masalah kerja dan masalah keluarga. Dalam aspek sokongan 
penjagaan anak pula, wanita bekerjaya ini akan berasa tenang apabila anak mereka dijaga oleh orang 
yang boleh dipercayai seperti suami, ahli keluarga ataupun pengasuh. Walaupun mereka sibuk dengan 
urusan kerja, urusan kebajikan anak tidak akan diabaikan sama sekali.  

Sokongan informasi seperti nasihat daripada suami atau golongan yang lebih arif juga diperlukan untuk 
membantu menyelesaikan masalah yang dialami mereka. Sokongan jaringan sosial pula adalah 
berkaitan dengan sokongan di tempat kerja untuk menyelesaikan isu di tempat kerja. Selain itu, 
sokongan kewangan juga merupakan sokongan yang diperlukan oleh golongan wanita bekerjaya ini 
meskipun mereka mempunyai punca pendapatan sendiri. Namun begitu, bukan semua informan 
memperoleh sokongan kewangan. Ini berdasarkan laporan mereka bahawa suami mereka tidak 
bekerja, melepaskan tanggungjawab dan juga ada yang beranggapan bahawa isteri mereka mampu 
menyara diri sendiri. Isu seperti ini jelas menunjukkan pertentangan dengan apa yang diajarkan oleh 
agama yang mana suami merupakan ketua keluarga yang bertanggungjawab dalam menjaga 
kebajikan ahli keluarga mereka (Nur Saadah Muhammad Aun & Rusyda Helma Mohd, 2016).  

Hasil kajian ini juga konsisten dengan kajian oleh Naemah Hamzah, Mohd Ismail Mustari dan Bushrah 
Basiron (2014) yang mengkaji wanita cemerlang kumpulan pengurusan dan professional sektor awam 
gred JUSA. Kajian telah mengenal pasti faktor sokongan individu terhadap kejayaan wanita bekerjaya 
dan berumah tangga selain untuk mengenal pasti ciri dan peranan suami dan anak serta peranan 
majikan dan rakan sekerja untuk perkembangan kerjaya wanita. Selain temu bual mendalam dilakukan 
untuk mengumpul data, pengkaji juga telah menganalisis dokumen dari kitab-kitab feqah, jurnal, kertas 
kerja dan dokumen peserta kajian. Kajian pelbagai kes ini dilakukan di lokasi dan masa yang berbeza 
yang melibatkan wanita-wanita cemerlang yang berlainan tetapi mempunyai ciri-ciri yang sama.  

Kajian turut mendapati bahawa wanita bekerjaya dan berumah tangga ini memerlukan sokongan 
daripada individu-individu di sekeliling mereka seperti suami, rakan sekerja, ibu bapa, majikan, 
pembantu rumah, anak-anak dan juga pengasuh. Setiap individu ini berperanan dalam memberi 
sokongan sosial melalui pelbagai cara. Sokongan daripada suami diperlukan di rumah untuk bersama-
sama menjaga dan menguruskan anak, memberi motivasi kepada isteri, menyokong kerjaya isteri dan 
mewujudkan suasana yang harmoni. Suami juga perlulah lebih memahami kepenatan dan tekanan 
isteri yang bekerja kerana mereka telah membantu meringankan beban ekonomi keluarga (Zainab al-
Ghazali, 2004).  

Majikan pula perlu memiliki sikap prihatin dan memahami kerana sikap ini akan membantu 
mengurangkan konflik wanita yang bekerjaya dan berumah tangga (A’dawiyah Ismail, 2011). Wanita 
yang mempunyai masalah rumah tangga dan isu konflik peranan selalunya akan kerap tidak hadir kerja, 
sering melakukan kesilapan, kurang daya tumpuan dan kerap sakit (Hamdan Abd. Kadir, 2009). Oleh 
itu, rakan sekerja perlu saling membantu, menasihati dan mendengar luahan masalah untuk memberi 
sokongan emosi kepada wanita bekerjaya ini. Menurut Hamdan Abd. Kadir (2009), hubungan yang 
tidak mesra dengan rakan sekerja boleh menimbulkan tekanan. Tekanan ini boleh mencetus kepada 
gangguan kesihatan mental yang lain jika tidak dikawal dan dirawat. 

Konflik peranan juga akan terus dihadapi jika tidak mendapat kerjasama dan bantuan dalam 
menguruskan keluarga. Bagi wanita yang telah memiliki anak-anak remaja, mereka boleh 
mengharapkan anak-anak ini membantu kerja-kerja rumah. Malah, tugasan rumah boleh dilatih 
daripada kecil lagi supaya anak-anak terbiasa. Anak-anak ini perlu berdikari dalam mengurus keperluan 
diri, mengambil sikap peduli dengan urusan rumah dan melakukan tugasan rumah yang sesuai dengan 
umur dan kemampuan mereka. Ia akan sangat meringankan beban tugas ibu bekerjaya di rumah dan 
ia merupakan tuntutan agama (Ahmad Shalaby, 2001). Secara keseluruhannya, setiap individu dalam 
lingkungan sosial wanita berkerjaya ini mempunyai peranan yang berbeza-beza. Setiap peranan yang 
dimainkan akan membantu meringankan beban dan konflik peranan wanita bekerjaya. Ia juga akan 
membantu wanita bekerjaya mencapai kesejahteraan emosi kerana mendapat sokongan daripada 
semua. 

RUMUSAN 

Ringkasnya, isu konflik peranan perlu dipandang serius oleh semua pihak. Bukan mudah untuk 
mencapai keseimbangan dalam semua peranan yang dipegang oleh wanita bekerjaya. Konflik peranan 
yang berterusan boleh menggugat kesihatan mental wanita, menurunkan kualiti hubungan 
kekeluargaan dan memberi kesan negatif kepada perkembangan anak-anak. Majikan dan ketua harus 
peka dengan isu ini. Walaupun pekerja wanita mereka sangat komited, berdedikasi dan amanah dalam 
menjalankan tugasan dan tanggung jawab, mereka tidak harus terus diberikan bebanan atau arahan 
kerja sehingga di luar waktu pejabat atau di hujung minggu.  

Perancangan dan jadual kerja haruslah disediakan lebih awal supaya wanita bekerjaya dapat 
merancang cuti dan rehat mereka. Wanita bekerjaya juga memerlukan sedikit fleksibiliti atau 
kelonggaran apabila berhadapan dengan masalah dan isu keluarga seperti perlu menjaga suami yang 
terlantar sakit, perlu mendapatkan rawatan susulan untuk anak, atau menghidapi penyakit kronik. 
Mereka boleh terus menyumbang dengan optimum jika majikan memahami kekangan dan kesulitan 
mereka. Perbincangan terbuka dan toleransi perlu diwujudkan dalam mana-mana organisasi yang 
mempunyai pekerja wanita.  

Golongan remaja didefinisikan sebagai penduduk berusia 10 hingga 19 tahun. Di era media digital kini, 
golongan remaja terutamanya remaja wanita, amat terdedah kepada ancaman kemerosotan kesihatan 
seksual dan reproduktif. Di usia dunia tanpa sempadan ini, penggunaan media digital termasuk media 
sosial seperti ‘Facebook’, ‘Instagram’, ‘Twitter’ dan ‘TikTok’ amat popular di kalangan remaja. Media 
digital berpeluang membawa seribu kebaikan jika digunakan dengan betul, namun berpotensi juga 
membawa sejuta keburukan sekiranya disalahgunakan.  Remaja wanita boleh diancam bahaya melalui 
kandungan dan capaian media digital yang negatif seperti pornografi, antunan seksual (‘sexual 
grooming’) serta gangguan seksual dalam talian. Antara impak kepada kesihatan seksual dan 
reproduktif wanita pula adalah ancaman penyakit kelamin (seperti HIV, syphilis, Chlamydia dan 
Gonorrhoea), kehamilan remaja yang tidak dirancang, keganasan seksual dan lain-lain. Oleh itu, 
cabaran ini harus ditangani dengan langkah yang tersusun dan strategik dari semua pihak. Undang-
undang berkaitan perlu diperketatkan untuk melindungi remaja daripada bahaya media digital. Ibu bapa, 
warga pendidik dan ahli masyarakat harus bersama-sama mencari jalan untuk menjadikan media digital 
suatu tempat yang selamat untuk remaja. Remaja wanita perlu diperkasakan dengan maklumat yang 
tepat untuk mampu mengatakan tidak kepada ancaman negatif terutamanya yang berunsur seksual di 
media digital. Didikan tentang tatacara penggunaan media yang selamat perlu disebarluaskan kepada 
semua. Usia remaja wanita merupakan tempoh emas sebelum peralihan kepada wanita dewasa. 
Kesihatan remaja wanita dari sudut seksual dan reproduktif di era media digital kini amat perlu 
dititikberatkan supaya kesejahteraan wanita secara keseluruhannya dapat dipelihara. Ini seterusnya 
membolehkan wanita berperanan dalam menggembleng tenaga demi negara dan agama tercinta. 

Kata kunci: cabaran, kesihatan seksual remaja wanita, media  

PENGENALAN 
 

Usia remaja merupakan usia peralihan di antara usia kanak-kanak dan dewasa. Remaja didefinisikan 
sebagai penduduk yang berusia antara 10 hingga 19 tahun (Kementerian Kesihatan Malaysia). Umum 
mengetahui bahawa di usia ini, remaja sering dilihat mencari identiti tersendiri, mempunyai perasaan 
ingin mencuba yang tinggi serta mudah terdedah dengan pengaruh pelbagai unsur.  Ditambah pula 
dengan era media digital masa kini, golongan remaja khususnya remaja wanita, amat terdedah kepada 
cabaran isu kesihatan seksual dan reproduktif. 

Walaupun tidak menafikan penggunaan media digital berpotensi membawa kebaikan, namun, jika 
disalahgunakan ia juga boleh membawa sejuta keburukan. Dengan penggunaan meluas media digital 
terutamanya media sosial, wujud beberapa isu yang boleh mengancam kesihatan seksual dan 
reproduktif remaja wanita terutamanya. 

Remaja wanita boleh diancam bahaya melalui kandungan dan capaian media digital yang negatif 
seperti bahan lucah, pornografi, antunan seksual (‘sexual grooming’) serta gangguan seksual dalam 
talian. Tinjauan oleh Lembaga Penduduk dan Pembangunan Keluarga (LPPKN) pada 2016 
mendedahkan bahawa 35.3% remaja di Malaysia pernah terlibat dengan bahan lucah, dan kebanyakan 
daripada mereka, iaitu sebanyak 60.8%, memperoleh bahan lucah ini daripada internet (LPPKN, 2016). 

Antara impak kepada kesihatan seksual dan reproduktif wanita pula adalah ancaman penyakit kelamin 
(seperti jangkitan kuman HIV, syphilis, Chlamydia dan Gonorrhoea), kehamilan remaja yang tidak 
dirancang termasuk proses kelahiran dan penjagaan anak di usia remaja, keganasan seksual dan lain-
lain. 

OBJEKTIF 

Secara umumnya, kertas kerja ini bertujuan untuk memberi gambaran yang lebih jelas berkenaan 
impak negatif media digital seperti pornografi dan kandungan internet yang berunsur lucah kepada 
remaja wanita khususnya, dari sudut kesihatan reproduktif dan seksual. Selain itu objektif lain adalah 
untuk memberikan cadangan bagi menangani cabaran ini dengan langkah yang tersusun dan strategik 
dari semua pihak. 

 

KAEDAH KAJIAN 

Perolehan maklumat dalam kertas kerja ini adalah berdasarkan kepada kajian literatur yang berkaitan 
dengan topik yang dibincangkan. Impak media digital kepada isu kesihatan reproduktif dan seksual 
remaja telah dikaji melalui data sekunder iaitu carian artikel dan jurnal di internet. Cara mendepani 
cabaran ini turut dibincangkan.  

 

IMPAK MEDIA DIGITAL 

Pornografi 

Dengan kemudahan akses internet pada era tanpa sempadan kini, golongan remaja berpeluang 

menggunakan media digital melalui pelbagai peranti seperti komputer, telefon bimbit, ‘tablet’ dan lain-

lain. Antara kandungan media digital yang popular adalah laman sesawang dan media sosial seperti 

Facebook, Youtube, Twitter, blog, Whatsapp, Wechat, Telegram dan Instagram (Manap et al., 2016). 

Suatu kajian yang melibatkan 750 orang remaja di Malaysia mendapati penggunaan media di kalangan 

remaja mengikut masa adalah:  Whatsapp (4.2 jam), Wechat (2.6 jam), Facebook (1.8 jam) dan 

Instagram (1.8 jam) (Manap et al., 2016). Para remaja juga bebas berkongsi video, audio dan teks 

melalui aplikasi internet tersebut dengan pengguna lain tanpa sebarang kos (Hamzah, 2016). 

Melalui ruang media sosial dan laman sesawang ini, remaja berpotensi terdedah kepada kandungan 
berunsur seksual dan pornografi samada secara sengaja atau tidak sengaja. Satu kajian mendapati 
pendedahan kepada kandungan berunsur seksual dalam muzik, filem dan televisyen menyebabkan 
remaja lebih awal terlibat dalam hubungan seksual dan meningkatkan tingkah laku seksual di kalangan 
remajaiii.  Penggunaan kamera atau ‘webcam’ juga membolehkan komunikasi interaktif wujud antara 
pengguna media sosial, yang turut membolehkan hubungan seksual dalam talian berlangsung.   

Salah satu bahana pornografi yang ditonton melalui media digital kepada remaja adalah peningkatan 
kes hubungan seksual tanpa nikah. Ini seterusnya mendorong kepada peningkatan remaja wanita 
hamil anak luar nikah dan lebih menyedihkan lagi, kes pembuangan bayi. Jabatan Pendaftaran Negara 
(JPN) merekodkan pendaftaran seramai 532,158 orang anak luar nikah dari tahun 2005 ke 2015 (mStar, 
2016) sementara 526 kes pembuangan bayi dilaporkan untuk tempoh sama. Manakala statistik 
Kementerian Kesihatan Malaysia pula menunjukkan kes remaja hamil tanpa nikah dari tahun 2012 
hingga 2015 adalah sebanyak 16, 270 orang (mStar, 2016).  

Pada tahun 2017, 4992 kanak-kanak tidak sah taraf telah dilahirkan remaja wanita berumur kurang 18 
tahun dan pada tahun itu sahaja terdapat 120 kes buang bayi telah dilaporkan (mStar, 2018).  Menurut 
World Health Organization, di peringkat global, komplikasi sewaktu mengandung dan melahirkan anak 
merupakan faktor utama kematian remaja wanita berumur 15-19 tahun (WHO, 2020). Remaja hamil 
berusia 10 hingga 19 tahun juga mempunyai kebarangkalian yang lebih tinggi untuk mendapat penyakit 
‘eclampsia’, ‘puerperal endometritis’ dan jangkitan kuman sistemik berbanding dengan ibu yang 
mengandung pada usia 20-24 tahun. Remaja yang mengandung terutamanya kandungan luar nikah 
berisiko berhadapan stigma masyarakat, tidak diterima oleh keluarga, pendidikan terganggu dan 
menggugat peluang kerjaya di masa hadapan (WHO, 2020). 

Suatu kajian mendapati remaja yang menonton kandungan pornografi didapati mempunyai lebih ramai 
pasangan seksual daripada remaja yang tidak menonton pornografi (Maas & Dewey, 2018). Hal ini 
seterusnya meningkatkan risiko seseorang remaja mendapat penyakit kelamin seperti Gonorrhoea, 
Chlamydia, Syphilis dan Human Immunodeficiency Virus (HIV). Penyakit Gonorrohea dan Chlamydia 
yang tidak dirawat boleh membawa kepada penyakit keradangan pelvis (Pelvic Inflammatory Disease) 
yang berpotensi menyebabkan masalah ketidaksuburan wanita pada jangka masa Panjang (WHO, 
2004).   

 

Antunan seksual (‘sexual grooming’) 

Antunan seksual atau ‘sexual grooming’ bermaksud perbuatan membina hubungan emosi dan 
kepercayaan dengan mangsa di bawah umur melalui talian, bagi tujuan eksploitasi, kepuasan atau 
penyalahgunaan seksual (Media Literacy Council Singapore). Untuk mengurangkan penolakan 
tingkahlaku seksual, pemangsa menggunakan pelbagai cara untuk berbaik dengan mangsa seperti 
memujuk dengan kata-kata manis, memberi hadiah, memberi pujian dan sebagainya. Pemangsa juga 
akan mengarahkan mangsa untuk merahsiakan perhubungan tersebut daripada pengetahuan ibu bapa 
dan keluarga. 

Setelah kepercayaan terbina, pemangsa mula menghalakan perbualan ke arah topik-topik seksual dan 
lucah, mengajak mangsa terlibat dalam aktiviti seksual dalam talian, mengajak untuk bertukar-tukar 
gambar atau video berunsur seksual, atau mengatur perjumpaan secara langsung. Ini seterusnya boleh 
membawa kepada gangguan seksual secara fizikal seperti jenayah rogol dan keganasan seksual.  
Semua gangguan seksual ini boleh menyebabkan tekanan mental dan psikologi kepada mangsa, yang 
sebahagian besar daripadanya merupakan remaja wanita. 

Satu kajian oleh Unit Siasatan Seksual, Wanita dan Kanak-Kanak Polis Diraja Malaysia dan syarikat 
telekomunikasi Digi CyberSAFETM pada 2015 yang melibatkan pelajar sekolah di Malaysia, mendapati 
1 daripada 10 kanak-kanak berkemungkinan telah diminta memuatnaik gambar atau video berunsur 
seksual di internet. Selain itu, kajian ini mendapati terdapat sebanyak 300% kenaikan kes rogol yang 
dimulakan daripada perkenalan di internet di negara ini antara tahun 2010 hingga 2015, dan 
kebanyakan kes sebegini melibatkan mangsa yang berumur kurang 18 tahun (David, 2017).  

Statistik pada 2019 menunjukkan jenayah pornografi menyebabkan impak besar kepada jenayah lain, 
di mana pada 2019 jenayah rogol mencatatkan sebanyak 936 kes, rogol berkumpulan sebanyak 28 
kes, sumbang mahram 196 kes dan cabul sebanyak 701 kes (Ramli, 2020). 

CARA MENGATASI  

Peranan ibu bapa 

Ibu bapa berperanan besar dalam mengatasi cabaran isu kesihatan seksual remaja di era media digital 
ini. Ibu bapa perlu memantau penggunaan peranti elektronik anak-anak remaja untuk memastikan 
anak-anak remaja tidak terlibat dengan aktiviti tidak bermoral seperti pornografi dan menjadi mangsa 
antunan seksual. Misalnya, menetapkan peraturan bahawa anak-anak hanya boleh menggunakan 
internet di ruang tamu atau tempat umum di rumah supaya pengawasan boleh dilaksanakan dengan 
lebih mudah (Omar, 2015). 

Ibu bapa juga perlu mengawasi aktiviti dalam talian anak-anak, dan mengetahui platform dan aplikasi 
yang sering digunakan. Ibu bapa juga boleh mengadakan sekatan masa penggunaan internet dan 
media sosial kepada anak-anak remaja dengan mengehadkan penggunaannya kepada tempoh 
tertentu. Sekatan terhadap laman sesawang yang berunsur seksual dan pornografi juga boleh diadakan 
melalui perisian penapis dan aplikasi ‘parental control’.   

Ibu bapa perlu meningkatkan komunikasi dan hubungan baik dengan anak remaja, serta perlu sentiasa 
meyakinkan anak-anak bahawa sekiranya mereka berasa tidak selesa atau terancam di dunia internet, 
ibubapa sentiasa ada untuk memberi bantuan.    

Ibu bapa sendiri seharusnya menyiapkan diri mereka dengan ilmu teknologi terkini untuk memastikan 
mereka tidak ketinggalan dalam ilmu teknologi berbanding anak remaja mereka.  

Didikan agama 

Perisian kerohanian dan penghayatan agama juga amat penting sebagai benteng daripada remaja 
terlibat dalam kancah pornografi dan isu masalah seksual dan reproduktif.  Remaja yang mempunyai 
penghayatan agama yang tinggi mampu untuk mengawal diri daripada melayari laman sesawang 
berunsur pornografi dan seksual. Bagi yang beragama Islam, aspek agama dari sudut iman, akidah, 
ibadah, akhlak perlu diperkukuhkan dalam diri remaja.  

Tingkatkan ilmu pengetahuan remaja 

Remaja perlu dididik dengan tatacara penggunaan internet yang selamat. Mereka perlu diberi 
pengetahuan untuk mengelakkan laman web dan kandungan berunsur lucah dan pornografi, serta 
informasi tentang kesan ketagihan pornografi perlu disampaikan kepada mereka. Remaja perlu diajar 
tentang ancaman antunan seksual dan bahaya sekiranya kenalan internet mengajak mereka bertemu 
secara langsung.  

Selain itu, remaja juga perlu diberi ilmu pengetahuan tentang kesihatan seksual dan reproduktif. Kajian 
Penduduk dan Keluarga Malaysia Kelima (KPKM-5) 2014 oleh LPPKN telah membuat tinjauan tentang 
pengetahuan remaja mengenai kesihatan seksual dan reproduktif (LPPKN, 2016). Antara penemuan 
kajian ini adalah pengetahuan remaja tentang hubungan seksual adalah di tahap rendah, di mana 
hanya 33.7% remaja mengetahui bahawa seorang gadis boleh hamil pada hubungan seks pertama. 
Manakala cuma 33.3% remaja mengetahui kondom boleh mengelakkan penyakit kelamin. Dapatan lain 
menunjukkan 64.7% remaja mengetahui HIV boleh menyebabkan AIDS.  

Maka amat penting maklumat berkenaaan kesihatan seksual dan reproduktif disebarluaskan kepada 
remaja untuk memastikan mereka mendapat maklumat yang benar dan tepat. Pemerkasaan remaja 
wanita tentang ilmu berkenaan media digital dan kesihatan seksual dan reproduktif membolehkan 
mereka membuat keputusan yang selamat untuk melindungi diri mereka daripada ancaman bahaya, 
seterusnya mengurangkan kes hubungan seksual luar nikah remaja dan kes remaja hamil luar nikah, 
serta mengurangkan kes penyakit kelamin.    

Memilih rakan dan lingkungan pengaruh yang baik 

Rakan sebaya turut memberi pengaruh kepada tingkah laku seksual remaja (Shahruddin & Mansor, 
2018). Sesetengah remaja yang kurang mendapat perhatian ibu bapa dan keluarga juga lebih 
cenderung untuk mencari rakan sebaya untuk tujuan yang sama. Sekiranya rakan sebaya 
memperkenalkan aplikasi tertentu dan kandungan media yang tidak bermoral, sesetengah remaja 
mudah tertarik untuk mencuba dan menyertai rakan mereka. Justeru itu, remaja harus diperingatkan 
untuk bijak memilih rakan. Ibu bapa juga harus berperanan untuk memastikan anak-anak remaja 
mereka bergaul dengan rakan sebaya yang baik. 

Garis panduan industri teknologi informasi dan komunikasi 

Bagi melindungi remaja di atas talian, piawaian ‘standard’ dan garis panduan khusus harus 
diperkenalkan. Antara lain, pengehadan kebolehcapaian terhadap laman web yang berbahaya dan 
berunsur seksual perlu diperketatkan xiv. 

Perketat undang-undang  

Pembuat dasar perlu mengkaji undang-undang sedia ada bagi melindungi golongan remaja khususnya 
daripada bahaya ancaman kandungan media digital yang tidak bermoral xiv. Kandungan media yang 
didapati menyalahi undang-undang perlu dilaporkan kepada penguatkuasa agar pihak yang 
bertanggungjawab mendapat hukuman yang sewajarnya.   

Kerjasama semua pihak 

Isu keselamatan remaja dan kanak-kanak di media digital wajar diberi perhatian oleh semua pihak 
termasuk kerajaan dan agensi-agensinya, penggubal dan penguatkuasa undang-undang, pengeluar 
perkhidmatan elektronik dan internet, persatuan ibu bapa dan guru serta badan bukan kerajaan.  

KESIMPULAN 

Media digital sudah semakin sebati dengan norma kehidupan masyarakat dan golongan remaja 
pastinya tidak mahu ketinggalan menikmati teknologi ini. Selain daripada manfaatnya, masyarakat 
perlu menyedari sisi negatif media digital dan impaknya kepada masyarakat. Kandungan berunsur 
lucah, pornografi dan tidak bermoral boleh membawa kepada jenayah seksual serta kemerosotan 
kesihatan seksual dan reproduktif untuk remaja wanita terutamanya. Justeru itu, semua pihak berwajib 
perlu memandang serius perkara ini bagi melindungi remaja wanita khususnya kerana mereka 
merupakan harapan negara dan batu asas pembinaan bangsa, masyarakat dan negara pada masa 
hadapan. 

ABSTRAK 

Malaysia turut terkesan dengan pandemik Covid-19 sejak kes pertama jangkitan Covid-19 direkodkan 
pada 25 Januari 2020. Sehubungan dengan itu, kerajaan telah melaksanakan perintah kawalan 
pergerakan (PKP) di seluruh Malaysia pada 18 Mac 2020 bagi memutuskan rantaian pandemik Covid-
19. Secara tidak langsung, PKP telah memberikan impak yang sangat besar terhadap kelangsungan 
hidup semua peringkat masyarakat terutamanya golongan wanita. Hal yang demikian telah 
menyebabkan semua peringkat masyarakat untuk bergantung sepenuhnya kepada teknologi dalam 
urusan perhubungan dan komunikasi, pembelajaran, pekerjaan dan lain-lain. Kebergantungan ini telah 
memberikan impak yang sangat mendalam kepada kesihatan mental khususnya dalam kalangan 
wanita. Wanita merupakan individu yang sangat penting dalam pembangunan sesebuah masyarakat 
dan negara. Peranan wanita sangatlah besar dari sudut kekeluargaan, ekonomi, pendidikan, sosial dan 
politik. Bagi memastikan kelancaran pembangunan sesebuah masyarakat dan negara, kesihatan 
mental wanita perlulah dititikberatkan. Justeru, kajian ini bertujuan untuk mengkaji impak PKP semasa 
pandemik Covid-19 terhadap kesihatan mental wanita dari segi tekanan psikologi iaitu kemurungan 
(depression) dan kebimbangan (anxiety). Kaedah kaji selidik dijalankan bersama 100 orang responden 
wanita. Kajian ini dilakukan secara dalam talian dengan mengambil kira faktor semasa pandemik Covid-
19. Instrumentasi kajian diadaptasikan daripada Patient Health Questionnaire (PHQ-4). Hasil dapatan 
mendapati bahawa PKP memberikan impak kepada kesihatan mental wanita dari segi tekanan 
psikologi, kebimbangan dan kemurungan. Selain itu, faktor sosioekonomi juga mempengaruhi 
kesihatan mental wanita. Kajian ini memberikan kefahaman kepada masyarakat bahawa kesihatan 
mental wanita adalah isu yang sangat penting dan perlu dititikberatkan oleh semua lapisan masyarakat. 
Kajian ini boleh digunakan sebagai rujukan dalam menyumbangkan idea kepada pihak kerajaan dan 
pemegang taruh berkenaan kaedah intervensi yang bersesuaian seperti menyediakan akses dan 
peluang interaksi sosial untuk membantu wanita mengekalkan kesihatan mental dan kualiti hidup. Ini 
amatlah penting dalam melestarikan kesihatan wanita seiring dengan sasaran Matlamat Pembangunan 
Lestari (Sustainable Development Goal) yang ketiga- memastikan kesihatan dan kesejahteraan yang 
baik untuk semua. 

Kata kunci: Kesihatan Mental, Kemurungan, Kebimbangan, Pandemik, Perintah Kawalan Pergerakan 

PENGENALAN 

Manusia memerlukan sahabat dalam hidup mereka. Manusia memerlukan teman untuk hubungan 
sosial, menghadapi cabaran dan berkembang maju dalam kehidupan. Hubungan persahabatan sangat 
penting bagi manusia kerana ia mempunyai kesan yang besar kepada kesihatan mental dan 
kesejahteraan hidup manusia. Merujuk kepada Keperluan Maslow Hierarki, terdapat lima keperluan 
asas yang diperlukan oleh manusia. Tahap keperluan terendah adalah keperluan fisiologi yang 
berfungsi sebagai keperluan asas seperti makanan, udara, air, tempat perlindungan, dan pakaian. 
Tahap kedua adalah keperluan keselamatan yang mewakili keperluan untuk keselamatan peribadi, 
sumber, dan kesihatan. Kemudian, keperluan untuk persahabatan dan perhubungan. Seterusnya, 
manusia memerlukan penghormatan dan pengiktirafan pada tahap keempat. Tahap keperluan tertinggi 
adalah keperluan penghargaan kendiri. 

Ini terbukti daripada Keperluan Maslow Hierarki, keperluan harga diri adalah penting untuk mencapai 
tahap keperluan tertinggi, penghargaan kendiri. Ia boleh dicapai melalui interaksi dan hubungan 
dengan orang lain melalui komunikasi bersemuka. Melalui komunikasi bersemuka, manusia boleh 
memahami emosi dan perasaan orang lain. Ini dapat merapatkan hubungan sesama manusia. Melalui 
komunikasi bersemuka, manusia menjadi peka dalam hubungan mereka (Schwartz, 2016). Komunikasi 
bersemuka adalah penting dalam membina hubungan dan harga diri kerana kekurangan harga diri 
boleh memberikan kesan kepada kesihatan mental dari segi kemurungan dan kebimbangan 
(Sampthirao, 2016). 

Sejak 18 Mac 2020, kerajaan telah memerintahkan perintah kawalan pergerakan kepada semua negeri 
di Semenanjung Malaysia, termasuk Sabah dan Sarawak. Dalam tempoh ini, rakyat Malaysia telah 
diarahkan untuk tinggal di rumah. Oleh itu, semua aktiviti fizikal yang biasa dijalankan hendaklah 
dilakukan dari rumah. Selain itu, kerajaan juga telah menguatkuasakan peraturan lain dalam tempoh 
ini seperti larangan perhimpunan sosial dan sekatan perjalanan antara negeri yang menyebabkan 
orang ramai terpaksa menghabiskan lebih banyak masa di rumah. Ini telah mewujudkan norma baru 
bagi semua rakyat Malaysia. Ini telah memaksa orang ramai untuk bergantung kepada teknologi dan 
internet untuk berhubung antara satu sama lain. Walau bagaimanapun, jika terdapat keperluan untuk 
keluar seperti membeli barangan keperluan atau melakukan tugasan, orang ramai hendaklah mengikut 
Tatacara Operasi Standard yang dikuatkuasakan oleh kerajaan dalam tempoh ini. Mereka mesti 
mengamalkan penjarakan sosial, memakai pelitup muka dan membasuh tangan. Ini amatlah penting 
dalam memastikan kesihatan dan keselamatan setiap rakyat Malaysia. 

 

PERNYATAAN MASALAH 

Langkah pemutus rantaian jangkitan yang berpanjangan boleh memberi kesan terhadap kesihatan 
mental terutamanya kepada golongan wanita. Wanita didapati mudah terdedah kepada kesan 
pengasingan sosial. Mereka lebih terdedah kepada tekanan daripada gologan lelaki (Wang, Horby, 
Hayden,Gao, 2020; Mowbray, 2020; Dagnino, Anguita, Escobar, Cifuentes, 2020). Wanita cenderung 
untuk menghadapi ketakutan, kebimbangan, kekecewaan, kehilangan kawalan dan masalah tidur 
akibat pengasingan sosial (Dagnino, Anguita, Escobar & Cifuentes, 2020). Secara konklusif, wanita 
hamil, wanita yang mengalami keguguran atau mengalami masalah keganasan rumahtangga 
dilaporkan lebih berisiko tinggi untuk menghadapi masalah kesihatan mental semasa musim pandemik 
(Almeida, Shrestha, Stojanac & Miller, 2020).  

Walau bagaimanapun, kebanyakan kajian penyelidikan mengenai kesan pengasingan sosial terhadap 
kesihatan mental di kalangan wanita telah dijalankan di luar konteks dan persekitaran Malaysia. 
Sehingga kini, kajian mengenai kesan perintah kawalan pergerakan terhadap kesihatan psikologi di 
Malaysia telah difokuskan kepada pelajar universiti (Kamilah et al., 2020; Sheela et al., 2020; Kotera, 
Sue-Hie, Neary, 2021). Oleh itu, kajian dalam konteks Malaysia perlu dijalankan. Ini bukan sahaja dapat 
menambah lebih banyak penyelidikan akademik dalam bidang ini, tetapi juga memperkayakan 
penyelidikan akademik di Malaysia. Justeru, kajian ini telah dijalankan bagi mengkaji impak Perintah 
Kawalan Pergerakan (PKP) terhadap kesihatan mental wanita di Selangor. 

OBJEKTIF KAJIAN 

Matlamat kajian ini dijalankan adalah untuk mengkaji impak Perintah Kawalan Pergerakan (PKP) 
terhadap kesihatan mental wanita di Selangor dari aspek kebimbangan dan kemurungan. 

 

KAJIAN LITERATUR 

Pada Ketika ini, isu mengenai kesan pandemik Covid-19 terhadap kesihatan mental telah mendapat 
perhatian ramai orang di seluruh dunia. Penyelidik daripada pelbagai bidang juga mengkaji fenomena 
ini kerana fenomena ini boleh dianggap sebagai baru di mana kes pertama dilaporkan pada 1 Disember 
2019 dan berasal dari Wuhan, China. Simptom termasuk demam, batuk kering yang didiagnoskan 
sebagai radang paru-paru. Pertubuhan Kesihatan Sedunia (WHO) menyebutnya sebagai coronavirus 
novel (2019-nCoV) sehingga pada 12 Januari 2020, ia disebut penyakit coronavirus 2019 (COVID-19) 
(Liu, Kuo & Shih, 2020). Kes pertama Covid-19 di Malaysia dilaporkan pada 25 Januari 2020. Kes ini 
telah dilaporkan bermula dengan tiga orang warganegara China yang mempunyai kontak rapat dengan 
orang yang dijangkiti di Singapura. Mereka melakukan perjalanan ke Malaysia dari Singapura sehari 
sebelum kes itu dilaporkan (Elengoe, 2020). 

Perintah Kawalan Pergerakan (PKP) telah dikuatkuasakan di seluruh negara sejak 18 Mac 2020 untuk 
mengawal penyebaran wabak virus. Orang yang didapati menghadapi simptom-simptom virus Covid-
19 perlu dikuarantin. Manakala orang awam perlu mengamalkan penjarakan sosial untuk mengekang 
penyebaran virus ini. Selama dalam tempoh PKP ini, orang ramai perlulah duduk di rumah dan 
mengurangkan aktiviti sosial dan fizikal. Oleh yang demikian, ini telah mengubah gaya hidup dan 
perhubungan sosial manusia. Hal yang demikian telah menimbulkan kesan yang mendalam terhadap 
kesihatan mental seseorang terutamanya di kalangan kumpulan yang berisiko tinggi seperti wanita 
(Oakeshott, Kankam, Galea & Stokes-Lampard, 2020; Mowbray, 2020). 

 

KAEDAH KAJIAN 

Kajian ini telah dijalankan dengan kaedah kuantitatif dengan mengedarkan borang soal selidik secara 
atas talian kepada 100 orang wanita yang tinggal di Selangor. Kajian ini telah mengambil masa lebih 
kurang dua minggu untuk dilengkapkan. Soalan kajian telah diadaptasi daripada Patient Health 
Questionnaire (PHQ-4). Soalan ini telah disahkan daripada aspek kandungan sebelum diedarkan 
kepada responden.  

 

HASIL DAPATAN & PERBINCANGAN 

Hasil dapatan kajian dapat dibahagikan kepada dua bahagian. Bahagian A adalah berkenaan latar 
belakang responden dan Bahagian B adalah berkaitan tahap kesihatan mental (kemurungan dan 
kebimbangan). 

 

Bahagian A: Latar Belakang Responden  

Jadual 1. Latar Belakang Responden 

Umur Peratusan (%) 

18-24 33 
25-31 26 
32-46 27 
47-59 10 
60 dan ke atas 4 

Bangsa Peratusan (%) 

Cina 5 
India 12 
Melayu 83 

Kawasan Tempat Tinggal Peratusan (%) 

Bandar 91 
Luar Bandar 9 

Status Pekerjaan Peratusan (%) 

Bekerja Sendiri 5 
Pekerja Kerajaan 13 
Pekerja Swasta 45 
Pelajar 29 
Pesara 6 
Suri Rumah 1 
Tidak Bekerja 1 

Jumlah Pendapatan Isi Rumah 
Bulanan 

Peratusan (%) 

Kurang daripada RM3,000  39 
RM3,001 – RM6,000  39 
RM6,001 – RM9,000  18 
RM9,001 – RM12,000  1 
Lebih daripada RM12,001  3 

  
Hasil dapatatan kajian daripada Jadual 1 untuk bahagian A, latar belakang responden menunjukkan 
majoriti daripada responden wanita adalah dalam kalangan umur 18-24 tahun (33%) diikuti 25-31 tahun 
(26%). Bangsa Melayu mendominasi peratusan tertinggi sebagai responden (83%) dan majoriti 
responden juga tinggal di kawasan bandar (91%). Bagi status pekerjaan, majoriti responden adalah 
pekerja swasta (45%), diikuti pelajar (29%) dan pekerja kerajaan (13%). Jumlah pendapatan isi rumah 
bulanan didominasi oleh kurang daripada RM3,000 sebulan dan RM3,001-RM6,000 sebulan (39%) 
diikuti oleh RM6,001 – RM9,000 (18%).  

 

Bahagian B: Tahap Kesihatan Mental  

Jadual 2. Soalan Tahap Kesihatan Mental (Adaptasi dan Diterjemahkan daripada Patient Health 
Questionnaire) 

Kebimbangan Soalan 1: Berasa gelisah, resah atau tegang 0- Tidak pernah sama 
sekali 

1- Beberapa hari 
2- Lebih dari seminggu 
3- Hampir setiap hari 

Soalan 2: Tidak dapat menghentikan atau 
mengawal kebimbangan 

Kemurungan Soalan 3: Sedikit minat atau keseronokan 
dalam melakukan kerja-kerja 

Soalan 4: Berasa murung, sedih atau tiada 
harapan 

 

Jadual 2 menunujukkan contoh soalan yang ditanyakan kepada responden untuk mengukur tahap 
kesihatan mental mereka dari aspek kebimbangan dan kemurungan. Terdapat dua soalan yang 
mengukur tahap kebimbangan iaitu Soalan 1: Berasa gelisah, resah atau tegang dan dua dan Soalan 
2: Tidak dapat menghentikan atau mengawal kebimbangan. Manakala terdapat dua soalan bagi 
mengukur tahap kemrungan iaitu, Soalan 3: Sedikit minat atau keseronokan dalam melakukan kerja-
kerja dan Soalan 4: Berasa murung, sedih atau tiada harapan. Skala yang sama digunakan bagi 
mengukur tahap kebimbangan dan kemurungan iaitu, 0- Tidak pernah sama sekali, 1-Beberapa hari, 
2- Lebih dari seminggu dan 3- Hampir setiap hari. 

Jadual 3. Indikator dan Skala Peratusan Soalan Tahap Kesihatan Mental 

Indikator Kebimbangan Skala Peratusan (%) 

Hasil skor soalan 1 & 2 0-3 37 

4-6 63 

Indikator Kemurungan Skala Peratusan (%) 

Hasil skor soalan 3 & 4 0-3 32 

4-6 68 

Jumlah Peratusan Kebimbangan & Kemurungan* 

Indikator Skala Peratusan (%) 

Tiada 0-2 21 

Ringan 3-5 8 

Sederhana 6-8 59 

Teruk 9-12 12 
*Hasil skor soalan 1 hingga 4 

 

Jadual 3 menerangkan indikator kebimbangan dan kemurungan. Pengiraan tahap kebimbangan dikira 
dengan menjumlah skor daripada soalan 1 dan 2. Manakala pengiraan tahap kemurungan dikira 
dengan menjumlahkan skor daripada soalan 3 dan 4. Hasil skor bagi tahap kebimbangan menunjukkan 
bahawa majoriti responden mendapat skala 4 hingga 6 (63%). Manakala hasil skor bagi tahap 
kemurungan menunjukkan bahawa majoriti responden mendapat skala 4 hingga 6 (68%). Kemudian, 
skor ini dijumlahkan untuk mendapatkan skor akhir bagi tahap kebimbangan dan kemurungan 
responden. Majoriti responden mendapat jumlah skor di antara 6-8 iaitu sederhana (59%). Kemudian 
skor di antara 0-2 iaitu tiada menunjukkan peratusan (21%), skor di antara 9-12 iaitu teruk menunjukkan 
peratusan (12%) dan skor di antara 3-5 iaitu ringan menunjukkan peratusan (8%).  

Daripada hasil dapatan ini, dapat dirumuskan bahawa kebanyakan responden mendapat jumlah skor 
yang tinggi pada sederhana untuk tahap kebimbangan dan kemurungan. Menurut Kroenke, Spitzer, 
Williams dan Löwe (2009), responden yang memperoleh jumlah skor melebihi 6 untuk tahap 
kebimbangan dan kemurungan, melayakkan responden tersebut untuk menjalani saringan kesihatan 
mental di klinik kesihatan atau hospital. 

 

Jadual 4. Kesukaran Kewangan  

Indikator Kesukaran Kewangan Jumlah 

 Tidak mengalami 
kesukaran 

Sedikit 
terbeban 

Terbeban  

Tiada (0-2) 6 14 1 21 

Ringan (3-5) 3 3 2 8 

Sederhana (6-8) 12 42 5 59 

Teruk (9-12) 0 7 5 12 

Jumlah 21 66 13 100 

 

Jadual 4 menerangkan persepsi kesukaran kewangan yang dialamai oleh golongan wanita di Selangor. 
Daripada jadual ini, majoriti golongan wanita melaporkan tahap kebimbangan dan kemurungan yang 
sederhana (skala 6-8) dan teruk (9-12) berpendapat bahawa mereka sedikit terbeban dan terbeban 
dengan kesukaran kewangan. Walau bagaimanapun, golongan wanita yang tidak mengalami masalah 
kebimbangan dan kemurungan juga berpendapat bahawa mereka juga berasa sedikit terbeban dengan 
kesukaran kewangan. Hal yang demikian menunjukkan bahawa golongan wanita amat terkesan 
daripada aspek kewangan dalam tempoh PKP. Hal ini juga telah memberikan kesan terhadap kesihatan 
mental mereka terutamanya golongan wanita yang mengalami kebimbangan dan kemurungan pada 
tahap sederhana dan teruk.  

KESIMPULAN 

Oleh yang demikian, dapat dirumuskan bahawa PKP telah memberikan impak terhadap kesihatan 
mental wanita di Selangor. Ini dapat dilihat daripada hasil dapatan yang dibentangkan dalam Jadual 3 
di mana majoriti responden wanita tergolong dalam tahap sederhana bagi skor kebimbangan dan 
kemurungan. Justeru, langkah pencegahan awal dapat diambil seperti di peringkat kerajaan dengan 
memperbanyak kempen-kempen kesihatan mental di kalangan wanita dalam media massa dan media 
sosial, menguar-uarkan melalui media massa dan media sosial akan saluran-saluran yang boleh dirujuk 
sekiranya mereka terdedah kepada masalah mental seperti Befrienders, Malaysian Mental Health 
Association dan Mental Illness Awareness and Support Association. Selain daripada itu, masyarakat 
juga memainkan peranan yang sangat penting dengan membuang stigma negatif kepada mereka yang 
menghidapi masalah mental. Di samping itu, kelurga juga hendaklah memberikan sokongan moral yang 
sangat padu kepada ahli keluarga mereka sekiranya salah satu daripada ahli keluarga mereka 
menghidapi masalah mental. Langkah-langkah ini amatlah penting bagi mengelakkan kaum wanita 
daripada terdedah kepada risiko yang lebih teruk untuk mendapat kemurungan dan kebimbangan di 
masa hadapan, Ini amatlah penting dalam melestarikan kesihatan wanita seiring dengan sasaran 
Matlamat Pembangunan Lestari (Sustainable Development Goal) yang ketiga, iaitu memastikan 
kesihatan dan kesejahteraan yang baik untuk semua terutamanya kaum wanita kerana golongan 
wanita merupakan kunci dan aset kepada pembangunan dan kesejahteraan negara.  

ABSTRAK 
 

Pandemik Covid-19 telah menyebabkan banyak negara menjalankan perintah sekatan dan penutupan 
aktiviti sosioekonomi termasuklah Malaysia. Sebahagian besar masyarakat telah hilang punca 
pendapatan, melakukan pengasingan sosial dan menghadkan aktiviti sosial yang mana merupakan 
antara faktor risiko utama dan ketara untuk berlakunya gangguan kesihatan mental dan mempengaruhi 
tahap kesejahteraan hidup. Meskipun perintah kawalan pergerakan dipercayai mampu menurunkan 
keluk jangkitan pandemik Covid-19 di Malaysia, namun ianya memberi kesan yang signifikan kepada 
kesejahteraan mental rakyat Malaysia terutamanya kepada golongan wanita. Kajian ini berobjektif 
untuk mengetahui perbezaan tahap kesihatan mental golongan wanita dan lelaki dan melihat 
kesejahteraan mental wanita menerusi perbezaan faktor demografi. Kajian ini berbentuk kuantitatif. 
Data kajian dikumpul menerusi pengedaran borang selidik. Pengedaran Kajian menggunakan 
pensampelan bukan keberangkalian iaitu pensampelan bertujuan mengunakan kaedah survei 
menerusi pengedaran borang soal selidik kepada 351 responden secara atas talian. Hasil Analisis Ujian 
Saringan Minda Sihat DASS-21 menunjukkan golongan wanita di Malaysia menghadapi  kesihatan 
mental dan wujud perbezaan signifikan menerusi analaisis taburang silang terhadap faktor demografi 
sama ada kemurungan, keresahan dan mengalami tekanan disebabkan pendemik Covid-19. Di 
samping melakukan aktiviti pencegahan menerusi perintah kawalan pergerakan, kerajaan perlu 
memandang isu kesihatan mental bakal menjadi beban kepada masyarakat terutamanya menerusi 
produktiviti kerja pesakit, kesejahteraan bermasyarakat dan seterusnya kemakmuran ekonomi negara. 
Pertimbangan, pengiktirafan, perhatian dan sokongan kewangan sewajarnya perlu diberikan kepada 
usaha, kempen dan program kesihatan mental kepada individu terlibat dalam usaha melahirkan 
masyarakat yang bebas masalah yang mencengkam jiwa dan minda dan mencapai kesejahteraan 
hidup terutamanya kepada golongan wanita di Malaysia. 

 
Kata Kunci: Wanita; Kesihatan Mental; Kesejahteraan Hidup  

PENGENALAN 

Pandemik Covid-19 telah menyebabkan banyak negara menjalankan perintah sekatan dan penutupan 
aktiviti sosioekonomi. Termasuklah Malaysia yang telah menjalankan perintah kawalan pergerakan 
bagi mengekang penyebaran virus Covid-19. Impaknya, sebahagian besar masyarakat telah hilang 
punca pendapatan, melakukan pengasingan sosial dan menghadkan aktiviti sosial yang mana 
merupakan antara faktor risiko utama dan ketara untuk berlakunya gangguan kesihatan mental dan 
mempengaruhi tahap kesejahteraan hidup (Leigh-Hunt et.al, 2017; Verme, 2019).  
 
Secara harfiah, kesihatan mental bukan sekadar isu kesihatan malah ianya  dapat mempengaruhi 
kesejahteraan hidup seperti yang didefinisikan oleh Organisasi Kesihatan Sedunia (WHO, 2013) yang 
mendefinisikan kesihatan mental adalah sebagai keadaan kesejahteraan individu yang menyedari 
kemampuan diri untuk bertahan dengan tekanan hidup dan seterusnya menyumbang kepada 
masyarakat dan negara. Malah, kesihatan mental menjadi faktor kepada beban penyakit dan kecacatan 
di dunia (WHO, 2017) yang dapat mempengaruhi produktiviti dan seterusnya membantutkan 
pembangunan ekonomi sesebuah negara.   
 
Di Malaysia, terdapat kekurangan penyelidikan yang mengkaji masalah kesihatan mental dan 
kesejahteraan hidup semasa pandemic Covid-19. Meskipun secara teoritikal, pandemik dijangkakan 
memberikan kesan positif dan negatif kepada kesihatan mental di Malaysia (Shanmugam. H et. Al, 
2020) tapi ianya penting untuk diteliti memandangkan tiada kajian kuantitatif yang mengkaji kesihatan 
mental masyarakat di Malaysia (Rathakrishnan et. al, 2020). Oleh itu, kajian ini meneliti kesihatan 
mental dan kesejahteraan mayarakat Malaysia sepanjang tempoh perintah kawalan pergerakan bagi 
menangani pandemic Covid-19.  
 
 

KAJIAN LITERATUR 

Kesihatan Mental dan Pandemik Covid-19 

Wabak penyakit mampu memberi kesan kepada tahap kesihatan mental kepada individu, budaya dan 
persekitaran. Hal ini kerana pandemik ini telah menyebar dengan cepat ke seluruh dunia, ia membawa 
ketakutan, keprihatinan dan keprihatinan yang cukup besar di antara beberapa kumpulan tertentu pada 
orang dewasa yang lebih tua dan orang-orang dengan gangguan komorbid yang mendasari (Dong dan 
Bouey 2020). Ia berpotensi memberi kesan kepada penyakit yang ada dan boleh mengakibatkan gejala 
psikiatri yang mungkin berkaitan dengan gangguan mental dan interaksi imuniti (Pertubuhan Kesihatan 
Sedunia 2020). 
 
Ketakutan dan kebimbangan mengenai Covid-19 mampu melemahkan dan meningkatkan tekanan 
mental terhadap diri individu dan masyarakat. Ketakutan dan kegelisahan ini diburukkan lagi oleh 
penjarakan sosial dan mengehadkan aktiviti soisoekonomi. Kegagalan untuk kembali kepada orang 
yang disayangi membawa kepada kemarahan dan kekecewaan bagi mereka yang kehilangan orang 
tersayang sepenuhnya kerana wabak itu membawa kepada kesedihan dan trauma (Shear, 2012). 
Proses kuarantin semasa pandemic Covid-19 juga mungkin meningkatkan pesakit merasa malu, 
bersalah atau menghadapi stigma. Ianya lazim untuk individu yang mengalami tekanan psikologi dan 
menghadapi tempoh kuarantin lebih lama iaitu tempoh selepas trauma (Hawryluck et al., 2004).  
 
Tahap kesedaran yang tidak mencukupi mengenai masa inkubasi virus, punca penularan, rawatan dan 
langkah keselamatan menyebabkan ketakutan dan kegelisahan (Li et al. 2020). Masyarakat juga 
merasa bosan, kecewa dan mudah marah di bawah keadaan terkurung (Ho et al. 2020). Tambahan itu, 
keadaan mental seperti gangguan kemurungan, gangguan kecemasan, gangguan panik, gejala 
somatik, menyalahkan diri sendiri, rasa malu, gangguan tekanan pasca-trauma (PTSD), kecelaruan, 
kemurungan dan bahkan bunuh diri (Goyal et al. 2020 ; Yi et al. 2020).  
 
Semasa pandemik Covid-19 juga telah menyebabkan peningkatan dalam beban kerja, pengasingan 
dan diskriminasi yang menyebabkan keletihan fizikal, kekurangan tidur dan gangguan emosi selari 
dengan dapatan kajian Ho et.al (2020) yang melibatkan 1563 golongan profesional kesihatan 
mendapati bahawa lebih separuh (50.7%) peserta melaporkan gejala kemurungan, 44.7% kegelisahan 
dan 36.1% gangguan tidur.  

Hasil kajian di China sendiri telah menurunkan tahap kesihatan mental dan produktiviti kerja. Wang. C 
et al (2020) telah mengkaji kesihatan mental masyarakat China untuk meninjau kesan psikologi iaitu 
kegelisahan, kemurungan, dan tekanan masyarakat umum China semasa wabak Covid-19 dan 
mendapati lebih separuh daripada responden bersetuju bahawa wabak Covid-19 telah memberi impak 
kepada kesihatan mental mereka secara sederhana atau teruk. Selain itu majoriti responden (84.7%) 
menghabiskan masa 20-24 jam sehari dirumah dan daripada jumlah tersebut dan majoriti bimbang ahli 
keluarga mereka dijangkiti Covid-19. 
 
Penyelidikan oleh Lai, et al. (2020) mendapati bahawa di antara 1.257 kakitangan kesihatan yang 
bekerja dengan pesakit COVID-19 di China, 50.4% melaporkan gejala kemurungan, 44.6 peratus 
melaporkan gejala kegelisahan, 34% insomnia dan 71.5% melaporkan tekanan melampau. Kakitangan 
tersebut takut menularkan penyakit kepada ahli keluarga mereka, merasa keletihan dengan waktu kerja 
yang panjang. Tambahan itu, kerana kekurangan alat pelindung yang mencukupi. Sebilangan dari 
mereka juga mempunyai rasa bersalah kerana mereka tidak dapat membantu pesakit mereka yang 
semakin meningkat semasa pandemik tersebut.  
 
Meskipun Carolyn (2007) mendapati bahawa tekanan kerja kronik dapat memburukkan tahap kesihatan 
pesakit psikiatri. Namun, perintah kawalan pergerakan dapat memberikan rehat yang cukup kepada 
yang mengalami tekanan kronik akibat kerja dan memperbaiki kesihatan mental mereka. Di samping 
itu, tinggal lebih lama di rumah akan meningkatkan untuk sesebuah keluarga untuk memasak dirumah 
dan menikmati makanan dan diet yang lebih sihat. Pengambilan makanan bernutrisi tinggi dengan 
sayuran dan buah-buahan dapat meningkatkan tahap kesihatan mental dan memperbaiki 
kesejahteraan hidup (Dinan et. al, 2018; Fresan et. al, 2019; Moreno- Agostino, 2019).  
 
Selain makanan dan rehat, MCO memperlambat kadar hidup secara mendadak. Orang dapat 
memperoleh lebih banyak masa dan peluang untuk memikirkan makna kehidupan. Kerohanian dan 
makna dalam kehidupan adalah penentu penting bagi pemulihan bagi pesakit dengan gangguan 
psikiatri, menurut Huguelet, et al (2016). Menghadapi krisis global yang belum pernah terjadi 
sebelumnya, sementara dilengkapi dengan lebih banyak waktu, individu dapat meneroka dan 
menghayati makna kehidupan, atau memeriksanya kembali. 
 
 

Kesihatan Mental dan pandemik Covid-19 di Malaysia 

Objektif kerajaan Malaysia menerusi Kementerian Kesihatan Malaysia untuk “flatten the curve” bagi 
mengurangkan jangkitan pandemik tersebut telah mengurangkan aktiviti sosioekonomi. Ianya bukan 
hanya menyebabkan simptom fizikal dan bahkan kematian bagi ribuan orang, tetapi penyakit ini juga 
memberi kesan besar terhadap fungsi psikososial dan kesihatan mental kepada pesakit secara 
langsung dan tidak langsung (Rathakrishnan et al, 2020). Shanmugam et al (2020) pula mendapati 
pandemic Covid-19 dapat meningkatkan gangguan kecemasan, masalah tekanan dan trauma, 
gangguan obsesif-kompulsif dan pengasingan sosial yang memberi impak negative kepada tahap 
kesihatan mental di Malaysia. Namun, sepanjang tempoh perintah kawalan pergerakan dapat 
memperbaiki kesejahteraan hidup dengan mematuhi kawaln pergerakan, mendapat sokongan keluarga 
dan mendapati rehat dan ubat-ubatan yang terkawal.  
 
Shaikh, M. F. and Shaikh, F. A. . (2020) menjelaskan bahawa kesihatan mental adalah masalah besar 
dan harus ditangani di Malaysia. Perintah kawalan pergerakan, penyebaran berita palsu dan kesedaran 
yang kurang dapat memburukkan situasi dan memberi tekanan bukan sahaja kepada masyarakat 
umum malah pekerja kesihatan barisan hadapan yang menjadi tulang belakang negara kerana mereka 
akan mengalami tekanan kerja yang tinggi dan “burnout syndrome”. Di awal penularan pendemik Covid-
19, ketersediaan topeng muka di pasaran sahaja telah menimbulkan tekanan dan kegelisahan 
masyarakat Malaysia.  
 
Malaysia telah mengumumkan perintah kawalan pergerakan bermula 16 Mac 2020 dan langkah ini 
telah memberi impak bukan sahaja kesihatan malah ekonomi terutamanya untuk golongan yang tidak 
berkemampuan. Hal ini telah disokong oleh perbincangan dalam kajian Abdullah et.al (2020) dan Syah 
etl al (2020) yang membincangkan kesan perintah kawalan pergerakan yang dijalankan dan bantuan 
kewangan menerusi pelan ransangan ekonomi PRIHATIN untuk menggurangkan beban kewangan 
untuk golongan berpendapatan rendah dan sederhana sepanjang pandemik bukan sahaja memberi 
kesan negatif kepada sosioekonomi malah kesihatan mental dan kesejahteraan hidup.   

METODOLOGI 

Kajian ini berbentuk kuantitatif. Data kajian dikumpul menerusi pengedaran borang selidik. Pengedaran 
borang selidik adalah secara atas talian (online) antara 1 April 2020 hingga 30 Mei 2020 bagi seluruh 
Malaysia. Sebelum pengedaran borang soal selidik, penetapan populasi adalah perlu bagi memastikan 
pensampelan boleh dijalankan. Bagi kajian ini, populasi kajian adalah isi rumah yang dikategorikan 
sebagai B40 dan M40 iaitu isi rumah yang berpendapatan RM9,620 dan ke bawah. Kajian 
menggunakan pensampelan bukan keberangkalian iaitu pensampelan bertujuan. Pensampelan 
bertujuan dipilih keranan kajian ini cuba mengambilkira semua negeri di Malaysia dan sasaran 
responden dalah golongan B40 dan M40 sahaja. Kaedah pensampelan membolehkan kajian 
menggunakan 762 isi rumah sebagai sampel kajian. Dan seramai 351 adalah responden wanita dan 
menjadi subjek utama kajian ini.  
 
Analisis kajian menggunakan analisis diskriptif dan Depression Anxiety Stress Scale (DASS). DASS 
ialah ujian saringan bertulis untuk mengenal pasti tahap kemurungan, kerisauan dan stress seseorang. 
Dengan ujian saringan ini, anda boleh ketahui status kesihatan mental anda samada anda stress, 
bimbang, atau kemurungan dan mempunyai sifat psikometrik-kebolehpercayaan dan kesahan yang 
baik (Brown, Chorpita, Korotitsh & Barlow, 1997). DASS merupakan instrument yang sering digunakan 
untuk menilai tahap seseorang individu bagi analisis kemurungan dan kegelisahan yang telah 
diterjemahkan dalam pelbagai bahasa termasuk Bahasa Melayu (Ramli, Rosnani & AR, 2012)  
 
DASS tidak mempunyai implikasi kepada pesakit atau individu dalam sistem klasifikasi seperti manual 
diagnostik diskrit dan Statistic Gangguan Mental (DSM) dan sebarang klasifikasi penyakit. DASS hanya 
ia hanya menilai gejala yang berkaitan dengan kemurungan, kegelisahan dan tekanan (Psychology 
Foundation of Australia, 2011). Pada peringkat awal penggunaan DASS ia mengandungi 42 item tetapi 
diubahsuai kepada 21 item. DASS telah banyak digunakan dalam kajian psikologi dimana 
kebolehpercayaan dan kesahan item-itemnya telah diktiraf dalam pelbagai bidang kajian. Oleh itu, 
DASS merupakan instrument yang diiktiraf untuk untuk mengukur simptom tekanan, kegelisahan, 
stress (Antony et. al, 1998). 
 
Walau bagaimanapun, terdapat cabaran mahupun isu dalam penggunaan DASS iaitu pertama 
wujudnya Bias tindak balas kerana ini dinilai sendiri dimana pelanggan cenderung terlalu menilai diri 
mereka sendiri. Kedua, ianya hanya alat saringan (bukan alat diagnostik) sehingga tidak dapat 
mengenal pasti masalah yang tepat. Ketiga, skala DASS-21 agak homogen (terutamanya gejala 
kognitif dan emosi) dan tidak merangkumi semua kriteria klinikal untuk gangguan kemurungan utama 
termasuk masalah tidur, selera makan / perubahan berat badan, kehilangan tenaga dan 
keterbelakangan / pergolakan psikomotor. (Weiss et al, 2015). Tambahan itu, skala DASS tidak dapat 
memberikan maklumat yang bermakna di seluruh spektrum keparahan kemurungan ketika skala 
digunakan pada populasi yang lebih tertekan. (Wardenaar, Wanders, Jeronimus & de Jonge; 2017)  

 
HASIL KAJIAN  

Jadual 1: Profil Responden 

 
1. Negeri Peratusan 

(%) 

2. Kaum Peratusan 

(%) 

5. Kawasan Peratusan 

(%) 

Perlis 1.1 Melayu 59.8 Bandar 66.1 

Kedah 6.3 Cina 19.4 Luar bandar 33.9 

Pulau 

Pinang 

9.4 India 15.4 6. Umur 
 

Perak 8.3 Lain-lain 5.4 18 – 25 tahun 20.2 

Selangor 27.6 3.Tahap 

pendidikan 

Peratusan 

(%) 

26 – 30 tahun 19.1 

Johor 12.5 Doktor falsafah 

(PhD) 

6.3 31-40 tahun 37.3 

Negeri 

Sembilan 

2.3 Sarjana 17.4 41-60 tahun 22.2 

Melaka 2.0 Ijazah sarjana 

muda 

33.0 61 tahun keatas 1.1 

Pahang 4.0 Diploma 25.6 7. Gaji sebulan Peratusan 

(%) 

Terengganu 4.8 STPM/Sijil 2.3 RM580 ke bawah 5.4 

Kelantan 5.4 SPM/MCE 13.4 RM580 – RM980 4.8 

Sabah 4.3 PMR/SRP 2.0 RM981 – RM2614 26.2 

Sarawak 2.3 4. Sektor 

pekerjaan 

Peratusan 

(%) 

RM2615 – RM4360 27.9 

W.P. 

Labuan 

0.3 Sektor kerajaan 34.5 RM4361 – RM9619 35.6 

W.P. 

Putrajaya 

1.1 Sektor swasta 48.4   

W.P. Kuala 

Lumpur 

8.3 Berkerja sendiri 17.1   

Bilangan responden= 351                                                                Sumber: Analisis Penyelidik 

 

Profil responden   

Jadual 1 menunjukkan profil responden kajian yang telah dilaksanakan dimana responden wanita yang 
mewakili seluruh negeri di Malaysia. Wanita negeri Selangor adalah paling tinggi iaitu 27.6% telah 
mengambil bahagian dalam kajian ini. Majoriti responden adalah bekerja di sektor swasta iaitu hampir 
separuh daripada responden selain bekerja di sektor kerajaan dan bekerja sendiri.  Dari aspek bangsa 
majoriti adalah responden berbangsa Melayu dan mewakili semua tahap pendidikan daripada setinggi 
pengajian doktor falsafah sehingga tiada pendidikan secara formal. Tambahan itu, majoriti responden 
adalah berada di bandar. Daripada aspek umur dan gaji responden mewakili umur yang aktif bekerja 
dan dalam kategori umur produktif yang datang daripada golongan B40 sehinggalah yang termasuk 
dalam  kategori M40 di Malaysia.  

 
Jadual 2: Skor DASS-21 dan Komponen Masalah Kesihatan Mental 

 

Skor DASS-21 Peratusan (%) Tahap kegelisahan 
(Anxiety) 

Peratusan (%) 

Normal 76.9 Normal 69.5 

Ringan 10.9 Ringan 6.8 

Sederhana 8.7 Sederhana 14.5 

Teruk 2.9 Teruk 3.4 

Sangat teruk 0.7 Sangat teruk 5.7 

Tahap Kemurungan 
(Depression)  

Peratusan (%) Tahap Tekanan  (Stress) Peratusan (%) 

Normal 71.2 Normal 73.8 

Ringan 8 Ringan 8.5 

Sederhana 12.3 Sederhana 10.8 

Teruk 4.3 Teruk 6.6 

Sangat teruk 4.3 Sangat teruk 0.3 

  Bilangan responden= 351                                                          Sumber: Analisis Penyelidik 

 
 
Analisis Skor DASS-21 
 
Jadual menunjukkan skor DASS bagi 351 respoden wanita. Analisis DASS mekategorikan individu 
kepada lima kategori iaitu normal, ringan, sederhana, teruk, dan sangat teruk. Analisis kesihatan mental 
menggunakan skor DASS-21 menunjukkan 76.9 peratus responden adalah normal. Meskipun ujian 
DASS menunjukkan majoriti responden adalah normal, terdapat 23.1% responden menghadapi 
masalah mental semasa pelaksanaan PKP. Pelaksanaan PKP yang mewujudkan norma baru dalam 
kehidupan responden memberi kesan kepada responden dalam menjalani kehidupan mereka. Analisis 
DASS menunjukkan 10.9 peratus responden mengalami masalah mental pada tahap ringan dan 8.7 
peratus lagi pada tahap sederhanana. Selain itu, analisis turut menunjukkan terdapat responden yang 
mengalami masalah mental pada tahap teruk dan sangat teruk iaitu peratusan masing-masing adalah 
2.9 peratus dan 0.7 peratus. Secara keseluruhan, responden yang mengalami masalah kesihatan 
mental sama ada kemurungan, kegelisahan dan tekanan adalah relatif rendah, namun mereka perlu 
diberi perhatian. Hal ini demikian kerana masalah kesihatan mental akan memberi kesan kepada 
produktiviti dan mempengaruhi kesejahteraan hidup.  
 
Analisis Taburan Silang 

 
Jadual 3: Tahap Kesihatan Mental Wanita terhadap Bangsa 

  
Tahap Kesihatan Mental Melayu Cina India Lain-lain Total 

Bangsa Normal 0.78 0.56 0.69 0.58 0.71 
 

Tahap Ringan -Sangat Teruk 0.22 0.44 0.42 0.42 0.29 

*Nilai dalam peratus (%) 
*Perbezaan adalah signifikan (x2 =14.487, df=3, p< 0.05) 

Bilangan responden= 351                                                                    Sumber: Analisis Penyelidik 

 
 
 

Jadual 4: Tahap Kesihatan Mental Wanita terhadap Umur 

  
Tahap Kesihatan Mental 18 - 25 

Tahun 
26 - 30 
Tahun 

31 - 40 
Tahun 

41 - 60 
Tahun 

61 
Tahun 
Dan 

Keatas 

Total 

Umur Normal 0.58 0.69 0.76 0.78 0.5 0.71 
 

Tahap Ringan -Sangat 
Teruk 

0.42 0.31 0.24 0.22 0.5 0.29 

*Nilai dalam peratus (%)  
*Perbezaan adalah signifikan (x2 = 10.912, df=4, p< 0.05) 

Bilangan responden= 351                                                                     Sumber: Analisis Penyelidik 
 
Jadual 3 dan 4 menunjukkan analisis taburan silang tahap kesihatan mental Wanita terhadap bangsa 

dan umur responden. Meskipun masalah mental tidak mengenal bangsa, warna kulit dan boleh terjadi 

kepada sesiapapun. Tapi, hasil kajian mendapati masyarakat berbangsa Cina di Malaysia mengalami 

gejala kesihatan mental melebihi bangsa lain iaitu sebahagian (44%) daripada responden sekurangnya 

mengalami sedikit sehingga paling teruk gejala kegelisahan semasa pandemik Covid-19 berlaku. 

Selain itu, dapatan kajian mendapati responden yang berumur 18-25 tahun menunjukkan gejala 

kemurungan yang lebih tinggi iaitu 42% dan ini selari dengan hasil dapatan Ozamiz-Etxebarria et al 

(2020) di Sepanyol. Golongan tersebut yang paling aktif bersosial mungkin mengalami gejala 

kemurungan yang lebih tinggi kerana penutupan tempat beraktiviti social seperti pusat membeli belah 

dan pusat hiburan yang mana peratusannya hampir dua kali ganda berbanding kumpulan  responden 

yang berumur dalam lingkungan 41 sehingga 60 tahun.  

 
Jadual 5: Tahap Kesihatan Mental Wanita terhadap Sektor Pekerjaan 

  
Tahap Kesihatan Mental Sektor 

Kerajaan 
Sektor 
Swasta 

Bekerja 
Sendiri 

Total 

Sektor Normal 0.83 0.63 0.71 0.71 
 

Tahap Ringan -Sangat Teruk 0.17 0.37 0.29 0.29 

*Nilai dalam peratus (%)  
*Perbezaan adalah signifikan (x2 =14.590, df=2, p<0.05) 

Bilangan responden= 351                                                                    Sumber: Analisis Penyelidik 

 
 

Jadual 6: Tahap Kesihatan Mental Wanita terhadap Tahap Pendidikan 
   

PhD Sarjana Sarjana 
Muda 

Diploma STPM/ 
Sijil 

SPM PMR/SRP Total 

Tahap 
Pendidikan 

Normal 0.77 0.66 0.78 0.61 0.89 0.79 0.57 0.71 

 
Tahap 

Ringan -
Sangat 
Teruk 

0.23 0.34 0.22 0.39 0.11 0.21 0.43 0.29 

*Nilai dalam peratus (%)  
*Perbezaan adalah signifikan (x2 =11.126a, df=6, p< 0.05) 

Bilangan responden= 351                                                                    Sumber: Analisis Penyelidik 
    

 
Jadual 5 dan 6 masing-masing menunjukkan analisis taburan silang tahap kesihatan mental terhadap 
sektor pekerjaan dan tahap pendidikan. Berdasarkan analisis, terdapat perbezaan ketara secara 
signifikan responden yang bekerja di sektor swasta dimana mengalami kesihatan mental iaitu tahap 
ringan sehingga teruk lebih tinggi berbanding yang bekerja di sektor kerajaan mahupun bekerja sendiri. 
Dari aspek pendidikan pula, responden yang hanya mempunyai pendidikan PMR/SRP dan Diploma 
menunjukkan tahap kesihatan mental yang paling tinggi berbanding yang lain. Hal ini mungkin 
disebabkan sepanjang pelaksanaan perintah kawalan pergerakan, peluang pekerjaan sektor tidak 
formal dan bukan eksekutif banyak yang terjejas dan ini selari dengan kajian Ismail, M.K et al (2021) 
yang menyatakan perintah kawalan pergerakan telah menyebabkan golongan B40 dan M40 adalah 
antara golongan yang hilang pekerjaan dan mengalami kemudahterancaman pendapatan dan 
seterusnya boleh menyebabkan masalah kesihatan mental.  

PERBINCANGAN DAN RUMUSAN  

Kesimpulannya, kajian menunjukkan bahawa hampir wanita Malaysia mempunyai gangguan kesihatan 
mental akibat pandemik Covid-19 yang berlaku di negara kita menerusi gejala kemurungan, 
kegelisahan dan tekanan. Meskipun di samping melakukan aktiviti pencegahan menerusi perintah 
kawalan pergerakan, kerajaan perlu memandang isu kesihatan mental bakal menjadi beban kepada 
masyarakat terutamanya menerusi produktiviti kerja pesakit, kesejahteraan bermasyarakat dan 
seterusnya kemakmuran ekonomi negara. Hasil utama mendapati faktor demografi mempengaruhi 
kesihatan mental di Malaysia. Responden perempuan berbangsa Cina dan berumur 18-25 tahun 
adalah kumpulan demografi yang menunjukkan paling tinggi mengalami masalah kesihatan mental 
sekurang-kurangnya pada tahap sedikit sehingga sangat teruk sama ada menerusi kemurungan, 
kegelisahan mahupun tekanan. Kami percaya hasil kajian ini dapat membuka mata kerajaan Malaysia 
untuk meningkatkan tahap kesedaran kesihatan mental di Malaysia selain meningkatkan perbelanjaan 
kesihatan mental di Malaysia yang mana secara relatif hanya 1 peratus daripada bajet kesihatan negara 
(Chua, 2020). Meskipun responden yang mengalami masalah kesihatan mental adalah kecil, namun 
mereka perlu diberi perhatian. Hal ini demikian kerana masalah kesihatan mental akan memberi kesan 
kepada mental dan mempengaruhi kesejahteraan hidup. Peranan Badan bukan kerajaan juga amat 
penting untuk untuk menganjurkan program kesedaran mahupun inisiatif sosial dan kesihatan mental 
bagi membendung masalah psikososial pandemic Covid-19.  

ABSTRAK 

Kebelakangan ini Depresi Pospartum (PPD) telah dirujuk sebagai depresi peripartum, iaitu sejenis 
gangguan mood depresi yang serius berkaitan dengan kelahiran bayi. Keadaan tersebut berlaku 
semasa semasa atau selepas kehamilan, kebiasaannya berlaku dalam tempoh setahun pertama 
selepas melahirkan anak. Walaupun PPD ini boleh dirawat, sebahagian besar populasi tidak 
dikenalpasti (diagnos) serta  ditangani di Malaysia. Kertas penyelidikan ini merupakan sebahagian 
daripada kajian yang telah dilaksanakan oleh SOLS Health dengan sokongan daripada Institut Wanita 
Berdaya (IWB) untuk mengenalpasti halangan pengesanan dan rawatan PPD di kalangan wanita di 
Selangor.   

Kajian ini mengenalpasti faktor utama yang menghalang rawatan PPD, iaitu pengetahuan yang terhad 
mengenai gejala, jurang perkhidmatan kesihatan mental profesional serta stigma berkaitan wanita 
yang menghadapi masalah kesihatan mental. Beberapa cadangan telah dikemukakan bagi 
menambahbaik kesihatan mental golongan ibu di Selangor dengan mengukuhkan tonggak utama yang 
berikut: pengetahuan dan akses, saringan dan rujukan, sistem sokongan keluarga, persekitaran 
tempat bekerja dan jaringan tradisional. Cadangan turut dikemukakan untuk sektor profesional dan 
informal bagi memberi sokongan kepada wanita dalam tempoh PPD tersebut.   

Intervensi seperti ini akan memanfaatkan penjaga formal dan tidak formal sekaligus membuka ruang 
kepada Kerajaan Negeri Selangor untuk memainkan peranan penting dalam menambahbaik kesihatan 
mental ibu-ibu yang pada akhirnya akan memanfaatkan masyarakat secara keseluruhan. 

Kata kunci: Kesihatan mental wanita, pengesanan, akses penjagaan, perlakuan mencari bantuan.   

PENETAPAN KONTEKS: PENJAGAAN KESIHATAN MENTAL IBU 

Depresi Pospartum (PPD) adalah gangguan mood depresi yang serius yang kebiasaannya berlaku dan 

memberi kesan kepada ibu dalam tempoh tahun pertama selepas melahirkan anak. Perubahan mood 

yang berlaku selepas melahirkan anak adalah perkara yang lazim ketika ibu berada dalm tempoh 

penyesuaian diri; contohnya menangis, sedih, gelisah dan mood yang tidak menentu. 

Walaubagaimananpun, PPD dikatakan berlaku sekiranya gejala tersebut bertambah buruk atau 

berlarutan dalam tempoh yang panjang sehingga menyebabkan kesedihan, kegelisahan dan keletihan 

yang melampau sehingga menyukarkan mereka untuk menjaga diri dan orang lain. 

Kajian menunjukkan bahawa kira-kira 1 daripada 7 orang ibu di Malaysia mengalami PPD 

dalam tempoh enam bulan pertama selepas melahirkan anak.2 Faktor-faktor yang meningkatkan risiko 

mengalami PPD adalah status sosioekonomi yang rendah, tekanan kehidupan, hubungan rumah 

tangga yang tidak baik, sokongan sosial yang tidak mencukupi, neurotisme serta depresi atau 

kegelisahan yang dialami sebelum atau semasa kehamilan. 3  Walaupun PPD adalah kondisi yang 

boleh dirawat, banyak kes tidak dapat dikenalpasti (diagnos) atau dirawat di Malaysia. 4 Secara amnya, 

antara faktor-faktor yang menyebabkan perkara ini berlaku adalah akses yang terhad terhadap 

penjagaan kesihatan mental, 5 stigma yang berlaku ketika cuba mendapatkan bantuan serta kadar 

tekanan yang tinggi di kalangan wanita yang ingin menyeimbangkan tugas dan keluarga. 6   

Mengenal pasti halangan yang menghalang wanita daripada mengenalpasti isu ini dan 

mendapatkan bantuan adalah amat penting kerana depresi ibu yang tidak dirawat boleh membawa 

kesan terhadap ibu dan anak. Kemerosotan kesihatan fizikal dan mental ibu akan memberi kesan 

bukan sahaja kepada perhubungan ibu dan anak, tetapi juga terhadap perkembangan kognitif, motorik 

dan sosial anak. Kesan lain yang mungkin turut timbul adalah hubungan yang tegang dengan ahli 

keluarga atau rakan-rakan. Dalam sesetengah kes yang lebih serius, wanita tersebut mungkin akan 

berfikir untuk membunuh diri atau akan melakukan percubaan membunuh diri. 

Oleh itu, kesihatan mental golongan ibu adalah penting untuk ditangani melalui dasar awam 

serta intervensi yang proaktif dan tepat. SOLS Health dengan kerjasama dan sokongan IWB telah 

melaksanakan kajian penyelidikan di Selangor untuk meneroka bagaimana wanita yang mengalami 

masalah kesihatan mental boleh dikenalpasti dan sumber untuk mereka mendapatkan bantuan.  

METODOLOGI 

Kajian penyelidikan ini merangkumi kaji selidik awam, Perbincangan Bertumpu dalam Kumpulan (FGDs) 

dan temubual semi-struktur. Kaji selidik tinjauan awam telah diedarkan secara atas talian kepada 

sasaran wanita yang mempunyai anak (19 hingga 44 tahun) yang menetap di Selangor bagi 

mengumpulkan data tentang pengenalpastian dan bantuan yang diminta untuk PPD. Kaji selidik 

dilaksanakan dengan pelbagai bahasa seperti Bahasa Malaysia (BM), Bahasa Inggeris, Mandarin dan 

Tamil serta mengandungi 29 soalan dengan saiz sampel sebanyak 183 orang wanita. Sampel tersebut 

telah diedarkan kepada semua etnik dan wanita namun data adalah cenderung kepada golongan yang 

 
2 Hahn-Holbrook, Cornwell-Hinrichs, & Anaya, 2018; Yusuff, Tang, Binns & Lee, 2014 

3 Gaynes, Gavin, Meltzer-Brody, Lohr, Swinson, Gartlehner, & Miller (2005). Perinatal depression: 

Prevalence, screening, accuracy, and screening outcomes. (Prepared for the Agency for Healthcare 
Research and Quality U.S. Department of Health and Human Services No. 119). Research Triangle 
Park, North Carolina: RTI-University of North Carolina Evidence-based Practice Center.   
  

4 Azidah, Shaiful, Rusli, & Jamil, 2006 

5 Lim (2018). Bridging Barriers. The Penang Institute. 

6 World Bank Group (2019). Breaking barriers: Toward Better Economic Opportunities for Women in 

Malaysia.  

berpendidikan tinggi dan mempunyai status sosio ekonomi yang baik jika dibandingkan dengan data 

demografi di Selangor. 

Tiga sesi FGD dilaksanakan bersama wanita yang mempunyai anak, iaitu dua (Hulu Selangor) 

di luar bandar dan satu di kawasan bandar (Daerah Petaling). FGD ini dilaksanakan dalam Bahasa 

Malaysia dan Bahasa Inggeris dengan jumlah peserta sebanyak 26 orang. Selain itu, temubual semi-

struktur turut dilaksanakan oleh Psikologis Klinikal secara atas talian bersama empat orang wanita yang 

telah melalui pengalaman berdepan dengan PPD. 

TEMA UTAMA: APAKAH YANG MENYEBABKAN WANITA BERHENTI MENDAPATKAN 

RAWATAN PPD?  

Kajian mengenalapsti beberapa tema utama yang mempengaruhi kekurangan pengesanan dan 

rawatan PPD di kalangan wanita di Selangor. Antaranya adalah: Pengetahuan yang terhad mengenai 

gejala PPD, jurang perkhidmatan kesihatan mental yang profesional serta stigma berkaitan wanita yang 

menghadapi masalah kesihatan mental. 

Pengetahuan yang terhad – ‘Saya tahu tentang PPD, tetapi gejala saya ini relevan ke?’ Walaupun 

majoriti responden wanita dalam kaji selidik pernah mendengar mengenai PPD sebelum ini, 

kebanyakan daripada mereka inginkan lebih banyak maklumat. Ini menunjukkan yang mereka 

mempunyai pengetahuan yang terhad mengenai PPD. 7  Begitu juga dengan responden wanita di 

dalam segmen kualitatif, mereka menyedari tentang kesedihan dan kegelisahan serius yang dialami 

selepas kelahiran anak namun tidak menyedari bahawa gejala tersebut berkait dengan PPD. Beberapa 

wanita menolak dan tidak mengakui bahawa bahawa mereka sedang mengalami depresi. Ini 

menunjukkan bahawa kesedaran umum mengenai PPD tidak semestinya membawa kepada 

pengenalpastian dan tingkah-laku mendapatkan bantuan untuk kondisi ini. 8  

 

Jurang dengan Penjagaan Kesihatan Mental– ‘Kalau saya ada PPD, bagaimana saya nak 

dapatkan bantuan profesional? Kajian menunjukkan bahawa wanita jarang mendapatkan bantuan 

profesional kesihatan mental disebabkan oleh jurang di antara perkhidmatan kesihatan mental ibu dan 

juga sistem penyediaan kesihatan yang sedia ada. Kebanyakan wanita di dalam kaji selidik kami berasa 

bahawa maklumat dan sumber mengenai perkhidmatan kesihatan mental yang diterima daripada 

perkhidmatan kesihatan dan komuniti adalah tidak mudah untuk didapatkan dan tidak mencukupi. 

Selain daripada itu, maklumat yang diterima juga tidak mudah untuk diakses dan sukar untuk difahami. 
9 

Begitu juga dengan ibu-ibu yang mengambil bahagian di dalam Perbincangan Bertumpu dalam 

Kumpulan dan temubual separa struktur mereka menekankan tentang kekurangan maklumat mengenai 

perkhidmatan kesihatan mental ibu di dalam sistem penjagaan kesihatan. Penemuan ini telah 

menguatkan kajian tempatan yang dilaksanakan sebelum ini yang menunjukkan bahawa profesional 

penjagaan kesihatan kebiasaannya hanya menumpukan perhatian terhadap aduan kesihatan fizikal 

berbanding kesihatan mental. Beberapa responden wanita yang pernah mengalami PPD selepas 

melahirkan turut meluahkan kekecewaan dengan kekurangan sokongan oleh sistem penjagaan 

kesihatan yang sedia ada.  

Kajian mendapati kesukaran navigasi dalam penyediaan penjagaan kesihatan menghalang ibu 

daripada mendapatkan rawatan formal mengenai kesihatan mental termasuklah pendidikan, penilaian 

dan intervensi. Kebanyakan ibu yang baru lebih cenderung untuk mendapatkan bantuan dan sokongan 

informal daripada masyarakat termasuk daripada ahli keluarga, rakan, rakan sekerja atau pemimpin 

agama. 10 

 
7 Kajian PPD: Metodologi dan penemuan. Laporan tambahan (2021), p.16 
8 Kajian PPD: Metodologi dan penemuan. Laporan tambahan, p.26  
9 Kajian PPD: Metodologi dan penemuan. Laporan tambahan, p.17 
10 Kajian PPD: Metodologi dan penemuan. Laporan tambahan, p.12 

Stigma mengenai kesihatan mental – ‘Jika saya meminta bantuan mengenai PPD, nanti orang 

akan menganggap saya sebagai ibu yang tidak baik ke?’ Lebih daripada separuh responden wanita 

dalam kaji selidik bersetuju dengan penyataan ‘Jika seseorang ibu mengalami perasaan sedih atau 

gelisah, mereka akan dipandang serong dan negatif.’ Keengganan mereka untuk mendapatkan 

bantuan kesihatan mental ini dipercayai mempunyai kaitan dengan kepercayaan dan budaya mereka 

yang tidak menerima ibu yang mengalami perasaan sedih dan gelisah kerana dianggap sebagai lemah 

emosi. 11 Penemuan ini menunjukkan wujudnya stigma masyarakat terhadap mereka yang mengalami 

masalah kesihatan mental termasuk stigma kepada diri sendiri di mana kedua-duanya akan 

memberikan kesan negatif terhadap tingkah laku mendapatkan bantuan dan menghalang wanita untuk 

mendapatkan pertolongan. 

Sebahagian daripada ibu baru dalam kajian merasakan tekanan akibat jangkaan mereka tentang 

menjadi seorang ibu, contohnya mempercayai bahawa hanya ibu satu-satunya orang yang 

bertanggungjawab terhadap penjagaan anak. Ini menyebabkan mereka berasa malu atau berasa 

bersalah sekiranya terdapat sebarang kekurangan dalam penjagaan anak. (Contoh: Kes kesukaran 

menyusukan anak)12. Selain daripada berasa takut dengan label negatif dalam masyarakat, ia juga 

akan menjad beban berganda kepada ibu kerana tidak mendapat sokongan dan terpaksa berjuang 

menangani emosi secara bersendirian.   

PENEMUAN UTAMA & REKOMENDASI  

Cadangan dasar kami merangkumi lima tonggak yang bertujuan untuk mobilisasi pelbagai pemegang 

taruh - kerajaan negeri, penyedia perkhidmatan kesihatan, ahli profesional kesihatan mental dan 

masyarakat - bagi meningkatkan sokongan tempatan tentang isu kesihatan mental ibu melalui 

penggunaan sepenuhnya pemeriksaan, rawatan dan sokongan serta penjagaan tidak formal terhadap 

wanita serta keluarga yang terkesan dengan PPD di Selangor.  

Tonggak I: Pengetahuan dan Akses Perkhidmatan Kesihatan Mental Wanita 

Maklumat dan bahan pendidikan psiko mengenai PPD yang boleh diakses merupakan sumber penting 

bagi ibu yang baru melahirkan anak. Walaupun kebanyakan wanita pernah mendengar mengenai PPD 

(94%) dan sebilangan pernah mengalaminya (27.9%), majoriti responden menzahirkan keinginan untuk 

mendapatkan lebih banyak maklumat (73.8%) Sebilangan besar wanita tidak pasti sama ada mereka 

mengalami PPD (18%) atau keluarga/rakan mereka mengalami perkara yang sama (41.5%). 

Bahagian kualitatif kajian mengukuhkan lagi tentang keperluan untuk mendapatkan maklumat yang 

mencukupi untuk mengenalpasti PPD. Tanpa  maklumat yang mencukupi, ibu berasa sukar 

mengetahui jika tahap keletihan, kegelisahan dan kesedihan mereka tersebut adalah ‘normal’ atau 

merupakan gejala yang memerlukan bantuan profesional. Sebagai contoh, seorang wanita yang 

ditemubual menunjukkan kekeliruan yang dihadapinya walaupun menyedari PPD merupakan keadaan 

yang memerlukan bantuan perubatan” 

“Susah nak cakap apa PPD ini sebab anda sendiri tidak mengetahui sedang mengadapinya, anda 

cuma tahu, anda berasa macam gelisah...”13 

Maklumat mengenai PPD yang tidak mencukupi juga menyebabkan stigma masyarakat mengenai 

kesihatan mental wanita meluas termasuk dalam kalangan ibu baru. Kekurangan kesedaran 

menyebabkan penyalahan diri, malu dan berasa bersalah kerana merasakan bahawa diri gagal sebagai 

seorang ibu. Kajian mendapati bahawa stigma merupakan faktor penghalang utama untuk wanita 

mendapatkan rawatan.  

Sebilangan besar wanita dalam kajian ini kurang pengetahuan mengenai pilihan rawatan dan sokongan 

yang terdapat dalam penjagaan kesihatan mental wanita. Kekurangan maklumat yang telus mengenai 

kos kewangan kesihatan mental merupakan salah satu penghalang mereka mendapatkan bantuan. 

 
11Kajian PPD: Metodologi dan penemuan. Laporan tambahan, p.16 
12Kajian PPD: Metodologi dan penemuan. Laporan tambahan, p.36 

13 Kajian PPD: Metodologi dan penemuan. Laporan tambahan, p.38  

Lebih daripada separuh responden merasakan maklumat mengenai perkhidmatan kesihatan mental 

adalah tidak telus terutama mengenai kos kewangan, dan kebimbangan mengenai kos yang tinggi 

menghalang mereka daripada mendapatkan bantuan profesional (48.6%)  

Rekomendasi: 

JADUAL I: Intervensi 

INTERVENSI 

Pembangunan sumber bervisual yang mengandungi maklumat kesihatan mental wanita di klinik/hospital 

Iklan Perkhidmatan Awam Radio (PSA) mengenai kesihatan mental yang menyasarkan wanita 

Penyediaan maklumat mengenai kesihatan mental kepada wanita menerusi Talian Am 

Meluaskan liputan penjagaan kesihatan mental wanita di bawah Skim Insurans Peduli Sihat Selangor dan 

pembiayaan insurans bersama oleh pihak swasta.  

 

Tonggak II: Saringan kesihatan mental wanita dan rujukan dalam sistem penjagaan kesihatan  

Kajian menunjukkan bahawa terdapat kelemahan dalam penyaringan dan rujukan kepada 

perkhidmatan penjagaan kesihatan mental yang sesuai. Sebagai contoh, tiada seorang wanita di dalam 

FGD atau temubual disaring bagi PPD ketika mereka mendapatkan rawatan kesihatan dalam tempoh 

kehamilan. Dalam kaji selidik yang dilaksanakan, sebilangan besar wanita sangat percaya bahawa 

kesemua ibu yang baru perlu menjalani saringan kemurungan ibu sebagai langkah penting untuk 

pengenalpastian atau diagnos mengenai PPD sekaligus membantu mereka untuk mendapatkan 

sumber sokongan yang khusus. 

Rekomendasi:  

JADUAL II: Intervensi 

INTERVENSI 

Mewujudkan alat saringan berasaskan internet/telefon bimbit yang mesra pengguna untuk wanita - 

aplikasi ini akan dapat mengintegrasikan Edinburgh Postpartum Depression Scale (EDPS) yang 

membolehkan lebih banyak wanita disaring dengan cara mudah tanpa perlu menggunakan khidmat 

masa dan tenaga yang terhad oleh kakitangan profesional dari sektor kesihatan. 

Merumuskan sistem rujukan hierarki yang mengintegrasikan penilaian risiko psikologi berdasarkan 

aplikasi berasaskan saringan.  

 

Tonggak III: Sistem Sokongan Keluarga untuk Kesihatan Mental Ibu 

Dari segi sokongan berdasarkan komuniti yang tidak formal, wanita yang mengambil bahagian dalam 

kaji selidik kami didapati cenderung untuk berkongsi pergelutan emosi berkaitan pengalaman 

melahirkan bayi mereka bersama pasangan, diikuti keluarga dan rakan. Penemuan ini menunjukkan 

bahawa suami, bersama ahli keluarga memainkan peranan penting dalam membantu wanita 

menangani emosi mereka semasa tempoh postpartum.  

 

Sokongan suami didapati sangat membantu dalam mengurangkan tekanan emosi ibu selepas 

melahirkan anak. Sebagai contoh, seorang peserta FGD berkongsi bagaimana penglibatan dan 

bantuan suaminya dengan tugas menjaga anak telah membantunya mengatasi gejala depresi. Di 

samping itu, hasil kajian kami menunjukkan bahawa pasangan suami isteri memainkan peranan 

penting dalam menyeimbangkan stigma yang dikaitkan dengan kesihatan mental ibu dan sekaligus 

menggalakkan sikap mendapatkan bantuan.14  

Namun begitu, walaupun majoriti peserta FGDs baik dari bandar mahupun pedalaman dilaporkan cuba 

untuk mendapatkan (juga menginginkan) bantuan dari suami mereka ketika tempoh postpartum, 

kebanyakkan memperolehinya. Jurang antara keinginan untuk mendapatkan sokongan dan 

memperolehinya secara realiti didapati meningkatkan lagi tekanan emosi (contoh: rasa sepi) dalam 

tempoh sebelum dan selepas melahirkan bayi.  

Menurut testimoni yang dikongsikan peserta, terdapat beberapa faktor yang menyumbang kepada 

kurangnya sokongan dari suami, termasuk ketiadaan suami secara fizikal akibat komitmen kerja, 

kurangnya ilmu tentang keperluan penjagaan ibu dan anak, dan konflik peribadi yang sedia ada. 

Sebagai contoh, seorang ibu telah kongsikan pengalamannya.15 Selepas suami, didapati ibu mertua 

merupakan ahli keluarga yang paling kerap menyebabkan tekanan emosi akibat percanggahan 

pendapat tentang kaedah penjagaan anak, layanan yang berat sebelah serta konflik peribadi. 

Di samping itu, beberapa wanita dilaporkan takut akan persepsi negatif dari ibu mertua jika 

mendedahkan perasaan sedih dan gelisah selepas melahirkan anak. Hal ini seterusnya melemahkan 

semangat mereka untuk mendapatkan bantuan.16  

Rekomendasi: 

JADUAL III: Intervensi 

INTERVENSI 

Menyediakan bahan kesedaran untuk rangkaian sokongan keluarga tentang kesihatan mental ibu.  

Kursus keibubapaan untuk mereka yang pertama kali menjadi ibu dan bapa di Selangor.  

Menggunakan papan iklan sebagai bahan untuk menyampaikan Iklan Pekhidmatan Awam (PSA) 

mengenai kesihatan mental ibu yang disasarkan kepada keluarga di Selangor.  

Mengiktiraf suami yang menyokong isteri mereka melalui anugerah penghargaan awam.  

 

Tonggak IV: Sokongan Di Tempat Kerja untuk Kesihatan Mental Ibu 

Sebilangan besar wanita dari FGD yang berada dalam sektor pekerjaan sebelum kehamilan berkongsi 

pengalaman yang sama dalam menghadapi persekitaran kerja yang kurang peka terhadap keperluan 

mereka ketika hamil dan selepas melahirkan anak. Pengalaman yang dikongsikan adalah kurangnya 

sokongan emosi dan fizikal, ditambah lagi dengan stigma dan diskriminasi oleh rakan sekerja. 

Beberapa peserta melaporkan tekanan daripada rakan sekerja untuk memikul tanggungjawab 

tambahan dan diminta untuk memberi respons terhadap urusan kerja semasa sedang cuti bersalin.17 

Wanita dalam dapatan kajian kami merasakan bahawa mereka tidak mendapat sokongan di tempat 

kerja ketika melahirkan anak walaupun setelah diberikan cuti bersalin.  

 

  

 
14 Kajian PPD: Metodologi dan penemuan. Laporan tambahan, p.15 
15 Kajian PPD: Metodologi dan penemuan. Laporan tambahan, p.25 
16 Kajian PPD: Metodologi dan penemuan. Laporan tambahan, p.29 
17 Kajian PPD: Metodologi dan penemuan. Laporan tambahan, p.32 

Rekomendasi 

JADUAL IV: Intervensi 

INTERVENSI 

Menyediakan bahan kesedaran mengenai kesihatan mental ibu untuk sektor awam/swasta. 

Mewujudkan bahan maklumat mengenai hak ibu untuk wanita. 

Pembaharuan dasar dan peraturan dengan mekanisme aduan dan perlindungan ibu yang menyeluruh 

untuk wanita.  

 

Tonggak V: Sistem Sokongan Tradisional untuk Kesihatan Mental Ibu 

Majoriti peserta FGDs baik dari bandar mahupun pedalaman dilaporkan beralih kepada rakan sekerja 

dalam kalangan rangkaian sosial mereka untuk mendapatkan sokongan emosi, fizikal dan penjagaan 

anak. Beberapa peserta memperoleh kekuatan selepas berkongsi perjuangan bersama rakan sebaya 

yang telah melalui cabaran yang sama. Dalam beberapa kes, ibu digalakkan oleh rakan mereka untuk 

mendapatkan bantuan profesional.18 

Walaupun kaji selidik menunjukkan bahawa wanita kurang cenderung untuk mendapatkan sokongan 

emosi dari pemimpin agama, data dari FGD di pedalaman menunjukkan bahawa wanita di sana 

cenderung untuk mendapatkan sokongan emosi dari pemimpin agama berbanding kakitangan 

profesional dari sektor kesihatan mental.19  

Begitu juga, beberapa wanita dari kedua-dua sampel FGD dari bandar dan pedalaman dilapor 

mendapatkan bantuan dari komuniti agama masing-masing untuk bimbingan emosi selepas 

melahirkan.20  

Bagi beberapa peserta terpilih, kepercayaan agama itu sendiri berperanan sebagai pelindung mereka 

untuk menentang perasaan tidak berdaya dan depresi. Akhir sekali, walaupun rangkaian sokongan 

tradisional seperti rakan sebaya dan kumpulan-kumpulan agama berkemungkinan mampu untuk 

mengawal emosi semasa postpartum, kajian juga mendapati bahawa kumpulan komuniti yang sama 

boleh mempengaruhi sikap wanita samada ingin mendapatkan bantuan atau tidak, bergantung kepada 

stigma yang dikaitkan dengan kesihatan mental dan tekanan budaya atau agama.21  

Rekomendasi 

JADUAL V: Intervensi 

INTERVENSI 

Menyediakan bahan pembelajaran untuk komuniti dan kumpulan-kumpulan agama mengenai kesihatan 

mental ibu.  

Melancarkan portal atas talian bagi tujuan menyediakan sokongan di antara sesama rakan sebaya untuk 

wanita di Selangor.  

 

  

 
18 Kajian PPD: Metodologi dan penemuan. Laporan tambahan, p.33 
19 Kajian PPD: Metodologi dan penemuan. Laporan tambahan, p.33  
20 Kajian PPD: Metodologi dan penemuan. Laporan tambahan, p.34 
21 Kajian PPD: Metodologi dan penemuan. Laporan tambahan, p.33  

KESIMPULAN 

Secara umumnya, kajian menunjukkan bahawa wanita di Selangor menghadapi pelbagai rintangan 

dalam usaha untuk mendapatkan rawatan dan sokongan mengenai isu kesihatan mental ibu, termasuk 

aksesibiliti maklumat, penilaian dan rawatan PPD. Halangan utama seperti pengetahuan terhad 

mengenai gejala, jurang antara pesakit dan khidmat penjagaan kesihatan mental profesional serta 

stigma memainkan peranan dalam kalangan wanita mengesan dan mendapatkan rawatan.  

Pembuat dasar dan pengamal penjagaan kesihatan tempatan mempunyai peranan penting dalam 

memastikan halangan ini dapat diatasi, melalui pelaksanaan intervensi yang berkesan untuk mengesan, 

merawat dan menyediakan sistem sokongan yang secukupnya bagi memenuhi keperluan ibu-ibu. 

Menangani depresi postpartum adalah penting bukan sahaja untuk kesejahteraan emosi dan kesihatan 

golongan ibu, tetapi juga untuk menjamin kesejahteraan keluarga, komuniti terdekat serta masyarakat 

umum, yang seterusnya akan mempengaruhi pertumbuhan dan kestabilan ekonomi negeri. Akhirnya, 

hasil kajian ini membuktikan sumbangan yang bermanfaat daripada sokongan tidak formal yang seiring 

dengan kepentingan rawatan formal terhadap isu kesihatan mental ibu. 

Dalam lima tonggak kesihatan mental ibu yang telah dicadangkan - pengetahuan dan akses, saringan 

dan rujukan, sistem sokongan keluarga, persekitaran tempat kerja dan jaringan tradisional - penekanan 

diberi kepada keperluan sokongan masyarakat yang tidak formal di samping penjagaan kesihatan 

mental profesional. Dengan menggariskan kepentingan hal ini, kedua fasa intervensi membuka ruang 

kepada penyedia khidmat dari kedua-dua sistem sokongan formal dan tidak formal untuk membantu 

menambah baik tahap kesihatan mental ibu untuk wanita yang terkesan dengan PPD dan seterusnya 

akan memberikan manfaat kepada masyarakat secara keseluruhannya.  

